
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ "ᒪᓕᒐᓕᐅᕐᕕᒻᒥ ᑲᑎᒪᐅᑎᒥᓃᑦ" ᐴᖅᓯᕕᖓᓐᓄᑦ 
ᒪᓕᒐᓕᐅᕐᕕᐅᑉ ᐹᖓᓂ 

(ᑕᑯᓗᒍ ᑎᑎᕋᖅᑎ ᐅᕝᕙᓘᓐᓃᑦ ᑐᖏᓕᐊ ᐃᑲᔪᖅᑕᐅᔪᒪᒍᕕᑦ) 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 
ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 
ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 
ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 
ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 
 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᖅᔪᐊᖏᓐᓂᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᓄᓇᕗᒥ ᐃᓪᓗᓕᕆᔨᖅᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕌᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1

ᐃᖃᓗᐃᑦ, ᓄᓇᕗᑦ 
ᕿᑎᖅᑰᖅ, ᐅᑐᐱᕆ 21, 2010 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, 
ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓂ ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ 
ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 
ᐊᖓᔪᖅᑳᖅ ᕼᐊᓐᑐ ᑐᑐ, ᔩᓂ ᐅᒡᔪᒃ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ ᑕᐃᒪ ᑲᑎᒪᔾᔪᑎᑦᑎᓅᖏᓂᑦᑎᓐᓂ ᐊᐱᕆᔪᒪᓪᓗᒍ 
ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐅᓐᓄᓴᑦᑎᐊᕙᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪᑦᑕᐅᖅ 
ᓄᓇᕗᑦᒥᐅᓕᒫᑦ. ᑕᐃᒪ ᑲᑎᒪᓂᐊᓕᕐᒥᒐᑦᑕ ᑕᕝᕙᓂ ᒫᓐᓇ. 2-ᖓᓂ ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ ᐲᑕ 
ᑕᑉᑑᓇ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 191 - 3(2): ᑐᑭᓯᒋᐊᕈᑏᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ 

(ᑕᑉᑑᓇ) 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ, ᒪᓕᒐᓕᐅᖅᑎᐅᖃᑎᒃᑲ, 
ᒥᓂᔅᑕᐅᖃᑎᒃᑲᓗ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᒋᐊᕈᒪᓪᓗᖓ ᖃᓄᐃᓕᐅᕐᓂᕆᓯᒪᓕᖅᑕᖏᓐᓂᒃ 
ᓄᓇᕗᑦᒥ ᓇᒻᒥᓂᖃᑦᑐᓄᑦ ᐊᑮᑦᑐᑖᖅᕕᐅᖃᑦᑕᖅᑐᑦ ᑯᐊᐳᕋᐃᓴᓐᖏᑕ. 
 
ᔫᓐ 28, 2010-ᖑᑎᓪᓗᒍ ᒍᕋᐃᒡ ᑲᐃᐊᓐ ᐃᖃᓗᒻᒥᐅᑕᖅ ᑎᒃᑯᐊᖅᑕᐅᓚᐅᖅᑐᖅ ᐃᒃᓯᕙᐅᑕᓐᖑᖅᑎᑕᐅᓪᓗᓂ 
ᑎᒥᖓᓄᑦ. ᑕᐃᒃᓱᒪᓂ ᑕᐃᓐᓇ ᓈᓐᓯ ᖃᕆᑕᖅ-ᓕᓐᑎᐅᓪ, ᐊᕐᕕᐊᕐᒥᐅᖅ ᑐᒡᓕᖅᑖᕆᓪᓗᓂᐅᒃ ᐃᒃᓯᕙᐅᑕᐅᑉ. ᒫᒃ 
ᐃᐊᑉ, ᐃᖃᓗᒃᑑᑦᑎᐊᕐᒥᐅᖅ, ᑖᓄᑦ ᕼᐊᕕᐅᔭᖅ, ᖁᓪᓗᖅᑑᕐᒥᐅᖅ ᐊᒻᒪᓗ ᐅᐊᓐ ᓴᓚᒪᓐ ᐃᖃᓗᒃᑑᑦᑎᐊᕐᒥᐅᖅ 
ᑲᑎᒪᔨᓐᖑᖅᑎᑕᐅᓚᐅᕆᓪᓗᑎᒃ. ᐃᓚᓕᐅᑎᔪᑦ ᑖᒻ ᐊᐅᓚᑦᔪᒻᒧᑦ, ᐊᕐᕕᐊᕐᒥᐅᖅ, ᐊᒻᒪ ᐋᓕ ᐊᕼᐃᐅᕋ, 
ᖃᒪᓂᖅᑐᐊᕐᒥᐅᖅ. ᑕᐃᒃᑯᐊ ᑲᑎᒪᔨᐅᖏᓐᓇᓂᐊᖅᑐᑎᒃ ᓱᓕ. 
 
ᓇᓗᖅᑯᑎᓐᖏᑎᐊᖅᑐᖓ ᑖᒃᑯᐊ ᐃᓚᓕᐅᑎᔪᑦ ᑲᑎᒪᔨᐅᓂᖏᓐᓄᑦ ᓯᕗᓕᑦᑎᑦᑎᐊᕙᐅᖑᓱᒻᒪᑕ ᒐᕙᒪᐅᓪᓗᑕ 
ᐱᔨᑦᓯᖅᑎᐅᓪᓗᑕ ᓄᓇᓕᓐᓄᑦ. ᑕᐃᒫᒃ ᐱᖁᔭᑦᑎᓐᓂᒃ ᒪᓕᒃᑎᐊᕐᓂᐊᕐᒥᒻᒪᑕ ᓄᓇᕗᑦᒥ ᓇᒻᒥᓂᖅ 
ᐱᓕᕆᕝᕕᖃᕐᓂᕐᒧᑦ ᓄᓇᓕᓐᓂ ᐱᕙᓪᓕᐊᑎᑦᑎᓂᖏᓐᓂ. 
 
ᐅᖃᖅᑏ, ᑯᐊᐳᕋᐃᓴᓐᖓᑕ ᑲᑎᒪᔨᖏ ᒫᓐᓇᕋᑖᖅ ᐋᖅᑭᒋᐊᕆᓚᐅᕐᒥᒻᒪᑕ ᐋᖅᑭᓱᐃᓪᓗᑎᒃ ᑲᑎᒪᔩᑦ 
ᐃᓕᓐᓂᐊᕐᕈᑎᔅᓴᖏᓐᓂᒃ ᐅᖃᓕᒫᒐᓐᓂᒃ. ᖃᓄᕐᓗ ᒪᑯᐊ ᐅᖃᓕᒫᒐᐃᑦ ᐊᑮᑦᑐᑦᑖᕈᑎᐅᖃᑦᑕᖅᑐᑦ ᒥᒃᓵᓄᑦ 
ᓇᓗᓇᐃᖅᑐᖅᓯᒪᔪᑦ, ᐊᓪᓚᕕᒻᒧ ᐊᐅᓚᑦᓯᔪᓐᓇᓂᕐᒥᒃ, ᑮᓇᐅᔭᓕᕆᓂᕐᒥᓪᓗ. ᑖᒃᑯᐊ ᐊᑐᕆᐊᖃᓕᕋᒃᑯᑦ 
ᑯᐊᐳᕋᐃᓴᓐᖓᓐ ᖃᐅᔨᓴᖅᑕᐅᖃᑦᑕᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᑎᒃ ᐋᖅᑭᒋᐊᖅᕕᖃᕆᐊᖃᖅᓯᒪᒻᒪᑕ. 
 
ᐅᖃᖅᑏ, ᐊᕐᕌᒍᖓᓂ 2009-2010 ᐱᒋᐊᓚᐅᕐᒪᑕ ᓇᓴᐃᓂᕐᒥᒃ ᑮᓇᐅᔭᖅᑐᕈᑎᕕᓂᖏᓐᓂᒃ ᓄᓇᕗᑦᒥ 
ᓇᒻᒥᖃᐅᑦᑐᑦ ᐊᑮᑦᑐᖅᑖᖅᕕᖓᑕ ᑯᐊᐳᕋᐃᓴᓐᑯᑦ. ᒫᓐᓇᒫᒃᑯᑦ ᓴᖅᑭᓛᖅᑕᕗᑦ. ᑖᒃᑯᐊ ᖁᔭᓐᓇᒦᕈᒪᓪᓗᒋᑦ ᐊᓕᒃᔅ 
ᐹᓐᑲᓐᔅ, ᐃᒃᓯᕙᐅᑕᐅᓚᐅᖅᑐᖅ, ᐊᓯᖏᓪᓗ ᑲᑎᒪᔨᐅᖃᑕᐅᓚᐅᖅᑐᑦ ᓄᖅᑲᖅᓯᒪᓕᖅᑐᑦ.  

ᐅᖃᖅᑏ, ᓄᓇᕗᑦᒥ ᓇᒻᒥᓂᖃᑦᑐᓄᑦ ᐊᑮᑦᑐᑖᖅᕕᒃ ᑯᐊᐳᕋᐃᓴᓐ ᓱᓕ ᐋᖅᑭᒋᐊᕆᐊᖃᒻᒪᑦ ᑖᒃᑯᐊ 
ᓇᒻᒥᓂᖃᐅᑦᑐᓂᒃ ᐃᑲᔪᖅᑎᔅᓴᒫᖑᓪᓗᑎᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 192 - 3(2): ᑭᓗᒃ ᐃᖃᖅᑎᓂᑦ ᕿᒥᓐᓃᖔᖅᑐᓂᑦ ᖃᐅᔨᓴᕆᐊᓐᖓᐅᑦ ᐱᓕᕆᐊᖅ 

(ᓯᐅᑦᓴᒃ) 
ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑉᐳᖓ ᑐᓴᖅᑎᑦᑎᒋᐊᔅᓴᖅ 
ᐃᓕᒃᓯᓐᓂᒃ ᐊᕐᕕᐊᓂᒃ ᑭᓪᓗ ᓕᒥᑎᑦ ᑲᑐᔾᔨᖃᑎᖃᑦᑐᑎᒃ ᐊᕙᑎᓕᕆᔨᒃᑯᓐᓂᑦ ᐱᓕᕆᖃᑎᖃᒻᒪᑕ ᓴᓇᑎᑦᑎᓪᓗᑎᒃ 
ᐃᖃᑦᑎᓂᒃ, ᕿᓯᓐᓃᖔᖅᑐᓂᒃ. 
 
ᑭᓗᒃᑯᑦ ᓇᑦᓯᓐᓂᒃ ᐃᖃᑦᑎᓕᐅᖃᑦᑕᕐᒪᑕ ᓇᑦᓯᒥᓂᒃᓂᒃ. ᓴᓇᖃᑦᑕᑎᓪᓗᒋᑦ ᑮᓇᐅᔭᒃᑯᕕᓕᐅᖅᑎᓪᓗᑎᒃ ᐊᒻᒪ 
ᖃᓕᐸᐱᐊᓕᐅᖅᑐᑎᒃ. ᑕᐃᒃᑯᐊ ᐃᒪᐅᑉ ᐊᑭᐊᓂᒃ ᓄᖅᑲᑎᑦᑎᓚᐅᖅᑎᓪᓗᒋᑦ ᓂᐅᕐᕈᑎᖃᕐᓂᕐᒥᒃ ᕿᓯᓐᓂᒃ 
ᒥᖅᑯᓕᓐᓂᓪᓗ ᑕᒪᒃᑯᐊ ᒪᐅᖓᑐᐃᓐᓈᔾᔮᖏᑦᓯᐊᕐᖓᑕ. 
 
ᐅᖃᖅᑏ, ᑕᐃᒪ ᖃᓄᖅᑑᖃᑦᑕᑎᓪᓗᑕ ᐃᑲᔪᖅᑎᐅᖃᑎᒌᑦᓯᐊᕈᓐᓇᕐᖓᑕ ᓴᓇᖃᑦᑕᖅᑐᑦ, ᒥᖅᓱᖃᑦᑕᑐᓪᓗ, 
ᒐᕙᒪᒃᑯᓪᓗ. ᑕᐃᒫᒃ ᓄᑖᓂᒃ ᓂᐅᕕᕈᒪᔪᓂᒃ ᕿᓂᖅᑎᓪᓗᑕ ᑖᒃᑯᐊ ᕿᓰᑦ ᓂᐅᕐᕈᒋᓕᖅᐸᓪᓕᐊᓂᐊᕐᕋᑦᑎᒍ 
ᖃᓄᖅᑑᕈᑎᒌᓐᓇᕋᑦᑎᒍ. ᓄᓇᕗᑦ ᒐᕙᒪᒃᑯᖏᑦ ᐱᓂᐊᕐᓂᖃᖅᓯᒪᒻᒪᑕᐃᓛᒃ ᐊᖏᖅᓯᒪᓪᓗᑎᒃ ᑖᒃᑯᐊ ᐃᓄᐃᑦ 
ᐃᓕᖅᑯᓯᑐᖃᖓ ᓄᓇᕗᑦᒥᓗ ᑮᓇᐅᔭᓕᐅᕈᑏᑦ ᕿᓰᑦ ᖃᓄᖅᑑᕈᑕᐅᖏᓐᓇᕐᒪᑕ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐄᕙ ᐋᕆᐊᒃ. 
 
ᐊᖓᔪᖅᑳᑉ ᐅᖃᐅᓯᖓ 193 - 3(2): ᒫᓂᑑᐸ ᓄᓇᕗᓪᓗ ᐱᓕᕆᖃᑎᒌᓐᓂᖏᑦ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᒃᑯᑦ, ᐅᖃᖅᑎᑦᑎᔩ, ᖁᔭᓐᓇᒦᒃ. (ᑐᓴᔨᒃᑯᑦ): ᒫᓂᑑᕙᒥᐅᑦ ᓄᓇᕗᑦᒥᐅᓪᓗ 
ᐊᑯᓂᐊᓗᒃ ᑲᑐᔾᔨᖃᑎᒌᒃᓯᒪᒻᒪᑕ ᐱᓕᕆᖃᑎᒌᑦᑐᑎᓪᓗ ᑖᒃᑯᓂᖓᑦᓴᐃᓐᓇᖅ ᑐᕌᒐᓐᓂᒃ. ᑭᓪᓕᖃᑐᐃᓐᓇᖏᒻᒪᑦ 
ᓄᓇᒋᔭᕗᑦ, ᐃᖏᕐᕋᔾᔪᑎᕗᑦ, ᐃᓕᖅᑯᓯᕗᑦ, ᐃᓚᕗᓪᓗ; ᑕᐃᒫᒃ ᓇᓕᐊᓐᓄᕋᖅᐸᒻᒪᑕ ᓄᓇᖏᓐᓄᑦ. 
 
ᐊᕐᕌᒍᓂ ᐊᓂᒍᖅᑐᓂ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᐅᓚᐅᕐᒥᔪᒍᑦ. ᓄᓇᕗᑦ ᒐᕙᒪᒃᑯᖏᑦ, ᒫᓂᑑᕙᐅᓪᓗᓂ 
ᒐᕙᒪᒃᑯᖏᑦ ᐊᖏᕈᒻᒥᒃ ᑐᑭᓯᐅᒪᖃᑎᒌᓐᓂᕐᒥᒃ ᕖᕗᐊᕆ 2000 ᐊᑎᓕᐅᓚᐅᕐᒪᑕ. ᑕᖅᑭᐅᓚᐅᖅᑐᒥ ᓯᕗᓕᖅᑎ 
ᓴᐃᕙᓐᔪ ᐃᓚᖏᓪᓗ ᑕᐃᒃᑯᐊ ᑲᑎᒪᔨᐅᖃᑎᒋᔭᖏᑦ ᒥᓂᔅᑕᐃᑦ ᕿᒥᕐᕈᖃᑎᒋᓪᓗᒋᑦ ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪ 
ᐋᖅᑭᒃᓱᐃᕙᓪᓕᐊᓂᐊᕐᓗᑕ ᑲᔪᓯᑎᑕᐅᓪᓗᑎᒃ ᑐᕌᒐᕆᔪᒪᔭᕗᑦ.  
 
ᒥᓂᔅᑕ ᑰᓕ, ᒥᓂᔅᑕ ᑯᓱᒐᖅ, ᐱᖃᑎᒋᓪᓗᒋᑦ ᑲᑎᒪᒋᐊᖃᑕᐅᓚᐅᕐᕋᑦᑕ ᑖᒃᑯᐊ ᒥᓂᔅᑖᒃ ᐊᒃᓱᐊᓗᒃ ᖃᐅᔨᒪᒻᒪᑕ 
ᓄᓇᖁᑎᒋᔭᒥᓐᓂᒃ ᖃᓄᖅ ᒫᓂᑑᕙᒧᑦ ᐃᑲᔪᕈᓐᓇᕐᓂᕆᔭᒥᓂᒃ. ᒥᓂᔅᑕᓗ ᑕᐃᑲᓂ ᐃᑲᔪᓐᓂᖃᑦᓯᐊᓚᐅᖅᑐᖅ 
ᖃᐅᔨᒪᔭᒥᓂᒃ ᐃᑲᔫᑎᖃᕈᓐᓇᓚᐅᕐᒪᑦ. 
 
ᐅᖃᖅᑏ, ᐊᖏᖃᑎᒌᓚᐅᖅᑐᒍᑦ ᑕᐃᒃᑯᐊ ᐱᖓᓲᔪᖅᑐᑦ ᐊᑐᖅᑕᐅᔪᑦ ᒫᓐᓇ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᑦ 
ᑲᑎᑕᐅᖁᓪᓗᒋᑦ, ᐊᑕᐅᓯᓐᖑᖅᑎᑕᐅᓗᑎᑦ ᐊᖏᕈᑎᓕᐅᕐᓗᑎᑦ ᑐᑭᓯᐅᒪᖃᑎᒌᓐᓂᕐᒧᑦ. ᓄᓇᕗᒻᒥ ᒫᓂᑑᐸᒧᓪᓗ 
ᑐᑭᒧᐊᖅᑎᑦᑎᔨᒡᐅᓂᐊᖅᑐᖅ ᑲᑎᒪᔨᕋᓛᖏᑦ ᕿᒥᕈᓂᐊᕐᒪᑕ, ᑕᒪᒃᑮᓐᓂᒃ ᑭᒡᒐᖅᑐᐃᓗᑎᑦ ᒐᕙᒪᓂ. ᒪᑯᓂᖓ 
ᓇᓗᓇᐃᖅᑐᐃᕙᓪᓕᐊᓂᐊᖅᑐᑦ ᐸᕐᓇᐅᑎᓕᐅᖅᐸᓪᓕᒍᑎᔅᓴᒥᑦ ᖃᓄᖅᑑᓂᒃᑯᑦ ᐋᓐᓂᐊᖅᑐᓕᕆᓂᕐᒥᑦ, ᐃᑯᒻᒪᑏᑦ 
ᐆᒻᒪᖅᑦᑯᑎᓕᕆᓂᕐᒧᑦ, ᑮᓇᐅᔭᖅᑎᒍᓪᓗ ᐱᕈᖅᐸᓕᐊᔾᔪᑎᔅᓴᓂᑦ, ᐃᖏᕋᔪᓕᕆᓂᕐᒧᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ, 
ᐱᓐᖑᐊᖅᑐᓕᕆᓂᕐᒧᑦ. 

ᒫᓐᓇ ᐊᖏᔪᖅᑲᐅᑎᕗᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᒻᒥᑦ ᐋᖅᑭᑦᓱᐃᕙᓪᓕᐊᒻᒪᑕ ᐊᑐᓕᖅᑎᑕᐅᓂᐊᕐᓂᖏᓐᓄᑦ. 
ᓂᕆᐅᑦᑎᐊᖅᑐᖓ ᑖᒃᑯᐊ ᑭᖑᓪᓕᕐᒥᑦ ᒫᓂᑑᐸ ᐱᓕᕆᖃᑎᒋᓕᕈᑦᑎᒍᑦ ᐊᑎᓕᐅᖃᑎᒋᓂᐊᕋᑦᑎᒍᑦ 
ᑐᑭᓯᖓᐅᒪᖃᑎᒌᓐᓂᕐᒥᑦ ᐊᖏᕈᒻᒥᑦ ᑕᖅᑭᐅᓂᐊᖅᑐᓂᑦ ᐊᒡᒋᖅᑐᓂᑦ. 
 
ᐅᖃᖅᑏ, ᖁᔭᓐᓇᒦᕈᒪᓪᓗᒋᑦ ᑲᖏᕐᖠᓂᕐᒥᐅᑦ, ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᐊᒻᒪ ᒪᐃᔭ ᕼᐃᒃᔅ 
ᑲᖏᕐᖠᓂᕐᒥᐅᖅ. ᑐᓐᖓᓱᑦᑎᑦᑎᐊᓚᐅᕐᖓᑕ ᓯᕗᓕᖅᑎᑐᐃᓐᓇᐅᖏᑦᑐᒧᑦ ᑭᓯᐊᓂᑦᑕᐅᖅ ᒫᓂᑑᐸᒦᓐᖔᖅᓯᒪᔪᑦ 
ᑲᑎᒪᔭᖅᑐᖅᓯᒪᔪᑦ, ᐅᕙᓐᓂᓪᓗ ᑲᑎᒪᔨᐅᖃᑎᒃᑲᓂᓗ ᑐᓐᖓᓱᑦᑎᑕᐅᓚᐅᕐᖓᑕ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐃᓕᓴᕆᑲᐅᑎᒋᖏᓇᒃᑭᑦ ᐃᑉᐸᔅᓴᖅ ᓯᕗᓕᖅᑎᐅᓂᕋᖅᑕᐅᓚᐅᕋᒪ. ᒥᓂᔅᑕ 
ᕼᐊᓐᑐ ᑐᑐ. 
 
ᐊᖓᔪᖅᑳᑉ ᐅᖃᐅᓯᖓ 194 - 3(2): ᐃᓕᓐᓂᐊᕐᕕᐊᓗᒻᒥᑦ ᐃᓕᓐᓂᐊᖅᑕᒥᓂᒃ ᐱᔭᕇᖅᓯᔪᑦ ᐃᓅᓱᑦᑐᐃᑦ 

ᕿᑐᓐᖓᓖᑦ ᐃᓕᓐᓂᐊᖏᓐᓇᖁᓪᓗᒋᑦ ᐃᑲᔫᑎᒃᑯᑦ (ᑐᑐ) 
 
ᐊᖓᔪᖅᑳᖅ Hᐊᓐᓄ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᑐᓴᖅᑎᑦᑎᔪᒪᓪᓗᖓ ᑲᔪᓯᑦᑎᐊᖅᓯᒪᓂᖏᓐᓂᑦ ᐱᑐᐃᓐᓇᐅᖏᑦᑎᐊᑐᒃᑯᑦ ᐊᓂᒍᐃᔪᐊᐱᐅᓚᐅᖅᑐᑦ 
ᐃᓕᓐᓂᐊᖅᑕᒥᓐᓂᒃ, 7-ᖑᓪᓗᑎᑦ ᐊᓈᓇᒋᔭᐅᔪᑦ ᖁᓪᓗᖅᑑᒥᑦ, ᑕᓗᖅᔪᐊᒥᑦ, ᒥᑦᑎᒪᑕᓕᒻᒥ, ᐃᓪᓗᓕᒻᒥ, 
ᐸᓐᓂᖅᑑᒥᑦ, ᐃᖃᓗᓐᓂᓗ. ᐃᓕᓐᓂᐊᕐᕕᐊᓗᒻᒥᑦ ᐃᓕᓐᓂᐊᖅᑕᒥᓂᒃ ᐅᕕᒃᑳᐱᐅᓪᓗᑎᑦ ᐱᔭᕇᓚᐅᕐᒪᑕ 
ᐃᓅᓱᑦᑐᐃᑦ ᕿᑐᓐᖓᓖᑦ ᐃᓕᓐᓂᐊᖏᓐᓇᖁᓪᓗᒋᑦ ᐃᑲᔫᑎᒃᑯᑦ. 
 
ᐅᖃᖅᑏ, ᑕᑉᐱᒃᑯᐊ ᐃᓅᓱᑦᑐᑦ ᐊᖏᔪᖅᑳᕆᔭᐅᔪᑦ ᐃᓕᓐᓂᐊᖏᓐᓇᖁᓪᓗᒋᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐸᐃᕆᕕᖃᖅᑎᑕᐅᒻᒪᑕ ᐱᔭᕇᐲᕈᓐᓇᖅᓯᖁᓪᓗᒋᑦ ᐃᓕᓐᓂᐊᖅᑕᒥᓂᒃ. ᐊᒻᒪᓗ ᐊᑭᓕᖅᑕᐅᓂᖏᑦ 
ᐸᐃᕆᔭᐅᓂᖏᓐᓄᑦ ᐃᓕᓐᓂᐊᕐᓂᖏᓐᓂᑦ ᐊᑭᓕᓱᖅᑕᐅᖃᑦᑕᖅᑐᑎᑦ. ᓚᐃᓴᓐᖃᖅᑐᒥᑦ ᐸᐃᕆᕕᒻᒥ ᑖᒃᑯᐊ 18-
ᖑᓪᓗᑎᑦ ᐅᐸᖃᑦᑕᕈᓐᓇᖅᑐᑦ ᑕᕝᕙᓂ ᐸᐃᕆᕕᒻᒧᑦ ᐃᑲᔫᓯᐊᖅᑎᑕᐅᖃᑦᑕᖅᑐᑎᓪᓗ. 
 
ᐊᒻᒪ ᑖᒃᑯᐊ 100%-ᖏᓐᓂᑦ ᐅᓪᓗᑕᒫᑦ ᐊᑭᓕᖅᑕᐅᖃᑦᑕᖅᑐᑦ ᐸᐃᕆᔭᐅᔾᔪᑎᖏᑦ ᕿᑐᓐᖓᖏᑕ ᓚᐃᓴᓐᖃᕐᕕᓐᓂ 
ᐸᐃᕆᕕᓐᓂᑦ. ᓄᓇᓕᓐᓂᓘᓐᓃᑦ ᓚᐃᓴᓐᓯᖃᖅᑎᑕᐅᔪᓂᑦ ᐸᐃᕆᕝᕕᐅᔪᓐᓇᖅᑐᓂᑦ ᐊᒻᒪᑦᑕᐅᖅ ᑖᑦᒃᑯᐊ 
ᐊᖏᖅᑕᐅᓯᒪᓪᓗᑎᑦ ᓚᐃᓴᓐᖃᖏᑦᑑᒐᓗᐊᑦ ᐸᐃᕆᔪᓐᓇᖅᑐᑦ ᐃᓅᓱᑦᑐᑦ.  
 
ᑖᒃᑯᐊ ᐃᓕᓐᓂᐅᖏᓐᓇᕈᓐᓇᓂᐊᕐᒪᑕ, ᐅᖃᖅᑏ, 2005-ᒥᓂᑦ, ᐃᓅᓱᑦᑐᑦ ᐃᓕᓐᓂᐊᓯᓐᓈᖅᑐᑎᑦ 
ᐸᐃᕆᑎᑦᑎᓪᓗᑎᑦ ᕿᑐᓐᖓᒥᓂᒃ ᐊᓂᒍᐃᓯᒪᓕᖅᑐᑦ 115-ᖒᒻᒪᑕ ᐃᓕᓐᓂᐊᖅᑐᓕᕆᔨᒃᑯᑎᒍᑦ 
ᐃᓕᓐᓂᐊᕇᖅᐸᑦᑐᑦ. ᑖᒃᑯᐊ ᓄᓇᕗᒻᒥᐅᑦ ᐊᔪᖏᓐᓂᓕᒫᒥᒍᑦ ᒪᑭᑉᐸᓪᓕᐊᒍᓐᓇᖁᓪᓗᒋᑦ ᐃᑲᔪᕋᓱᐊᖅᓯᒪᒐᑦᑎᒍ. 
 
ᐅᖃᖅᑏ, ᐅᐱᒋᔪᒪᔭᕗᑦ ᐃᓕᓐᓂᐊᖅᑏᑦ ᐊᓂᒍᐃᔪᐊᐱᐅᒻᒪᑕ ᓯᕗᓂᔅᓴᖃᑦᑎᐊᖁᓪᓗᒋᓪᓗ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᐅᐱᒋᑦᑎᐊᖅᐸᕗᑦ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3: 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᖏᕐᖠᓂᕐᒧᑦ ᐅᐊᓐᓇᖓᓄᑦ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 303 - 3(2): ᑎᑎᖅᑲᖅ ᒪᒃᑯᑦᑐᒥᑦ ᓂᕈᐊᖅᑕᐅᕕᒋᓯᒪᔭᖓᓂᑦ (ᑰᓕ)  

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. ᐊᕐᕌᒍᑕᒫᑦ ᑲᑎᒪᔨᐅᓕᖅᑎᓪᓗᖓ ᑕᕝᕙᓂ 
ᑎᑎᖅᑲᖅᑖᖃᑦᑕᓲᖑᒻᒥᒐᒪ ᓇᑭᑐᐃᓐᓇᑦᑎᐊᖅ. ᑕᐃᒃᑯᐊ ᑎᑎᖅᑲᖅᑖᕐᕕᒋᓲᒃᑲ ᖁᕕᐊᒋᓪᓚᕆᖃᑦᑕᖅᖢᒋᑦ 
ᐃᓕᓐᓂᐊᖅᑐᑦ, ᖁᑦᑎᖕᓂᖅᓴᒦᓐᖔᖅᑐᑦ, ᒪᓕᒐᓕᐅᖅᑎᒥᓐᓄᑦ ᑎᑎᕋᖃᑦᑕᕐᒪᑕ. 
 
ᑖᓐᓇ ᐅᖃᓕᒫᕈᒪᔭᕋ ᓇᐃᑦᑐᑯᓘᒻᒪᑦ ᐃᒪᐃᓕᖓᔪᖓᐃ: ᓯᑎᐱᕆ 22-ᖑᑎᓪᓗᒍ ᑎᑎᕋᓚᐅᖅᑖ. (ᑐᓵᔨᑎᒍᑦ) 
ᑐᕌᖅᑐᖅ ᑕᒑᖅᑰᓕ ᑲᖏᕐᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ. 16-ᓂᑦ ᐅᑭᐅᖃᖅᑐᖓ ᑲᖏᕐᖠᓂᕐᒥᐅᑕᐅᔪᖓ. 
ᑎᑎᕋᕐᕕᒋᒐᒃᑭᑦ ᐃᓱᒫᓘᑎᖃᕋᒪ ᐅᕕᒃᑲᐃᑦ ᐃᒥᐊᓗᓗᐊᖃᑦᑕᓕᕐᒪ ᐋᖓᔾᔭᓇᖅᑐᓂᓪᓗ 
ᓄᖅᑲᕈᓐᓇᐃᓕᔾᔪᑎᖃᖅᓯᒪᓕᕐᒪᑕ. 
 
ᑕᐃᒪ ᐅᑭᐅᑭᓗᐊᖅᑐᑦ ᐃᒥᖃᑦᑕᖅᑐᐃᑦ ᑕᑯᓗᐊᖃᑦᑕᓕᕋᒃᑭᑦ ᐃᓕᓐᓂᐊᖅᑎᐅᒐᓗᐊᓪᓗ ᓄᖅᑲᑐᐃᓐᓇᖃᑦᑕᓕᖅᑐᑦ 
ᐋᖓᔮᕐᓇᖅᑐᒧᑦ. ᐅᖃᖃᑦᑕᕐᒪᑕᓗ ᐃᒥᖃᑦᑕᕐᒪᑕᒎᖅ ᐅᐱᓐᓇᕋᓂ ᓱᔭᔅᓴᖃᓐᖏᒧᑦ ᐱᓐᖑᐊᕐᕕᖃᓐᖏᒧᑦ - 
ᐱᓐᖑᐊᕐᓂᖃᖃᑦᑕᖅᑑᒐᓗᐊ ᐃᓛᓐᓂᓚᐅᓱᖓᒃᑯᑦ ᑭᓯᐊᓂ ᐃᓕᓐᓂᐊᕐᓇᐅᑎᓐᓇᒍ ᓇᒧᓐᖓᕕᔅᓴᖃᖃᑦᑕᖏᒻᒪᑕ 
ᒪᑑᓯᒪᐅᕐᓂᖏᓐᓄᑦ.  
 
ᒫᓂ ᐱᔭᔅᓴᖃᖃᑦᑕᖏᓐᓇᑦᑕ ᓄᖅᑲᖓᓕᕋᐃᒐᑦᑕ ᐃᓕᓐᓂᐊᕐᓇᐅᔪᓐᓃᕋᐃᒻᒪᑦ ᐱᓇᓱᐊᕈᓯᐅᓪᓗ ᓄᓐᖑᐊᓂ 
ᓱᔭᔅᓴᖃᕐᐸᓐᓇᑕ. ᖃᐅᔨᒪᒐᓗᐊᖅᑐᒍᑦ ᐊᓐᓂᑯᑦᑎᕕᒻᒥ ᓴᓇᔪᖃᕐᓂᐊᖅᑐᖅ. ᐊᒻᒪᓗ ᒪᕐᕉᓐᓂᒃ ᐊᕐᕌᒎᓐᓂᒃ 
ᓴᓇᔭᐅᒐᓱᐊᕐᓂᐊᕐᒪᑦ. ᐊᓯᖏᓐᓂ ᖃᓄᖅᑑᕈᑎᔅᓴᓂᑦ ᐃᓱᒪᓯᒪᒐᓗᐊᕋᒪ ᓲᕐᓗ ᐊᖅᓴᒥ Bowling-ᓂᒃᑯᑦ ᐊᒻᒪ 
ᐊᓯᖏᓐᓂ. 
 
ᑖᒃᑯᐊ ᐊᒥᓲᓗᐊᖅᑐᑦ ᐃᒥᐋᓗᓗᐊᖃᑦᑕᓕᕐᒪᑕ ᐋᖓᔮᕐᓇᖅᑐᑐᖃᑦᑕᑐᓪᓗ ᖃᑦᑏᓐᓇᐅᓂᖅᓴᐅᒐᑦᑕ 
ᐱᖃᑦᑕᖏᑦᑐᑎᒍᑦ ᐅᒡᒍᓇᖅᑑᒐᓗᐊᖅ ᐊᓚᐃᓇᐃᒐᓂ. ᑭᓯᐊᓂ ᓂᕆᐅᓐᓂᖃᑦᑎᐊᖅᑐᖓ ᑭᐅᔭᐅᓂᐊᕆᐊᔅᓴᖅ 
ᐃᓕᓐᓄᑦ ᒫᓐᓇᒫᒃᑯᑦ. ᑖᓐᓇ ᐊᔅᓱᐋᓗᒃ ᐅᐱᒋᔪᒪᓪᓗᒍ ᐃᓅᓱᑦᑐᖅ ᐊᖑᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 304 - 3(2): ᐱᕙᓪᓕᐊᓂᖓ ᐸᓐᓂᖅᑑᒥᑦ ᐅᒥᐊᒃᑯᕕᔅᓴᖅ (ᖁᒻᒧᐊᑦᑐᖅ)  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑖᒃᑯᐊ ᐃᓪᓗᒥᐅᖃᑎᒃᑲ 
ᑐᓴᖅᑎᒍᒪᓪᓗᒋᑦ ᑕᕝᕙᓂ ᐸᓐᓂᖅᑑᒥ ᑖᓐᓇ ᐅᒥᐊᒃᑯᕕᔅᓴᑯᓗᒃ ᓴᓇᔭᐅᓂᐊᓚᐅᖅᑐᖅ ᒫᓐᓇ ᐊᐅᔭᐅᓚᐅᖅᑐᖅ 
ᖃᓄᖅ ᐱᓕᕆᐊᖑᓚᐅᕐᒪᖔᖅ. 
 
ᑕᐃᒪᓕ ᑕᕝᕙᓂ ᐃᔅᓯᕚᖅᑐᒍᑦ ᐃᖅᑲᐅᒪᒐᑦᑕ ᑕᐃᔅᓱᒪᓂ ᒐᕙᒪᑐᖃᒃᑯᑦ ᑮᓇᐅᔭᒥᑦ ᓇᓗᓇᐃᖅᓯᑎᓪᓗᒋᑦ 2009, 
ᓇᓗᓇᐃᖅᓯᓚᐅᕐᒪᑕ ᑖᓐᓇ ᐅᒥᐊᒃᑯᕕᔅᓴᖓ ᐸᓐᓂᖅᑑᑉ ᐃᖏᕐᕋᓯᒋᐊᑦᑎᐊᖁᔭᐅᓪᓗᓂ 
ᐱᒋᐊᖅᑕᐅᖁᔭᐅᓚᐅᖅᑐᓂᓗ.  
 
(ᑐᓵᔨᑎᒎᓕᖅᑐᖅ) ᑕᒪᓐᓇ ᐱᒃᑯᒥᓇᕆᔭᐅᓚᐅᖅᑯ ᐸᓐᓂᖅᑑᒥᐅᑕᐅᔪᓄᑦ ᑖᒃᑯᐊ ᐸᓐᓂᖅᑑᒥ ᑮᓇᐅᔭᓕᐅᕈᑏᑦ 
ᐱᑕᖃᓗᐊᕌᓗᓐᖏᒻᒪᑕ. ᑕᐃᒪᓐᓇ ᐃᔅᓴᕐᕕᑦᑖᕐᓂᖅ ᑕᐃᒪᓐᓇ ᐱᕙᓪᓕᐊᓂᖃᕈᓐᓇᓂᐊᕐᒪᑦ ᐃᓕᓐᓂᐊᕈᑕᐅᓗᓂ 
ᐃᖅᑲᓇᐃᔭᕈᑕᐅᓗᓂᓗ ᐸᓐᓂᖅᑑᒥᐅᓄᑦ.  
 
ᐅᖃᖅᑏ, ᖁᕕᐊᓱᒃᐳᖓ ᑲᑎᒪᕕᐅᑉ ᐃᓗᐊᓄᑦ ᐅᖃᕈᓐᓇᕋᒪ ᐸᓐᓂᖅᑑᒥ ᐃᔅᓴᕐᕕᔅᓴᖓ ᑲᔪᓯᑦᑎᐊᕐᒪᑦ. ᑖᓐᓇ 
ᓯᕗᓪᓕᖅᐹᖅ ᐋᒌᓯ 13-ᒥ ᐱᐊᓂᓚᐅᖅᑐᓂ ᐊᒻᒪᓗ ᑮᓇᐅᔭᖁᑎᖃᑦᑎᐊᖅᑐᓂ. ᑖᓐᓇ ᑐᖏᓕᖓᓂ 
ᐋᖅᑭᓱᖅᑕᐅᓂᐊᖅᑐᖅ ᐃᒪᓐᓇ ᓲᕐᓗ ᐃᑎᓪᓕᒋᐊᖅᑕᐅᓗᓂ ᓴᓇᔭᐅᓚᐅᖅᑐᓂᓗ. ᑖᒃᑯᐊ ᐱᐊᓂᒃᓯᒪᓕᖅᐳᑦ 
ᓄᓇᓕᓐᓂᒥᐅᓪᓗ ᐊᒻᒪᓗ ᐊᑐᕈᒪᕗᑦ ᔫᓐ-ᖑᓂᐊᖅᑐᒥ ᑖᒃᑯᓂᖓ ᓴᓇᔭᐅᓵᓚᐅᖅᑐᓂᑦ.  

ᐅᖃᖅᑏ, ᑕᒪᓐᓇ ᓴᓇᔭᐅᓚᐅᖅᑐᖅ ᐃᖅᑲᓇᐃᔭᖅᑎᑦᑎᒍᓐᓇᓚᐅᖅᐳᑦ ᓄᓇᓕᓐᓂᒥᐅᑕᐅᔪᓄᑦ. ᐊᒻᒪᓗᑦᑕᐅᖅ 
ᐊᕐᕌᒍ ᑕᐃᒪᐃᖁᕙᕗᑦ. ᐅᑭᐅᖑᓂᐊᖅᑐᒥ ᑕᒪᓐᓇ ᐃᔅᓴᖅᕕᒃ ᑕᕝᕙ ᐊᑐᖅᑕᐅᔪᓐᓇᓂᐊᕐᒪᑦ. ᖃᐅᔨᓂᐊᖅᐳᒍᓪᓗ 
ᖃᓄᖅ ᓯᑯᒧᑦ ᐊᓄᕆᒧᓪᓗ ᓱᕋᑦᑕᐅᓂᖏᒃᑲᓗᐊᕐᒪᖔᖅ.  
 
ᐅᖃᖅᑏ, ᑕᐃᒪᑦᑕᐅᖅ ᐅᖃᕈᒪᓪᓗᖓ ᖁᔭᓐᓇᒦᕈᑎᖃᕈᒪᓪᓗᖓ ᐱᓕᕆᖃᑎᒌᑦᑎᐊᓚᐅᕐᒪᑕ ᓇᒻᒥᓂᖅ 
ᐱᓕᕆᕕᖃᖅᑐᑦ ᒐᕙᒪᒃᑯᓪᓗ. ᐊᐅᔭᐅᑎᓪᓗᒍ ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᑯᓪᓗ 
ᐱᓕᕆᖃᑎᖃᓚᐅᕐᒪᑕ ᐃᓚᒌᔅᓴᑯᓐᓂ ᑕᒪᒃᑯᓂᖓ ᐅᖅᓱᐋᓗᖃᑦᑎᐊᖏᑦᑎᓪᓗᑕ. ᑕᐃᒪᓐᓇ ᐱᓕᕆᖃᑎᒌᑦᑎᐊᑐᑎᑦ 
ᑕᐃᒪᓐᓇ ᑭᖑᕙᕆᐊᖁᑎᖃᓚᐅᓐᖏᒻᒪᑕ. ᖁᔭᓐᓇᒦᕈᒪᓪᓗᒋᓪᓗ ᒥᓂᔅᑕ ᑕᐃᒪᓐᓇ ᐱᓵᓕᓚᐅᖅᓯᒪᒻᒪᑦ.  
 
ᐅᖃᖅᑏ, ᖃᐅᔨᒪᔪᖓ ᑕᒪᒃᑯᐊ ᐃᖅᑲᓇᐃᔭᖃᑎᒋᔭᒃᑲ ᐃᒪᓐᓇᐃᑦᑐ ᐱᑖᕈᒪᓚᐅᕐᒪᑕ ᐃᔅᓴᖅᕕᔅᓴᒥᒃ ᓄᓇᓕᒥᓐᓂᒃ. 
ᑕᐃᒪ ᐃᑲᔪᖅᑐᐃᓇᕐᓂᐊᖅᐸᒃᑲ ᐊᒃᓱᕈᕐᓂᖓᓄᑦ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐋᑐᕚᒥᐅᓄᑦ ᐅᖃᕈᓐᓇᖁᓪᓗᒍ ᐃᑲᔪᖅᑕᐅᔪᓐᓇᖁᓪᓗᒋᓪᓗ ᑕᒪᒃᑯᐊ ᐱᖁᑎᑖᕆᕙᓪᓕᐊᔭᖅᐳᑦ ᐊᒻᒪᓗ 
ᑮᓇᐅᔭᓕᐅᖅᐸᓪᓕᐊᔪᓐᓇᖁᓪᓗᑕ ᐅᑭᐅᖅᑕᖅᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᐅᖃᓪᓚᖕᓃᑦ ᑕᑭᓈᑎᐊᖅᔪᑲᐃᓐᓇᕋᒃᑭᑦ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ 
ᐅᖃᐅᓯᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᓚᐅᖅᑐᖓ ᐃᒃᐸᔅᓴᖅ ᐅᖃᐅᓯᖃᕈᒪᓪᓗᖓ 
ᐱᒻᒪᕆᐅᔪᓂᑦ ᖃᓄᐃᓕᐅᕈᑕᐅᓚᐅᖅᑐᓂᑦ ᐊᐅᓱᐃᑦᑐᒥ. ᐅᖃᐅᓯᕆᓂᐊᖅᐸᒃᑲᓗ ᑕᒪᒃᑯᐊ ᐊᐅᓱᐃᑦᑐᒥ 
ᐱᓕᕆᐊᕆᔭᐅᓚᐅᖅᑐᑦ. 
 
ᑖᒃᑯᐊ ᖁᔭᓐᓇᒦᖅᐸᒃᑲ ᓂᕈᐊᖅᑎᒃᑲ ᐃᒪᓐᓇ ᐊᖏᕐᕋᖅᓯᒪᑎᑕᐅᑦᑎᐊᖃᑦᑕᕋᒪ ᑕᐃᒪ ᐱᖓᓱᓂᑦ ᓄᓇᓕᖃᖅᖢᖓ. 
ᐅᖃᖅᑏ, ᑖᓐᓇ ᓯᕗᓕᖅᑎ ᑲᓇᑕᐅᑉ ᒐᕙᒪᒃᑯᖏᓐᓂ ᖃᐅᓱᐃᑦᑐᒨᓚᐅᕐᖓᑦ ᐊᐅᔭᐅᓚᐅᖅᑐᒥ Operation 
Nanook ᐱᑦᔪᑎᒋᓪᓗᒍ. ᐊᒻᒪᓗᒃᑕᐅᖅ ᐃᓐᓇᕐᓂᒃ ᑲᑎᒪᖃᑎᖃᕈᓐᓇᓚᐅᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ 
ᒪᒥᐊᓚᐅᕐᒪᑕ ᖁᑦᑎᑦᑐᒥᐅᑦ ᑖᒃᑯᐊ ᓄᑦᑎᖅᑕᐅᓚᐅᖅᓯᒪᓂᖏᑦ ᑕᑉᐸᐅᖓ. ᑕᒪᓐᓇ ᖁᔭᓐᓇᒥᕈᑎᒋᓪᓗᒍ. 
 
ᖃᐅᔨᒪᓪᓗᑎᒃ ᑲᑎᔨᐅᖃᑎᒃᑲ ᑕᒪᓐᓇ ᓇᓗᓇᐃᒃᑯᑕᖅ ᖁᑦᑎᑦᑐᒥ ᑖᓐᓇ ᓯᑎᐱᕆ 8-ᒥ ᐊᑐᖅᑕᐅᓚᐅᕐᒪᑦ. 
ᑕᐃᒪᓐᓇ ᐃᑲᔪᖅᑐᐃᖏᓐᓇᕈᒪᖃᑦᑕᕋᒪ ᓄᓇᓕᓐᓂᒥᐅᑕᐅᔪᓂᒃ ᑕᒪᒃᑯᐊ ᐃᓄᐃᑦ ᓲᕐᓗ ᐸᐸᑦᓯᐊᕈᓐᓇᖁᓪᓗᒋᑦ 
ᑕᑉᐹᓂ ᐸᐸᑦᓯᐊᓚᐅᕐᓂᖏᓐᓄᑦ ᐃᖅᑲᐅᒪᖁᓪᓗᒋᑦ. ᑖᓐᓇ Operation Nanook ᓲᕐᓗ ᐱᒻᒪᕆᐅᓚᐅᕐᒪᑦ. 
ᐊᒻᒪᓗᒃᑕᐅᖅ ᑲᓇᑕᒥᐅᑕᐅᔪᑦ ᑕᐃᒪᓐᓇ ᐱᖃᕐᓂᖏᓐᓄᑦ ᖁᑦᑎᑦᑐᒥᐅᓂᒃ ᖃᐅᔨᓐᓇᕈᑕᐅᓚᐅᕐᒪᑕ 
ᐋᓐᓂᐊᖅᑕᐃᓕᒪᖁᔭᐅᑦᓯᐊᖅᑐᑎᒃ ᑕᒪᒃᑯᐊ ᓄᓇᓕᓐᓂᒥᐅᑦ ᓇᓗᓇᐃᒃᑯᑕᕆᔭᐅᖃᑕᐅᒻᒪᑦ. 
 
ᐊᒻᒪᓗ, ᐅᖃᖅᑏ, ᖃᐅᓱᐃᑦᑐᒥᐅᑦ ᖁᕕᐊᓱᓚᐅᖏᒻᒪᑕ ᓂᕈᐊᖅᑕᐅᓚᐅᖏᓐᓇᒥᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑕᐃᒪᓐᓇ ᓄᑖᒥᒃ ᑲᓇᑕᒥᒃ ᖁᑦᑎᑦᑐᒥᐅᓂᒃ ᖃᐅᔨᓴᕈᑕᐅᓂᐊᖅᑐᒥᒃ. ᐊᑕᐅᓯᕐᒥᒃ ᓄᓇᖃᕋᑦᑕ ᑕᒫᓂ ᓄᓇᕗᑦᒥ 
ᐅᓪᓗᒥ ᐅᐱᒋᔪᒪᔭᒃᑲ ᐃᖃᓗᒃᑑᑦᑎᐊᕐᒥᐅᑦ ᓂᕈᐊᖅᑕᐅᓚᐅᕐᓂᖏᑦ ᖃᐅᔨᓴᖅᕕᐅᓂᐊᖅᑐᒧᑦ. ᐃᒃᐱᐊᖅᔪᒻᒥᐅᑦ, 
ᖃᐅᓱᐃᑦᑐᒥᐅᑦ, ᐊᐅᓱᐃᑦᑐᒥᐅᓪᓗ, ᐃᖃᓗᒃᑑᑦᑎᐊᕐᒥᐅᓪᓗ ᑐᓐᖓᓱᒃᑎᐊᖁᕙᒃᑲ ᐃᓚᐅᓂᐊᓕᖅᑎᓪᓗᒋᑦ 
ᓄᓇᓕᓐᓂ ᖃᐅᔨᓴᖅᕕᐅᓂᕐᒧᑦ.  
 
ᑕᐃᒪ ᐱᐊᓂᒍᒪᔪᖓ ᑖᒃᑯᐊ ᓄᓇᓕᓐᓂᒥᐅᑦ ᑎᓕᐅᖅᑕᐅᑎᐊᖅᓯᒪᒻᒪᑕ ᒐᕙᒪᒃᑯᓐᓄᑦ ᐊᐅᔭᖅ 
ᓇᓗᓇᐃᖅᓯᓚᐅᖅᑎᓪᓗᒋᑦ ᑕᒪᒃᑯᐊ ᓱᓪᓗᓕᖁᑎᒋᔭᖅᐳᑦ ᐅᖃᖃᑎᖃᑦᑐᑎᒃ ᓄᓇᓕᓐᓂᒥᐅᓂᒃ. ᑕᐃᒪ ᓂᕆᐅᑉᐳᖓ 
ᑕᒪᓐᓇ ᐋᖅᑭᒃᑕᐅᔾᔪᑎᒋᔭᐅᔪᔅᓴᐅᓂᐊᖅᑐᒥᒃ ᓂᕆᐅᓐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅ ᐅᑦᔪᒃ. 
 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 306 - 3(2): ᓂᕈᐊᕐᓂᖅ ᓯᕗᓕᖅᑎᑎᓪᓂᑦ (ᐅᒡᔪᖅ) 
 
ᐅᒡᔪᖅ: ᖁᔭᓐᓇᖅᑯᑎᑦ, ᐅᖃᖅᑎᑦᓯᔩ. ᐊᑯᓂᓕᓐᓂᐊᖅᑰᕋᒪ ᐅᖃᐅᑎᔪᒐᒪ ᖄᖏᐅᑎᒍᒪ. ᑖᒃᑯᐊ 
ᐅᖃᐅᕼᐃᕆᓂᐊᖅᑕᒃᑲ ᐃᓐᓇᒃᓴᒥᓐᖔᕐᒪᑕ ᑕᐃᑲᓐᖓᑦ ᒥᑦᑎᑕᒪᓕᒃᒥᐅᑕᐅᓪᓗᓂ. ᑖᓐᓇ ᐊᐅᔭᖅ ᐅᖃᖃᑎᒋᒐᒃᑯ 
ᑐᑭᕼᐃᒐᐅᔪᓐᓇᕐᓂᕈᓂ ᐅᖃᐅᕼᐃᖁᒻᒪᒋᑦ. ᐃᓐᓇᒃᓴᒻᒪᕆᐅᖏᑦᑑᒐᓗᐊᒃ, ᐃᓐᓇᒃᓴᐅᒻᒪᑦ ᑖᓐᓇ ᒐᒪᐃᓕ 
ᕿᓗᖅᑭᓵᖅ, ᐊᒥᕼᐅᓄᑦ ᖃᐅᔨᒪᔭᐅᐸᓗᒃᑑᒐᓗᐊᖅ. ᑕᑯᓐᓂᕋᒃᑯᑦ ᐊᐅᔭᖅ ᑕᒫᓃᓪᓗᖓ ᐃᖃᓗᓐᓂ. 
 
ᐅᕙᓐᓄᑦ ᐅᖃᕋᕼᐊᒻᒪᑦ ᑐᑭᕼᐃᒐᐅᔪᓐᓇᕈᓂᒎᖅ ᑐᑭᕼᐃᓂᐊᕐᕈᒪᒎᖅ ᑐᑭᕼᐃᓂᐊᕐᕋᒪ. ᐄ, ᐃᓄᐃᑦ ᐃᓕᖅᑯᓯᐊᑎᒍᑦ 
ᑖᓐᓇ ᐅᖃᒪᖃᑦᑕᕋᑉᑕ ᑐᑭᕼᐃᒍᑦᑕ ᑐᑭᕼᐃᓂᐊᖅᑐᒍᑦ. ᑐᑭᕼᐃᒍᑦᑕᓗ ᖃᐅᔨᒪᔭᒃᑯᑦ ᐃᓅᑉ ᐃᓕᖅᑯᕼᐃᐊᑎᒍᑦ 
ᑐᑭᕼᐃᑎᑦᑎᒍᓐᓇᐹᓕᖅᑐᒍᑦ. 
 
ᑖᓐᓇ ᐃᕼᐅᒪᓐᓃᖅᑐᐸᓗᓇᓗᒻᒥᒃ ᐅᕙᓐᓄᑦ ᐅᖃᕼᐊᑖᕐᒪᑦ ᐃᓱᒪᒋᖏᑎᐊᖅᑕᑎᓐᓂᒃ. ᐃᕼᐅᒪᒋᔪᓐᓇᖅᑕᕋ ᐅᕙᖓ 
ᓄᑲᑦᑎᐅᒐᒪ, ᑕᐃᒃᕼᐅᒪᓂᑐᖃᑐᑦ ᐱᕈᖅᕼᐊᖏᓐᓇᒪ, ᐱᕈᖅᕼᐊᑕᐅᖏᓐᓇᒪ. ᐃᓛᑎᒍᑦ ᐱᕈᖅᕼᐊᔭᐅᔪᒐᓗᐊᖅᑐᖓ 
ᑖᓐᓇ ᑭᕼᐃᐊᓂ ᑖᓐᓇᒻᒪᕆᒃ ᐱᕼᐅᖅᕼᐊᔭᐅᒻᒪᑦ ᑕᐃᒪᓐᓇ ᐃᓅᓐᖏᓐᓇᒪ. ᐃᕼᐅᒪᓐᓇᐃᑦᑐᐸᓗᓗ 
ᐅᖃᕆᐊᖃᓕᒻᒪᑦ ᐃᕼᐅᒪᒋᖏᒻᒪᕆᑦᑎᐊᖅᑕᓐᓂᒃ. ᐃᒪᓐᓇᐃᓕᓪᓗᓂ, ᑐᑭᕼᐃᓂᐊᕐᕈᕕᑦ ᑐᑭᕼᐃᓂᐊᖅᑐᑎᓂᖅᑐᓂ. 
 
ᑕᐃᒃᑯᐊ ᑕᕆᐅᑉ ᐊᑭᐊᓃᑦᑐᑦ ᑕᐃᓪᓗᓂᒋᑦ, ᑭᐅᓐ ᐃᓕᓴᐱ ᓄᑕᕌᓪᓗ, ᐃᕐᖑᑖᓪᓗ. ᑕᐃᒃᑯᐊ 
ᐅᖃᕼᐊᑕᐅᑎᒋᓕᖅᐸᐃᑦ. ᑕᐃᓐᓇ ᓄᑕᕌ ᐊᕕᑦᑎᓯᒪᔪᕕᓂᐅᒻᒪᑦ ᑯᐃᓐ, ᐅᕙᒍᑦ ᑳᓇᑕᒥᐅᑕᐅᒍᑦᑕ 
ᑯᐃᒋᓪᓗᑎᒍᓗᒃᑕᐅᖅ ᑕᐃᒪᓐᓇᒻᒪᕆᒃ. ᑕᐃᒪᓐᓇ ᐅᖃᒪᔪᖅ ᐅᖃᐅᕼᐃᖅᕼᐃᐅᑦᑕᕋ ᑖᓐᓇ. ᓄᑕᕌᒎᒃ ᐊᕕᑦᑎᒻᒪᑦ 
ᐊᑕᓂᐅᓂᕉᖅ ᐊᔪᖅᑐᖅ, ᐊᑕᓂᖑᖅᑎᑕᐅᓂᖅ ᐊᔪᖅᑐᖅ. ᑖᓐᓇ ᑐᑭᕼᐃᑦᑎᐊᑦᑕᕋ, ᐊᔪᖅᑐᕉᖅ. ᑕᐃᒪᒎᖅ ᐃᕐᖑᑖ 
ᐊᑕᓂᐅᓂᕐᒧᓐᖒᒎᒃ ᐃᕼᐅᒪᒌᔭᐅᔪᖅ ᓂᖏᐅᕐᒥᓄᑦ, ᑯᐃᓐᒧᑦ. ᐄ, ᑖᓐᓇ ᑐᑭᕼᐃᑦᑎᐊᖅᑕᕋ. ᐃᕼᐅᒪᒋᖏᒻᒪᕆᑦᑕᕋ 
ᑖᓐᓇ ᐅᖃᒪᓕᕐᒪᑦ. 
 
-ᐊᐱᕆᒍᒪᕗᖓ ᐱᔭᕇᕈᓐᓇᕆᐊᑦᓴᓐᓂᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕗᑦ ᐊᐱᕆᒻᒪᑦ ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᒃᓴᓂᒃ 
ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ ᐱᔭᕇᕈᓐᓇᖅᐳᑎᑦ, ᒥᔅᑕ ᐅᑦᔪᒃ. 
 
ᐅᒡᔪᖅ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᑕᐃᒪᓐᓇ ᑖᒻᓇ ᐃᓐᓇᓱᖕᓇᐅᖅ ᐅᖃᒻᒪᖕᒪᑦ ᐅᕙᓐᓄᑦ ᑐᑭᓯᐊᑦᑎᐊᖅᑕᕋ 
ᐃᓄᒃᑎᑐᑦ ᐅᖃᒪᖕᒪᑦ. ᑖᒻᓇᒎᖅ ᑯᐃᓐ ᐊᓈᓈᑉ ᓄᑕᕋᒥᓐᓂ ᐊᑕᓂᕐᓂ ᐊᔪᖅᑎᑦᑎᔪᖅ ᐊᕕᓯᒪᖕᒪᑦ. ᐃᕐᖑᑖᒎᖅ 
ᑖᒻᓇ ᐃᓱᒪᒋᔭᐅᔪᖅ. ᑭᓯᐊᓂ ᑕᐃᒪᐃᓕᔭᐅᓐᖏᒻᒪᑦ ᓱᓕ ᖃᐅᔨᒪᓐᖏᑦᑐᒍᑦ. ᐅᕙᒍᓪᓗ ᑲᓇᑕᒥᐅᑕᐅᓪᓗᑕ 
ᑭᐅᒋᓪᓗᑎᒍᑦ. ᑕᐃᒪᓐᓇᓗ ᐃᔾᔪᐊᕆᐊᖃᖅᑰᖅᖢᑎᒍᑦ ᑕᐃᒪᓐᓇ ᐅᖃᕋᓱᒃᖢᓂ. 
 
ᐃᓱᒪᒃᓴᑦᑎᐊᕙᖕᒥᒃ ᖃᐃᑦᑎᖕᒪᑦ ᑖᒻᓇ. ᐄ. ᐅᕙᒍᓐᖒᖅ ᓂᕈᐊᖅᑕᐅᓯᒪᔪᒍᑦ ᑖᒻᓇᑐᑦᑕᐅᕉᖅ ᐃᓱᒫᖃᖅᑐᒍᑦ 
ᓂᕈᐊᖅᓯᖃᑦᑕᕐᓂᐊᕈᑦᑕ ᓯᕗᓕᖅᑎᒃᓴᓂᒃ, ᒪᓕᒐᓕᐅᖅᑎᒃᓴᓂᒃ, ᒥᓂᔅᑕᒃᓴᓂᒃ. ᑖᒃᑯᓄᖓ ᑎᒥᐅᔪᓄᑦ 
ᐊᑕᓂᐅᓂᐊᖅᑐᓂᒃ. ᑕᐃᒪᓐᓇᑦᑕᐅᕉᖅ ᐃᓱᒪᒋᖃᑦᑕᕆᐊᖃᕐᓂᐊᖅᑕᒃᑯᑦ. ᑖᒻᓇ ᐃᓐᓇᒃᓴᓐᖒᖅ ᐅᖃᐅᓯᕆᔮᑉ 
ᑐᑭᓯᔭᐅᔪᒃᓴᐅᕗᖅ. ᑐᑭᓯᐊᑦᑎᐊᕋᒃᑯᓕ ᐅᕙᖓ. 
 
ᑕᐃᒪᓐᓇ ᐅᖃᐅᔾᔭᐅᖃᑦᑕᕐᓗᑕ ᑐᑭᓯᕙᓪᓕᐊᖃᑦᑕᕈᓐᓇᕋᑦᑕ. ᐃᓄᑐᖃᓐᖑᓪᓗᓂᓗ ᑖᒻᓇ, ᕿᓗᖅᑭᕼᐋᓐᖑᐊᖅ, 
ᒥᑦᑎᒪᑕᓕᖕᒥᐅᑕᖅ. ᑖᒃᑯᐊ ᐅᖃᐅᓯᕆᔭᐃᑦ ᑐᓴᖅᑕᐅᖁᒐᒃᑭᑦ, ᑐᓴᖅᑕᐅᖁᒻᒪᒋᒡᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᑲᑎᒪᔩᑦ ᐅᖃᐅᓯᖏᑦ. ᖁᕐᓗᖅᑑᒧᑦ ᑲᑎᒪᔨᐅᔪᖅ, ᒥᔅᑕ ᑕᑉᑑᓇ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 307 - 3(2): ᒥᓕ ᖁᓕᑦᑖᓇ (ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᒃᑐᖓ ᐅᖃᐅᓯᖃᕈᒪᓪᓗᖓ 
ᓯᕗᓕᖅᑎᑦᑎᐊᕙᐅᔪᒥᒃ, ᐱᓕᕆᐊᖃᖅᓯᒪᓪᓗᓂ ᐊᑯᓂᐅᔪᖅ, ᓯᕗᓕᖅᑎᐅᓯᒪᓪᓗᓂᓗ ᓄᓇᑦᑎᓐᓂ 
ᐱᓕᕆᖃᑦᑕᖅᖢᓂ ᕼᐋᒻᒪᓚᒃᑯᑦ ᑲᑎᒪᔨᐅᖃᑕᐅᓪᓗᓂ ᐊᒻᒪᓗᑦᑕᐅᖅ ᐊᑭᓕᖅᖢᒐᐅᓐᖏᑦᖢᓂ 
ᐃᖅᑲᓇᐃᔭᖅᓯᒪᓪᓗᓂ. ᑕᐃᒪᓐᓇ ᐱᓐᖑᐊᖅᑐᖃᓕᕌᖓᑦ ᐅᑭᐅᒃᑯᑦ, ᑕᓯᐅᖅᑎᒃᑯᓐᓃᓐᖔᖅᑐᖅ - ᑖᒃᑯᐊ 
ᐊᑭᓕᖅᖢᒐᐅᓐᖏᑦᖢᑎᒃ, ᓲᕐᓗ ᑮᓇᐅᔭᓕᐅᓐᖏᑦᖢᑎᒃ ᑲᑐᔾᔨᖃᑎᒌᑦ - ᒪᒃᑯᒃᑐᓄᑦ ᓄᓇᓕᖕᒥᐅᓄᓪᓗ ᐃᑲᔪᖅᖢᓂ. 
 
ᐅᖃᖅᑏ, ᒥᓕ ᖁᓕᑉᑕᕐᓈᖅ ᖃᐅᔨᒪᔪᒃᓴᐅᒐᕕᑦ -ᒐᒃᓯᐅᒃ ᑕᐃᒪᓐᓇ ᐃᑲᔪᖃᑦᑕᕐᒪᑦ ᓄᓇᑦᑎᓐᓂ. ᐊᑯᓕᓗ ᑕᐃᒪᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᑲᒪᔨᐅᖃᑦᑕᖅᖢᓂ, ᐃᑲᔪᖃᑦᑕᖅᖢᓂ ᐃᓕᓐᓂᐊᖅᑎᑦᑎᔨᓂᒃ 
ᐃᓕᓐᓂᐊᖅᑎᑦᑎᔨᐅᖃᑦᑕᖅᖢᓂᓗ ᐊᒻᒪᓗᑦᑕᐅᖅ ᑐᑭᒧᐊᖅᑎᑦᑎᔨᐅᓪᓗᓂ ᕿᑎᕐᒥᐅᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᐱᓕᕆᑦᑎᐊᖅᓯᒪᕗᖅ ᒪᒃᑯᒃᑐᓂᒃ ᓄᓇᑦᑎᓐᓂ ᐊᒻᒪᓗᑦᑕᐅᖅ ᐊᖏᕐᕋᒥᓂ ᒪᑐᐃᓐᖔᖅᓯᒪᓪᓗᓂ ᖃᓄᑐᐃᓐᓇᖅ 
ᐃᑲᔪᕋᓱᐊᕐᓂᕐᒧᑦ ᒪᒃᑯᒃᑐᓂᒃ. 
 
ᖃᐅᔨᒪᔪᒃᓴᐅᕗᓯ ᒥᓕ ᐋᓐᓂᐊᓕᕐᒪᑦ ᐊᔾᔨᐅᓐᖏᑦᑐᒥᒃ, ᓲᕐᓗ ᐳᕙᒡᓗᖕᓂᖃᕐᒪᑦ. ᓄᖅᑲᖅᓯᒪᓕᖅᖢᓂᓗ 
ᐱᓕᕆᐊᕆᖃᑦᑕᖅᑕᒥᓂᒃ. ᐋᓐᓂᐊᕕᖕᒧᐊᓚᐅᖅᖢᓂ ᑕᖅᑭᓄᑦ ᒪᕐᕉᖕᓄᑦ ᐅᑎᕈᓐᓇᓚᐅᕐᒪᑦ ᖁᕐᓗᖅᑑᕐᒧᑦ ᔮᓐᓄᐊᕆ 
ᑎᑭᓐᓇᓱᐊᕐᓂᖓᓂ. ᔮᓐᓄᐊᕆᓐᖑᖅᐸᑦ ᐃᐊᑦᒪᓐᑕᓐᒧᑦ ᓄᒃᑎᕆᐊᖃᕐᓂᐊᕐᒪᑦ 
ᐋᓐᓂᐊᖅᑐᓕᕆᔭᐅᖃᑦᑕᐃᓐᓇᕐᓂᐊᕐᓗᓂ. 
 
ᑕᕝᕙᓂ ᐱᓇᓱᐊᕈᓯᐅᑉ ᓄᓐᖑᐊᓂ ᑕᐃᒪᓐᓇ ᐅᑯᐊᖅᑖᕐᓂᐊᕐᒪᑦ: ᑭᓕᖕᑕᓐᓗ, ᐃᕐᓂᖓ, ᓄᓕᐊᒃᓴᖓᓗ ᐃᒡᓗᓕᖕᒥ 
ᑲᑎᑎᑕᐅᓂᐊᕐᒪᑕ. ᒥᓕ ᑕᐃᒪᓐᓇ ᖁᕕᐊᓱᖃᑕᐅᒍᓐᓇᖁᓪᓗᒍ. ᐊᒻᒪᓗᑦᑕᐅᖅ ᖁᕕᐊᓱᒡᕕᖕᒥ 
ᖁᕕᐊᓱᒍᓐᓇᖅᑎᑕᐅᓂᐊᕆᓪᓗᓂ ᐃᓚᒥᓂᑦ, ᖃᑕᓐᖑᑎᒥᓂᒡᓗ. ᐅᖃᖅᑏ, ᒥᓕ ᐃᖅᑲᓇᐃᔭᕈᓐᓇᐃᓪᓕᖕᒪᑦ ᑕᒪᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ, ᓲᕐᓗ ᖁᕕᐊᒋᔭᐅᓂᐊᓐᖏᒃᑲᓗᐊᖅᐳᖅ. 
 
ᐅᖃᖅᑏ, ᑕᐃᒪ ᒥᓕ ᖁᓕᑉᑕᓈᖅ ᐃᓕᑕᕆᒍᒪᔭᕋ ᐅᓪᓗᒥ. ᐊᒃᓱᕈᐃᓐᓇᖃᑦᑕᕐᒪᑦ ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ 
ᐃᑲᔪᕐᓂᕐᒧᓪᓗ ᒪᒃᑯᒃᑐᓂᒃ ᐊᒻᒪᓗ ᐃᓅᓯᖃᑦᑎᐊᖁᔨᓪᓗᓂ ᖁᕐᓗᖅᑑᕐᒥᐅᓂᒃ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᐃᖃᓗᐃᑦ ᐅᐊᓐᓇᖓᓂ ᒪᓕᒐᓕᐅᖅᑎ, ᒥᔅᑕ 
ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 304 - 3(2): ᑲᔪᓯᑦᑎᐊᕐᓂᖓ ᒪᒃᑯᑦᑐᐃᑦ ᕿᑐᓐᖓᓖᑦ 

ᐃᓕᓐᓂᐊᖏᓐᓇᖁᓪᓗᒋᑦ ᐱᓕᕆᐊᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ. ᐊᒻᒪᓗ ᑕᐃᓐᓇ ᒥᓕ, ᖁᕐᓗᖅᑑᕐᒥᐅᑦ, ᖃᐅᔨᒪᑦᑎᐊᕋᒃᑯ; ᐊᑏᑐᖅ ᒪᑭᑦᑎᐊᓛᕆᕗᖅ. 
 
ᑕᐃᒪ ᑖᒃᑯᐊ ᒐᕙᒪᒋᔭᕗᑦ ᐅᓪᓗᒥ ᐃᓕᓴᕆᔪᒪᔭᒃᑲ ᑲᔪᓯᑎᑦᑎᑎᐊᖅᓯᒪᓂᖏᓐᓂᒃ. ᑖᓐᓇ ᑑᑐ 
ᖁᖓᕝᕕᒋᓚᐅᖅᓯᒪᑦᑎᐊᓐᖏᓐᓇᒃᑯ ᑕᕝᕙᓂ, ᖁᖓᕝᕕᒋᑕᐃᓐᓇᑲᐃᓐᓇᖅᐸᕋ ᑖᓐᓇ ᒥᓂᔅᑕ 
ᐅᖃᐅᓯᕆᖅᑲᐅᔭᖓᓄᑦ. ᑖᓐᓇ ᐃᓕᓴᖅᓯᑦᑎᐊᕐᖓᑦ ᑖᒃᑯᐊ ᐃᓕᓐᓂᐊᕆᐊᒃᑲᓐᓂᕈᒪᔪᑯᓗᖕᓂᒃ ᐃᕐᓂᓯᒪᔪᓂᒃ. 
 
ᑖᓐᓇᖃᐃ ᓴᖅᑭᓗᐊᓚᐅᖅᓯᒪᔪᖅ ᑕᒫᓂ ᓂᕈᐊᖅᑕᐅᓇᓱᑦᑐᖓ ᒪᒃᑯᑦᑐᑯᓗᒃ ᒫᓐᓇᒧᑦ ᐅᓂᒃᑳᕐᕕᐅᓚᐅᖅᓯᒪᒐᒪ 
ᐃᓕᓐᓂᐊᕆᐊᖅᓯᒪᔪᒥᑦ 18-ᖑᓐᖏᓐᓇᒥᒎᖅ ᕿᑐᕐᖓᖃᖅᑐᓂ ᐊᒃᓱᕈᖅᐸᒃᑲᒥ ᐃᒫᒃ ᐃᑲᔪᖅᑕᐅᒍᓐᓇᖏᒻᒪᑦ 
ᒐᕙᒪᒃᑯᓐᓄᑦ.  
 
ᑖᓐᓇ ᑐᓴᓚᐅᖅᑐᒍ ᖃᐅᔨᒋᐊᕋᓱᓚᐅᖅᓯᒪᒐᒃᑯ ᐊᒻᒪᓗ ᒥᓂᔅᑕ ᐱᑯ ᐃᓕᓕᕋᒃᑯ ᐅᖃᐅᖅᔪᓚᐅᖅᓴᒪᒐᒃᑯ ᑖᓐᓇ 
ᐋᖅᑭᒋᐊᕆᐊᖃᕐᓂᕋᖅᑐᒍ. ᖁᕕᐊᓱᒃᐳᖓ ᑖᓐᓇ ᐊᑐᖅᑕᐅᑦᑎᐊᓕᕐᖓᑦ ᐅᓪᓗᒥ ᐊᒻᒪᓗ ᐃᑲᔫᑕᐅᓯᒪᓕᖅᑐᓂ 
ᑕᐃᓐᓇ ᐊᕐᓇᑯᓘᓚᐅᖅᓯᒪᔪᖅ ᖁᔭᓐᓇᒦᕕᔾᔪᐊᖅᑕᕋ ᖃᐅᔨᑎᑦᑎᓚᐅᖅᓯᒪᒻᒪᑦ ᐋᖅᑭᒋᐊᕆᐊᓕᕐᒥᑦ ᐊᒻᒪᓗ ᑖᓐᓇ 
ᐊᑑᑎᖃᕕᔾᔪᐊᓕᖅᑐᓂ ᓄᓇᕗᒻᒥᐅᑕᐅᖃᑎᑦᑎᓐᓂ ᒪᒃᑯᑦᑐᑯᓗᓐᓂ.  

ᑖᓐᓇ ᐊᖅᑯᑎᒋᓗᒍ ᑎᓕᒋᐊᒃᑲᓐᓂᕈᒪᕙᒃᑲ ᐃᓕᓐᓂᐊᕆᐊᕋᓱᑦᑐᑯᓗᐃᑦ ᓄᖅᑲᕋᓱᑦᑐᓂ ᐱᒡᒐᓇᓐᖏᑎᐊᕐᖓᑦ 
ᑭᓯᐊᓂ ᐱᒐᓱᐊᒡᒐᖅᑐᓂ ᖃᓄᑐᐃᓐᓇᖅ ᐱᔪᒪᓪᓚᕆᑦᑕᓐᓂ ᐊᔪᕐᓇᐸᓗᒃᑲᓗᐊᖅᑎᓪᓗᒍ ᖁᕕᐊᓇᕐᓂᓴᐅᒻᒪᑦ 
ᑭᖑᓂᖓᒍᑦ. ᐃᓱᒪᖅᓱᓕᑦᑎᐊᖅᑐᑕᓗ ᐃᓕᓐᓂᐊᕇᖅᓯᒪᓪᓗᑕ ᓇᓕᐊᓐᓄᑐᐃᓐᓈᕈᒪᒍᑦᑕ ᐱᓇᓱᒐᓱᒍᓐᓇᕋᑦᑕ. 
ᑕᐃᒫᒃ ᑎᓕᒋᐊᒃᑲᓂᖅᑲᑦ ᒪᒃᑯᑦᑐᖁᑎᑯᓗᑉᐳᑦ, ᐊᑏ, ᕿᓂᖔᓚᐅᖅᑕ ᖃᓄᒃᑲᓐᓂᖅ 
ᐃᓕᓐᓂᐊᕆᐊᒃᑲᓐᓂᕈᓐᓇᕐᒪᖔᑦᑕ. ᓄᖅᑲᐅᑎᔅᓴᐃᑦ ᕿᓂᖅᑐᒋᑦ ᕿᓚᒥᑯᓗᒃ ᖃᐃᔪᓐᓇᕐᖓᑕ.  
 
ᐊᑏ, ᕿᓂᒃᑲᓐᓂᕆᐊᖅ ᑎᓕᒃᑲᓂᖅᑲᒃᑲ ᐃᓕᓐᓂᐊᕆᐊᒃᑲᓐᓂᕋᓱᒋᔅᓯ ᐃᓕᔅᓯ ᑲᔾᔮᕆᔭᖏᓐᓂ 
ᖃᓄᐃᑦᑐᑐᐃᓐᓇᑦᑎᐊᓂᑦ.  
 
ᑕᐃᒪᐃᓛᓪᓗᐊᑐᐊᖅ ᓂᓪᓕᑲᐃᓐᓇᕈᒪᖅᑲᐅᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. (ᑐᓵᔨᑎᒎᓕᖅᑐᖅ) 
ᑲᑎᒪᔾᔪᑎᒃᓴᖅ 4: ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 5, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᔅᑕ ᑯᓱᒐᖅ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓗᒃᑯᑦ ᐅᖃᖅᑎᑦᑎᔩ. ᐅᑉᓗᒥ ᖁᕕᐊᓱᒃᐳᖓ ᐃᓕᑕᕆᔪᒪᓪᓗᒍ ᒪᓕᒐᓕᐅᖅᑎᐊ 
ᑕᕝᕙᓃᖏᒻᒪᓂᓛᒃ, ᑕᕝᕙᓂ ᒪᓕᒐᓕᐅᖅᑎᐅᖃᑕᐅᓯᒪᓪᓗᓂ, ᐊᒻᒪ ᑐᑭᒧᐊᑦᑎᑦᑎᔨᐅᓪᓗᓂ ᑎᑎᕋᕐᕕᒻᒥ ᑕᐃᑲᓂ 
ᕼᐊᒻᒪᓚᒃᑯᓐᓂ ᓇᐅᔮᓂᑦ. ᐊᕐᓇᖃᑎᒋᒻᒪᖔᖅᖢᒍ ᑐᓐᖓᓱᖁᑦᑎᐊᖅᐸᕋ, ᓯᑎᕝ ᒪᑉᓴᓛᖅ, ᑲᑎᒪᕝᕕᐅᑉ ᐃᓗᐊᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ ᐳᓛᖅᑐᓂᑦ. ᒥᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᓄᕌᖅᑏ. ᖁᔭᓐᓇᒦᒃ. ᐃᓕᓴᖅᓯᔪᒪᒋᓪᓗᖓᑦᑕᐅᖅ 
ᑕᕝᕙᓂ ᐃᒡᓗᓕᒻᒥᐅᑕᖅ ᑕᕝᕙᓂ ᑲᑎᒪᔨᐅᖃᑕᐅᔪᖅ ᐃᑦᑕᕐᓂᓴᒃᑯᓐᓂ ᐸᐸᑦᑎᔩᑦ. 
 
ᑕᐃᓐᓇ ᐃᑦᑕᐅᓂᓴᐅᖃᑎᐅᓕᕐᒥᒐᒥ ᐸᐸᑦᑎᔨᐅᖃᑕᐅᓕᕐᒥᔪᖅ ᓗᐃ ᐅᑕᒃ, ᐊᓕᐊᓇᑯᓘᕙᓚᐅᖅᑕᕋᓗᐊᕗᑦ 
ᐊᑖᑕᖓᓄᑦᑕᐅᖅ ᐊᑎᖓᓄᑦ ᐅᑎᖅᔪᑕᐅᔾᔪᑎᖃᕐᒪᑦ. ᐊᓕᐊᓇᑯᓘᒐᓗᐊᖅ, ᓗᐃ ᐅᑕᐅᓂᕋᖃᑦᑕᖅᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᖅᑐᓂᑦ ᒪᓕᒐᓕᐅᕐᕕᒻᒥ. ᒥᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᓕᑕᕆᔪᒪᔭᕋ ᑖᒃᑯᐊ ᑲᑎᒪᔨᐅᖃᑕᐅᔪᑦ 
ᓄᓇᕗᑦ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᓐᓄᑦ, ᒍᕋᐃᒡ ᕼᐊᐃᔭ, ᓈᓐᓯ ᖃᕆᑕᖅ-ᓕᓐᑎᐅᓪ, ᐅᐊᐃᓐ ᓵᓚᒪᓐ, ᑖᒥ 
ᐊᐅᓚᔾᔪᑦ, ᐃᓚᓄᐊ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᓄᓇᕗᑦ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᖏᓐᓂ ᑖᒃᑯᐊ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᖓᑦᑕᐅᖅ ᐃᓕᑕᖅᓯᒍᒪᔪᖓ 
ᒪᕐᕉᓐᓂᒃ ᑖᒃᑯᓂᖓ ᓄᓇᕗᑦ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃ, ᓈᓐᓯ ᖃᕆᑕᖅ-ᓕᓐᑎᐅᓪ. ᑖᓐᓇ ᐋᑐᕚᒥ 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐅᖃᑕᐅᓚᐅᖅᓯᒪᔪᖅ, ᑲᑎᒪᔨᐅᖃᑕᐅᓪᓗᓂ ᑎᒥᐅᔪᓄᑦ ᓄᓇᕗᒻᒧᑦ ᐃᑲᔪᖅᑐᓂᑦ ᐊᒻᒪᓗ ᑖᒥ ᐊᐅᓚᔾᔪᑦ, 
ᑖᒃᑯᓄᖓ ᑲᑎᒪᔨᐅᖃᑕᐅᔪᖅ. ᑐᓐᖓᓱᒋᑦᓯ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ ᐳᓛᖅᑐᓂᑦ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᖁᕕᐊᓱᑉᐳᖓᑦᑕᐅᖅ ᓄᓇᕗᑦ ᓇᒻᒥᓂᖃᖅᑐᓄᑦ 
ᐊᑐᖅᑐᐊᕐᕕᒃᑯᓐᓂ ᑲᑎᒪᔨᐅᔪᖅ ᖃᒪᓂᖅᑐᐊᕐᒥᐅᑕᖅ. ᑖᒃᑯᐊᑦᑕᐅᖅ ᑕᒪᒃᑯᐊ ᑲᓇᑕᐅᑉ ᒐᕙᒪᒃᑯᓃᓐᖔᖅᑐᑎᒍᑦ 
ᑮᓇᐅᔭᑎᒍᑦ ᑕᐃᒪᓐᓇ ᑳᑦᑐᓛᒃᑎᑦᓯᖃᑦᑕᓚᐅᖅᓯᒪᒻᒪᑦ. ᐃᑲᔪᖅᓯᒪᓪᓗᓂᓗ ᖃᒪᓂᖅᑐᐊᕐᒥᐅᑕᐅᔪᓂᒃ ᑕᐃᒪᓐᓇ 
ᐱᓕᕆᑎᑦᓯᓪᓗᓂ ᐃᓛᒃ ᐱᓕᕆᓂᕐᒧᑦ ᖃᐅᔨᒪᓪᓗᓂ. ᐃᓕᑕᕆᔪᒪᔭᕋ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐃᓕᑕᖅᓯᔪᓐᓇᕋᒪ ᕿᑎᕐᒥᐅᑕᐅᔪᓂᒃ 
ᓄᓇᑦᑎᓐᓂᒃ. ᐅᓪᓗᓄᑦ ᒪᕐᕉᓐᓄᑦ ᐃᓕᑕᖅᓯᓯᒪᓕᕋᒪ, ᒫᔾ ᐃᐊᑉ, ᐃᖃᓗᒃᑑᑦᑎᐊᕐᒥ, ᐊᒻᒪᓗ ᐅᐊᐃᓐ ᓵᓚᒪᓐ. 
ᑕᐃᒪᓐᓇ ᓄᓇᑦᓯᐊᕐᒥ ᑕᐃᒪᓐᓇ ᓇᒻᒥᓂᖅ ᐱᓕᕆᕝᕕᖃᑦᑐᖅ ᐊᑐᖅᑐᐊᖅᕕᖓᓂ ᑲᑎᒪᔨᐅᖃᑕᐅᓚᐅᖅᓯᒪᒐᒪ. 
ᑖᒃᑯᐊ ᐊᒃᓱᕈᖅᑐᒻᒪᕆᐅᓲᖑᒻᒪᑕ ᑲᑎᒪᔨᐅᔪᑦ ᑲᔪᓯᑦᑎᐊᖁᓪᓗᒋᑦ ᐱᓕᕆᐊᕐᕆᔭᖏᑦ. ᐄ, ᖃᐅᔨᒪᓪᓗᖓ ᑕᐃᒪ 
ᐃᑲᔪᕐᓂᖏᓐᓄᑦ ᐱᕙᓪᓕᐊᓂᖃᑦᑎᑎᑦᓯᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᕕᓕᐊᖅᓯᒪᔪᑦ ᐃᓕᓴᕆᔭᐅᓂᖏᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑐᓐᖓᓱᒃᑎᑕᐃᓐᓇᑦᑎᐊᕐᕋᓗᐊᒃᑲ ᑕᒫᓃᑦᑐᖅ ᑕᐃᒃᑯᐊᑦᑕᐅᖅ ᐃᓚᖏᑦ 
ᑭᒡᒐᑐᒻᒥᒐᒃᑯ. ᑕᐅᕙᓂᑦᑐᖅ ᑕᐃᓐᓇ ᐊᖏᔪᖅᑳᕆᔭᐅᔪᖅ ᓄᓇᕗᑦ ᑮᓇᐅᔭᓂᒃ ᐱᕈᖅᓰᔩᑦ, ᒍᕆᐊᒡ ᑲᐃᐊᓐ 
ᑕᒫᓃᒻᒪᑦ ᑐᓐᖓᓱᒋᑦ. ᓂᕈᐊᖅᑕᐅᕕᒋᓯᒪᔭᓐᓄᑦ ᑭᒡᒐᑐᒻᒥᒐᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒥ ᐳᓛᖅᑐᓂᒃ. ᑐᓐᖓᓱᑦᑎᐊᕐᕆᑦᓯ ᑕᕝᕗᖓ ᒪᓕᒐᓕᐅᖅᕕᒻᒧᑦ.  
 
(ᑐᓵᔨᒃᑯᑦ): ᑲᑎᒪᔾᔪᑎᔅᓴᕗᑦ 6: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 447 - 3(2): ᐊᑲᐅᖏᓕᐅᕈᑏᑦ ᓚᓴᓐᓯᑖᕋᓱᐊᓂᕐᒧᑦ ᐊᖁᑦᑐᖅᓯᐅᑎᓂᑦ ᑭᓐᖓᕐᓂᑦ (ᓯᐊᓪ) 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓪᓗᓕᕆᔨᒃᑯᓐᓄᑦ ᐊᐱᖅᑯᑎᔅᓴᖃᖏᒃᑲᓗᐊᖅᑐᖓ ᑭᓯᐊᓂ 
ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᖃᕐᓂᐊᑐᔅᓴᐅᕗᑦ. ᐊᐱᕆᒍᒪᔪᖓ ᒥᓂᔅᑕᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ, ᐲᑕ ᑕᑉᑑᓇᒧᑦ.  
 
ᐅᖃᖅᑏ, ᐊᖁᑦᑐᖅᓯᐅᑎᑖᕐᓂᖅ ᐊᑯᓂᐊᓘᖃᑦᑕᕐᖓᑦ ᓄᓇᕗᑦᒥ ᐅᖃᐅᓯᐅᕙᑦᑐᓂᓗ ᑕᕝᕙᓂ ᒪᓕᒐᓕᐅᖅᕕᒻᒥ. 
ᔫᓐᒥ ᑲᑎᒪᑎᓪᓗᑕ ᒥᓂᔅᑕᐅᔪᖅ ᐅᖃᓚᐅᕐᒪᑦ ᐱᓇᓱᐊᕈᓯᕐᓂᖃᐃ ᑎᓴᒪᓂᒃ ᐱᓇᓱᖃᑦᑕᕈᓐᓇᖅᑐᒍᑦ. ᑭᓯᐊᓂᓕ 
ᑕᐃᒃᑯᐊ ᑭᒡᒐᑐᖅᑕᒃᑲ ᑕᖅᑮᑦ ᐊᒥᓱᑲᓪᓚᐃᑦ ᑭᓐᖓᓐᓂ ᐅᑕᖅᑭᒻᒪᑕ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᑕᒪᓐᓇ 
ᖃᓄᖅ ᐊᖁᑦᑐᖅᓯᐅᑎᑖᕐᓂᖅ ᓱᒃᑲᓕᒃᑲᓐᓂᕈᓐᓇᖁᓪᓗᒍ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕ ᐲᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᒋᓪᓗᒍ ᐊᐱᕆᒻᒪᑦ. 
 
ᐄ, ᐊᖏᖃᑎᒋᔭᒋᑦ, ᑕᒪᒃᑯᐊ ᐊᑯᓂᑲᓪᓚᕈᓘᖃᑦᑕᕐᖓᑕ. ᑕᐃᒪᑦᑕᐅᖅ ᑭᓐᖓᓐᓂ 20-ᖑᒻᒪᕆᒻᒪᑕ ᐱᑦᔪᑎᖏᑦ 
ᐊᒥᓱᑲᓪᓚᐅᔪᑦ ᐊᑦᔨᒌᖏᑦᑐᑦ. ᑕᐃᒃᑯᐊ ᐱᔪᒪᔾᔪᑎᖏᑦ ᐊᑦᔨᓐᖑᐊᖃᕆᐊᖃᑦᑐᑎᑐᒃ, ᐊᑭᖓ ᐊᑭᓕᖅᑕᐅᓗᓂᓗ 
ᐊᒻᒪᓗ ᐊᑭᓕᐅᑎᖏᑦ ᐱᖃᓯᐅᑎᓗᑎᒃ, ᐊᒻᒪᑦᑕᐅᖅ ᑕᐃᒃᑯᐊ ᐃᓚᖏᑦ ᑕᐃᒪᐃᖃᑦᑕᖏᒻᒪᑕ. ᐃᒫᒃ ᓲᕐᓗ 
ᐱᖃᓯᐅᑎᒋᐊᓕᐅᒐᓗᐊᓐᓂᒃ ᐱᖃᓯᐅᔾᔨᓯᒪᖏᓐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᓪᓕ ᑕᐃᓐᓇ ᑳᑦᑐᓛᖑᔪᖅ ᑭᓐᖓᕐᓂ ᕼᐋᒻᓚᒃᑯᓐᓂᑦ 
ᑳᑦᑐᓛᒃᑕᐅᓯᒪᒻᒪᑦ. ᐊᒻᒪᓗ ᑲᒪᔨᖃᑦᑐᑎᒃ. 
 
ᑖᓐᓇ ᑳᑦᑐᓛᖑᔪᖅ ᐊᕐᕌᒍᓕᒫᖅ ᐅᕝᕙᓘᓐᓃᑦ ᐃᒫᒃ ᕿᑲᕋᐃᒻᒪᓐ, ᕿᑲᕋᐃᒻᒪᑦ ᑕᓪᓕᒪᓂᒃ ᐱᓇᓱᐊᕈᓯᕐᓂᒃ 
ᐋᓐᓂᐊᕕᓕᐊᖅᑐᓂᓗ ᐊᐅᓚᖅᑐᓂᓘᓐᓃᑦ ᑭᖑᕝᕕᖅᑎᖃᑉᐸᖏᒻᒪᑦ. ᕼᐋᒻᓚᒃᑰᑦ ᑕᐃᒃᑯᐊ ᑲᒪᖃᑦᑕᖅᑲᑦ 
ᐊᕐᕌᒍᓕᒫᒧᑦ ᐅᕝᕙᓘᓐᓃᑦ ᑕᖅᑭᓄᑦ 9-ᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑳᑦᑐᓛᖃᑦᑐᖅ ᕼᐋᒻᓚᒃᑯᑦ ᐊᒻᒪᓗ ᑕᐃᓐᓇ 
ᓄᓇᓕᓐᓂ ᑲᒪᔨᐅᖃᑦᑕᖅᑐᑦ ᑕᒪᒃᑯᓂᖓ ᐊᖁᑦᑐᖅᓯᐅᑎᓂᓪᓗ ᐊᒻᒪᓗ ᓚᐃᓴᓐᓯᓂᒃ. 
 
ᐅᖃᖅᑏ, ᑖᓐᓇ ᑳᓐᑐᕌᖑᔪᖅ ᐃᓛᓐᓂᒃᑯᑦ - ᐄ, ᓱᓕᑦᑎᐊᖅᑐᑎᑦ ᑕᒪᒃᑯᐊ ᐊᐅᓪᓚᕆᐊᖃᓲᖑᒻᒥᒻᒪᑕ ᑭᓱᒥᒃᑭᐊᖅ 
ᐱᔾᔪᑎᖃᖅᑐᑎᑦ ᑭᖑᕐᕕᖅᑕᐅᒐᑎᓪᓗ ᓱᒃᑲᐃᓪᓕᕚᓪᓕᕈᑕᐅᕙᑦᑐᖅ - ᑭᓯᐊᓂ, ᑎᑎᕋᖅᑎᒋᔭᑦᑎᓐᓂᑦ 
ᐊᐅᓪᓚᑎᑦᑎᒐᓱᑉᐸᑦᑐᒍᑦ ᑭᖑᕝᕕᐅᑎᓂᐊᖅᑐᓂᑦ ᓚᐃᓴᓐᓯᑖᖅᑐᖃᓂᐊᕐᖓᑦ. ᑕᐃᒪᓕ ᑭᓐᖓᕐᓂᑦ ᑕᐃᒃᑯᐊ 
ᐊᒥᓱᒻᒪᕆᐅᔪᓂᓛᒃ ᐱᓯᒪᖏᓐᓂᖏᓐᓄᑦ ᖃᐅᔨᒪᑦᑎᐊᕋᓱᓐᓂᐊᖅᑐᒍᑦ. ᐅᕙᒍᑦ ᐃᖅᑲᓇᐃᔭᖅᑎᖓᓂᑦ 
ᑎᑎᕋᖅᑎᐅᔪᒥᑦ ᑕᐃᑯᖓᖅᑐᖃᕐᓗᓂ ᐃᑲᔪᕆᐊᕐᓗᓂ ᐃᓕᓐᓂᐊᑎᑦᑎᓂᕐᒧᑦ ᓚᐃᓴᑖᓂᕐᒧᑦ ᐊᖁᑦᑐᖅᓯᐅᑎᓂᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐸᖓᓂᑦ ᐃᓚᒋᐊᕈᑦ ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓇᓗᓇᕈᓐᓃᖅᑐᖅ ᑕᐃᒪᐃᑦᑑᒻᒪᑦ ᑭᓐᖓᕐᓂᑦ. ᐊᒻᒪ ᐅᖃᐅᔾᔭᐅᓚᐅᖅᑐᖓ 
ᐅᕙᓂ ᐊᓪᓚᕕᒻᒥ ᐃᒫᒃ, ᑭᓐᖓᓂᒡᒎᖅ ᑕᖅᑭᓄᑦ ᐱᖓᓱᓄᑦ ᐱᓚᐅᖅᓯᒪᖏᒻᒪᑕ. 
 
ᐃᒫᒃ, ᑭᓐᖓᓂᓪᓕ ᐱᓇᓱᑉᐸᒍᓐᓃᕋᒪ ᐅᓄᒐ ᐃᖃᓗᓐᓅᑐᐃᓐᓇᓲᖑᒐᒪ. ᑕᐃᒃᑯᐊ ᐱᖓᓱᐊᖅᑎᖅᑐᑎᑦ, 
ᓄᑖᖑᖅᑎᑕᐅᒋᐊᖅᓯᒪᔪᑦ. ᑕᐃᒪ ᐊᑲᐅᖏᓕᐅᕈᑎᖃᖅᑎᓪᓗᒋᑦ ᑕᐃᒪᐃᑦᑐᓂᑦ ᖃᓄᖅ ᖃᐅᔨᒪᔾᔪᑎᖃᕈᓐᓇᖅᑭᓯ 
ᑕᐃᒪᐃᒃᑯᓂᕐᓂᐊᖏᒃᑲᓗᐊᕐᒪᖔᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓱᓕᑦᑎᐊᖅᑐᑎᑦ. ᑕᒪᒃᑯᐊ ᐊᑲᐅᖏᓕᐅᕈᑎᐅᔪᑦ 
ᐋᖅᑭᔅᓱᕋᓱᑦᑕᕋᓗᐊᕗᑦ. ᑕᐃᒪ ᓴᓂᑭᓗᐊᕐᒨᖅᓯᓚᐅᖅᓯᒪᒻᒥᔪᒍᑦ ᐊᑲᐅᖏᓕᐅᕈᑎᖃᓚᐅᖅᑎᓪᓗᒋᑦ 
ᐊᖁᑦᑐᖅᓯᐅᑎᓂᑦᑕᐅᖅ. 
 
ᒫᓐᓇᐅᔪᕐᓕ ᖃᐅᔨᓇᓱᑦᑐᒍᑦ ᖃᓄᖅ ᓄᓇᓕᓐᓂ ᑕᐃᒃᑯᐊ ᐃᖅᑲᓇᐃᔭᖅᑐᑦ ᑕᒪᒃᑯᓂᖓ ᑲᒪᔪᓂᓛᒃ ᖃᓄᖅ 
ᐱᓕᕆᑦᑎᐊᓂᖅᓴᐅᔪᓐᓇᕐᒪᖔᑕ. ᑕᒪᓐᓇ ᖃᐅᔨᓴᖅᑐᒍ ᖃᓄᐃᓐᓂᖓ, ᐊᒥᓱᑦ ᐅᑎᖅᑕᖃᑦᑕᖅᑐᑦ. ᐊᒻᒪᓗ ᑕᐃᒃᑯᐊ 

ᐱᓇᓱᒍᑎᐅᔪᑦ ᐱᔭᕇᖅᑕᐅᓯᒪᔭᕆᐊᖃᖅᑐᑦ. ᐊᒻᒪᓗ ᑕᒻᒪᖏᓪᓗᑎᑦ ᑐᓂᓯᖃᑦᑕᕋᓗᐊᕐᒪᖔᑕ ᑕᒪᒃᑯᓇᖓᑦ 
ᐱᓇᓱᑦᑐᓂᑦ ᐊᒻᒪᓗ ᐃᖅᑲᓇᐃᔭᖅᑎᑎᓐᓂᑦ, ᐃᓛᒃ ᐃᖅᑲᓇᐃᔭᖅᑎᑭᒃᓴᖃᑦᑕᑎᓪᓗᒋᑦ ᐃᒫᑦᒃ 
ᑭᖑᕙᖅᓯᒪᔪᖃᖅᑎᓪᓗᒍ ᐃᑲᔪᕆᐊᖅᑎᑦᑎᓇᓱᓲᖑᒐᓗᐊᖅᑐᒍᑦ ᑕᐃᒃᑯᓄᖓ ᕼᐊᒻᒪᓚᒃᑯᓐᓄᑦ ᑕᒪᓐᓇ 
ᓱᑲᓐᓂᖅᓴᐅᔪᓐᓇᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖓᔪᐊᓐᓂᑦ ᑭᖑᓪᓕᖅᐹᖑᓪᓗᓂ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᓐᖓᕐᓂᑦ ᑕᖅᑭᓄᒡᒎᖅ ᐱᖓᓱᓄᑦ ᐸᐃᑉᐹᓕᕆᔨᖃᓚᐅᖅᓯᒪᖏᒻᒪᑕ. 
ᐃᓱᒪᓯᒪᕕᓰ ᑕᐃᒃᑯᐊᖃᐃ ᓇᒻᒥᓂᖅ ᐱᓕᕆᕕᖃᖅᑐᓄᑦ ᑳᓐᑐᕌᖅᑕᐅᖔᖅᑲᖅᑲᐃ ᐊᑲᐅᒐᔭᖏᒻᒪᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓱᒪᒋᐊᕈᓐᓇᑎᐊᖅᑐᒍᑦ ᑕᐃᒪᐃᑦᑐᒥᑦ. ᑭᓐᖓᕐᓄᑦ 
ᐃᑲᔪᕆᐊᖅᑎᑦᑎᔪᒫᑉᓂᐊᕋᑦᑕ ᑕᐃᑲᓂ ᓄᓇᓕᓐᓂ ᑲᒪᔨᐅᖃᑦᑕᖅᑐᓂᑦ. ᑕᒪᓐᓇ ᑕᐃᒪᐃᒋᐊᖃᖅᑲᑦ 
ᐃᓱᒪᒋᒋᐊᕈᓐᓇᑎᐊᖅᑕᕗᑦ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐱᖅᑯᑦ 448 - 3(2): ᖃᒪᓂᑦᑐᐊᒥᑦ ᐊᔅᓯᕕᖓ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕ ᑖᓐ ᓯᐅᑦᓴᒃ, ᐊᕙᑎᓕᕆᔨᒃᑯᓐᓄᑦ ᒥᓂᔅᑕ. 
ᐃᑉᐸᔅᓴᖅ ᐊᐱᖅᓱᑎᓪᓗᑕ ᐊᐱᖅᓱᓚᐅᕋᒪ ᖃᒪᓂᑦᑐᐊᒥᑦ ᑕᐃᓐᓇ ᐊᔅᓯᕕᒋᔭᖓᓂᑦ. 
 
ᐅᖃᖅᑏ, ᒥᓂᔅᑕ ᐅᖃᓚᐅᕐᒪᑦ ᐃᓄᓕᕆᔨᑐᖃᒃᑯᒡᒎᖅ ᑲᒪᔨᐅᔪᑦ ᖃᐅᔨᓴᕈᓐᓇᖅᑎᑕᐅᒻᒪᑕ ᐊᓯᔾᕕᐅᔪᓂᑦ 
ᑕᒪᒃᑯᓄᖓ ᓚᐃᓴᖃᓂᕐᒧᑦ ᑕᐃᒪᐃᑦᑕᕆᐊᖃᕐᒪᑦ ᓄᓇᕗᑦ ᐃᒥᓕᕆᔨᒃᑯᑦ ᑲᑎᒪᔨᖏᓐᓂᑦ ᑲᑎᒪᔨᐊᖅᑐᑎᑦ. ᑕᐃᒪᓕ 
ᑖᒃᑯᐊ ᐊᕙᑎᓕᕆᔨᒃᑯᑦ ᑕᒪᒃᑯᐊ ᐆᒪᔪᕐᓂᐊᖅᑎᐅᔪᑦ ᐃᓄᓕᕆᔨᑐᖃᒃᑯᓘᓐᓃᑦ, ᐃᒥᕐᒥᑦ ᖃᐅᔨᓴᖅᑎᒋᔭᖏᑦ 
ᖃᐅᔨᓴᖅᑎᓪᓗᒋᑦ. ᒥᓂᔅᑕᐅᔪᖅ ᐅᖃᕈᓐᓇᖅᑳ ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᐃᑉᐸᖃᓚᐅᖅᓯᒪᒻᒪᖔᑕ 
ᖃᒪᓂᖅᑐᐊᕐᒥ ᐊᒃᓯᕕᐅᔪᖅ ᖃᐅᔨᓴᖅᑕᐅᑎᓪᓗᒍ ᐊᒻᒪᓗ ᖃᓄᖅ ᖃᐅᔨᓚᐅᖅᑲᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᐊᐱᕆᒻᒪᑦ ᑖᒃᓱᒥᖓ. 
ᖃᐅᔨᒪᔭᒃᑯᓪᓕ ᖃᖓ ᖃᐅᔨᓴᕐᓂᕐᒪᖔᑕ ᑕᐃᓐᓇ ᐊᒃᓯᕕᐅᔪᖏᓛᒃ ᖃᐅᔨᓴᖅᑕᐅᓂᕐᒪᖔᑦ. ᑭᓯᐊᓂ ᓱᓕᔪᖅ 
ᑕᒪᓐᓇ ᐃᓄᓕᕆᔨᑐᖃᒃᑯᓐᓂ ᑲᒪᒋᓪᓗᐊᕐᑕᕐᒪᒍ ᖃᐅᔨᓴᖅᑕᐅᕙᑦᑐᑎᒃ. ᑭᓯᐊᓂ ᐆᒪᔪᓐᓂᐊᖅᑎᒋᔭᕗᑦ 
ᐊᐃᑉᐸᖃᖁᔭᐅᑉᐸᑕ ᐊᖏᕈᓐᓇᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᕈᓐᓂᕐᖓᑦ ᑕᒪᒃᑯᐊ ᓄᓇᓕᓐᓂ ᐊᒃᓯᕕᒻᒥ 
ᐱᔭᕆᐊᖅᑐᐸᓪᓕᐊᒻᒪᑕ. ᑎᓕᐅᖅᑲᒃᑲᓗ ᓄᓇᕗᑦ ᒐᕙᒪᒃᑯᖏᑦ ᓴᖅᑮᖁᓪᓗᒋᑦ ᑐᑭᓯᒋᐊᕈᑎᔅᓴᐅᓂᐊᖅᑐᓂᒃ 
ᓄᓇᕗᑦᒥᐅᓄᑦ. 
 
ᒥᓂᔅᑕ ᐅᖃᓚᐅᕐᖓᑦ ᐃᑉᐸᔅᓴᖅ ᓄᓇᕗᑦᒥ ᐃᒪᕐᒧᑦ ᑲᑎᒪᔨᐅᔪᑦ ᓚᐃᓴᑖᖅᑎᑦᑎᒍᓐᓇᕐᖓᑕ ᓄᓇᓕᓐᓂ 
ᕼᐋᓚᐅᔪᓂᒃ. ᕿᒥᕐᕈᓚᐅᕐᕋᒃᑯ ᑕᒪᓐᓇ ᐃᓕᖅᑯᓯᐅᕙᑦᑐᖅ ᑐᑭᓯᐅᒪᓪᓗᖓᓗ ᑕᒪᒃᑯᐊ ᐃᓚᐅᔪᑦ ᒐᕙᒪᑐᖃᒃᑯᓐᓂ 
ᓄᓇᕗᑦᒥᓗ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᖃᑦᑐᑦ ᐃᓐᓇᐅᔪᓪᓗ ᕿᒥᕐᕈᔪᓐᓇᖅᑎᑕᐅᕙᒻᒪᑕ ᓚᐃᓴᓂᒃ ᐊᒻᒪᓗ 
ᐅᖃᐅᓯᒃᓴᖃᕈᓐᓇᖅᑎᑕᐅᓪᓗᑎᒃ. 

ᒥᓂᔅᑕᐅᔪᖅ ᖃᐅᔨᒪᕚ ᖃᖓ ᖃᒪᓂᖅᑐᐊᕐᒥ ᐃᒪᖓᓄᑦ ᓚᐃᓴᐅᔪᖅ ᖃᖓ ᓄᑖᓐᖑᖅᑎᑕᐅᓚᐅᕐᒪᖔᑦ, ᐊᒻᒪᓗ 
ᐃᖅᑯᓕᖅᑐᖃᓚᐅᖅᓯᒪᕙ ᖃᓄᑐᐃᓐᓇᖅ ᑕᐃᓐᓇ ᓄᑖᓐᖑᖅᑎᑕᐅᒋᐊᓕᖅᑎᓪᓗᒍ ᓚᐃᓇᐅᔪᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᒃᑲᓂᕐᓗᒍ. ᖃᐅᔨᒪᖏᑦᑐᖓ ᖃᖓ 
ᓚᐃᓴᒥᒃ ᑐᓂᓯᔪᖃᕐᓂᕐᒪᖔᑦ ᑕᐃᑯᖓ ᕼᐋᒻᓚᐅᔪᒧᑦ ᖃᒪᓂᖅᑐᐊᕐᒥ. 
 
ᐅᖃᖅᑲᐅᒐᒪ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᒪᒋᔭᐅᒻᒪᑦ ᐃᓄᓕᕆᔨᑐᖃᒃᑯᓂᓪᓗ. ᐅᖃᑎᒍᒪᓪᓗᒍ ᑕᒪᑦᓱᒥᖓ 
ᑐᓴᕈᒪᑉᐸᑦ ᑕᐃᒃᑯᓂᖓ ᑐᒃᓯᕋᕈᓐᓇᖅᑐᖅ. ᐄ, ᓂᓪᓕᖅᑐᖃᓚᐅᖅᑐᔅᓴᐅᔫᒐᓗᐊᖅ. ᑭᓯᐊᓂ ᐊᒻᒪᓗ 
ᖃᐅᔨᒋᐊᕈᓐᓇᖅᑐᖓ ᓂᓪᓕᖅᑐᖃᓚᐅᕐᒪᖔᑦ ᑖᒃᓱᒧᖓ ᓚᐃᓴᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᐅᖃᐅᑎᒃᑲᓐᓂᕈᒪᔭᕋ ᒐᕙᒪᒃᑯᑦ ᓴᖅᑮᖃᑦᑕᖁᓪᓗᒋᑦ 
ᑕᒪᒃᑯᓂᖓ ᐱᑦᔪᑎᖃᒃᑐᓂᒃ ᐃᒫᒃ ᑎᒥᒧᑦ ᖃᓄᐃᖏᒍᑕᐅ, ᐋᓐᓂᐊᓇᓐᖏᑦᑐᓂᒃ ᑕᒪᒃᑯᐊ ᐱᕙᓪᐊᓕᖁᑦᑎᐊᕋᑦᑎᒍ 
ᑕᒫᓂ ᓄᓇᕗᑦᒥᐅᑦ. ᓄᓇᕗᑦᒥᐅᓪᓗ ᐅᐱᒋᑦᑎᐊᕋᑦᑎᒍ ᐊᕙᑎᒋᔭᕗᑦ. 
 
ᑕᐃᒪᓕ ᑎᓕᐅᒃᑲᓐᓂᕈᒪᕙᕋ ᒥᓂᔅᑕᐅᔪᖅ ᕿᓚᓈᖅᑐᖓᓗ ᐱᔭᕆᐊᑐᓂᖓᓄᑦ ᖃᓄᖅ ᑲᒪᒋᔭᐅᓲᖑᒻᒪᖔᑕ. 
ᐊᐱᖅᑯᑎᒋᖃᑦᑕᑲᓐᓂᓂᐊᖅᑕᒃᑲ ᑕᕝᕙᓂ ᒪᓕᒐᓕᐅᖅᕕᒻᒥ ᑲᑎᒪᑎᓪᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᑕᖃᖅᑰᖏᑦᑑᒐᓗᐊᖅ, ᑭᓯᐊᓂ ᑭᐅᔪᒪᒍᕕᑦ ᐱᕕᖃᑦᑎᑉᐸᒋᑦ, ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᒍᒪᑐᐃᓐᓇᖅᑐᖓ ᐃᒫᒃ ᖃᓄᖅ 
ᑐᓴᖅᑎᑦᑎᒍᓐᓇᕈᒪ ᓚᐃᓴᓐᓰᑦ ᒥᒃᓵᓄᑦ ᑕᐃᑲᓂ ᐊᒃᓯᕕᖓᓂ ᖃᒪᓂᖅᑐᐊᕐᒥ ᑕᐃᒪᐃᒍᓐᓇᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᖅᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 449 - 3(2): ᕿᒥᕈᓂᖅ ᓄᓇᕗᒻᒥ ᐃᓪᓗᓕᕆᓂᕐᒧᑦ ᐸᐸᑦᑎᔩᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐃᓪᓗᓕᕆᔨᖅᔪᐊᒃᑯᓐᓄᑦ ᒥᓂᔅᑕᐅᔪᒧᑦ. 
ᐊᐱᕆᓚᐅᖏᓂᓐᓂ ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ $100,000,000 ᑕᐃᒃᑯᐊ ᐳᐃᒍᖅᑕᐅᓚᐅᖏᒻᒪᑕ 
ᓱᓕ ᐊᒥᓱᓂᒃ ᑭᐅᔭᐅᓯᒪᖏᓇᑦᑕ. 
 
ᐅᖃᖅᑏ, ᐃᓪᓗᓕᕆᔨᒃᑯᓐᓄᑦ ᐊᓪᓚᒡᑎᐅᓚᐅᖅᓯᒪᒐᒪ ᓴᓂᑭᓗᐊᕐᒥ ᖁᓕᓂᒃ ᐊᕐᕌᒍᓂᒃ. ᑕᐃᒫᒃ ᖃᐅᔨᓴᕆᐊᓕᕐᒪᑕ 
ᓄᓇᓕᓐᓅᖃᑦᑕᓚᐅᖅᓯᒪᒻᒪᑕ ᐸᐃᑉᐹᖁᑎᑦᑎᓐᓂᒃ ᕿᒥᕐᕈᓪᓗᑎᒃ ᐊᐱᖅᓱᖅᑐᑎᓪᓗ. ᒥᑭᔪᓂᒃ ᓄᓇᓕᓐᓂ 
ᐱᓕᕆᐊᕐᖑᑉᐸᑦ. ᓱᒻᒪᓄᑯᐊ ᐃᓪᓗᓕᕆᔨᖅᔪᐊᒃᑯᑦ ᒐᕙᒪᒃᑯᓪᓗ ᑕᐃᒃᑯᐊ ᑮᓇᐅᔭᓂᒃ ᖃᐅᔨᓴᖅᑐᑦ $60,000,000-
ᖑᔪᑦ ᑕᕝᕗᖓ ᓄᓇᕗᑦ ᐃᓪᓗᓕᕆᔨᖅᔪᐊᑯᑦ ᐊᓪᓚᒡᕕᖏᓐᓅᕐᓗᑎᒃ ᑕᑯᓐᓈᓚᑦᑖᕐᓗᑎᒃ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑲ ᑭᐅᒡᒍᓯᕆᓚᐅᖅᑕᖏᓐᓂ ᐃᒃᐸᔅᓴᖅ ᑕᒪᔅᓱᒪ ᒥᔅᓵᓄᑦ ᓇᓗᓇᐃᖅᓯᑎᐊᕐᓗᓂ ᓱᒻᒪᑦ 
ᐅᒃᐱᕆᔭᕆᐊᖃᕐᒪᖔᑎᒍ ᑖᒃᑯᐊ ᖃᐅᔨᓴᕐᓂᕐᒧᑦ ᖃᐅᔨᔾᔪᑕᐅᓚᐅᖅᑐᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᑲᒪᔪᖅ ᐃᓪᓗᓕᕆᔨᖅᔪᐊᒃᑯᓐᓄᑦ, ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᖁᔭᒋᓪᓗᒍ. ᐃᓱᒫᓗᑦᑐᑑᓐᖏᒻᒪᑦ ᑖᓐᓇ 
ᒪᓕᒐᓕᐅᖅᑎᐅᔪᖅ ᑕᒪᔅᓱᒪ ᒥᔅᓵᓄᑦ ᐊᒥᒐᖅᓯᓐᓂᕆᔭᑎᓐᓂᒃ. 

ᐊᕐᕌᒍᓂᑦ ᐊᒥᓱᑲᓪᓚᐅᓕᖅᑐᓂᑦ ᓇᓗᓇᓐᖏᑦᑐᖅ ᒫᓐᓇ 2006-ᒥᓂᑦ ᑕᐃᒪᐃᒻᒪᑦ. ᑕᐃᒃᑯᐊ ᑐᓐᖓᓯᓯᒪᖃᑦᑕᕐᖓᑕ 
ᒥᔅᓴᐅᓴᑦᑕᖏᓐᓄᑦ ᑕᐃᒫᒃ ᐊᒥᓲᕈᖅᐸᓪᓕᐊᔫᔭᖅᐳᑦ, ᐊᒻᒪᓗ ᐃᓘᔪᑦ ᓴᓇᔭᐅᕙᓪᓕᐊᔪᑦ ᐊᒥᓱᕈᖅᑎᓪᓗᒋᑦ ᓄᓇᕗᒻᒥ. 
ᑕᐃᒪ ᓄᑖᖑᔪᑦ ᑲᒪᔨᐅᓕᖅᑐᑦ ᑕᒪᔅᓱᒥᖓ ᖃᐅᔨᔪᓐᓇᖅᓯᓚᕿᕐᓚᐅᕐᖓᑕ ᐊᖏᔪᖅᑳᖑᓕᖅᑎᓪᓗᒋᑦ 
ᓴᖅᑭᑕᐅᒐᔭᓐᖑᐊᓕᖅᑐᒥᓂᐅᒐᓗᐊᖅ ᐅᐊᑦᑎᐊᕈᓕ. 
 
ᑖᔅᓱᒧᖓ ᖃᐅᔨᓴᖅᑕᐅᓂᖓᓄᑦ ᐊᕐᕌᒍᑕᒫᖅ ᖃᐅᔨᓴᕐᓂᐅᕙᑦᑐᓂᑦ ᑐᖓᐅᑦᑎᓯᒪᔪᒻᒪᕆᐋᓗᖃᑦᑕᓂᕐᖓᑕᖃᐃ 
ᐊᒻᒪᓗ ᑕᐃᒃᑯᐊ ᖃᐅᔨᓴᓚᐅᖅᑐᑎᑦ ᑕᒻᒪᖅᓯᒪᔪᖅᓯᐅᖅᑎᐅᓪᓗᑎᑦ D&T-ᑯᓐᓂ ᐱᓕᕆᔪᓂᑦ. ᑕᐃᒃᑯᐊ 
ᑲᒪᔭᕆᐊᖃᖅᑐᑦ ᑎᑎᕋᖅᓯᒪᔭᖏᓐᓂ ᑕᕝᕗᖓ ᒪᓕᒐᓕᐅᕐᕕᒻᒧᑦ ᑕᐃᒃᑯᐊ ᑖᓐᓇ ᓈᒻᒪᒋᓐᖏᓇᔅᓯᐅᒃ 
ᐅᓂᒃᑳᓕᐊᕆᓚᐅᖅᑕᖓ. ᑕᐃᒃᑯᐋᓗᒃ ᐅᖃᐅᑎᔪᓐᓇᖅᑕᕗᑦ ᑕᐃᒃᑯᐊ ᑕᒪᒃᑯᓂᖓ ᖃᐅᔨᓴᖅᑎᓚᐅᖅᑕᕗᑦ. ᑕᐃᒫᒃ 
ᑭᓯᐊᓂ ᐅᖃᕈᓐᓇᖅᑐᖓ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒃᐸᔅᓴᖅ ᓴᓪᓕᕐᒥᐅᑕᐅᔪᖅ ᓇᓗᓇᐃᖅᓯᓚᐅᕐᒥᒻᒪᑦ 
ᓇᓗᓇᓐᖏᑎᐊᖅᑐᒥᒃ ᖃᐅᔨᓇᓱᓐᓂᐊᕐᓗᓂ ᓱᒻᒪᑦ ᑕᕝᕗᖓ $60,000,000-ᖑᖅᑐᒻᒪᕆᐋᓘᓚᐅᕐᒪᑕ 
ᐅᖃᖃᑎᒋᒋᐊᖃᖅᑐᑦ ᐃᓱᒪᓕᐅᓚᐅᖅᑐᑦ ᑐᑭᓯᓂᐊᕐᖓᑕ ᑕᒪᔅᓱᒥᖓ.  
 
ᒥᓂᔅᑕ ᐊᖏᕈᓐᓇᖅᑳ ᑕᐃᒃᑯᐊ ᖃᐅᔨᓴᓚᐅᖅᑐᑦ ᐊᐱᖅᓱᕋᓱᐊᖁᓪᓗᒋᑦ ᐊᖏᔪᖅᑳᕆᔭᐅᓚᐅᖅᓯᒪᔪᑦ 
ᐃᓪᓗᓕᕆᔨᖅᔪᐊᑯᓐᓂ, ᑖᓐᓇ ᖃᐅᔨᑦᑎᐊᕐᓂᐊᕋᑦᑎᒍ ᐊᑭᑐᔪᖅᔪᐊᒻᒪᕆᐋᓗᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑕᐃᒃᑯᐊ ᐅᖃᕈᑎᔪᓐᓇᖏᓐᓇᒃᑭᑦ. 
ᐅᖃᕈᓐᓇᕋᓗᐊᖅᑐᖓᓕ ᑕᐃᒪᓕ ᖃᐃᖁᔪᓐᓇᑎᐊᕐᒥᔭᓯ ᑕᕝᕗᖓ ᑲᑎᒪᔨᕋᓛᓄᑦ ᓵᖓᓃᑎᑕᐅᓗᑎᑦ 
ᓇᓗᓇᐃᖅᓯᓂᐊᕐᖓᑕ ᑖᒃᑯᓂᖓ. ᑖᒃᑯᐊ ᐅᓂᒃᑳᖑᔪᑦ ᐊᑑᑎᖃᖅᓯᒪᔪᑦ. ᐊᒻᒪᓗ ᓇᓗᓇᐃᖅᓯᓯᒪᓪᓗᓂ 
ᓴᓐᖐᒍᑎᖏᓐᓂ ᐃᓪᓗᓕᕆᔨᖅᔪᐊᒃᑯᑦ ᖃᐅᔨᔭᐅᓯᒪᔪᑦ.  
 
ᑕᐃᒪᓕ ᒪᓕᒐᓕᐅᖅᑎ ᐅᐱᕐᖓᔅᓵᖑᓚᐅᖅᓯᒪᔪᖏᓛᒃ ᖃᐅᔨᓴᒃᑲᓐᓂᕆᐊᖃᖅᑑᑎᖃᖅᑐᑎᑦ ᑕᒪᒃᑯᐊ ᓄᓇᕗᒻᒥᐅᑦ 
ᑮᓇᐅᔭᓂᑦ ᐊᑐᕐᓂᓗᑦᑐᖃᓗᐊᓚᐅᓐᖏᒃᑲᓗᐊᕐᒪᖔᑦ ᑕᕝᕗᖓ. ᒫᓐᓇᒥᓪᓕ ᐱᒋᐊᖅᑕᒍ ᒥᓂᔅᑕᐅᔪᑦ 
ᓱᓕᔪᖅᓴᖏᓐᓇᑦᑕ ᐱᔮᖅᑯᒻᒥᒃ ᐊᑐᕐᓂᓗᑦᑐᖃᓚᐅᕐᒪᖔᖅ ᐅᕝᕙᓘᓐᓃᑦ ᐊᐅᓚᑦᑎᑎᐊᓐᖏᑦᑐᖃᓚᐅᕐᒪᖔᖅ 
ᐊᕐᕉᒍᓂᑦ ᑎᓴᒪᑲᓴᐅᔪᓂᑦ ᐊᓂᒍᖅᑐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒃᐸᔅᓴᖅ ᒥᓂᔅᑕ ᐅᖃᓚᐅᕐᒥᒻᒪᑦ ᖃᐅᔨᒐᓱᓐᓂᐊᕐᓂᕋᖅᑐᓂ 
ᖃᓄᑎᒋ ᐊᑭᓕᖅᑕᐅᓚᐅᕐᒪᖔᑕ. ᐅᓪᓗᒥ ᐅᖃᕈᓐᓇᖅᓯᕚ ᖃᓄᑎᒋ ᐊᑭᓕᖅᑕᐅᓚᐅᕐᒪᖔᑕ ᑕᐃᒃᑯᐊ 
ᖃᐅᔨᓴᓚᐅᖅᑐᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, ᑕᐃᓐᓇ ᓱᓕ ᐱᓯᒪᓐᖏᑕᕋ. ᑭᓯᐊᓂ ᑕᐃᓐᓇ ᐱᑐᐊᕈᒃᑯ - 
ᐊᓯᖏᓐᓂ ᐱᔭᔅᓴᓕᒻᒪᕆᐅᖅᑲᐅᒻᒪᑕ ᐃᖅᑲᓇᐃᔭᖅᑎᒋᔭᕗᑦ. 7-ᒥ ᑲᑎᒪᒋᐊᕆᐊᖃᖅᑲᐅᒻᒪᑕ - ᑕᐃᓐᓇ 
ᐱᓯᒪᓕᑐᐊᕈᒃᑯ ᑐᓴᖅᑎᑎᔾᔪᑎᒋᓛᖅᑕᕋ ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᔭᐅᓚᐅᕐᒥᔪᑦᑕᐅᖅ ᑕᒪᒃᑯᐊ ᑎᓪᓕᒃᑕᐅᖃᑦᑕᕐᓂᖏᑦ 
ᐃᒡᓗᒃᓴᐅᔫᒐᓗᐊᑦ. ᒥᓂᔅᑕᐅᔪᖅ ᓱᖅᑯᐃᓱᑉᐸᑦ ᑲᑎᒪᓂᑦᑎᓐᓂ ᑮᓈᐅᔭᓕᕆᑎᓪᓗᑕ ᑕᐃᒫᒃ ᐅᖃᐅᓯᖃᓚᐅᖅᓯᒪᒐᒪ 
ᓯᕐᓗᐊᖅᑖᖁᓪᓗᒋᑦ ᓄᓇᓕᓐᓂ?  
 
ᒥᓂᔅᑕ ᐅᖃᕈᓐᓇᖅᑲ ᖃᓄᐃᓕᐅᖅᓯᒪᓕᕐᒪᖔᑕ ᐃᓪᓗᓕᕆᔨᖅᔪᐊᒃᑯᑦ ᑕᒪᒃᑯᓂᖓ ᐊᒻᒪᓗ ᒫᓐᓇᐅᔪᖅ ᑖᒃᑯᐊ 
ᓯᕐᓗᐊᖃᖅᑲᑦ ᓄᓇᓕᐅᔪᑦ ᖃᑦᑎᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᒫᒃ ᐃᓚᐃᓐᓈᕋᓱᐊᕈᒪᖏᓇᑦᑕ ᖃᐅᔨᒪᒻᒪᓪᓗ 
ᓄᓇᓕᓕᒫᑦ ᐃᒫᒃ ᐃᓛᒃ ᓯᕐᓗᐊᒦᑎᑦᑎᒍᓐᓇᑐᐃᓐᓇᐅᕙᖏᒻᒪᑕ. 
 
ᑖᒃᑯᐊ ᐊᖏᔪᐊᓘᒐᔭᕐᒪᑕ, ᐊᖏᔪᐊᓘᓗᑎᐅᒋᐊᖃᕋᔭᕐᒐᑕ ᐊᕙᓗᐊᕈᑕᖓᓘᓐᓃᑦ ᐅᕝᕙᓘᓐᓃᑦ ᓯᕐᓗᐊᔭ 
ᑳᑦᑐᓛᒃᑖᑎᓪᓗᒋᑦ ᑲᒪᒐᔪᓲᖑᒻᒪᑕ ᐃᒫᒃ ᑕᐃᒃᑯᐊ ᑳᑦᑐᓛᒃᓯᒪᔪᑦ ᑎᒡᓕᒃᑕᐅᓂᖏᓐᓄᓪᓘᓐᓃᑦ ᖃᐅᔨᒋᐊᕈᓐᓇᖅᑐᖓ 
ᓄᓇᕗᑦᒥ. ᖃᐅᔨᒪᔭᒃᑯᓪᓕ ᐊᒥᓲᓗᐊᖏᒻᒪᑕ ᑕᐃᒃᑯᐊ ᓄᓇᓕᐅᔪᑦ ᑕᒪᒃᑯᓂᖓ ᐊᕙᓗᐊᕈᑎᖃᑦᑐᓂᓘᓐᓃᑦ 
ᓯᕐᓗᐊᓂᓪᓘᓐᓃᑦ ᐱᓖᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 450 - 3(2): ᐳᓚᕋᖅᑎᓂᑦ ᐊᐅᓪᓚᕈᔾᔨᔨᓄᑦ ᐱᓕᕆᐊᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ. 
 
ᑕᖅᑭ ᐱᒋᐊᓕᖅᑎᓪᓗᒍ ᐅᖃᓚᐅᖅᓯᒪᒻᒪᑕ ᑕᐃᒃᓱᒧᖓ ᐊᐅᓚᐅᔾᔨᔨᐅᔪᒧᑦ ᑭᕙᓪᓕᕐᒥ ᕿᐱᓗᒃᑕᐅᓚᐅᖅᓯᒪᒻᒪᑦ 
ᓇᓗᓇᐃᑦᑎᐊᕐᕈᒪᔭᕋ. ᑖᓐᓇ ᖃᕿᐊᕆᖏᑕᕋ ᖃᐅᔨᓴᕐᓂᕆᓚᐅᖅᑕᖓ, ᐅᕝᕙᓘᓐᓃᑦ ᐃᓱᒪᓕᐅᓐᓂᕆᓚᐅᖅᑕᖓ 
ᕿᐱᓗᒃᑐᑎᒃ ᓚᐃᓴᑖᖅᑎᑦᑎᓂᕐᒧᑦ ᑕᐃᒃᓱᒧᖓ ᐊᐅᓚᐅᔾᔨᔨᒧᑦ. 
 
ᑭᓯᐊᓂᓕ ᐃᓱᒫᓗᒍᑎᖃᕋᒪ ᓄᓇᕗᑦᒥ ᑕᑯᓐᓈᖅᑕᐅᓂᐊᕐᓂᖓᓂᒃ ᐅᐸᑦᑕᐅᒐᔪᖃᑦᑕᕐᖓᑦ ᐳᓛᕆᐊᖅᑐᓄᑦ. ᑕᒪᓐᓇ 
ᐱᐅᒋᔭᐅᒍᓐᓃᑐᐃᓐᓇᕆᐊᖃᕐᖓᑦ ᑮᓇᐅᔭᓂᓪᓗ ᔭᒐᔾᔪᑎᒋᔪᓐᓇᖅᑐᑎᒍ ᑕᒪᐅᖓᕋᔭᓐᖑᐊᖅᑑᒐᓗᐊᓂᒃ. ᐃᓚᖓ 
3.1 ᐃᖏᕐᕋᔪᓕᕆᓂᕐᒧᑦ ᐳᓚᕋᖅᑐᓕᕆᓂᕐᒧᑦ ᐱᖁᔭᖅ ᐱᔪᓐᓇᑎᑦᑎᒻᒪᑦ ᒥᓂᔅᑕᒥᒃ ᐳᓚᕋᖅᑐᓄᑦ 
ᓇᓪᓕᐅᒃᑯᒫᖃᕐᓂᕐᒧᑦ ᐱᓕᕆᐊᕐᒥᒃ. ᑖᓐᓇ ᒥᓂᔅᑕᐅᔪᖅ ᐅᑎᖅᑎᑦᑎᒍᓐᓇᕋᔭᖅᑐᖅ ᑕᐃᒃᑯᓇᓐᖓᑦ ᑕᐃᒫᒃ 
ᔭᒐᐃᓯᒪᔪᓂᒃ ᑕᐃᒪᐃᑦᑐᖃᕐᓂᖅᑲᑦ.  
 
ᐅᓪᓛᖅ ᖃᐅᔨᒋᐊᖅᑲᐅᒐᒪ ᓄᓇᕗᑦᒥ ᐳᓚᕋᖅᑐᓕᕆᔨᒃᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓᓂ ᑕᑯᒃᓴᐅᑎᑦᑎᔪᑦ. 
ᐊᒻᒪᓗ ᓴᐳᑎᔭᐅᓯᒪᓂᕋᖅᑕᐅᓪᓗᑎᒃ ᐳᓛᕆᐊᖅᐸᑦᑐᑦ. ᐊᐱᖅᑯᑎᒋᔭᕋᓕ ᒥᓂᔅᑕᐅᔪᖅ ᐃᓱᒪᒋᐊᕈᓐᓇᖅᑳ 
ᑕᐃᒃᑯᓂᖓ ᐊᑭᓕᐅᑎᒥᓂᕐᓂᒃ ᐅᑎᖅᑎᑦᑎᓗᑎᒃ ᐊᑭᓖᓚᐅᖅᑐᓂᒃ ᑕᐃᓐᓇ ᐊᐅᓚᐅᔾᔨᔨᐅᔪᖅ 
ᒪᑐᔭᐅᓚᐅᖅᓯᒪᓂᖓᓄᑦ ᒐᕙᒪᒃᑯᓐᓂᑦ: ᐄ ᐅᕝᕙᓗ ᐋᒡᒐ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᐊᐱᖅᑯᑎᒋᔭᖓ. ᖃᐅᔨᒪᒐᑦᓯ 
ᐋᒋᔅᖑᑎᓪᓗᒍ ᐊᐅᓚᐅᔾᔨᔨᐅᔪᖅ ᑐᓂᔭᐅᓚᐅᖏᒻᒪᑦ. 
 
ᖃᐅᔨᓴᓕᓚᐅᖅᑐᑕᓗ ᐃᓱᒫᓗᒍᑎᒋᔭᖓ ᑕᒪᓐᓇ ᓴᐳᑎᓯᒪᔭᕆᐊᖃᕋᑦᑎᒍ ᐳᓚᕋᖅᑐᓕᕆᓂᖅ. ᑕᕝᕙ ᑖᒃᑯᐊ 
ᐱᓕᕆᕕᒋᔭᕗᑦ ᑕᐃᒪᐃᓕᐅᖅᑐᖅ. ᓴᐳᔾᔨᓯᒪᓇᓱᒃᑐᒍᑦ ᐃᓄᓐᓂᒃ ᑕᐃᒃᑯᓂᖓ ᐳᓛᕆᐊᖅᐸᑦᑐᓂᒃ ᒪᐅᖓ 
ᖃᓪᓗᓈᓂᒃ ᓄᓇᕗᑦ ᐅᐸᒐᐅᖏᓐᓇᖁᓪᓗᒍ. ᑕᐃᒫᒃ ᖃᓄᖅᑑᓚᕿᓚᐅᖅᑯᒍᑦ. 

ᐊᐱᖅᑯᑎᐅᒻᒥᔪᑦᑕᐅᖅ ᐳᓚᕋᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑎᒎᖓᑐᐃᓐᓇᕆᐊᓕᒃ. ᑭᓯᐊᓂ 
ᖃᐅᔨᒋᐊᑦᑎᐊᑲᓐᓂᓚᐅᕐᓗᒍ ᑖᓐᓇ ᓇᓗᓇᐃᖅᓯᕕᒋᔪᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᑐᑭᓯᐅᒪᔪᖓ ᑖᓐᓇ ᐃᓱᒪᔅᓲᑎᒋᒻᒪᒍ ᒥᓂᔅᑕᐅᔫᑉ. ᑕᐃᒪᓕ ᒥᓂᔅᑕᐅᔪᖅ ᑕᐃᒃᑯᓂᖓ 
ᖁᓚᓐᓇᐃᖅᓯᒍᓐᓇᑐᔅᓴᐅᒐᓗᐊᖅᑯᖅ ᐳᓛᕆᐊᖅᐸᑦᑐᓂᒃ ᑕᐃᒃᑯᐊ ᐊᑭᓕᐅᑎᒋᓯᒪᔭᖏᑦ ᓴᐳᑎᔭᐅᓯᒪᓂᕋᓪᓗᒋᑦ. 
 
ᑭᐅᖁᑐᐃᓐᓇᖅᑕᕋ ᑕᐃᒃᑯᓄᖓ ᓱᓚᐅᖏᒻᒪᑕ ᒪᐅᖓ ᑮᓇᐅᔭᐃᕈᒪᓚᐅᖅᑐᑦ ᑕᒪᐅᖓᓂᐊᕐᓗᑎᒃ, ᐊᒻᒪᓗ ᑕᐃᒃᑯᐊ 
ᐅᑎᖅᑎᕝᕕᐅᒋᐊᖃᕋᓗᐊᕐᖓᑕ ᒐᕙᒪᒃᑯᓐᓂ ᔭᒐᐃᓚᐅᕐᓂᕆᔭᖏᓐᓂ ᒪᐅᓐᖓᕈᓐᓇᐃᓪᓕᓚᐅᕐᖓᑕ ᐱᔾᔪᑎᒋᓪᓗᒍ 
ᒐᕙᒪᒃᑯᑦ ᕿᐱᓗᓚᐅᕐᓂᖓᓂ.  
 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑲ ᒪᓕᒐᓕᐅᖅᕕᒻᒥ ᐊᒻᒪᓗ ᑕᐃᒃᑯᓄᖓ ᐳᓚᕋᑉᐸᑦᑐᓄᑦ ᑖᒃᑯᐊ 
ᓴᐳᑎᔭᐅᓯᒪᑦᑎᐊᕐᖓᑕ ᑕᐃᒃᑯᓄᖓ ᐳᓛᕆᐊᕈᒪᓐᖑᐊᑕᖅᓯᓇᖅᐸᑦᑐᓄᑦ ᑕᒪᐅᖓ ᓄᓇᑦᑎᐊᕚᓘᑦᑎᓐᓄᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. ᐅᖃᕈᓐᓇᖅᑐᖓ, ᐄ, 
ᓴᐳᑎᓯᒪᓇᓱᑉᐸᑦᑕᕗᑦ ᑕᒪᒃᑯᐊ ᐳᓚᕋᑉᐸᑦᑐᑦ ᑕᒪᐅᖓ. ᐊᒻᒪᓗ ᑕᐃᒪᐃᑦᑕᕆᐊᖃᕋᐃᒐᑦᑕ ᓴᖅᑭᖅᑐᖃᓲᖑᒻᒪᑦ 
ᖃᓄᐃᓕᔪᑦ ᐃᓚᖏᑦ ᑕᐃᒃᑯᐊ ᐳᓛᕆᐊᕐᓂᐊᓚᐅᖅᑐᑦ ᑮᓇᐅᔭᓂᑦ ᔭᒐᐃᓚᐅᖅᑐᔅᓴᐅᔪᑦ ᑕᐃᔅᓱᒧᖓ 
ᑕᐃᒫᔅᓴᐃᓐᓇᖅᑕᐅᖅ. 
 
ᑕᐃᒪ ᖃᓄᐃᓕᔪᖃᕋᐃᒻᒪᓂᓛᒃ ᐃᑉᐱᓂᖅᑐᖃᕐᓂᐅᓴᑐᐃᓐᓇᖅᓲᖑᒻᒪᑦ. ᑖᓐᓇ ᖃᐅᔨᒋᐊᒃᑲᓐᓂᕈᓐᓇᖅᑕᕋ. ᑕᐃᒪ 
ᑮᓇᐅᔭᖅᑕᖃᕐᓂᖅᑲᑦ ᖃᐅᔨᒪᓐᖏᑐᐃᓐᓇᑯᖅᑲᐃ ᑕᐃᒪᐃᑦᑐᖓ. ᑭᓯᐊᓂᓕ ᑕᐃᒫᔅᓴᐃᓐᓇᖅ ᐳᓚᕋᑦᑐᓕᕆᓂᕐᒥ 
ᓯᓚᖅᔪᐊᕐᒥ ᐊᐅᓪᓚᖅᑐᓂ ᓇᓪᓕᐅᒃᑯᒫᖅᑕᐅᓲᖑᒻᒪᑕ ᓇᒧᓐᖓᕈᒪᓪᓗᑎᑦ. ᐊᒻᒪᓗ ᑕᐃᒃᑯᐊ ᑕᐃᒪᐃᓚᐅᖅᑐᔅᓴᐅᔪᑦ 
ᐳᓛᕆᐊᕈᒪᓂᐊᓚᐅᖅᑐᑦ.  
 
ᑕᐃᓐᓇᓕ ᓚᐃᓴᑖᖅᑎᑕᐅᓚᐅᓐᖏᓐᓂᖓᓄᑦ ᑲᑐᔾᔨᖃᑎᒌᑎᓐᓄᑦ ᐳᓚᕋᑦᑐᓕᕆᔨᒃᑯᓐᓄᑦ 
ᐊᑲᐅᓐᖏᓕᐅᕈᑎᖃᓚᐅᖅᑐᖅ ᐅᕙᑎᓄᓪᓗ ᐱᓕᕆᕕᐅᔪᓄᑦ. ᑭᓯᐊᓂ ᑲᒪᔭᕆᐊᖃᕋᑦᑕ ᑕᒪᒃᑯᐊ 
ᐱᓕᕆᐊᕆᕙᑦᑕᕗᑦ ᓄᓇᕗᒻᒥ ᐊᑦᑕᓇᐃᖅᓯᒪᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑖᓐᓇ ᐅᖃᐅᑎᒍᒪᔭᕋ ᑖᓐᓇ ᖃᐅᔨᒪᓂᕆᔭᖓᓂᓪᓘᓐᓃᑦ 
ᖃᕿᐊᓐᖏᑎᐊᖅᑕᒃᑲ ᓚᐃᓴᒥᑦ ᐊᖏᓚᐅᓐᖏᒻᒪᑕ. 
 
ᐃᓱᒫᓗᒍᑎᒋᓗᐊᓐᖑᐊᖅᑕᕋᓕ ᑕᐃᒃᑯᐊ ᓂᐅᕐᕈᒍᒪᓚᐅᖅᑐᑦ ᑕᐃᒃᑯᐊ ᓂᐅᕐᕈᒍᒪᔪᑦ ᑮᓇᐅᔭᓂᑦ ᔭᒐᐃᔾᔮᖏᒻᒪᑕ 
ᒐᕙᒪᒃᑯᑎᓐᓂ ᐊᖏᖅᑕᐅᓚᐅᓐᖏᒻᒪᑦ ᑕᐃᓐᓇ ᐅᑎᕐᕕᐅᒐᔭᕐᓗᑎᑦ ᑕᐃᒫᒃ ᑕᒪᐅᖓᑦᑕᐅᖅ 
ᐅᑎᖅᑕᖃᑦᑕᕈᓐᓇᓂᐊᕐᖓᑕ ᓄᓇᕗᒻᒧᑦ.  
 
ᒥᓂᔅᑕᐅᔪᖅ ᐃᓱᒪᓕᐅᕈᓐᓇᖅᑲ ᒫᓐᓇᒫᒃᑯᑦ ᐅᕙᒍᑦ ᓄᓇᕗᓪᓗᑕ ᑕᒪᓐᓇ ᐊᒃᑐᐃᓂᖃᑐᐃᓐᓇᕆᐊᖃᕐᖓᑦ 
ᐊᑲᐅᓐᖏᑐᒃᑯᑦ? ᖁᔭᓐᓇᒦᒃ, ᐅᖃᖅᑎᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᓯᔾᔩᖃᑦᑕᖅᓯᒪᒐᑦᑕ ᑕᕝᕙᓂ 
ᐱᓕᕆᕕᒋᔭᑦᑎᓐᓂ ᑕᒪᓐᓇ ᐳᓚᕋᑦᑐᓕᕆᓂᐅᔪᖅ ᓴᖅᑭᔮᖅᑎᒋᐊᓪᓚᑦᑐᒍ.  

ᑕᒪᓐᓇ ᐅᒡᒍᐊᓇᖅᑑᒐᓗᐊᖅ ᑕᐃᒪᐃᓚᐅᕐᓂᖓᓂᒃ. ᐱᖁᔭᖅ ᒪᓕᑦᑐᒍ, ᐳᓚᕋᑦᑐᓕᕆᓂᕐᒧᑦ ᐱᖁᔭᖅ, 
ᐱᔪᓐᓇᕐᓂᖃᕋᑦᑕ ᓄᑖᖑᖅᑎᑦᑎᖏᓪᓗᑕ ᐲᓯᓗᑕᓘᓐᓃᑦ ᓚᐃᓴᒥᑦ ᐊᑦᑕᓇᖅᑐᒦᖁᔨᓐᖏᓐᓂᑯᒧᑦ ᑕᐃᒃᑯᓂᖓ 
ᓂᐅᕐᕈᕙᑦᑐᓂᑦ ᖃᓪᓗᓈᓂᑦ.  
 
ᖃᐅᔨᒋᐊᕈᓐᓇᖅᑕᕋ ᐊᒻᒪ ᐅᑎᕐᕕᒋᓛᕐᓗᒍ ᑕᐃᒃᑯᓄᖓ ᐊᑭᓕᐅᑎᔅᓴᐅᔪᓐᓇᖅᑐᑦ ᓴᖅᑭᔮᑐᐃᓐᓇᕆᐊᖃᖅᑐᑦ 
ᑕᕝᕙᓐᖓᑦ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓐᓂ ᑭᖑᓪᓕᖅᐹᖑᓪᓗᓂ ᐊᐱᖅᑯᑦ, ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᓄᓇᕗᒻᒥ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓ ᐃᑲᔪᖅᑕᐅᔪᒪᒍᔅᓯ 
ᑮᓇᐅᔭᑎᒍᑦ ᐅᕝᕙᓘᓐᓃᑦ ᔭᒐᐃᒍᔅᓯ ᑕᐃᒪ ᐋᖅᑭᓯᓯᒪᔪᑕᖃᖅᑐᖅ ᑕᐃᒃᑯᐊ ᓇᓪᓕᐅᒃᑯᒫᖃᕈᓐᓇᕐᓗᑎᑦ 
ᐅᖄᓚᒍᓐᓇᖁᓪᓗᒋᑦ. ᑕᐃᒃᑯᓄᖓ ᐅᖄᓚᖁᔨᓪᓗᑎᑦ ᐃᑲᔪᖅᑕᐅᔪᒪᒍᑎᑦ.  
 
ᑕᐃᒪᓕ ᑖᓐᓇ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᔅᓴᖅ ᓴᖅᑭᔮᖅᑐᓂ ᖃᐅᔨᒪᓇᓂ ᐅᓪᓗᒥ ᒥᓂᔅᑕᐅᔫᑉ. ᑖᓐᓇᖃᐃ 
ᐃᖅᑲᓇᐃᔭᖅᑎᖏᓐᓂᒃ ᖃᐅᔨᒃᑲᑦᑕᐅᒍᓐᓇᖅᐳᖅ ᑕᒪᑦᓱᒥᖓ ᑕᒪᒃᑯᐊ ᓄᓇᕗᑦᒧᑦ ᓂᐅᕐᕈᔪᒪᔪᑦ 
ᓯᕘᕋᔾᔪᑎᖃᕐᓂᐊᕐᖏᒻᒪᑕ ᔭᒐᐃᑐᐃᓐᓇᓂᕐᒥᒃ? 
 
ᑭᓯᐊᓂ ᑖᒃᑯᐊ ᒐᕙᒪᒃᑯᑦ ᓚᐃᓴᒥᒃ ᑐᓂᓯᓐᖏᑉᐸᑕ ᑭᓱ ᐱᑦᔪᑎᒋᓪᓗᒍ ᑮᓇᐅᔭᐃᕈᑎᒋᓚᐅᖅᑕᕋᓗᐊᖏᑦ 
ᐅᑎᕈᓐᓇᕋᔭᕐᖓᑕ ᑐᓐᖓᓱᐃᓐᓇᓂᐊᕐᖓᑕ ᑕᒪᐅᖓ ᓄᓇᕗᑦᒧ? ᑕᒪᑦᓱᒥᖓ ᐃᓱᒫᓗᒍᑎᖃᖏᓪᓗᑕ 
ᓂᐅᕐᕈᖃᑦᑕᖅᑐᑦ ᐊᒥᓲᖃᑦᑕᓂᐊᕐᖓᑕ ᓄᓇᕗᑦᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ ᐊᐱᖅᑯᑎᔅᓴᖃᓗᐊᖅᐸᓚᐃᖏᑦᑑᒐᓗᐊᖅ ᐱᕕᒃᓴᖃᑦᑎᓂᐊᕐᕆᕙᒋᑦ ᑭᐅᓂᕐᒥᒃ 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᑦᑎᐊᖅᑐᖅ ᑖᓐᓇ ᒪᓕᒐᓕᐅᖅᑎ. ᐄ, 
ᓴᖅᑭᑐᐃᖃᐃᓐᓇᓲᖑᒻᒪᓂᓛᒃ ᑕᐃᒪᐃᑦᑐᓂᒃ. ᐊᒻᒪᓗ ᐃᒫᒃ ᓇᓪᓕᐅᒃᑯᒫᓂᒃ ᐱᑕᖃᖅᑲᑦ ᓄᓇᕗᑦᒨᓂᐊᖅᑎᓪᓗᒋᑦ 
ᖃᐅᔨᒪᖏᑕᕋ. ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖅᕕᒋᓂᐊᖅᑲᒃᑲ ᑕᐃᒪᐃᑦᑐᓂᒃ ᐱᑕᖃᓪᓚᕆᒻᒪᖔᑦ 
ᓴᐳᑎᔭᐅᓯᒪᒻᒪᖔᑕ ᑕᒪᒃᑯᐊ ᐳᓛᕆᐊᖅᐸᑦᑐᑦ ᓄᓇᕗᑦᒧ. 
 
ᐅᖃᐅᑎᒍᒪᔭᕋ ᑕᒪᒃᑯᐊ ᐊᒥᓲᓂᖅᓴᐃᑦ ᓂᐅᕐᕈᕙᑦᑐᑦ ᓄᓇᕗᑦᒧ ᓇᒧᑐᐃᓐᓇᖏᓛᖅ ᓯᓚᖅᔪᐊᒥᒃ 
ᓇᓪᓕᐅᒃᑯᒫᑦᑖᕈᓐᓇᓲᖑᒻᒪᑕ ᐊᓯᐊᓄᑦ ᓄᓇᓕᓐᓄᓚᐅᖏᓂᕐᒥᓂ. ᐅᖃᖏᑦᑐᖓ ᑕᐃᒃᑯᐊ ᑕᐃᒪᐃᓚᐅᕐᓂᖏᓐᓂᒃ, 
ᑭᓯᐊᓂ ᑕᐃᒪᐃᒐᔪᓲᖑᒻᒪᑕ ᓇᓪᓕᐅᒃᑯᒫᖅᑖᖅᑐᑎᒃ ᓄᓇᒥᓐᓂ ᐊᐅᓚᓚᐅᕐᖏᓂᕐᒥᓂ ᐃᒫᒃ 
ᖃᓄᐃᓕᔪᖃᑲᓪᓚᐸᓪᓘᓐᓃᑦ.  
 
ᐅᖃᖅᑏ, ᖃᐅᔨᒋᐊᑦᑎᐊᕐᓂᐊᖅᑲᕋ ᖃᐅᔨᒪᓗᖓᓗ ᑖᓐᓇ ᓄᑖᓐᖑᖅᑎᒋᐊᖅᑕᐅᓯᒪᒐᓗᐊᕐᒪᖔᑦ, ᑕᒪᒃᑯᐊᓗ 
ᑐᑭᓯᒋᐊᕈᑎᔅᓴᐃᑦ ᐱᑕᖃᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᐸᖕᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 451 - 3(2): ᐃᑲᔪᓱᕐᓂᖅ ᓈᓴᐃᔨᓂᑦ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐃᑉᐸᔅᓴᖅ, ᐊᒃᑑᕙ 20-ᖑᑎᓪᓗᒍ ᓯᓚᖅᔪᐊᕐᒥ 
ᑭᓱᑐᐃᓐᓇᕐᓂᒃ ᓇᐃᓴᐅᖃᑦᑕᖅᑐᑦ ᐅᓪᓗᒋᓚᐅᕐᒪᒍ. ᓄᓇᕗᑦ ᒐᕙᒪᒃᑯᖏᑦ ᓈᓴᐃᔨᒃᑯᖏᑦ ᑭᓱᑐᐃᓐᓇᑦᑎᐊᓂᒃ 
ᓄᓇᑦᑎᓃᒻᒪᑦ ᐸᖕᓂᖅᑑᒥ. ᐊᒃᓱᕈᑦᑎᐊᖅᑐᑎᒃ ᐃᖅᑲᓇᐃᔭᖅᑎᕗᑦ ᐱᓇᓱᖃᑦᑕᕐᒪᑕ ᐃᑲᔪᕋᓱᒃᑐᑎᒃ ᓄᓇᕗᑦᒥᐅᓂᒃ 
.ᐅᖃᖅᑏ, ᐊᐱᖅᑯᑎᒐ ᓯᕗᓕᖅᑎᒧᑦ, ᐊᐅᓚᑦᑎᔨᒃᑯᓪᓗ ᒐᕙᒪᐅᖃᑎᒌᑦᑐᓂᓪᓗ ᐱᓕᕆᕝᕕᖓᓄᑦ 
ᓈᓴᐃᔨᒃᑯᖏᓐᓄᑦ.  

ᐅᖃᖅᑏ, ᒐᕙᒪᑐᖃᒃᑯᑦ ᐊᑐᕈᒪᓚᐅᕈᓐᓃᕐᖓᑕ ᑕᐃᒃᑯᓂᖓ ᑭᓱᑐᐃᓐᓇᕐᓂᒃ ᑭᓪᓕᓯᓂᐊᖅᑎᓪᓗᒋᑦ 
ᑲᑎᖅᓰᕕᐅᖃᑦᑕᖅᑐᓂᒃ ᐊᐱᖅᑯᑎᒃᑯᑦ. ᑖᓐᓇ ᐊᑐᖅᑕᐅᔾᔮᕈᓐᓃᕐᒪᒡᒎᖅ ᐊᑑᑎᖃᓪᓚᕆᒻᒪᑦ ᓄᓇᕗᑦᒥᐅᓄᑦ 
ᖃᐅᔨᒪᔾᔪᑎᐅᖃᑦᑕᕐᖓᑦ ᒐᕙᒪᒃᑯᓐᓂᑦ ᒪᑯᓂᖓ ᓂᕐᓂᐅᓗᐊᖅᑐᓂᒃ ᐊᔪᖅᓴᓗᐊᕐᓂᕐᒥᒃ ᐅᖃᐅᓯᓐᖓᐅᑎᑦᑎᓐᓂᒃ 
ᐊᓐᓇᐃᕙᓪᓕᐊᓂᕐᒥᒃ.  
 
ᒥᓂᔅᑕ ᐅᖃᐅᔾᔨᒍᓐᓇᖅᐹ ᒪᓕᒐᓕᐅᖅᑎᓂᒃ ᐅᖃᖃᑎᖃᖅᓯᒪᒻᒪᖔᑦ ᓯᕗᓕᖅᑎᒥᒃ ᑲᓇᑕᒥ 
ᐃᓱᒪᔅᓴᖅᓯᐅᒃᑲᓐᓂᕈᑎᒋᔭᐅᒍᓐᓇᕐᒪᖔᑦ ᑖᓐᓇ ᑭᓪᓕᓯᓂᐊᕐᓂᕐᒧᑦ ᖃᐅᔨᓴᐅᑎ: ᐄ, ᐄᖑᓐᓂᖏᑉᐸᑦ, ᓱᒻᒪᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᓯᕗᓕᖅᑎ ᓄᓇᕗᑦᒧ ᐊᒻᒪᑦᑕᐅᖅ ᐊᐅᓚᑦᓯᔨᒃᑯᓐᓄᑦ 
ᒐᕙᒪᐅᖃᑎᒌᑦᑐᓄᓪᓗ ᒥᓂᔅᑕᐅᒻᒥᔪᖅ, ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᖁᔭᒋᕙᕋ ᓂᕈᐊᖅᑕᐅᖃᑎᒋᓯᒪᔭᕋ ᑖᒃᓱᒥᖓ 
ᐊᐱᕆᒻᒪᑦ. ᑕᒪᓐᓇ ᐊᑑᑎᖃᓪᓚᕆᒻᒪᑦ ᐅᑉᐱᕆᔭᕗᑦ ᐅᖃᐅᓯᕆᔭᖓ. ᐊᒻᒪᓗᒃᑕᐅᖅ ᐋᑐᕚᒧᑦ ᐅᖃᖃᑎᒋᓯᒪᒋᓪᓗᒍ 
ᒥᓂᔅᑕ ᑕᒪᑐᒥᖓ ᑲᒪᓯᒪᔪᖅ ᖃᓄᖅ ᐱᕕᔾᔪᐊᖑᓂᖓ, ᐱᓗᐊᖅᑐᒥᒃ ᑕᒪᒃᑯᓄᖓ ᖃᐅᔨᓴᕐᓂᐅᖃᑦᑕᖅᑐᓄᑦ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, ᐊᒻᒪᓗᒃᑕᐅᖅ ᐊᓯᖏᓐᓄᑦ ᐃᓅᓯᑦᑎᓐᓄᑦ ᐊᒃᑐᐊᔪᓄᑦ 
ᐃᓪᓗᓕᕆᓂᕐᒧᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. (ᑐᓵᔨᒃᑯᑦ): ᐃᓱᒪᓕᐅᑦᓯᐊᕐᓂᐊᕐᓗᓂ ᐋᖅᑭᐅᒪᔾᔪᑎᔅᓴᓂᒃ 
ᑐᑭᓯᐅᒪᑦᑎᐊᕐᓗᑎᒃ ᑭᓯᐊᓂ ᓱᓕᔪᓂᒃ ᐱᔪᓐᓇᕐᒪᑕ. ᑖᒃᑯᐊ ᐊᓐᓇᐃᓂᐅᓂᐊᖅᑐᑦ ᐱᒻᒪᕆᐋᓗᓐᓂ 
ᑲᑎᖅᓰᔾᔪᑕᐅᖃᑦᑕᖅᑐᓂ ᑐᓴᒐᒃᓴᓂᑦ ᑲᑎᖅᓱᐃᓂᒃᑯᑦ ᑲᓇᑕᒥ.  
 
ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᐃᓱᒪᔅᓴᖅᓯᐅᕈᑕᐅᓂᐊᕐᒪᖔᑕ ᐱᓕᕆᕖᑦ ᐸᓐᓂᖅᑑᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᑕᐃᒃᑯᐊ ᒫᓐᓇᐃᓛᒃ ᖃᐅᔨᓴᖅᓯᒪᓐᖏᑦᑐᒍᑦ 
ᑕᐃᒃᑯᐊ ᓈᒻᒪᒻᒪᖔᑕ ᐃᖅᑲᓇᐃᔭᖅᑎᖏᑦ ᐅᓄᕐᓂᖏᑦ. ᑭᓯᐊᓂ ᑕᒪᓐᓇ ᑕᑯᓇᒍᓐᓇᕐᒥᔭᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᓯᕗᓕᖅᑎ. ᑕᒪᓐᓇ ᒫᓐᓇ ᑕᐃᒫᒃ 
ᖃᐅᔨᒋᐊᖅᑕᐅᖁᑦᑎᐊᖅᑕᕋᓕ.  
 
(ᑐᓵᔨᑎᒎᓕᖅᑐᖅ) ᒫᓐᓇᕋᑖᖅ ᐃᓄᒋᐊᓐᓂᖏᑦ ᒥᔅᓴᐅᓯᔭᐅᓚᐅᖅᓯᒪᓂᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᖃᐅᔨᓴᕐᓂᖏᓐᓂᑦ, ᓄᓇᕗᒻᒥᐅᒡᒎᖅ ᓱᒃᑲᓂᖅᐹᒥ ᐃᓄᒋᐊᔅᓯᕙᓪᓕᐊᓂᖅᐹᖑᒻᒪᑕ Province ᐊᕕᑦᑐᖅᓯᒪᔪᓂᓗ 
ᓄᓇᓕᓐᓂ ᑲᓇᑕᒥ ᑕᐃᒪᓐᖓᓂ ᐊᐃᐳᕈᓪ 2010-ᒥᓂᑦ.  
 
ᑖᒃᑯᐊ ᓄᓇᓖᑦ ᐊᕕᑦᑐᖅᓯᒪᐅᖅᑐᑦ ᓈᓴᐅᔪᓯᖏᑎᒍᑦ ᐃᓄᒋᐊᓐᓂᖏᓐᓂ ᐱᓕᕆᖅᔪᑏᑦ ᐱᔨᑦᑎᕈᑏᓪᓗ 
ᓇᓗᓇᐃᕈᓐᓇᖅᐱᒌᑦ ᒥᓂᔅᑕ ᓄᓇᕗᒻᒥ ᑖᒃᑯᐊ ᓈᓴᐃᓂᒃᑯᑦ ᐃᓄᒋᐊᔅᓯᕙᓪᓕᐊᓂᑦᑎᓐᓂ 
ᑕᐃᒪᓪᓚᑖᖑᖃᑦᑕᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᓯᕗᓕᖅᑎ ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᑦᑕᐅᖅ ᐅᖃᖅᑎᑦᑎᔩ. ᑕᒪᓐᓇ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ 
ᐃᑲᔪᖅᑎᖃᓲᖑᒻᒥᒻᒪᑕ ᑲᓇᑕᒃᑯᑦ ᑭᓪᓕᓯᓂᐊᖅᑎᓕᕆᓂᖏᓐᓂ ᑕᒪᒃᑯᓂᖓ ᑲᑐᔾᔨᖃᑎᒌᒃᖢᑎᑦ. 
 
ᒫᓐᓇᐅᔪᖅ - ᓲᕐᓗ ᐆᒃᑑᑎᒋᓐᖑᐊᕐᓗᒍ ᖃᐅᔨᓴᖅᑕᐅᕋᑖᕐᓂᑰᔪᓂᑦ ᐃᓪᓗᓕᕆᓂᐅᑉ ᒥᔅᓵᓄᑦ ᑲᑐᔾᔨᖃᑎᒌᒻᒥᒻᒪᑕ - 
ᑕᒪᓐᓇ ᑲᔪᓯᑦᑎᐊᓂᐊᖅᑐᖅ ᑲᑐᔾᔨᖃᑎᒌᓐᓂᖅ: ᑖᒃᑯᐊ ᑭᓪᓕᓯᓂᐊᖅᑏᑦᓕᕆᔩᑦ ᓄᓇᕗᑦ ᒐᕙᒪᒃᑯᖏᓪᓗ 
ᐊᒻᒪᓗᑦᑕᐅᖅ ᐃᑲᔪᖅᑎᒌᑉᐸᒃᖢᑎᒃ ᑲᓇᑕᒃᑯᑦ ᓈᓴᐃᓕᕆᓂᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᐱᖓᔪᐊᑦ ᑭᖑᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐊᖏᕈᓐᓇᖅᐹ ᐱᓂᐊᕐᓂᖃᕐᓗᓂ ᓄᓇᕗᒻᒥ ᑕᐃᒫᒃ 
ᑐᓴᒐᒃᓴᓂᑦ ᑲᑎᖅᓱᕆᐊᓕᓐᓂᑦ ᓈᒪᔪᓂᑦ ᑲᑎᖅᓱᐃᖃᑦᑕᓂᐊᕐᒪᖔᑕ ᖃᐅᔨᓴᕐᓂᒃᑯᑦ ᖃᓄᖅᑑᖅᓯᒪᒻᒪᖔᓪᓗ ᒥᓂᔅᑕ 
ᑕᒪᒃᑯᓄᖓ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᖃᐅᔨᒪᓇᓱᓐᓂᖅ ᓈᓴᐅᑎᑎᒍᑦ ᐃᓄᐃᑦ 
ᖃᓄᐃᓐᓂᕆᔭᖏᑦ - ᓲᕐᓗ ᑕᒪᒃᑯᐊ ᐃᓪᓗᑭᓐᓂᕆᔭᖏᑦ ᐊᒻᒪᓗᑦᑕᐅᖅ ᐃᓕᓐᓂᐊᓂᕐᒧᑦ ᑐᕌᖓᔪᑦ, 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᑦ, ᐊᔾᔨᒌᓐᖏᑦᑐᓄᑦ ᑐᕌᖓᔪᑦ ᐱᒻᒪᕆᐅᒻᒪᑕ. ᑭᓱᓂᓪᓗ ᐸᕐᓇᓕᕌᖓᑦᑕ 
ᐊᑐᖅᑕᐅᓲᖑᓪᓗᑎᑦ ᑖᒃᑯᐊ ᑭᓪᓕᓯᓂᐊᕐᓂᕐᒧᑦ ᖃᐅᔨᓴᖅᑕᐅᓯᒪᔪᑦ. 
 
ᑕᒪᓐᓇ ᑲᔪᓯᑦᑎᐊᖅᓯᒪᒐᓗᐊᕐᒪᖔᖅ ᖃᐅᔨᓴᑦᑎᐊᖏᓐᓇᓂᐊᖅᐸᕋ ᐊᑑᑎᖃᓪᓚᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ.  
 
ᐊᐱᖅᑯᑦ 452 - 3(2): ᕿᒥᕐᕈᔭᐅᓚᐅᕐᓂᖓ ᓄᓇᕗᒻᒥ ᐃᓪᓗᓕᐅᕈᑎᔅᓴᓂᑦ ᐸᐸᑦᓯᕕᒃᑯᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᑦ ᐃᓪᓗᓕᕆᔨᖅᔪᐊᒃᑯᖏᓐᓄᑦ ᐊᐱᖅᓱᓂᐊᖅᑐᖓ, ᑕᒑᖅ 
ᑰᓕᒧᑦ. ᐊᐱᖅᑯᑎᒋᓂᐊᖅᑕᕋᓕ ᕿᒥᕐᕈᔭᐅᓚᐅᕐᓂᖓ ᓄᓇᕗᒻᒥ ᐃᓪᓗᓕᐅᕈᑎᔅᓴᓂᑦ ᐸᐸᑦᓯᕕᒃᑯᑎᒍᑦ. 
 
ᐅᓪᓘᓐᓃᒃ ᒪᕐᕉᓐᓂᒃ ᐅᖃᐅᑎᒋᑲᑕᔅᓯᒪᒐᑦᑎᒍ ᐱᓕᕆᕝᕕᓯ ᐊᑭᓖᓚᐅᕐᖓᑕ ᑮᓇᐅᔭᖏᑕ ᐊᐅᓚᓂᖏᓐᓂ 
ᖃᐅᔨᓴᖅᑕᐅᑎᑦᑎᓪᓗᓯ. ᓈᒻᒪᓴᖅᑑᔮᕋᔅᓯ ᖃᐅᔨᓴᕐᓂᕆᓚᐅᖅᑕᖏᓐᓂ ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ. ᑕᕝᕙ 
ᑭᖑᓪᓕᖅᐹᖑᓂᐊᓕᖅᐹ ᐅᓂᒃᑳᓕᐅᕈᑎᒋᔭᓯ ᑖᔅᓱᒪ ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑲᒪᔪᖅ ᓄᓇᕗᑦ ᐃᓪᓗᓕᕆᔨᖅᔪᐊᒃᑯᓐᓄᑦ, ᒥᔅᑕ ᑕᒑᖅ 
ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐃᒻᒪᖃ ᐅᑎᒧᑲᐃᓐᓇᕐᓗᑎᑦ, ᐅᐱᕐᖔᖅ 
ᑲᑎᒪᓂᖃᖅᑎᓪᓗᑕ ᑖᒃᑯᐊ ᐃᒃᐱᒋᔭᐅᓚᑦᑖᓚᐅᕐᒪᑕ ᑮᓇᐅᔭᓂᑦ ᒪᐅᖓᑐᐃᓐᓈᕆᓐᓂᖏᒃᑲᓗᐊᕐᒪᖔᑕ ᐅᕝᕙᓗ 
ᐱᑦᑎᐊᖏᓪᓗᑎᑦ ᐱᓂᕐᓗᑦᑐᖃᕐᓂᖏᒃᑲᓗᐊᕐᒪᖔᖅ ᑯᐊᐳᕆᓴᒃᑯᖏᑦ ᐃᓪᓗᓕᕆᔨᖅᔪᐊᒃᑯᑦ 
ᐃᖅᑲᓇᐃᔭᖅᑎᒋᓚᐅᖅᑕᖏᓐᓄᑦ ᐊᒻᒪ ᐱᑐᐃᓐᓇᐅᖏᑦᑐᒃᑯᑦ ᑕᒻᒪᖅᓯᒪᔪᖅᓯᐅᖅᓯᒪᒋᐊᔅᓴᖅ ᐅᖃᑦᑐᖃᖃᑦᑕᓚᐅᕐᒪᑦ. 
 
ᒪᕐᕉᓕᖓᔫᓐᓂᒃ ᖃᐅᔨᓴᓚᐅᖅᑐᒍᑦ ᑕᒻᒪᖅᓯᒪᔪᖅᓯᐅᖅᑐᑕ: ᐊᐃᑉᐹ ᐸᐃᑉᐹᖁᑎᖃᑦᑐᑦ ᑮᓇᐅᔭᓕᕆᔨᒻᒪᕇᑦ 
ᒪᑯᓂᖓ ᑮᓇᐅᔭᓕᕆᔨᒻᒪᕇᑦ ᐊᑐᕋᔪᒃᑕᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᐃᑦ ᐊᐅᓚᓂᖏᓐᓂᒃ ᐊᑐᓚᐅᖅᑐᑦ 
ᒪᓕᒐᖏᓐᓂᒃ ᑮᓇᐅᔭᓕᕆᔨᒃᑯᖏᓐᓂᒃ. ᑖᒃᑯᐊ ᓴᖅᑭᓂᐊᖅᑕᖏᑦ ᒥᓂᔅᑕᐅᖃᑎᒻᒪ ᑮᓇᐅᔭᓕᕆᔨᒃᑯᓐᓄᑦ ᐅᓪᓗᒥ 
ᓴᖅᑭᓂᐊᖅᑕᖏᑦ; ᐊᒻᒪ, ᑕᒪᒃᑮᓯᒪᓂᖅᓴᓂᒃ ᐊᐅᓚᑦᑎᔩᑦ ᐊᐅᓚᓂᖏᓐᓂᒃ ᕿᒥᕐᕈᓂᖅ. 
 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑏ ᑮᓇᐅᔭᐃᑦ ᐊᐅᓚᓂᖏᓐᓂᒃ ᕿᒥᕐᕈᓚᐅᖅᑐᖅ ᑮᓇᐅᔭᓕᕆᔾᔪᓰᑦ, ᐱᓗᐊᖅᑐᒥᒃ 
ᑕᐃᓐᓇ ᓄᓇᕗᑦᒥ ᐃᓪᓗᓕᐅᕈᑎᔅᓴᑦ ᐸᐸᑦᓯᕕᖓᓂᒃ ᕿᒥᕐᕈᔭᐅᑎᓪᓗᒋᑦ. ᓄᓇᕗᑦᒥ ᐃᓪᓗᓕᕆᔨᖅᔪᐊᒃᑯᑦ 
ᐃᖅᑲᓇᐃᔭᖅᑎᒋᓕᖅᑕᖏᑦ ᐊᖓᔪᖅᑲᐅᑎᖏᑦ ᐱᓕᕆᖃᑎᖃᑦᓯᐊᓚᐅᖅᑐᑦ ᑖᒃᑯᓂᖓ ᓈᓴᐃᔨᓂᒃ 
ᑕᒻᒪᖅᓯᒪᔪᖅᓯᐅᖅᑎᓂᒃ. ᐊᒻᒪ, ᖃᐅᔨᕙᓪᓕᐊᓂᖏᓐᓂᒃ ᐊᑐᓕᖁᔨᔾᔪᑏᑦ ᐋᖅᑭᒃᓱᐃᖃᑎᒋᓪᓗᓂᒋᑦ. 
 
ᐅᖃᕈᓐᓇᖅᑐᖓᓕ ᑖᒃᑯᐊ ᐊᒃᓱᐊᓗᒃ ᐅᓂᒃᑳᖏᑦ ᐃᑲᔫᑎᖃᖅᓯᒪᔪᑦ ᐅᕙᑦᑎᓐᓄᑦ ᓇᐅᒃᑯᑦ ᐋᖅᑭᒋᐊᕆᐊᓖᑦ 
ᐋᖅᑭᒋᐊᕈᓐᓇᖅᓯᓯᒪᒐᑦᑎᒍ ᑐᑭᓯᒋᐊᒃᑲᓐᓂᕈᑎᔅᓴᓂᒃ ᖃᐃᑦᑎᓚᐅᖅᑎᓪᓗᒋᑦ. ᑖᓐᓇ ᐃᓂᓪᓚᐸᓪᓕᐊᔪᖅ. ᑭᓯᐊᓂ 
ᖄᖏᖏᑐᖅ ᓱᓕ. ᑖᒃᑯᐊ ᑮᓇᐅᔭᐃᑦ ᐊᐅᓚᓂᖏᓐᓂᒃ ᓱᓕ ᕿᒥᕐᕈᕙᒻᒪᑕ ᐊᕐᕕᐊᓂ. ᑖᒃᑯᐊ ᑯᐊᐳᕋᐃᓴᓐᑯᑦ 
ᐃᓪᓗᓕᕆᔨᖅᔪᐊᒃᑯᑦ ᐊᐅᓚᓂᖃᑦᑎᐊᖁᒍᒥᓇᕋᓗᐊᖅᓱᑎᒃ ᑕᐃᒪ ᐊᕕᒃᓯᒪᒐᓚᑦᑎᓪᓗᑕ ᐅᖃᐅᓯᕆᔭᑦᑎᓐᓂᒃ 
ᐊᒃᑐᖅᑕᐅᓂᖃᕐᓂᐊᕐᒥᒻᒪᑕ. ᑕᕝᕙ ᑭᑭᑕᐅᓯᒪᔪᖅ ᐅᕝᕙᓘᓐᓃᑦ ᐋᖅᑭᒋᐊᖅᕕᓖᑦ ᖃᓄᖅᑑᕈᑎᒋᕙᕗᑦ ᓱᓕ 
ᑮᓇᐅᔭᐃᑦ ᐊᐅᓚᓂᖏᑦ ᐊᐅᓚᓂᖃᑦᓯᐊᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᐱᖅᑯᑎᐅᖃᑦᑕᓚᐅᖅᑐᑦ ᒪᓕᒐᓕᐅᖅᑎᐅᖃᑎᑎᓐᓂ ᑖᒃᑯᐊ 
ᐃᓪᓗᓕᕆᔨᖅᔪᐊᒃᑯᑦ ᑲᔪᓯᑎᒋᐊᓕᓐᓂᒃ ᐸᕐᓇᐅᑎᓕᐊᕆᓯᒪᔭᖏᑦ ᐱᔭᒃᓴᓄᑦ. ᖃᖓᒃᑯᑦ ᐱᔭᕇᖅᓯᒪᓕᓛᖅᑲᑦ 
ᐅᓪᓗᖅᓯᐅᑎᑎᒍᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐅᓚᑦᓯᔩᑦ ᐊᒻᒪ ᑮᓇᐅᔭᐃᑦ ᐊᐅᓚᓂᖏᓐᓂ 
ᐊᐅᓚᑦᓯᖃᑦᑕᖅᑐᑦ D&T-ᑯᑦ ᐊᑐᓕᖁᓚᐅᖅᑕᖏᑦ ᖃᐅᔨᓴᓚᐅᖅᑐᑦ ᐃᓪᓗᓕᕆᔨᖅᔪᐊᑯᓐᓄᑦ 
ᐊᑐᓕᖅᑕᐅᕙᓪᓕᐊᓂᐊᕐᖓᑕ ᐃᓂᓪᓚᓴᖅᑕᐅᓗᑎᒃ. ᑭᓯᐊᓂ ᖃᓄᑎᒋᑦ ᐋᖅᑭᓂᐊᕐᒪᖔᑦ ᓇᓗᓇᖅᑐᖅ. 
 
ᑖᒃᑯᐊᓗ ᐃᖅᑲᓇᐃᔭᖅᑎᖏᑦ ᑖᕙᓐᖓᑦ ᓯᐊᒻᒪᑎᖅᑕᐅᕕᐅᓯᒪᔪᒥᒃ ᒪᐅᖓ ᐅᑎᑎᑕᐅᓂᐊᕐᒪᖔᑕ ᓱᓕ 
ᐅᖃᐅᓯᕆᒋᐊᖃᕋᑦᑎᒍ ᖃᓄᖅᑑᕈᑎᒋᓗᒋᑦ. ᐃᓗᓕᖃᐅᕐᖓᑕ ᓱᓕ ᐃᓱᒪᔅᓴᖅᓯᐅᕈᑎᒋᔭᕆᐊᓕᓐᓂᒃ 
ᓇᔅᓴᕆᐊᖃᕋᔭᖅᑐᓂᒃ ᑖᕙᓐᖓᑦ. ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓂᒃ ᐅᖃᐅᓯᐅᓂᐊᖅᑐᑦ ᒫᓐᓇᒫᒃᑯᑦ.  
 
ᐊᓯᖏᑦᑕᐅᖅ ᐊᖏᓂᖅᓴᐅᒻᒥᔪᖅ ᐅᖃᐅᓯᕆᒋᐊᖃᕐᓂᐊᖅᑕᕗᑦ ᓇᓪᓕᒃᑭᑕᕐᓗᒋᑦ ᑭᓯᐊᓂ 
ᐱᓕᕆᐊᕐᖑᒋᐊᖃᕐᓂᐊᕐᒪᑕ. ᓇᓪᓕᒃᑭᑕᕐᓗᒌᓚᕗᖓ ᐃᒻᒥᒃᑰᓕᖓᓗᑎᒃ ᑕᕝᕙᑲᐅᑎᒋᑦ ᑎᑎᕋᐅᒻᒧᑦ ᐋᖅᑭᑉᐸᑦ 
ᐋᖅᑭᑲᐅᑎᒋᔾᔮᖏᒻᒪᑦ. ᒪᓐᓇ ᐊᐅᓚᑦᓯᔾᔪᑎᖏᑦ ᒥᐊᓂᕆᔾᔪᑏᓪᓗ ᐃᓗᓕᖏᑦ ᐋᖅᑭᒋᐊᕈᓐᓇᕐᒪᑕ ᑭᓯᐊᓂ 
ᐊᐅᓚᑦᓯᔾᔪᑏᑦ ᐊᓪᓚᒡᕕᓐᓃᑦᑐᑦ ᐱᓕᕆᔩᓪᓗ ᐱᓕᕆᐊᖏᑕ ᐱᓕᕆᐊᕐᖏᓐᓂᒃ ᐊᐅᓚᑦᓯᔾᔪᑏᑦ 
ᐊᑕᐅᑦᑎᒃᑰᕈᓐᓇᖏᓐᓂᖏᓐᓄᑦ ᓇᓪᓕᒃᑭᑕᕐᓗᒋᑦ ᑭᓯᐊᓂᐅᒻᒪᑕ. ᑕᕝᕙᓂ ᐱᓕᕆᐊᒃᓴᑎᓐᓄᑦ ᐋᖅᑭᓱᐃᔾᔪᑏᑦ 
ᐸᕐᓇᐅᑏᑦ ᐋᖅᑭᓱᖅᑕᐅᕙᓪᓕᐊᔪᑦ ᐅᖃᓕᒪᑎᓪᓗᑕ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓕᓚᐅᖅᑎᓪᓗᑎᑦ ᐃᓱᒫᓘᑎᓂᒃ ᐃᖅᑲᐃᓯᑳᓪᓚᒃᑲᒪ. ᒥᓂᔅᑕ 
ᐅᖃᖅᑲᐅᒻᒪᑦ ᐅᓪᓗᒥ ᐊᕐᕌᒍᑦ ᐱᖓᓱᑦ ᐅᖓᑎᐊᖅᔪᐊᓄᑦ ᑮᓇᐅᔭᓕᕆᓂᖅ, ᑮᓇᐅᔭᓂᒃ ᐊᑐᕈᒫᓐᓂᐊᖅᑐᓂᒃ 
ᒥᒃᓴᐅᓴᑦᑎᐊᖃᑦᑕᓚᐅᖏᓐᓂᖏᓐᓂᒃ ᐊᕐᕌᒍᓂ ᐊᓂᒍᖅᑐᓂ. ᐊᒻᒪ, ᐅᖃᕋᑖᕆᓪᓗᓂ ᐃᖅᑲᓇᐃᔭᖅᑏᑦ 
ᓈᒻᒪᖃᑦᑕᓚᐅᖏᓐᓂᖏᓐᓄᑦ ᐃᖅᑲᓇᐃᔭᖅᑎᑭᔅᓴᒧᑦ ᐸᕐᓇᐅᑏᑦ ᑲᔪᓯᖃᑦᑕᕈᓐᓇᓚᐅᖏᒻᒪᑕ. 
 
ᑕᐃᒫᓪᓕ ᖃᓄᕐᓕ ᖃᐅᔨᒪᓪᓚᑦᑖᖅᐱᑦ ᑮᓇᐅᔭᐃᑦ ᐊᑐᕈᒫᓐᓂᐊᖅᑐᖅ ᐋᖅᑭᓱᖅᑕᖏᑦ ᑕᐃᒫᑦᓯᐊᖑᒐᓗᐊᕐᒪᖔᑕ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐅᓂᒃᑳᖅ ᐱᓯᒪᒻᒪᒍ ᖃᐅᔨᒪᑦᑎᐊᐸᓪᓚᐃᔪᖅ, 
ᐅᓇ ᐃᓗᓕᖏᓐᓂᑦ. ᑖᒃᑯᓄᖓ ᒫᓐᓇᒧᑦ ᑎᑭᑉᐸᓪᓕᐊᓂᑦᑎᓐᓄᑦ, ᑎᑭᑦᑐᒍ ᕿᒥᕈᔭᐃᓐᓇᕆᓚᐅᕋᑦᑎᒍᑦ ᐊᒻᒪ 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

20

ᓇᐅᒃᑯᑦ ᐋᖅᑭᒋᐊᕆᐊᓖᑦ ᓄᑖᓐᖑᕆᐊᖅᑕᐅᓯᒪᓕᖅᑐᑎᑦ ᐃᑲᔪᖅᑎᖃᖅᑐᑕ ᑮᓇᐅᔭᐃᑦ ᐊᐅᓚᓂᖏᓐᓂᑦ 
ᕿᒥᕈᔨᓂᑦ. ᐱᖃᑕᐅᓗᓂᓪᓘᓐᓃᑦ ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ ᑲᓇᑕᐅᑉ ᑮᓇᐅᔭᓕᕆᔨᒻᒪᕆᖓ ᐊᑐᓕᖁᔨᓚᐅᕐᒪᑦ 
ᐃᓪᓗᓕᕆᔨᖅᔪᐊᒃᑯᑦ ᐊᑐᖅᑐᔅᓴᖏᓐᓂ, ᐋᖅᑭᒋᐊᕈᑎᔅᓴᖏᓐᓂ. 
 
ᑕᐃᒪ, ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᑕᒪᐃᓐᓂᓕᒫᑦᑎᐊᖅ ᖃᐅᔨᔭᐅᓯᒪᖏᑦᑐᓂᑦ ᕿᓂᖅᓯᒪᒻᒥᔫᒐᓗᐊᑦ. ᑕᐃᒪ 
ᑮᓇᐅᔭᐃᑦ ᐊᐅᓚᓂᖏᓐᓂᑦ ᒥᔅᓴᐅᓴᔾᔪᑏᑦ ᐊᑐᖅᐸᒻᒪᑕ ᓄᓇᕗᑦ ᐃᓪᓗᓕᕆᔨᖅᔪᐊᒃᑯᑦ ᐃᓗᐊᓂ ᐊᑐᐊᕆᐊᓕᓐᓂᑦ, 
ᐊᑐᐊᒐᖅᑕᖃᓕᕐᒪᑦ ᒪᓕᒋᐊᓕᓐᓂᑦ ᑕᐃᒪᐃᖃᑦᑕᔪᖏᒻᒪᑕ.  
 
ᖁᔭᓐᓇᒦᒃ ᐅᖃᖅᑏ, ᐅᖃᕈᓐᓇᕈᒪ ᑕᐃᒃᑯᐊ ᓇᓕᒧᓕᖅᑎᒋᐊᓖᑦ ᑮᓇᐅᔭᐃᑦ, ᐊᐅᓚᓂᖏᓐᓂᑦ ᐊᒻᒪᓗ 
ᓯᒃᑭᓕᐊᖑᕙᑦᑐᑦ ᖃᓄᑎᒋ ᒪᓕᑦᑎᒌᑦᑎᐊᓕᕐᒪᖔᑕ. ᐋᖅᑭᑎᐊᖅᓯᒪᒋᐊᖃᕐᒥᒻᒪᑕ ᐃᓪᓗᓕᕆᔨᖅᔪᐊᒃᑯᑦ 
ᑯᐊᐳᕇᓴᖏᑕ ᑮᓇᐅᔭᓂ ᐊᑐᕈᒫᓂᐊᖅᑐᓂᑦ ᒥᔅᓴᐅᓴᓚᐅᕐᓗᑎᑦ ᑐᒃᓯᕋᓕᖅᐸᑕ ᑕᐃᒃᑯᐊ ᐸᐃᑉᐹᖅᑕᖏᑦ 
ᓇᓕᒧᑦᑎᐊᕆᐊᖃᕐᒪᑕ. 
 
ᑕᐃᒫᑦᓯᐊᖅ ᓄᓇᕗᑦ ᐃᓪᓗᓕᕆᔨᖅᔪᐊᒃᑯᑦ ᐊᑐᕈᒫᓂᐊᖅᑕᖏᓐᓂᑦ ᐊᑐᐊᑦᓯᐊᓕᕋᓗᐊᕐᒪᖔᑕ 
ᐱᓂᐊᕐᓂᕆᓚᐅᖅᑕᖏᑦ ᒪᓕᓪᓗᒋᑦ ᑕᐃᒃᑯᐊ ᐃᓪᓗᓕᐊᖑᒋᐊᖃᓚᐅᖅᑐᑦ. ᓱᓕ ᐃᓱᒪᓕᐅᕈᑎᐅᒋᐊᓖᑦ 
ᑕᐃᒃᑯᐊᖑᒻᒪᑕ ᑲᒪᒋᓂᐊᖅᑕᕗᒃ ᓇᓪᓕᑭᑕᕐᓗᒋᑦ ᑭᓯᐊᓂᐅᒻᒪᑕ ᐊᑕᐅᑦᑎᒃᑰᕈᓐᓇᖏᒻᒪᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᑭᖑᓪᓕᖅᐹᖑᓪᓗᓂᓗ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑭᖑᓪᓕᖅᐹᖅ ᐊᐱᖅᑯᑎᒋᓂᐊᓕᖅᑕᕋ. 
ᒥᓂᔅᑕ ᐅᖃᕈᓐᓇᖅᐹ, ᑖᒃᑯᐊ ᐊᐅᓚᑦᑎᔾᔪᑏᑦ ᐃᓕᓐᓇᔅᓯᒪᓕᖅᐸᑕ ᐊᒻᒪ ᒥᐊᓂᕆᔾᔪᑎᔅᓴᐃᑦ ᑮᓇᐅᔭᐃᑦ 
ᐊᐅᓚᓂᖏᓐᓂᑦ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐅᖃᕈᓐᓇᖅᓯᕕᓰ, ᑮᓇᐅᔭᑦ ᐊᑐᕈᒫᓂᐊᖅᑐᑦ 
ᐅᖓᑕᐅᔾᔨᖃᑦᑕᔾᔮᒍᓐᓃᖅᑕᓯ? ᐊᑐᓗᐊᖃᑦᑕᔾᔮᒍᓐᓃᖅᐱᓯ ᐃᓪᓗᓕᕆᔨᖅᔪᐊᑯᓐᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒻᒪᕆᐊᓗᒃ ᐊᐱᖅᑯᓯᒋᔭᖓ. ᐊᒻᒪ ᑕᐃᒪ 
ᓄᓇᕗᒻᒥᐅᑦ ᐃᓪᓗᑖᕆᐊᖃᕐᒪᑕ ᐊᓯᐊᒍᑦ ᐅᖃᕈᓐᓇᖏᓐᓇᒪ ᐃᓪᓗᑖᕆᐊᖃᕐᓂᖏᓐᓄᑦ ᓴᖅᑭᔮᖃᑦᑕᕐᒪᑕ 
ᑭᒃᑯᑐᐃᓐᓇᕐᓄᑦ ᐃᓪᓗᓕᐅᖅᑕᐅᒋᐊᖃᕐᓂᕋᖅᑕᐅᓪᓗᑎᑦ ᐱᔭᕇᕆᐊᖃᓪᓚᕆᑦᑐᑎᒍᑦ ᐃᓪᓗᐃᑦ. 
 
ᓄᑖᓂᑦ ᐃᓪᓗᑕᖃᐅᓕᕐᖓᑦ ᐊᒻᒪ ᐃᓚᖏᑦ ᐱᔭᕇᖅᑕᐅᓂᐊᓕᖅᑐᑎᑦ ᒫᓐᓇᒫᒃᑯᑦ. ᐱᓂᐊᕐᓂᖃᕋᑦᑕ 
ᐊᖏᕈᑎᒋᓯᒪᒐᑦᑎᒍᑦ. ᑕᐃᒪ ᒥᓂᔅᑕᐅᓂᐊᕋᓗᐊᕐᒪᖔᕐᒪ ᓯᕗᓕᖅᑎᓂᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ 
ᑕᐃᒪᐃᓕᑐᐃᓐᓇᕈᓐᓇᖅᑐᖓ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ, ᒥᔅ ᐅᒡᔪᖅ.  
 
ᐊᐱᖅᑯᑦ 453 - 3(2): ᒪᒥᓴᓂᕐᒧᑦ ᐱᓕᕆᐊᑦ ᓄᓇᕗᒻᒧᑦ (ᐅᒡᔪᖅ) 
 
ᐅᒡᔪᖅ (ᑐᓵᔨᑎᒍᑦ): ᖁᔭᓇᖅᔪᐊᕌᓘᕗᑎᑦ ᐅᖃᖅᑎᑦᑎᔩ. ᑖᒻᓇ ᐊᐱᕆᔪᒪᔭᕋ ᐋᓐᓂᐊᖃᕐᓇᖏᑐᓕᕆᔨᒃᑯᑦ ᒥᓂᔅᑖ. 
ᑕᖃᐃᖅᓯᒍᓐᓇᖏᖕᒻᒪᑦ ᐃᓪᓗᓕᕆᓪᓗᓂᓗ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᓪᓗ ᒥᓂᔅᑕᐅᓪᓗᓂ, ᑖᒃᑯᐊᓗ ᑕᒪᕐᒥᒃ 
ᐱᒻᒪᕆᐅᓪᓗᑎᑦ. 
 
ᐅᖃᖅᑎᑦᑎᔩ, ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᑭᖅᑎᕋᓗᐊᕐᒪᑕ ᐱᔨᑦᑎᑐᖅᓴᓂᑦ, ᑖᑉᑯᓂᖓ ᒪᒥᓴᕐᓂᒧᓪᓗ, 
ᐃᓱᒪᓕᕆᓂᕐᒧᓪᓗ ᐱᔨᑦᑎᕋᖅᑐᔅᓴᓂᑦ. 
 
ᑖᓐᓇ ᑐᑭᓯᓇᑦᑎᐊᖅᑐᖅ ᑐᑭᖅᓱᖅᑕᐅᔪᖅ ᑖᑉᑯᐊᑦ ᐊᑐᖅᑕᐅᔪᒥᑦ ᓄᓇᕗᑦ ᐃᓗᐊᓃᓐᓂᖏᒻᒪᑕ. ᑖᒻᓇ ᒥᓂᔅᑕ 
ᐅᖃᕈᓐᓇᖅᐸ ᑐᑭᓯᑎᑦᑎᔪᓐᓇᖅᐸ ᐅᕙᑦᑎᓐᓂᑦ ᕼᐅᓇᓂᑦ ᐊᑐᕐᓂᐊᕆᐊᔅᓴᑕ ᒪᒥᓴᕐᓂᐅᑉ ᒥᔅᓵᓄᑦ ᓄᓇᕗᒻᒥᐅᓄᑦ, 
ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, ᒥᔅᑕ 
ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᑭᓯᑦᑎᐊᕐᓂᕈᒃᑯ ᐃᑲᔪᕐᓂᐊᖅᐸᓐᖓ. ᑕᒪᒃᑯᐊ 
ᒪᒥᓴᕐᓂᕐᒧᑦ ᑕᐃᒃᑯᐊ, ᐃᒪᓐᓇ ᑭᐅᔪᓐᓇᖅᖢᖓ ᐊᕐᕌᓂᐅᓚᐅᖅᑐᖅ ᑕᐃᒪ ᒐᕙᒪᑐᖃᒃᑯᑦ ᑕᐃᒃᑯᐊ ᒪᒥᓴᕐᓂᕐᒧᑦ 
ᑮᓇᐅᔭᓂᑦ ᐊᑐᖃᑦᑕᓚᐅᕋᓗᐊᕐᒪᑕ ᑲᑐᔾᔨᖃᑎᒌᓪᓗ ᑕᐃᒃᑯᐊ ᐃᑲᔪᖅᑎᖏᑦ ᐊᒥᓱᒐᓚᐅᓚᐅᖅᖢᑎᒃ.  
 
ᑕᐃᒃᑯᐊ ᒪᒥᓴᕐᕕᓪᓚᑦᑖᕐᒧᑦ ᑕᕝᕗᖓ ᓄᓇᖃᖅᑳᓯᒪᔪᓄᑦ ᒪᒥᓴᕈᑎᒃᓴᓄᑦ ᐸᐸᑦᑎᔩᑦ ᑕᐃᒃᑯᐊ ᑮᓇᐅᔭᑦ 
ᑐᓂᓚᐅᖅᑕᖏᑦ ᒐᕙᒪᑐᖃᒃᑯᓐᓄᑦ ᓇᑲᑕᐅᓚᐅᖅᓯᒪᒻᒪᑕ. ᓇᑲᑕᐅᓚᐅᖅᑎᓪᓗᒋᑦ ᑕᐃᒃᑯᐊ ᑕᒪᒃᑯᓄᖓ 
ᐋᓂᖅᓯᒪᖃᑦᑕᖅᑐᕕᓂᕐᓄᑦ ᐃᓕᓐᓂᐊᖃᑦᑕᓚᐅᖅᑐᓄᓪᓗ ᑕᐃᓐᓇ ᐃᓱᓕᓚᐅᕐᒪᑦ. ᑭᓯᐊᓂ ᑕᐃᒃᑯᐊ ᐃᓚᖓᓂ 
ᒐᕙᒪᑐᖃᒃᑯᑦ ᓱᓕ ᒥᑭᔫᒐᓗᐊᒥ ᑐᓂᓯᖃᑦᑕᕐᒪᑕ. ᑕᐃᒃᑯᐊ ᐃᖏᕐᕋᔫᒐᓗᐊᑦ. 
 
ᕿᑎᕐᒥᐅᓂᑦ ᖃᓄᐃᑦᑐᖃᕐᒪᖔᑦ ᓇᐅᒃᑰᑕᕐᒪᖔᑕ ᖃᐅᔨᒪᖏᑦᑐᖓ ᑭᕙᓪᓕᕐᒥᓕ ᓱᓕ ᑕᐃᒃᑯᐊ 
ᐃᖏᕐᕋᒐᓛᑦᑑᒐᓗᐊᑦ ᐃᓚᖏᑦ ᖃᖓᑕᓲᓄᓪᓗ ᐃᖏᕐᕋᔾᔪᑎᑦ ᐊᑐᖅᑕᐅᖃᑦᑕᖅᖢᑎᑦ. ᑕᐃᒃᑯᐊ ᒪᒥᓴᖃᑦᑕᖅᑐᑦ 
ᐊᖑᑎᓪᓗ ᐊᐅᔭᒃᑯᑦ ᐱᓇᓱᐊᕈᓰᑦ ᖃᑦᑎᒃᑭᐊᖅ ᐋᖅᑭᓯᒪᓪᓗᑎᑦ.  
 
ᓇᒻᒥᓂᕐᓕ ᐅᕙᒍᑦ ᑕᒪᒃᑯᐊ ᐱᓕᕆᐊᕆᓚᖓᔭᕗᑦ ᐅᑯᐊ ᓴᖅᑭᐸᓪᓕᐊᓂᐊᖅᑕᕗᑦ: ᑕᐃᒪ ᑕᐃᓐᓇ 
ᐃᒻᒥᓃᖅᑕᐃᓕᑎᑦᑎᓇᓱᖕᓂᕐᒧᑦ ᐸᕐᓇᐅᑎᒋᔭᐅᓯᒪᔪᖅ ᐃᒻᒪᖃ ᑕᕝᕙᓂ ᓇᒡᒐᔾᔭᐅᒥᖃᐃ ᓴᖅᑭᒋᐊᕈᒪᓂᐊᖅᑕᕋ. 
ᑖᓐᓇᓕ ᐃᖏᕐᕋᑎᓐᓂᐊᖅᑕᕗᑦ ᐋᖅᑭᒋᐊᒃᑲᓂᕐᓗᒍ ᑕᐃᒃᑯᐊᓗ ᑐᓐᖓᕕᒃᑯᑦ ᐅᖃᖃᑎᒋᖃᑦᑕᖅᖢᒋᑦ 
ᑲᑎᒪᔨᕋᓛᖃᐃᓐᓇᓚᐅᕐᒪᑕ.  
 
ᑕᒪᑐᒪ ᒥᔅᓵᓄᑦ ᑕᐃᒪᓐᓇ ᑭᐅᔪᓐᓇᖅᑐᖓ, ᓇᒻᒥᓂᖅ ᑕᐃᒃᑯᓄᖓ ᒪᒥᓴᕐᓂᕐᒧᑦ ᒐᕙᒪᑐᖃᒃᑯᑦ 
ᐱᓕᕆᐊᕆᓚᐅᖅᑕᖓᓂ ᐅᐃᒍᓯᒪᓐᖏᓇᑦᑎᒍ ᐅᑯᐊ ᒐᕙᒪᒃᑰᓪᓗᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᐹᒥ ᐃᓚᒋᐊᕈᑦ, ᒥᔅ ᐅᒡᔪᒃ.  
 
ᐅᒡᔪᖅ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᐊᐃᑉᐹ ᐊᐱᖅᑯᑎᒋᔭ. ᑕᐃᑲᓂ ᑕᓗᖅᔪᐊᓂ 
ᐃᓄᓕᕆᔨᐅᓯᒪᓕᕋᒪ ᑖᒃᑯᐊ ᐊᐱᖅᓱᖅᑕᐅᔪᑦ ᑲᒪᒋᔭᖃᖅᑐᕕᓂᕆᓪᓗᒋᑦ ᑕᕝᕗᖓ ᐃᓚᐅᓂᖃᖅᑎᓪᓗᓂ 
ᒪᓕᒐᓕᐅᖅᕕᒻᒧᑦ.  
 
ᓴᓇᖃᑎᒃᑲ ᐊᒥᓱᑦ ᑖᑉᓱᒥᖓ ᐃᒃᐱᒋᔪᑦ ᖁᕕᐊᓱᖃᑦᑕᖏᑦᑐᒍᑦ. ᑖᒃᑯᐊ ᓄᓇᕗᒃᑯᑦ ᐊᐱᖅᓱᐃᔩᑦ ᐃᒪᓐᓇᐃᑦᑐᒥ 
ᑐᓂᓯᖃᑦᑕᖅᓯᒪᓕᕐᒪᑕ ᒪᒥᓴᖅᑕᐅᔮᖃᖅᑐᑎᑦ, ᓂᓐᖓᐅᒪᓂᕐᒧᑦ, ᓂᓐᖓᑦᑕᐃᓕᓂᕐᒧᑦ ᐃᑲᔪᖅᑕᐅᔮᖃᖅᑐᑎᑦ 
ᑕᐃᒪᓐᓇ ᐊᑉᐱᐅᔪᒐᐅᓪᓗᑎᑦ ᐱᖁᔭᐅᓪᓗᑎᑦ. ᐊᑎᓕᐅᖅᑎᑕᐅᓪᓗᑎᑦ ᑕᐃᒪᐃᓕᐅᖁᔭᐅᓪᓗᑎᑦ ᐊᐱᖅᓱᐃᔨᒧᑦ.  
 
ᓄᓇᑉᑎᓐᓂ ᑕᐃᑲᓂᓪᓚᕆᓪᓕ ᑕᓗᖅᔪᐊᓂ ᖃᐅᔨᒪᒻᒪᕆᑦᑐᖓ ᑎᐊᑦᓇᐃᑦᑐᓂᑦ ᐃᓕᓴᐃᔮᓱᐊ ᐱᑕᖃᓐᖏᑦᑐᒍᑦ. 
ᐃᓕᓴᐅᑎᔅᓴᓂᑦ ᐱᑕᖃᓐᖏᑦᑐᒍᑦ ᑎᐊᑦᓇᐃᑦᑐᓄᑦ. ᒪᒥᓴᓂᕐᒧᓪᓘᓐᓃᑦ ᐃᓕᓴᐅᑎᔅᓴᓂᑦ ᐱᑕᖃᓐᖏᑦᑐᒍᑦ 
ᑕᐃᑲᓂᓪᓚᕆᒃ.  
 
ᑖᓐᓇ ᒥᓂᔅᑕ ᐅᖄᓪᓚᒍᓐᓇᖅᐸ ᐅᕙᑦᑎᓐᓄᑦ ᑖᓐᓇ ᐃᑲᔪᖅᑎᒋᔮᔅᓴᕋ ᐊᐱᖅᓱᐃᕕᒃᑯᓐᓄᑦ ᒥᓂᔅᑕᕆᔭᐅᔪᖅ ᑖᒃᑯᐊ 
ᖃᓄᖅ ᐃᓪᓗᐊᖅᓯᕚᓪᓕᖅᑕᐅᔪᓐᓇᕆᐊᔅᓴᑕ ᐊᑐᖅᑕᐅᔮᓪᓕ ᓄᓇᕗᒻᒥᐅᓄᑦ ᐱᒻᒪᕆᐅᓪᓗᑎᓪᓗ 
ᒪᓕᑦᑕᐅᒋᐊᖃᖅᑐᑎᓪᓗ ᐊᐱᖅᑯᐃᕕᓂᑰᕐᒪᑕ. ᑐᑭᓯᑎᑦᑎᔪᓐᓇᖅᐸᑦ ᑲᑐᑎᖃᑎᒋᒋᐊᔅᓴᒥᓐᓂᒃ ᑖᒃᑯᐊ 
ᖃᓄᖅᑑᕆᐊᔅᓴᖅ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐊᐱᖅᑯᑎᒋᔭᖏᑦ ᐊᒃᓱᕈᓐᓇᖅᑐᓪᓚᕇᒃ 
ᐱᔭᕆᐊᖃᖅᑕᕗᑦ ᓄᓇᕗᒻᒥ. ᑭᓯᐊᓂ ᐅᖃᐅᔾᔭᐅᖃᑦᑕᖅᓯᒪᔪ ᑖᓐᓇ ᓴᓂᑦᑎᐊᖓᓃᑦᑐᖅ ᓯᕗᓕᖅᑎᐅᓚᐅᖅᑎᓪᓗᒍ 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

22

ᐊᐅᓚᔨᔪᖓᑦᑕᐅᖅ ᑕᒪᒃᑯᐊ ᐃᑲᔪᖅᑐᖅᑕᐅᕖᑦ ᐸᓂᖅᓴᐃᕖᑦ ᑕᐃᒪᐃᑦᑐᖃᓕᓛᕆᐊᔅᓴᖓᓂᑦ ᑕᐃᑲᓂ ᑲᑎᒪᕕᒃ 
ᐱᒋᐊᓕᓵᖅᑎᓪᓗᒍ ᓯᕗᓪᓕᖅ ᐊᒻᒪ ᑐᒡᓕᐊᓂ.  
 
ᑭᓯᐊᓂ ᑖᒃᑯᐊ ᑮᓇᐅᔭᑦ ᐊᑐᐃᓐᓇᕈᖅᑕᐅᓯᒪᓚᐅᓐᖏᒻᒪᑕ ᑕᒪᒃᑯᐊ ᓴᖅᑭᖏᒻᒪᑕ. ᑕᐃᒪᓕ ᒥᓂᔅᑕ ᒪᓕᒐᓕᕆᔨᒃᑯᑦ 
ᐱᓕᕆᐊᖏᑦ ᐅᕙᖓ ᑭᐅᓂᖅ ᐊᔪᕋᒃᑭᑦ ᑭᓯᐊᓂ ᑕᐃᒃᑯᐊ ᐃᑲᔪᖃᑦᑕᖅᑑᒐᓗᐊᑦ ᐃᓚᖓᓂ ᐃᖅᑲᑦᑐᐃᕖᑦ 
ᑕᐃᒪᐃᓕᐅᖁᔨᑉᐸᑕ. ᑭᓯᐊᓂ ᐅᖓᓯᑦᑐᒥᒃ ᐃᑲᔪᖅᑕᐅᑲᓐᓂᖅᖢᑕᐅᖃᑦᑕᕐᒪᑕ. ᑖᓐᓇ ᐱᑦᔪᑎᒋᓪᓗᒍ ᐆᒥᖓᓕ 
ᐅᐃᒍᕆᐊᕐᓂᐊᖅᑕᕋ ᑕᐃᒃᑯᐊ ᖃᐅᔨᓴᖅᑎᓪᓗᑎᒍ ᐃᓄᓕᕆᔾᔪᑏᑦ ᓱᕈᓯᕐᓄᓪᓗ ᐃᓚᒌᓄᓪᓗ ᐱᖁᔭᖅ ᑕᐃᑲᓂ 
ᐅᖃᓪᓚᐅᔾᔨᔨᖃᓕᖅᑎᒋᐊᕈᒪᒐᑦᑎᒍ ᐊᖏᕐᕋᐃᑦ ᑕᒪᒃᑯᐊ ᓯᖁᒥᖃᑦᑕᖅᑐᑦ ᐃᑲᔪᖅᑐᖅᑕᐅᒍᓐᓇᖅᓯᖁᓪᓗᒋᑦ. ᑕᐃᒪ 
ᑕᕝᕙᓂ ᐅᑭᐅᖑᓂᐊᖅᑐᒥᒃ ᑕᐃᓐᓇ ᐅᓂᒃᑳᖅ ᐱᐊᓂᓐᓂᐊᕋᓱᒋᒐᑦᑎᒍ ᐊᕐᕌᒎᑉ ᓄᓐᖑᐊᓂ ᐊᔭᐃᓐᓂᐊᖅᐸᑦ. 
 
ᐱᐊᓂᒃᐸᓪᓕᐊᓕᖅᐸ ᑕᐃᒃᑯᐊ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑎᒌᒋᐊᖃᕐᓂᐊᖅᑐᒍᑦ ᖃᓄᖅ ᐊᖏᑎᒋᔪᓂᒃ 
ᑮᓇᐅᔭᓂᒃ ᐃᓕᓯᔪᒫᒻᒪᖔᑕ. ᑕᕝᕘᓇ ᐸᓴᒍᓱᒃᑐᖓᓕ ᓯᕗᓂᒃᑎᓐᓂ ᑖᓐᓇ ᐋᖅᑭᐸᓪᓕᐊᓂᐊᓕᕐᒪᑦ 
ᑐᑭᓯᓇᖅᓯᕙᓪᓕᐊᓪᓗᓂᓗ ᑕᐃᒃᑯᐊ ᐃᓄᐃᑦ ᓄᓇᖓᓂ ᑐᓴᖅᐸᓪᓕᐊᔭᕗᑦ ᑖᓐᓇ ᖃᐅᔨᓴᖅᑎᓪᓗᑎᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᐊᐃᑉᐹᓂ ᐃᓚᒋᐊᕈᑦ, ᒥᔅ ᐅᑦᔪᒃ. 
 
ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᑖᓐᓇ ᐊᐃᑉᐹᓂᒃ ᐊᐱᕆᔪᒪᓪᓗᒍ. ᖃᓂᒃᑯᕼᐋ ᑎᑎᕋᕋᓗᐊᕐᕋᒪ ᑖᒃᓱᒧᖓ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑖᓄᑦ ᑕᑯᔪᒪᓪᓗᖓ ᑖᒃᑯᐊ ᓄᓇᓖᑦ ᑎᑭᑕᐅᖁᓪᓗᒋᑦ ᒪᒥᕼᐊᓐᓂᐅᑉ ᒥᒃᓵᓄᑦ. 
ᑖᒃᑯᐊ ᒪᓕᕈᕙᓪᓛᒃ, ᐅᖅᕼᐅᖅᑑᕐᓗ, ᑕᓗᖅᔪᐊᕐᓗ. 
 
ᑖᑉᓇ ᐃᕼᐅᒪᒃᓴᖅᕼᐃᐅᕈᑎᒋᕼᐃᐅᒃ ᑎᑎᕋᕈᑎᒋᔭᕋ? ᐃᕼᐅᒪᒃᓴᖅᕼᐅᕈᑎᒋᒍᕕᐅᒃ, ᖃᓄᖅ 
ᓯᕗᓂᒃᓴᖃᕐᓂᐊᖅᑰᖅᐱᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᑦᔪᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐄ, ᑕᐃᒃᑯᐊ ᖃᐅᔨᒋᐊᒃᑲᓂᕐᓂᐊᖅᐸᕋ ᑕᐃᓐᓇ ᑎᑎᖅᑲᖅ. ᐊᒻᒪᓗ ᒫᓐᓇ 
ᑭᐅᔪᓐᓇᖅᖢᖓ ᑕᐃᒃᑯᐊ ᐅᖃᖃᑎᒋᒃᑲᓂᕐᓂᐊᖅᑲᕗᑦ ᑕᐃᒃᑯᐊ ᐃᓱᒪᓕᕆᔨᑦ ᐃᑲᔪᕆᐊᕈᓐᓇᖅᑰᒻᒪᑕ ᑕᒪᑐᒪᖓ 
ᒪᒥᓴᕐᓂᐅᑉ ᐱᔨᑦᓯᕈᑎᖓᑕ ᒥᒃᓵᓄᑦ. ᐃᖃᓗᒃᑑᑦᑎᐊᕐᒦᑦᑐᖅ ᐊᒻᒪ ᑕᐃᓐᓇ ᒥᓂᔅᑕᐅᖃᑎᒐ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑕᒪᒃᑯᓂᖓ ᐱᓗᐊᖅᑐᒥᒃ ᑎᒍᔭᐅᓯᒪᔪᕕᓂᕐᓄᑦ ᒪᒥᓴᕐᓂᕐᒧᑦ 
ᐃᑲᔪᕆᐊᖃᑦᑕᖅᖢᑎᐅᒻᒪᑕ. 
 
ᐅᖃᕈᓐᓇᖅᑐᖓ ᑕᐃᒃᑯᐊ ᑎᓕᒋᐊᒃᑲᓂᕐᓂᐊᖅᐸᒃᑲ ᐊᐅᓚᑦᑎᔨ ᐃᓱᒪᓕᕆᔨᒃᑯᓐᓄᑦᕗᑦ ᐃᖃᓗᒃᑑᑦᑎᐊᕐᒥᑦᑐᖅ 
ᐅᖃᖃᑎᖃᓪᓗᑎᒃ ᓄᓇᑦᑎᓃᑦᑐᓂᒃ ᖃᓄᐃᓕᖓᓗᒍ, ᒥᓂᔅᑕᐅᑉ ᑐᖏᓕᖓᓗ ᐅᖃᖃᑎᒋᔪᓐᓇᓂᐊᖅᑕᕋ. ᐃᒻᒪᖄ 
ᑕᐃᒃᑯᐊ ᐱᓇᓱᐊᕈᓰᑦ ᖃᑦᓯᒐᓚᐃᓪᓘᓐᓃᑦ ᑕᐃᑯᓐᖓᖅᑐᖃᓚᐅᐱᓪᓚᒍᓐᓇᖅᑰᒻᒪᑦ. ᑖᓐᓇ ᖃᐅᔨᒋᐊᕐᓚᐅᕐᓗᒍ 
ᑭᐅᒃᑲᓂᕐᓂᐊᖅᐸᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᐅᑦᔪᒃ. 
 
ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑐᑭᕼᐃᐅᒪᒐᑉᑕ ᑖᓐᓇ ᐃᓄᐃᑦ ᐃᓕᖅᑭᕼᐃᐊ ᐃᓚᐅᖁᔭᐅᖃᑦᑕᖅᑐᑦ 
ᓄᓇᓕᓐᓄᑦ ᑕᒪᐃᓐᓄᑦ ᓄᓇᕗᑦᒥᐅᓂ ᐃᓕᑕᕆᔭᐅᕼᐃᒪᔪᖅ ᑖᓐᓇ ᐃᓄᐃᑦ ᐃᓕᖅᑯᕼᐃᐊ ᐃᓚᐅᖁᔭᐅᓪᓗᓂ. 
ᑕᐅᓇᓂᓘᓐᓃᑦ ᖃᓪᓗᓈᑦ ᓄᓈᓂ ᐃᓕᑕᕆᔭᐅᕼᐃᒪᓪᓗᓂ ᐃᓕᖅᑯᕼᐃᑉᐳᑦ ᐃᓚᐅᒋᐊᓕᒃ. 
 
ᑕᐃᒪ ᐊᕐᕌᓂ ᑖᑉᓇ ᐊᑕᓂᕆᔭᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒥ, ᒥᐊᓕ ᓴᐃᒪᓐ, ᐅᖃᕋᓗᐊᕐᒪᑦ ᒐᕙᒪᑯᓐᓄᑦ 
ᑐᑭᖅᕼᐅᖅᑐᓂ ᑮᓇᐅᕋᓂᒃ ᐃᕼᐅᒫᓗᓐᓂᐅᒃ ᒥᒃᕼᐋᓄᑦ ᐃᓱᒪᒃᑯᑦ ᐋᓐᓂᐊᖏᓐᓂᖅ ᑕᕝᕙᓂ ᐃᓄᐃᑦ ᓄᓈᓐᓂ. 

ᐄ, ᑖᓐᓇ ᒥᓂᔅᑑᔪᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑐᓴᕈᒪᔭᕋ ᑲᑎᒪᖃᑎᖃᕆᐊᔅᓴᖅ ᒐᕙᒪᑐᖃᒃᑯᓐᓂᑦ ᑖᑉᓱᒪ 
ᐃᕼᐅᒪᒧᑦ ᐋᓐᓂᐊᕐᓂᐅᑉ ᒥᒃᓵᓄᑦ, ᑎᒥᒧᑦ ᐊᔪᓕᖅᑐᓂᒃ, ᕼᐅᓇᑐᐃᓐᓇᕐᓂᒃ, ᐊᔪᕆᓐᓇᖅᑐᓂᒃ. ᓄᓇᕘᑦ ᐃᓗᐊᓂ 
ᐊᑐᖅᑐᒃᓴᓂᒃ. ᑕᒡᓇᐃᖏᑉᐸᑦ ᖃᓄᖅ ᑕᐃᒪᐃᓕᐅᕈᒫᕆᐊᓴᖅ ᖃᓂᒃᑯᒻᒪᕆᑦ ᑐᕼᐊᕈᒪᔭᕋ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᑦᔪᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖃᑎᒋᔪᓐᓇᑎᐊᖅᑐᒍ ᑖᒃᓱᒪ ᒥᒃᓵᓄᑦ 
ᖃᐅᔨᒋᐊᒃᑲᓂᕐᓂᐊᖅᐸᒋᑦ. ᐃᒻᒪᖄᓘᓐᓃᑦ ᑕᕝᕙᓂ ᑲᑎᒪᓂᑦᑎᓐᓂ ᑐᑭᓯᒃᑲᓐᓂᕆᐊᕐᓂᐊᖅᐳᖓ ᖃᓄᖅ 
ᖃᓄᐃᓕᖓᔪᒥᒃ ᓇᓪᓕᐊᒃ ᓄᓇᓕᓐᓂ ᑕᐃᒃᑯᐊ ᐃᑲᔪᖅᑕᐅᔭᕆᐊᖃᓗᐊᖅᑑᔭᕆᔭᓯ. 
 
ᑕᒫᓂ ᐃᑲᔫᑎᑕᖃᐅᕈᓘᔭᖅᑑᒐᓗᐊᖅ ᐃᓚᖏᑦ ᒥᑭᔫᖃᑦᑕᕐᒪᑕ ᒐᕙᒪᑐᖃᒃᑯᓃᓐᖔᖅᑐᑦ. ᐃᓚᖏᑦ ᑕᒪᒃᑯᓄᖓ 
ᑲᑐᔾᔨᖃᑎᒌᓅᑦᑕᐅᕐᓗᑎᒃ ᐊᒻᒪ ᐃᓚᖏᑦ ᑕᐃᒃᑯᐊ ᑮᓇᐅᔭᑦ ᐱᔭᕗᑦ ᐅᕙᑦᑎᒎᖅᖢᑎᒃ ᓄᓇᖃᖅᑳᖅᑐᕕᓂᕐᓄᑦ 
ᑐᕌᖅᑐᑦ ᐊᖏᔫᖃᑦᑕᖏᒻᒪᑕ ᑕᐃᒃᑯᐊ ᐅᕙᒍᑦ ᐃᓚᒋᐊᒃᑲᓐᓂᖃᑦᑕᖅᑕᕗᑦ ᑕᐃᒃᑯᐊ ᐱᔨᑦᓯᕈᑏᑦ ᐃᓚᖏᑦ 
ᓄᓇᓕᓐᓂᑦ ᐃᓅᖃᑎᒌᑦᑎᐊᕐᓂᕐᒨᖅᑕᖃᐅᖅᖢᓂᓘᒻᒪᑦ ᑕᐃᒃᑯᑎᒎᓈᕐᓗᑕ ᐃᒻᒪᖄ ᑕᐃᒃᑯᐊ ᑐᒃᓯᕋᒃᑲᓐᓂᕈᓐᓇᖅᑐᑦ 
ᐃᑲᔪᖅᑕᐅᔪᒪᒍᑎᑦ ᐃᓕᓐᓂᐊᖃᖅᑎᑦᑎᓗᑎᑦ. 
 
ᐃᓚᖏᑦ ᑕᐃᒃᑯᐊ ᐅᖃᓪᓚᐅᔾᔨᔨᑕᐅᒋᐊᖃᓗᐊᖅᑐᑦ ᓯᖁᒥᓯᒪᔪᖅᑕᖃᖅᐸᑦ. ᑖᓐᓇ ᖃᐅᔨᒋᐊᕈᓐᓇᑦᑎᐊᖅᑕᕋ 
ᐱᓕᕆᖃᑎᒌᒍᓐᓇᕐᓂᐊᖅᑰᖅᑐᒍᑦ ᓇᓕᐊᓪᓚᑦᑖᖅ ᓄᓇᓖᑦ ᐃᑲᔪᖅᑕᐅᔭᕆᐊᖃᖅᑑᔮᕆᒍᕕᒋᑦ ᑕᐃᒃᑯᐊ 
ᑎᑎᕋᖅᓯᒪᔪᓪᓗ ᐃᓕᓐᓄᑦ ᑐᓴᒃᑲᓐᓂᓚᐅᕐᓗᒋᑦ ᐱᓕᕆᖃᑎᒋᒋᐊᕐᓂᐊᖅᐸᒋᑦ ᑕᕝᕙᓂ ᐱᐊᓂᓐᖏᓐᓂᑦᑎᓐᓂ. 
ᖁᔭᓐᒻᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ 
ᓯᐊᓪ. 
 
ᐊᐱᖅᑯᑦ 454 - 3(2): ᖁᑭᐅᑎᓄᑦ ᓴᓐᓂᕈᐊᕈᑏᑦ ᓄᓇᕗᒥᐅᓄᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᖃᖅᑐᖓ ᒪᓕᒐᓕᕆᓂᕐᒧᑦ ᒥᓂᔅᑕᒧᑦ, ᑮᑦ ᐲᑕᓴᓐᒧᑦ. ᒥᓂᔅᑕ 
ᑕᐃᒪᓐᓇᖃᐃ ᐃᓱᒪᓕᐅᖅᓯᒪᕚ ᖁᑭᐅᑎᓄᑦ ᓴᓐᓂᕈᐊᕈᑎᖃᖅᑎᑦᑎᓂᕐᒥᒃ ᐃᓱᒪᓯᒪᕚ ᑭᓐᖓᕐᒥᐅᓄᑦ ᐊᒻᒪ 
ᑭᒻᒥᕈᒻᒥᐅᓄᑦ ᐊᒻᒪᓗ ᓄᓇᕗᒥᐅᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᒥᔅᑕ ᓯᐊᓪ ᐊᐱᕆᒻᒪᑦ. ᑖᓐᓇ ᑲᑎᒪᔨ 
ᐅᖃᐅᑎᔪᒪᔭᕋ ᐅᖃᖃᑎᖃᓚᐅᕋᒪ ᐊᖓᔪᖅᑳᕆᔭᐅᔪᒧᑦ ᒪᒃᕚᓂᒃ ᑖᒃᑯᐊ ᖁᑭᐅᑎᓂᑦ ᐊᑦᑕᓇᖅᑕᐃᓕᑎᑦᑎᓂᕐᒧᑦ. 
ᐅᖃᐅᓯᕆᓚᐅᖅᑕᕗᑦ ᐃᓚᖓ ᖁᑭᐅᑏᑦ ᓴᓐᓂᕈᐊᕈᑎᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐃᑉᐹ ᐊᐱᖅᑯᑎᒋᔪᒪᔭᕋ ᒪᓕᒐᓕᕆᔨᒃᑯᑦ ᐸᓖᓯᒃᑯᓪᓗ 
ᑲᑐᔾᔨᖃᑎᒌᓐᓂᐊᖅᐹᑦ ᐃᓕᓐᓂᐊᑎᑦᑎᓂᕐᒧᐊᖓᔪᓂᑦ ᖁᑭᐅᑏᑦ ᐊᑦᑕᓇᖅᑕᐃᓕᒪᑎᑕᐅᓂᖓᓄᑦ ᓄᓇᕘᓕᒫᒥ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᒥᔅᑕ ᓯᐊᓪ ᐊᐱᕆᒻᒪᑦ. ᐃᓱᒪᔪᖓᓕ 
ᖁᑭᐅᑎᓂᑦ ᐊᑦᑕᓇᖅᑕᐃᓕᑎᑦᑎᓂᕐᒧᑦ ᐃᓕᓐᓂᐊᕐᓂᖅ ᑲᒪᒋᔭᐅᒻᒪᑦ ᒐᕙᒪᑐᖃᒃᑯᓐᓄᑦ ᑭᓯᐊᓂᓕ 
ᐅᖃᖃᑎᒋᓚᐅᕋᒃᑯ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᖃᑎᒐ ᖃᓄᐃᓘᕈᓐᓇᕐᓂᖏᓐᓂᑦ ᑕᒪᑐᒥᓐᖓ 
ᐃᓕᓐᓂᐊᑎᑦᑎᓂᕐᒥᒃ ᓄᓇᕘᒥ. 

ᐅᖃᐅᓯᖃᓚᐅᕐᒥᔪᖓ ᖁᑭᐅᑎᓂᑦ ᐊᑦᑕᓇᖅᑕᐃᓕᓂᐅᑉ ᒥᒃᓵᓄᑦ ᐸᓖᓯᒃᑯᓐᓂᑦ ᓲᖃᐃᒻᒪ ᑕᒪᓐᓇ 
ᓴᖅᑭᔮᖅᑐᒻᒪᕆᐅᒻᒪᑦ. ᖃᓄᓕᒫᕋᓱᒃᑲᓗᐊᖅᑐᒍᑦ ᐋᖅᑭᐅᒪᔾᔪᑎᒃᓴᖅᓯᐅᖃᑕᐅᓇᓱᑦᑐᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᓪᓕᐊᓂᒃ ᐅᐃᒍᕆᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᖃᐃ ᐸᓖᓯᒃᑯᑦ ᐃᓚᒋᓗᒋᑦ ᐃᓱᒪᒃᓴᓯᐅᕐᓂᐊᖅᐹᑦ 
ᖃᐅᔨᓴᕆᐊᖃᑦᑕᓂᕐᒥᒃ ᐊᖏᕐᕋᕆᔭᐅᔪᓕᒫᓂᑦ ᓄᓇᕘᒥ ᑕᒪᒃᑯᐊ ᖁᑭᐅᑎᓕᒫᑦ 
ᓴᓐᓂᕈᐊᕈᑎᖃᖅᑎᑕᐅᔪᐃᓐᓇᐅᖁᓪᓗᒋᑦ? ᖃᑦᑎᕆᔨᒃᑯᑦ ᑕᐃᒪᓐᓇᐃᖃᑦᑕᕐᒥᒻᒪᑕ ᖃᐅᔨᓴᖃᑦᑕᖅᑐᑎᑦ 
ᐃᑭᑦᑕᐃᓕᑎᑦᑎᓂᕐᒧᑦ ᐊᕐᕌᒍᑕᒫᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒃᑯᒋᔪᒪᕙᒃᑲ ᐸᓖᓯᒃᑯᑦ ᑭᓐᖓᓕᐊᖅᓯᒪᓚᐅᖅᑐᐃᑦ 
ᐱᓇᓱᐊᕈᓯᕐᒥ ᐊᒻᒪᓗ ᖃᐅᔨᓴᖅᑰᓕᖅᑐᑦ ᐃᒡᓗᓂᑦ ᐳᓚᕋᖅᑐᑎᑦ ᑕᒪᓐᓇᓗ ᑕᑯᔪᒥᓇᑦᑎᐊᖅᑐᓂ ᐊᒻᒪᓗ 
ᓄᓇᓕᓐᓄᑦ ᑕᒪᓐᓇ ᐱᐅᒋᔭᐅᖅᑰᖅᑐᓂ. ᑕᒪᓐᓇᐃᓛᒃ ᐅᕙᖓ ᑎᓕᐅᕈᑎᒋᔪᓐᓇᓗᐊᓐᖏᓇᒃᑯ ᐸᓖᓯᒃᑯᓐᓄᑦ 
ᐅᖃᖃᑎᒋᔪᓐᓇᕋᓗᐊᖅᑐᒋᑦ. 
 
ᐊᒻᒪᓗ ᑭᒃᑯᑐᐃᓐᓇᐃᑦ ᐊᖏᓐᖏᓪᓗᑎᐅᔪᓐᓇᕐᒪᑕ ᖃᐅᔨᓴᖅᑕᐅᒍᒪᓂᕐᒥᒃ ᐃᓱᒪᖅᓱᕐᒪᑕᓕ ᐳᓚᕋᖅᑕᐅᔪᒪᓐᓂᖅᐸᑕ. 
ᐃᒪᓐᓇᑐᐃᓐᓇᖅ ᐃᓯᑐᐃᓐᓇᕈᓐᓇᖏᒻᒪᑕ ᑕᐃᒪᓐᓇᐃᒻᒪᑦ ᐃᓱᒪᒋᖃᓯᐅᑎᔭᕆᐊᖃᖅᑕᕗᑦ. ᑕᒪᓐᓇᐃᓛᒃ 
ᐅᖃᐅᓯᒋᖃᑦᑕᐃᓐᓇᕐᓂᐊᕋᓗᐊᖅᑐᑎᒍ ᐃᒻᒪᖃᓗ ᐅᖃᖃᑎᒌᒍᑎᒋᓗᒍ ᒪᐃᔭᓄᑦ ᐊᓯᖏᓐᓂ ᓄᓇᓕᓐᓂ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᓯᐊᓪ. ᑲᑎᒪᔾᔪᑎᒃᓴᕗᑦ. 7. 
ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. ᐅᖃᐅᓯᕐᖓᐅᑕᐅᓚᐅᖅᑐᓄᑦ 
ᑭᐅᔾᔪᑏᑦ. 10. ᐊᑎᓕᐅᕈᑕᐅᓯᒪᔪᑦ. 11. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᓪᓗ. 12. ᐅᓂᒃᑳᖏᑦ 
ᑲᑎᒪᔨᕋᓛᑦ ᕿᒥᕐᕈᓇᒃᑏᑦ ᒪᓕᒐᒃᓴᓂᑦ. 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᕼᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 206 - 3(2): 2009-ᒥ ᐊᕐᕌᒍᑕᒫᑦ ᐅᓂᒃᑳᖅ - ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒃᐳᖓ ᐅᓪᓗᒥ ᓴᖅᑭᑎᑦᑎᒍᓐᓇᕋᒪ 
ᑎᑎᖅᑲᓂᑦ 2009 ᐅᓂᒃᑳᑦ ᐊᕐᕌᒍᑕᒫᖅᓯᐅᑎᒧᑦ ᐃᖅᑲᓇᐃᔭᖅᑎᑦ ᑲᒪᑦᑎᐊᕆᐊᖃᕐᓂᖏᓐᓄᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑑᑐ. ᐊᑏ, ᑖᒃᑯᐊ ᑎᑎᖅᑲᐃᑦ ᖃᐃᑕᐅᓚᐅᕐᓕᑦ. ᓴᖅᑭᑎᑕᐅᓂᖏᑦ 
ᑎᑎᖅᑲᐃᑦ, ᒥᔅᑕ ᑰᓕ. 
 
ᓴᖅᑭᑕᐅᔪᖅ ᑎᑎᖅᑲᒃ 207 - 3(2): ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᑳᓐᑐᕌᖅᑎᑦᑎᓂᕐᒧᑦ 

ᐅᓂᒃᑳᖅᑕᐅᓯᒪᔪᓂᒃ ᐃᓱᓕᓪᓂᓕ ᒫᑦᓯ 2009 (ᑰᓕ) 
 
ᐊᖓᔪᖅᑳ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑎᑦᑎᒍᓐᓇᕋᒪ ᐃᒡᓗᓕᕆᔨᖅᔪᐊᒃᑯᑦ 
ᑳᓐᑐᕌᒃᑎᑦᑎᓂᕐᒧᑦ ᐅᓂᒃᑳᖅᑕᐅᓯᒪᔪᓂᒃ ᐃᓱᓕᓪᓗᒍ ᒫᑦᓯ 2009. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓯᐅᑕᒃ. 
 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 208 - 3(2): 2009-2010 ᐊᕐᕌᒍᒧᑦ ᐅᓂᒃᑳᖅᑕᐅᓯᒪᔪᖅ ᓄᓇᕗᒻᒥ 
ᐃᖃᓗᓕᕆᔨᒃᑯᑦ ᐃᓕᓐᓂᐊᖅᑎᑦᑎᓯᒪᓂᖏᓐᓄᑦ (ᓯᐅᑦᓴᒃ) 

 
ᐊᖓᔪᖅᑳ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ ᓴᖅᑭᑎᑦᑎᒍᓐᓇᕋᒪ 
2009-2010 ᐊᕐᕌᒍᒧᑦ ᐅᓂᒃᑳᖅᑕᐅᓯᒪᔪᖅ ᓄᓇᕗᒻᒥ ᐃᖃᓗᓕᕆᔨᒃᑯᑦ ᐃᓕᓐᓂᐊᖅᑎᑦᑎᓯᒪᓂᖏᓐᓄᑦ. 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐱᑐᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 209 - 3(2): ᓄᓇᕗᒻᒥ ᐃᒡᓗᓕᕆᔨᒃᑯᑦ ᑮᓇᐅᔭᖅᑖᕐᕕᒋᔭᖓᑦ ᐅᓂᒃᑳᖏᑦ 

ᐊᑐᖅᑕᐅᓚᐅᕐᓂᖏᑦ ᑮᓇᐅᔭᑦ ᐱᔾᔪᑎᒋᓪᓗᒋᑦ, ᐊᐃᐳᕆ 1, 2006 ᕕᕗᐊᕆ 26, 2010-ᒧᑦ (ᐲᑕᓴᓐ) 
 
ᐊᖓᔪᖅᑳᖅ ᑮᑦ ᐲᑐᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ ᑖᒃᑯᐊ ᓄᓇᕗᒻᒥ 
ᐃᒡᓗᓕᕆᔨᒃᑯᑦ ᑮᓇᐅᔭᖅᑖᕐᕕᒋᔭᖓᑦ ᐅᓂᒃᑳᖏᑦ ᐊᑐᖅᑕᐅᓚᐅᕐᓂᖏᑦ ᑮᓇᐅᔭᑦ ᐱᔾᔪᑎᒋᓪᓗᒋᑦ, ᐊᐃᐳᕆ 1, 
2006 ᕕᕗᐊᕆ 26, 2010-ᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑕ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐱᑐᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 210 - 3(2): ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᕿᒥᕐᕈᓯᒪᓂᖏᑦ ᓄᓇᕗᒻᒥ 

ᐃᒡᓗᓕᕆᔨᒃᑯᑦ ᑮᓇᐅᖁᔭᖅᑖᕐᕕᐅᖃᑦᑕᖅᑐᒥᒃ (ᐲᑕᓴᓐ) 
 
ᐊᖓᔪᖅᑳᖅ ᑮᑦ ᐲᑐᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓴᖅᑭᑎᑦᓯᒐᒪ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᑦ ᕿᒥᕐᕈᓯᒪᓂᖏᑦ ᓄᓇᕗᒻᒥ ᐃᒡᓗᓕᕆᔨᒃᑯᑦ ᑮᓇᐅᖁᔭᖅᑖᕐᕕᐅᖃᑦᑕᖅᑐᒥᒃ. ᑖᒃᑯᐊ ᐅᓂᒃᑳᑦ 
ᐅᐱᒋᑦᑎᐊᖅᖢᒋᓪᓗ ᑖᒃᑯᓂᖓ ᐅᖃᓕᒫᖅᐸᒌᖅᓯᒪᖕᒪᑕ ᐃᓚᖏᑦ ᐊᕙᓃᑦᑐᑦ ᐊᑭᑦᑎᓐᓃᑦᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 
 
13. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑎ. 15 ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑎᑦ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ, ᒥᔅᑕ ᐲᑐᓴᓐ. 
 
ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻᑖᒃᔅᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑐᓕᕆᓂᕐᒧᑦ ᑮᓇᐅᔭᔅᓵᖏᑦ 

ᖃᑦᑏᓐᓇᐅᓛᕆᔪᓐᓇᖅᑕᖏᓐᓄ ᒪᓕᒐᖅ - ᖃᐅᔨᒃᑲᐃᒍᑦ 
 
ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᓇᑐᖃᐃᑦ ᐊᒻᒪᓗ ᐊᔪᕈᑎᖃᖅᑐᑦ ᑎᒥᒥᒍᑦ 

ᐱᖁᑎᒥᓐᓄᑦ ᑖᒃᓰᔭᐃᔭᖅᑕᐃᓕᒪᑎᑕᐅᔪᓐᓇᕐᓂᖏᓐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᑮ ᐲᑕᓴᓐ(ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᒃᑯᓂᖓ ᐱᖓᓱᓂᒃ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᔪᒃᓴᓂᒃ ᐱᖁᑎᖃᕋᒪ. 
 
ᐅᖃᖅᑏ, ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᐋᒃᑑᕝᕙ 25 ᑖᓐᓇ ᐱᖁᔭᒃᓴᖅ 44 ᐃᓐᑲᒻᑖᒃᔅᓕᕆᓂᕐᒧᑦ ᐱᖁᔭᖅ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᐊᒻᒪᓗ ᓇᒡᒐᔾᔭᐅᒥ ᐋᒃᑑᕝᕙ 25, 2010 ᑖᓐᓇ ᐱᖁᔭᒃᓴᖅ 45 ᓲᕐᓗ 
ᐃᖅᑲᓇᐃᔭᖅᑐᑦ ᑮᓐᓇᐅᔾᔭᒃᓴᐅᑎᒋᔭᖏᓐᓂᒃ ᐅᓄᕐᓂᖅᐹᒥᒃ ᑕᐃᒪᓐᓇ ᐅᓄᓐᖏᓐᓂᖅᐹᒥᒃ ᓯᕗᓪᓕᖅ 
ᐅᖃᓕᒫᖅᑕᐅᖁᓪᓗᒍ. ᐊᒻᒪᓗ ᐱᖁᔭᒃᓴᖅ 46 ᑖᓐᓇ ᐃᓐᓇᑐᖃᐃᑦ ᐊᒻᒪᓗ ᐊᔪᕈᑎᖃᖅᑐᑦ ᑎᒥᒥᒍᑦ ᐱᖁᑎᒥᓐᓄᑦ 
ᑖᒃᓰᔭᐃᔭᖅᑕᐃᓕᒪᑎᑕᐅᔪᓐᓇᕐᓂᖏᓐᓄᑦ ᐱᖁᔭᖅ. ᖁᔭᓐᓇᒦᒃ ᐅᖃᖅᑏ. 
 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

26

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᖅᑎᓪᓗᒋᑦ ᐱᖁᔭᒃᓴᐃᑦ. 
 
16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 39 - ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 3, 2009-2010 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᑐᓪᓕᖅᑕᐅᓪᓗᖓ 
ᑲᖏᖅᖠᓂᕐᒥ ᑎᑭᕋᖅᔪᐊᒥ ᒪᓕᒐᓕᐅᖅᑎ, ᑖᓐᓇ ᐱᖁᔭᒃᓴᖅ 39 ᐃᓚᒋᐊᕈᑎᒃᓴᖅ ᑮᓇᐅᔭᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ ᓈᓴᐅᑎᓕ 3, 2009-2010 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ ᐱᖁᔨᕗᖔᖅ ᓈᒻᒪᖕᒪᑦ. ᓈᒻᒪᒃᓴᖅᑐᓗᒃᑖᑦ ᐃᓵᒡᓕᑦ. 
ᓈᒻᒪᒃᓴᓐᖏᑦᑐᑦ. 
 
ᐱᖁᔨᕗᖔᖅ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐳᖁᔭᒃᓴᐃᑦ. ᒥᓂᔅᑕ ᑮᑦ ᐲᑐᓴᓐ. 
 
ᒪᓕᒐᒃᓴᖅ 40 - ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 3, 2010-2011 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᑐᓪᓕᖅᑕᐅᓪᓗᖓ 
ᑲᖏᖅᖠᓂᕐᒥ ᑎᑭᕋᖅᔪᐊᒥ ᒪᓕᒐᓕᐅᖅᑎ, ᐱᖁᔭᒃᓴᖅ 40 ᐃᓚᒋᐊᕈᑕᐅᒐᔭᖅᑐᖅ ᑮᓇᐅᔭᓄᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᑦ ᓈᓴᐅᑎᓕᒃ 3 2010-2011 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ ᓈᒻᒪᒃᐳᖅ ᐱᖁᔨᕗᖔᖓ. ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᓗᒃᑕᑦ 
ᐃᓵᒡᓕᒃ. ᓈᒻᒪᒃᓴᓐᖏᑦᑐᑦ. 
 
ᐱᖁᔨᕗᖔᕆᔭᖓ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑮᑦ ᐲᑐᓴᓐ. 
 
ᒪᓕᒐᒃᓴᖅ 41 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 3, 2010-2011 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᖁᔨᕗᖔᓕᐅᖅᐳᖓ ᑐᒡᓕᖅᑕᐅᓪᓗᖓ 
ᑲᖏᖅᖠᓂᕐᒥᑦ ᒪᓕᒐᓕᐅᖅᑎ ᑐᒡᓕᖅᓯᓪᓗᓂ ᐱᖁᔭᒃᓴᖅ 41 ᐃᓚᒋᐊᕈᑎᒃᓴᖅ ᐊᑭᑐᔫᑎᓄᑦ ᓇᒻᒪ 3 2010-11 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᓈᒻᒪᑉᐳᖅ ᐱᖁᔨᕗᖔᖓ. ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ 
ᐃᓵᓪᓕᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃ. 18 ᑐᖏᓕᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ ᐲᑕᓴᓐ. 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 39 - ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 3, 2009-2010 ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖔᓕᐅᖅᐳᖓ ᑐᖏᓕᖅᑕᐅᓪᓗᖓ 
ᑲᖏᖅᖠᓂᕐᒥ ᑎᑭᕋᖅᔪᐊᕐᒥᓗ ᒪᓕᒐᓕᐅᖅᑎᒧᑦ ᑐᒡᓕᖅᑕᐅᓪᓗᖓ ᐱᖁᔭᒃᓴᖅ 39 ᐃᓚᒋᐊᕈᑎᒃᓴᑦ ᑮᓇᐅᔭᑦ 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᓇᒻᒪ 3 2009-10 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒋᑦ.  
 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᐊᑭᓖᒍᓐᓇᖁᓪᓗᒋᑦ ᑕᒪᒃᑯᓂᖓ ᐊᐅᓚᑕᐅᔪᓂᒃ ᐋᖅᑭᐅᒪᒋᐊᖃᖅᑐᓂᓪᓗ 
ᐊᕐᕌᒍᒥᑦ ᓄᖑᓪᓗᒍ ᒫᑦᓯ 31, 2010. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓈᒻᒪᑉᐳᖅ ᐱᖁᔨᕗᖔᖓ. ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᓗᑦᑖᑦ 
ᐃᓵᓪᓕᑦ. ᓈᒻᒪᔅᓴᖏᑦᑐᑦ. ᐱᖁᔨᕗᖔᖅ ᑲᔪᓯᕗᖅ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔭᒃᓴᖅ 39 ᑖᓐᓇ ᑲᑎᒪᑐᐃᓐᓇᕈᑕᐅᒍᓐᓇᖅᓯᕗᖅ. ᑐᖓᓕᖓᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᒥᓂᔅᑕ ᐲᑕᓴᓐ. 
 
ᒪᓕᒐᒃᓴᖅ 40 - ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 3, 2010-2011 ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 
ᑲᖏᖅᖠᓂᕐᒥᐅᑕᖅ ᑎᑭᕋᖅᔪᐊᕐᒥᐅᑕᖅ ᑐᒡᓕᖅᓱᐃᓪᓗᓂ ᐱᖁᔭᒃᓴᖅ 40 ᐃᓚᒋᐊᕈᑎᒃᓴᑦ ᑮᓇᐅᔭᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ ᓇᒻᒪ 3, 2010-11 ᑐᖏᓕᖓᓐᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᑮᓇᐅᔭᓄᑦ ᐊᑭᓕᐅᑎᒃᓴᖅ ᓄᓇᕗᑦ ᒐᕙᒪᒃᑯᖏᑦᑕ ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ 
ᐃᓱᓕᓪᓗᓂ ᒫᔅᓯ 31, 2011. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓈᒻᒪᑉᐳᖅ ᐱᖁᔨᕗᖔᖓ ᖃᓄᐃᑦᑑᓂᖓ ᐱᔾᔪᑎᒋᓪᓗᒍ 
ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᓗᑦᑖᑦ ᐃᓵᓪᓕᑦ. ᓈᒻᒪᔅᓴᓐᖏᑦᑐᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅ ᑲᔪᓯᕗᖅ. ᒪᓕᒐᒃᓴᖅ 40 ᑖᓐᓇ ᑲᑎᒪᑐᐃᓐᓇᕈᑕᐅᔪᓐᓇᖅᓯᕗᖅ. 
ᑐᖏᓕᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐲᑕᓴᓐ. 
 
ᒪᓕᒐᒃᓴᖅ 41 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 3, 2010-2011 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ ᑲᖏᖅᖠᓂᖅ 
ᑎᑭᕋᖅᔪᐊᕐᒥ ᒪᓕᒐᓕᐅᖅᑎᒧᑦ ᐱᖁᔭᒃᓴᖅ 41 ᐃᓚᒋᐊᕈᑎᒃᓴᖅ ᐊᑭᑐᔫᑎᓄᑦ ᓇᒻᒪ 3 2010-11 ᑐᖏᓕᖓᓂ 
ᐅᖃᓕᒫᖅᑕᐅᖁᓪᓗᒍ. ᑖᓐᓇ ᐱᔾᔪᑎᖃᖅᐳᖅ ᑭᓇᐅᔭᓂᒃ ᐊᑐᖅᑕᐅᒍᓐᓇᕐᓂᐊᖅᑐᓂᒃ, ᐃᒪᓐᓇ ᑮᓇᐅᔭᓂᒃ 
ᐊᑐᖅᑐᒃᓴᓂᒃ ᐊᑭᑐᔫᑎᓄᑦ ᐃᓱᓕᓪᓗᒍ ᒫᔅᓯ 31, 2011. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᖅᑐᖅ ᓈᒻᒪᑉᐳᖅ, ᐱᖁᔨᕗᖔᒧᑦ. ᓂᕈᐊᕈᒪᓕᕐᒪᑕ. 
ᓈᒪᔅᓴᖅᑐᓗᑦᑖᑦ ᐃᓵᓪᓕᑦ. ᓈᒻᒪᔅᓴᖏᑦᑐᑦ.  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅ ᑲᔪᓯᕗᖅ. ᐱᖁᔭᒃᓴᖅ 41 ᑲᑎᒪᑐᐃᓐᓇᕈᑕᐅᒍᓐᓇᖅᓯᕗᖅ.  
 
ᑐᖏᓕᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 19. ᑲᑎᒪᑐᐃᓐᓇᕆᐊᓕᕐᓂᖅ ᐃᓱᒪᒃᓴᖅᓯᐅᕈᑎᑖᕐᓂᐊᕐᓗᓂ 
ᐱᖁᔭᒃᓴᓂᑦ ᐊᓯᖏᓐᓂᓪᓗ.  
 
ᒪᓕᒐᒃᓴᐃᑦ 38, 39, 40, 41. ᒥᔅᑕ ᓯᐊᓪ ᐃᒃᓯᕙᐅᑕᐅᓗᓂ.  
 
ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ 20-ᒥᓂᔅ ᓄᖅᑲᖓᓚᐅᐱᓪᓚᓐᓂᐊᖅᐳᒍᑦ. 
 
>>ᓄᖅᑲᖓᑲᐃᓐᓇᖅᑐᑦ 15:14 ᑲᑎᒪᒋᐊᒃᑲᓂᖅᑐᑎᑦ 15:43 
 
ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᕕᕆᑦ ᓯᐊᓪ) (ᑐᓵᔨᒃᑯᑦ): ᑕᐃᒪ ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᑎᓪᓗᑕ. ᑲᑎᒪᑐᐃᓐᓇᑎᓪᓗᑕ 
ᐱᓕᕆᐊᒃᓴᖃᕋᑦᑕ ᐅᑯᓂᖓ ᐱᖁᔭᒃᓴᖅ 38, 39, 40 ᐊᒻᒪ ᐱᖁᔭᔅᓴᖅ 41. ᖃᓄᐃᒍᒪᕙᑦ ᑲᑎᒪᑐᐃᓐᓇᓂᕐᒥ? 
ᒥᔅᑕ ᕋᒻᐴᑦ. 
 
ᐱᒋᐊᒃᑲᓐᓂᓚᐅᖅᑕ ᑲᑎᒪᑐᐃᓐᓇᑎᓪᓗᑕ, ᐅᑯᓂᖓ ᑲᒪᒋᔭᒃᓴᖃᑦᑐᒍᑦ ᐱᖁᔭᒃᓴᖅ 38, 39, 40 ᐊᒻᒪ 41 
ᖃᓄᐃᒍᒪᕙᑦ ᑲᑎᒪᑐᐃᓐᓇᖅᑐᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᐱᖁᔭᒃᓴᖅ 38, ᓄᓇᕗᑦ ᐃᒡᓗᓕᕆᔨᖅᔪᐊᒃᑯᖏᑦ ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᑦ ᐊᔪᓐᖏᑯᑦᑕ ᑲᔪᓯᓂᐊᕆᕗᒍᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᖅᑯᓯᓕᕆᔨᒃᑯᓄᓪᓗ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᒡᓗᓕᕆᔨᖅᔪᐊᑯᓐᓄᑦ ᑲᔪᓯᒍᒪᕕᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 38 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2011-2012 - ᓄᓇᕗᒻᒥ 

ᐃᒡᓗᓕᕆᔨᖅᔪᐊᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᒥᓂᔅᑕ ᑰᓕ ᑕᑲᓄᓐᖓᓂᐊᕐᖓᑦ ᐊᐱᖅᓱᖅᑕᐅᕕᒻᒧᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᖅᑏ, ᑕᑲᓄᖓ ᐃᑲᔪᓚᐅᕐᒥᒃᑭᑦ.  
 
>>ᐃᖅᓱᖅᑎ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᑕᐅᓯᒪᓂᐊᕐᒪᑦ ᐃᖅᑲᓇᐃᔭᖅᑎᑎᑦ ᐊᑎᖏᒃ ᐅᖃᕐᓗᒋᑦ ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᓕᖅᐱᒐᓃᑦᑐᖅ ᐃᒡᓗᓕᕆᔨᖅᔪᐊᒃᑯᓐᓄᑦ ᐊᖏᔪᖅᑳᖅ, ᐊᓕᐃᓐ ᐱᐅᕆᐅ 
ᐊᒻᒪ ᑖᓐᓇ ᓴᐅᒥᒐᓂ ᓚᐅᕆ ᑭᒻᐳᓪ, ᑮᓇᐅᔭᓕᕆᔨᖅᔪᐊᕆᔭᕗᑦ ᑕᕝᕙᓂ ᐃᒡᓗᓕᕆᔨᒃᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᕝᕙᓂ ᒪᑐᐃᖅᓯᔾᔪᑎᓃᓚᐅᕋᑦᑕ ᓱᓕ ᐅᖃᐅᓯᖃᕈᒪᔪᖓ 
ᐊᐱᖅᓱᑲᓐᓂᔮᖏᑦᑐᖓ ᐃᑉᐸᔅᓴᖅ ᐱᔾᔪᑎᖃᖅᑐᖅ ᐊᐱᕆᔪᒪᓪᓗᒍ ᐊᖏᔪᖅᑳᖓᑦ.  

ᐃᑉᐸᔅᓴᕐᖏᓛᒃ ᑕᐃᒪ ᐅᖃᓚᐅᕋᒪ ᒥᓂᔅᑕᐅᔪᒧᑦ ᒪᕐᕉᓐᓂᒃ ᐊᕐᕕᐊᓅᖅᓯᔪᖃᓚᐅᖅᓯᒪᒻᒪᑦ ᑕᐃᒃᑯᐊ 
ᐃᕕᖅᑎᑐᐃᓐᓇᕆᐊᓖᑦ, ᖃᓄᑎᒋ ᐊᑯᓂᐅᑎᒋᔪᖅ ᐃᕕᖅᑎᖅᑕᐅᒐᔭᕐᒪᖔᑕ ᖃᐅᔨᓇᓱᒍᓐᓇᕐᓂᐊᓚᐅᕐᖓᑕ. ᑖᒃᑯᐊ 
ᐱᔭᕇᖅᑕᐅᓯᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᐅᕆᐅ. 
 
ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᑉᐸᖅᑕᐅᓯᒪᓐᖏᑦᑐᑦ ᑭᓯᐊᓂ ᒫᓐᓇᐅᔪᖅ 
ᑳᓐᑐᕌᒃᑕᐅᓇᓱᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕕᐅᕆᐅ. ᒥᔅ ᐅᒡᔪᖅ. ᐅᖃᐅᓯᔅᓴᖃᕈᓐᓃᖅᑮᑦ ᒪᑐᐃᖅᓯᔾᔪᑎᓄᑦ? ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᐅᓗᐊᓐᖏᑦᑑᒐᓗᐊᖅ ᐅᔾᔨᕆᔭᐅᖁᓪᓗᒍ. ᓇᒻᒥᓂᕆᔭᐅᔪᒃᓴᓂᒃ 
ᐃᒡᓗᖅᔪᐊᓂᖏᓛᒃ ᑕᐃᒫᒃ ᑲᔪᓯᒪᔭᖅᑐᖃᕋᓗᐊᕐᒪᑦ.  
 
ᓄᓇᕗᒻᒥᐅᑕᐃᑦ ᑕᐃᒪ ᓇᒻᒥᓂᖅ ᐃᒡᓗᖅᔪᐊᖃᕈᒪᑉᐸᑕ ᐱᕕᔅᓴᖃᖅᑎᑕᐅᖃᑦᑕᕐᓂᖓ ᑕᒪᓐᓇ ᖁᔭᓇᖅᑐᖅ.  
 
ᑭᓯᐊᓂᑦᑕᐅᖅ ᓄᓇᓕᕋᓛᖑᓂᖅᓴᐅᔪᓂᑦ ᑲᔪᓯᒪᓂᖅᓴᐅᓗᐊᕈᓐᓃᖅᓯᒪᓂᑰᓕᕐᒪᑦ ᒪᑯᐊ ᖃᐅᔨᕙᓪᓕᐊᓂᕐᒥᓐᓄᑦ 
ᑲᔪᓯᒍᑎᖃᕈᓐᓃᖅᐹᓪᓕᖅᓯᒪᖅᑰᕐᒪᑕ ᓂᐅᕐᕈᑎᖃᕈᒪᓕᕋᓗᐊᕌᖓᒥᒃ ᓄᓇᓕᕋᓛᖑᓂᖅᓴᓂᑦ 
ᓂᐅᕕᕈᓐᓇᖅᑐᖃᓐᖏᒧᑦ ᐱᑕᖃᑦᑎᐊᓐᖏᓗᐊᕐᓂᖓᓄᑦ ᐊᔪᖅᓴᕈᑎᖃᒐᓚᒃᐸᖕᒪᑕ. 
 
ᒪᑯᐊ ᓄᓇᓕᖅᔪᐊᖑᓂᖅᓴᐃᑦ ᓂᐅᕐᕈᑎᖄᓪᓚᒍᓐᓇᕐᓂᖅᓴᐅᔪᑦ ᑲᔪᓯᓯᒪᑦᑎᐊᕋᓗᐊᖅᑎᓪᓗᒋᑦ. ᑕᒪᓐᓇ ᒥᓂᔅᑕᒧᑦ 
ᐊᐱᖅᑯᑎᒋᔪᒪᔭᕋᐃᓛᒃ ᐅᔾᔨᕆᔭᐅᓯᒪᒻᒪᖔᑦ ᐊᒻᒪᓗ ᖃᓄᖅᑑᕈᑕᐅᕙᓪᓕᐊᓂᐊᕋᓗᐊᕐᒪᖔᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ ᑰᓕ. 
 
ᐊᖓᔪᖅᑳᖅᑎ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᔪᖅ. 
ᐱᓕᕆᒃᑲᓐᓂᕆᐊᖃᖅᑐᒍᑦ ᓇᓗᓇᓐᖏᑦᑎᐊᖅᑐᖅ ᑖᒃᑯᐊ ᑮᓇᐅᔭᒃᑯᕕᒃᑎᒍᑦ ᐃᒡᓗᑖᕈᓐᓇᐅᑎᑖᕈᑎᖃᖏᒻᒪᑕ.  
 
ᓄᓇᓕᕋᓛᓕᑦ ᐃᓛᓐᓂᒃ ᐊᒃᓱᕈᕐᓇᕐᒪᑦ ᓇᓗᓇᓐᖏᑦᑐᑦ ᐊᒻᒪᓗ ᐱᓕᕆᖃᑎᒋᓂᐊᖅᐸᒃᑲ ᑖᒃᑯᐊ ᐊᖏᔪᖅᑲᐅᑏᑦ, 
ᑕᐃᒃᑯᐊ ᐃᓛᓐᓂᒃᑯᑦ ᐳᓚᕋᖃᑎᒋᑦᑎᐊᒻᒪᕆᓪᓗᒋᑦ ᐊᔪᕐᓇᖅᑰᓐᖏᒻᒥᔫᒐᓗᐊᖅ.  
 
ᑕᒫᓂ ᐊᒥᓲᓕᕐᒪᑕ ᑮᓇᐅᔭᒃᑯᕖᑦ, ᐱᒡᒍᑕᐅᖅᔪᐊᖅᐸᖕᒪᑕᑦᑕᐅᖅ ᑕᒪᒃᑯᓄᖓ ᓂᐅᕕᐊᒃᓴᕈᓗᑐᐃᓐᓇᐅᖕᒥᖕᒪᑕᑦᑕ 
ᑕᒪᒃᑯᐊ ᐃᒡᓗᑖᕈᓐᓇᐅᑏᑦ ᐃᓚᖏᑦ ᑕᐃᒃᑯᐊ ᓄᓇᓕᕋᓛᓃᑦᑐᑦ ᑮᓇᐅᔭᓂᒃ ᑐᓂᔭᐅᔪᒪᓇᓱᒋᓲᖑᖕᒪᑕ 
ᓂᐅᕕᐊᒃᓴᐅᓐᖏᑎᓪᓗᒋᑦ ᐃᒡᓗᑖᕈᓐᓇᐅᑎᑦ.  
 
ᑖᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᖅᑎᑦᑎᒃᑲᓐᓂᕆᐊᖃᓪᓚᑦᑖᖅᑐᒍᑦ ᐃᒡᓗᑖᕈᓐᓇᐅᑎᑖᕋᓱᐊᕐᓂᕐᒧᑦ ᐋᔩᖃᑎᒌᖕᓂᕐᒥᒃ. 
 
ᐱᑕᖃᕐᓂᖏᑉᐸᑦ ᐃᓕᓐᓂᐊᕈᑎᓂᒃ ᐋᖅᑭᒃᓯᔫᓪᓗᐊᖅᑐᖅ ᓇᓗᓇᓐᖏᑦᑐᖅ ᓄᓇᓕᕋᓛᖑᓂᖅᓴᓄᓪᓘᓐᓃᑦ 
ᐳᓚᕋᖃᑎᒋᑲᐃᓐᓇᕋᔭᕐᓗᒋᑦ. ᑕᐃᒫᓪᓕ ᐃᓱᒪᓂᐊᖅᑐᖓ ᐱᒋᐊᕋᓱᒍᓐᓇᓚᖓᕙᕋᓗ, ᑭᓯᐊᓂ ᐅᓇ ᑕᕝᕙᓂ 
ᐱᓕᕆᕕᒃᑰᒐᓗᐊᓕᕐᒪᑕ ᐃᒡᓗᓕᕆᔨᖅᔪᐊᒃᑯᑦ ᖃᓄᖅ ᑲᒪᒋᔭᐅᖃᑦᑕᕐᒪᖔᑕ (ᑐᓵᔨᑎᒍᑦ) 
ᐃᒡᓗᑖᕈᓐᓇᐅᑎᑖᕋᓱᐊᕐᓂᐅᑉ (ᑐᓵᔨᑎᒎᕈᓐᓃᖅᑐᖅ) ᒥᒃᓵᓄᑦ.  
 
ᖃᐅᔨᒪᒐᓗᐊᖅᑐᖓ ᑎᑎᖅᑲᐃᓐᓇᖅᑎᒍᑦ ᐃᓕᓯᕙᒌᖕᓇᖅᑐᖅ ᐃᑲᔪᕐᓂᐊᕋᑦᑕ ᑕᒪᒃᑯᐊᖃᐃ 
ᐃᑲᔪᕈᓐᓇᕐᓂᐊᖅᐱᓰᓚᖃᑦᑕᖅᑐᒃᓴᐅᔫᒐᓗᐊᑦ ᑭᓯᐊᓂᓕ ᐅᖃᖅᑲᐅᕗᖓ ᐳᓚᕋᖅᑎᑦᑎᐊᒻᒪᕆᖃᑦᑕᕈᑦᑎᒍ ᐃᓛᓐᓂᒃ 
ᐱᓇᓱᒋᔭᕋ ᐱᖁᑎᖅᔪᐊᖅᑐᒃᑰᕈᑎᒃᑯᑦ.  

ᑖᓐᓇ ᐊᖏᔪᖅᑳᖅ ᐅᓂᒃᑳᒃᑲᓐᓂᐊᖅᔪᖁᕙᕋ ᖃᓄᖅ ᑲᒪᒋᔭᐅᖃᑦᑕᕐᓂᑰᒻᒪᖔᑕ. ᑕᐃᓐᓇ 
ᑐᑭᓯᑦᑎᑦᑎᐊᒃᑲᓐᓂᖁᒐᒃᑯ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐱᐅᕆᐅ. 
 
ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᖃᐅᔨᒪᔪᑦ ᑕᒪᔅᓱᒥᖓ. 
ᓂᐅᕐᕈᑎᖃᕋᓱᐊᕐᓂᕐᒧᑦ ᓄᓇᓕᓐᓂᑦ ᒥᑭᓐᓂᖅᓴᐅᔪᓂᒃ ᕿᒥᕐᕈᕙᓪᓕᐊᓪᓗᑎᒍᓗ ᑕᕝᕙᓂ ᐃᓪᓗᓕᕆᓂᕐᒥᑦ.  
 
ᑭᓯᐊᓂᓕ ᑕᐃᒪᐃᑦᑑᔪᖅ ᓄᓇᓕᓐᓂᑦ ᐊᒥᓲᓂᖅᓴᐅᔪᓂᑦ ᑕᒪᒃᑯᐊ ᓂᐅᕕᐊᖑᒐᓚᓐᖏᒻᒪᑕ ᓇᒻᒥᓂᖅ 
ᐃᓪᓗᖁᑎᒋᔭᐅᔫᒐᓗᐊᑦ ᐋᖅᑭᒋᐊᖃᖅᑐᑎᒍᓗ ᖃᐅᔨᒪᓪᓗᑕᓗ ᓄᓇᓕᓐᓂ ᖃᓄᖅ ᐊᑭᖃᕋᔭᕐᒪᖔᑕ.  
 
ᐊᑭᑭᓐᓂᖅᓴᐅᖃᑦᑕᓲᖑᒻᒪᑕ ᓴᓇᔭᐅᑎᓪᓗᒋᑦ ᐊᑭᑐᓂᖅᓴᐅᒐᓗᐊᖅᑎᓪᓗᒋᑦ ᓴᓇᒐᓱᑦᑐᒋᑦ ᑕᕝᕘᓇ 
ᐊᔪᕐᓇᕈᔪᕈᑎᒋᕚ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᓕᐊᓇᐃ ᐅᔾᔨᕆᔭᐅᓯᒪᒻᒪᑦ ᐊᒻᒪ ᒥᓂᔅᑕ ᐅᖃᐅᓯᕆᕋᑖᖅᑕᖓ 
ᑕᐃᓐᓇ ᐊᑐᖅᑕᐅᑲᓐᓂᕋᔭᖅᑐᕐᖏᓛ ᐊᑐᕐᓂᖃᓪᓚᑦᑖᕋᔭᖅᑰᕐᒪᑦ ᐃᒡᓗᑖᕈᒪᕙᓪᓕᐊᒐᔭᕈᒥᓇᖅᑐᐃᓪᓗ ᑕᒪᒃᑯᐊ 
ᖃᓄᖅᑑᕈᑎᖃᓐᖏᓗᐊᒧᑦ ᓱᓇᒧᑦ ᐃᑎᓪᓚᑦᑖᕐᓂᐊᕋᓗᐊᕐᒪᒥ.  
 
ᓲᕐᓗ ᐅᔾᔨᕆᓐᖏᐊᓪᓚᒃᖢᑎᑦ. ᐊᔅᓱᕈᕐᓇᖅᑐᒨᖃᑦᑕᖅᓯᒪᖅᑰᕐᒪᑕ ᐃᓚᖏᑦ. ᑕᒪᒃᑭᖏᒃᑲᓗᐊᕆᓪᓗᑎᑦ 
ᓇᓗᓇᓐᖏᑦᑐᖅ. ᐅᐱᕐᖓᓵᕐᓗᑭᐊᕐᖏᓐᓇ ᒪᓕᒐᓕᐅᖅᑎᑎᒍᑦ ᐅᖃᐅᓯᐅᑎᓚᐅᖅᓯᒪᒐᒃᑯ ᑕᒪᓐᓇ 
ᐅᔾᔨᕆᔭᐅᑎᒋᐊᖅᓱᒍ.  
 
ᓄᓇᓕᕋᓛᖑᓂᖅᓴᐃᓪᓕ ᑕᒪᒃᑯᐊ ᐃᒡᓗᖅᔪᐊᓕᐅᓂᐊᖅᑐᑦ ᐃᒡᓗᑖᕈᓐᓇᐅᑎᖃᕐᓂᒃᑯᓪᓗ ᑕᒪᓐᓇ ᑐᑭᓯᐊᔭᕋᓗᐊᕋ 
ᑭᓯᐊᓂᑦᑕᐅᖅ ᐃᒡᓗᖅᔪᐊᖅ ᓴᓇᔭᐅᓂᖓ ᐊᑭᑦᑐᖅᐸᓪᓕᐊᒻᒥᑎᓪᓗᒋᑦ ᐊᔪᓕᖅᐸᓪᓕᐊᒍᑕᐅᔭᓕᕇᖕᓂᖓᓂ 
ᐅᔾᔨᓇᕐᒪᑦ ᓄᓇᓕᕋᓛᖑᓂᖅᓴᐅᔪᓂᑦ.  
 
ᑮᓇᐅᔭᒃᑯᕖᓪᓗ ᓂᐅᕐᕈᑎᒋᔭᐅᔾᔮᖏᔪᓈᕿᔪᒧᑦ ᓴᕝᕙᐃᑲᐅᑎᒋᓂᖅᓴᐅᓐᖏᓕᒑᓪᓗᑎᐅᕙᓗᖃᑦᑕᕐᒪᑦ ᒫᓂ 
ᓄᓇᓕᖅᔪᐊᖑᓂᖅᓴᓂᑦ ᓂᐅᕐᕈᑎᒋᔭᐅᒐᔭᖅᑐᓂᑦ ᓂᕆᐅᒃᑲᒥ ᑮᓇᐅᔭᒥᑦ 
ᐊᑐᐃᓐᓇᕈᖅᑎᑦᑎᖃᑕᐅᔪᓐᓇᕋᓗᐊᖅᖢᓂ.  
 
ᑕᒪᓐᓇ ᑐᑭᓯᒋᐊᒃᑲᓐᓂᖁᑐᐃᓐᓇᖅᓱᒍ, ᐃᒃᓯᕙᐅᑖᖅ ᐅᖃᒃᑲᓐᓂᕈᑎᒋᒍᒪᕋᑖᖅᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᐅᕋᑖᖅᑐᖅ. ᒥᔅᑕ ᑰᓕ ᑭᐅᔪᒪᒍᕕᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᑖᓐᓇ ᔮᓂ ᓂᖏᐅᖓᓐ ᐅᖃᐅᓯᕆᔭᖓᓐ ᑐᑭᓯᓇᑦᑎᐊᒻᒪᕆᖕᒪᑦ. 
ᐱᓕᕆᒃᑲᓐᓂᕋᓱᒋᐊᖃᓪᓚᕆᒃᑐᒍᑦ ᐅᖃᖃᑎᒋᒃᑲᓐᓂᕐᓂᐊᖅᐸᒃᑲ ᖃᓄᐃᓕᐅᖓᓗᒍ ᐱᕚᓪᓕᕋᔭᕐᒪᖔᑦ. 
ᑐᑭᓯᑦᑎᐊᒃᑲᓐᓂᕐᓗᒋᓪᓗ ᑮᓇᖁᔭᒃᑯᕖᑦ ᑕᒪᒃᑯᐊ ᐅᖁᒪᐃᒋᔭᖏᑦ.  
 
ᑕᒫᓂ ᓄᓇᓕᖕᓂ ᓄᓇᕗᒻᒦᓛᒃ ᑕᒪᒃᑯᐊ ᐃᖅᑲᓇᐃᔭᖅᑐᓪᓚᕆᖕᓄᓪᓕ ᑕᐃᒃᑯᐊ ᐃᓅᓯᓕᒫᑲᓴᒃ 
ᐊᑭᓕᖅᑐᐃᕌᓂᒍᓐᓇᖅᑐᓪᓗᐊᖃᑦᑕᕐᒪᑕ ᐊᒻᒪᓗ ᐃᒡᓗᖅᔪᐊᑦ ᐃᓛᒃᑰᖅᑕᐅᓗᑎᑦ ᓄᓇᓕᖕᓂ ᑕᐃᒃᑯᐊ 
ᑳᓐᑐᕌᒃᑐᑯᓘᖃᑦᑕᖅᑐᑦ ᐃᓚᖏᑦ ᐱᐊᓂᒃᑑᓪᓗᐊᖃᑦᑕᖅᑰᕐᒪᑕ ᑎᑭᑎᑦᑎᒑᖓᑦᑕ ᐃᖅᑲᓇᐃᔭᖅᑎᑦᑎᓂᖅ 
ᐊᑭᑐᓂᖅᓵᓘᓲᖑᖕᒪᑦ.  
 
ᑕᐃᒃᑯᓄᖓ ᐱᓕᕆᐊᓂᑦ ᐃᑲᔫᑎᒐᓚᐃᑦ ᖃᐅᔨᓴᒃᑲᓐᓂᕆᐊᖃᕐᓂᐊᖅᑕᕗᑦ ᑕᒪᒃᑯᐊ ᐊᖏᓂᖅᓴᐃᑦ 
ᐊᔪᕐᓇᖏᓐᓂᖅᓴᓪᓚᕆᐅᖃᑦᑕᕐᒪᑕ ᑕᒫᓂ ᓇᓗᓇᓐᖏᑦᑎᐊᖅᑐᖅ ᑖᓐᓇ.  

ᐅᖃᖃᑎᒋᒃᑲᓐᓂᕐᓂᐊᖅᐸᒃᑲ ᖁᔭᓐᓇᒦᒃ ᑖᓐᓇ ᐊᐱᖅᑯᑎᑦᑎᐊᕙᐅᖕᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇᓕ ᐊᐱᖅᑯᑎᒋᔪᒪᔭᕋ ᑖᒃᑯᐊ ᐅᕙᓃᓛᒃ ᒪᒃᐱᖅᑐᒐᐅᑉ ᐊᐃᑉᐹᓂ 
ᒪᑐᐊᕈᑎᒋᓚᐅᖅᑕᖓᓂ. 285 ᐃᓪᓗᓕᐊᔅᓴᑦ ᑖᒃᑯᐊ ᑭᖑᓪᓕᕐᒥ ᐃᓪᓗᑖᕋᓱᐊᕐᓂᕐᓲᖓᔪᑦ ᓄᓇᕗᒻᒧᑦ 
ᐱᔭᐅᓚᐅᖅᑐᑦ. ᑖᒃᑯᐊᓗ ᑐᓴᐅᒪᓪᓗᑕ ᐊᒻᒪᓗ ᓄᓇᑦᑎᓐᓂ ᖃᐅᔨᕙᓚᐅᖅᑐᑕ ᓇᑎᑦ ᓇᑎᓕᖅᑕᐅᕙᓪᓕᐊᔪᑦ 
ᐊᕙᑎᖏᓪᓗ ᐊᕙᓗᖏᑦ ᓇᑉᐸᖅᑕᐅᕙᓪᓕᐊᔪᑦ ᖁᓕᔭᐅᕙᓪᓕᐊᓪᓗᑎᓪᓗ.  
 
ᑕᐃᒪᓖᓛᖓᐃ ᑕᑉᐹᓂ ᓄᓇᑦᑎᓐᓂ ᖁᓖᔭᐅᓪᓚᕆᓚᐅᖅᑎᓐᓇᒋᑦ ᒪᕐᕉᒃ ᐊᒻᒪᓗ ᐊᕙᓗᔭᐅᓪᓚᕆᓚᐅᖅᑎᓐᓇᒋᑦ 
ᒪᕐᕉᒃ, ᐱᖓᓱᑦ ᐊᕙᓗᖏᑦ ᑖᒃᑯᐊ ᓇᑉᐸᖅᓯᒪᓕᕋᓗᐊᖅᑎᓪᓗᒋᑦ, ᐊᓄᕌᓕᖅᑐᐊᓘᓕᕐᓂᓚᐅᕐᒥᒐᑦᑕ ᑖᒃᑯᐊ 
ᓇᑉᐸᖅᑕᐅᓯᒪᔫᒐᓗᐊᑦ ᐊᕙᓗᖏᑦ ᐱᖓᓱᑦ. ᐃᓪᓗᓵᒃ ᒪᕐᕉᒃ ᑎᑦᑕᐅᕋᑦᑎᐊᕐᓂᓚᐅᕐᒥᒻᒪᑕ ᐃᓚᖏᒡᒎᖅ ᑎᑦᑕᐅᕋᕋᒥᒃ 
ᓱᕋᐃᔭᕈᔪᒃᑭᓪᓗᑎᑦ ᒪᐅᖓ ᓄᓇᒧᑦ ᑐᒃᑲᒥ.  
 
ᑖᒃᑯᐊ ᑐᑭᓯᒋᐊᖅᑳᕐᓗᖓᖃᐃ ᑐᓴᐅᒪᒻᒪᖔᖅᓯᐅᒃ ᐊᒻᒪ ᑐᓴᐅᒪᒍᔅᓯᐅᒃ ᖃᓄᖅᑑᕈᑕᐅᕙᓪᓕᐊᒻᒪᖔᑕ? 
ᓱᕋᔅᓯᒪᔮᖅᑎᓪᓗᒋᑦ ᑕᐃᒫᓪᓘᓐᓃᑦ ᑲᔪᓯᑎᑕᐅᓂᐊᕐᒪᖔᑕ. ᑖᒃᑯᐊ ᒪᕐᕈᓗᐊᖃᐃ ᐃᓪᓗᔅᓵᒃ ᑕᐃᒫᒃ 
ᐅᖃᐅᓯᕆᔭᐅᓚᐅᖅᑑᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᓕᕋᑖᖅᐸᕋᓕ ᑕᐃᒪᐃᑦᑑᔭᕆᓪᓗᓂ ᑖᓐᓇ 
ᐊᖏᔪᖅᑳᖅ ᖃᐅᔨᒋᐊᒃᑲᓐᓂᕐᓂᐊᖅᐳᒍᑦ ᑕᒫᓂ ᑲᑎᒪᓂᑦᑎᓐᓂ. ᓇᓗᓇᐃᑦᑎᐊᕆᐊᕐᓂᐊᖅᐳᖓ. ᑖᓐᓇ 
ᖃᐅᔨᒋᐊᒃᑲᓐᓂᒻᒪᕆᓚᐅᕐᓗᒍ.  
 
ᐊᓄᕌᖅᑐᓪᓚᕆᐅᓚᐅᕐᒪᑦ ᑕᑉᐸᖕᓇ, ᑕᒫᓂᓘᓐᓃᑦ ᑕᑉᐹᓂ ᑕᑉᐸᖕᓇ ᐱᓗᐊᓐᖑᐊᓲᖑᓪᓗᓂ. 
ᖃᐅᔨᒋᐊᑦᑎᐊᕐᓂᐊᖅᐹᒃᑲ. ᑕᐃᒃᑯᐊ ᒪᕐᕉᓇᓱᒋᔮᒃᑮᒃ ᐊᕙᓗᒃ ᔭᒐᑦᑑᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇ ᓴᓂᕝᕚᔾᔪᒻᒪᑦ ᐅᖃᐅᓯᕆᔭᓐᓄᑦ. ᒥᔅᑕ ᖁᒻᒧᐊᑦᑐᖅ ᑲᔪᓯᒍᒪᕖᑦ? 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒫᒃ ᑐᓴᓚᐅᖅᑕᕋ ᑕᑉᐹᖔᖅᑐᖃᕐᕐᖓᓪᓕ ᐅᓐᓄᒃ ᑐᔪᕐᒥᔪᒥᒃ 
ᐅᕙᑦᑎᓐᓂ ᐅᓂᒃᑳᑐᖃᓚᐅᕐᖓᑦ ᑕᐃᒫᑦᓴᐃᓐᓇᑐᐃᓐᓇᖅ. ᐊᑐᕋᔅᓴᐅᔪᓐᓃᕐᓗᑎᒃ ᐱᒻᒪᖔᑕ ᖃᐅᔨᒪᖏᑕᒃᑲ ᑭᓯᐊᓂ 
ᓱᕋᑦᑎᕈᔪᒃᓯᒪᓂᕋᖅᑕᐅᓚᐅᕐᖓᑕ ᑎᑦᑕᐅᓐᓂᕋᒥᒃ. ᑖᓐᓇ ᖃᐅᔨᒋᐊᖅᑕᐅᖅᑳᖁᓪᓗᒍ.  
 
ᑖᒃᑯᐊᑦᑕᐅᖅ ᐃᒡᓗᒃᓵᒃ ᐱᔪᒪᓪᓚᕆᒃᑲᓗᐊᕐᒥᒐᑦᑎᒍᑦ ᐊᒥᒐᔅᓰᓐᓇᕐᒥᒐᑦᑕ ᓄᓇᑦᑎᓂ. ᐃᓛᒃ ᑕᐅᓇᓃᑦᑐᖓ ᑕᐃᒪ 
ᐳᓛᕆᐊᖅᓯᒪᓚᐅᕐᒥᒐᒪ ᒪᐅᖓᓐᓂᐊᕐᓕᖅᑐᖓ ᑖᒃᑯᐊ ᓇᑉᐸᖅᑕᐅᕙᓪᓕᐊᔪᑦ ᐊᒻᒪᓗ ᐃᖅᑲᓇᐃᔭᖅᑎᑦ ᑕᐅᕙᓂ 
ᐅᖃᖃᑎᒋᖃᑦᑕᓚᐅᕋᒃᑭᑦ.  
 
ᖁᕕᐊᓱᒃᑲᓗᐊᖅᑐᖓ ᑖᓐᓇ ᒥᓂᔅᑕ ᐅᖃᖃᑦᑕᕐᖓᑦ ᓄᓇᑦᑎᓐᓂᒥᐅᓂᒡᒎᖅ ᐱᓕᕆᐊᖑᓂᖅᓴᐅᑉᐸᑕ ᑕᒪᒃᑯᐊ 
ᐊᑭᑭᓐᓂᖅᓴᐅᓗᑎᒃ ᓇᑉᐸᖅᑕᐅᒍᓐᓇᕐᖓᑕ. ᑖᓐᓇ ᓱᓕᔪᕆᓪᓚᑖᖅᑐᒍ ᑕᐃᒪᓐᖓᓕᒫᖅ 
ᐊᑐᓗᐊᓕᓚᐅᖅᓯᒪᕙᓚᐅᖏᒻᒪᑕ ᐃᓪᓗᓕᐅᖏᐅᔭᑲᐃᓐᓇᔪᔫᒐᓗᐊᑦ ᓄᓇᑦᑎᓐᓂᐅᑕᓪᓚᕆᐸᓗᓐᓄᑦ 
ᓴᓇᔭᐅᖃᑦᑕᑎᓪᓗᒋᑦ ᐊᕗᖓᑰᔨᕙᓚᐅᖏᒻᒪᑦ ᐊᑭᖓ.  
 
ᑖᓐᓇᑦᑕᐅᖅ ᐊᑐᖅᑕᐅᑲᓐᓂᖁᑦᑎᐊᖅᑐᒍ ᐊᒻᒪᓗ ᓄᓇᑦᑎᓐᓂ ᑮᓇᐅᔭᖅ ᐊᐅᓚᑕᓐᖏᓂᖅᓴᐅᕙᒻᒪᑦ 
ᓄᓇᑦᑎᓐᓂᒥᐅᓂᒃ ᐱᓕᕆᔪᖃᑦᑎᓪᓗᒍ. ᑕᕝᕗᖓ ᐊᑑᑎᖃᑦᑎᐊᓂᖅᓴᐅᒍᓐᓇᖃᑦᑕᕐᖓᑦ ᑮᓇᐅᔭᖅ.  

ᐃᓚᖓᒍᑦ ᑭᓯᐊᓂ ᑖᒃᑯᐊ ᑕᐅᕙᓂ ᓄᓇᑦᑎᓐᓂᒥᐅᑕᐃᑦ ᐅᖃᖃᑎᒋᔪᔭᒃᑲ ᓴᓇᖃᑕᐅᕙᓪᓕᐊᔪᑦ 
ᓂᓪᓕᖃᑦᑕᓚᐅᕐᖓᑕ ᑕᒪᒃᑯᐊ ᓄᑖᖑᒻᒪᑕ ᓄᓇᑦᑎᓐᓄᑦ ᑎᑭᑦᑐᑦ ᑲᒪᕙᓪᓕᐊᓯᓐᓈᖅᑐᑦ. ᐃᓚᖓᒍᑦ 
ᓄᓇᑦᑎᓐᓂᒥᐅᑕᓂᒃ ᐱᔪᓐᓇᖏᓪᓚᕆᐸᓪᓗᒃᑑᔮᖅᑐᒥᒃ ᑕᑯᓐᓇᖃᑦᑕᕐᖓᑕᒎᖅ. ᓴᓇᔨᐅᕈᓗᒃᑲᒥ ᓯᓚᑎᑦᑎᓃᖔᕋᕕᒃ.  
 
ᐃᓚᖓ ᐅᖃᒻᒪᕆᓚᐅᕐᖓ, ᑕᐃᓐᓇ ᓕᐅᐸ ᐊᒃᐸᓕᐊᓗᒃ 1979-ᒥᓂᒡᒎᖅ ᐃᓪᓗᓕᐅᖅᑎᐅᔪᑦ 
ᒪᑭᑎᑦᑎᔪᓐᓇᓚᑦᑖᖅᑐᖅ ᐱᖃᑕᐅᖏᓐᓇᖅᑐᓂ ᑕᐃᒪᓐᖓᓂᐅᔪᖅ ᑭᓯᐊᓂ ᐅᓪᓗᒥᐅᓕᖅᑐᖅ 
ᐊᔾᔭᑐᖅᑎᑐᐃᓐᓇᐅᑎᑕᐅᒐᒥ ᑕᐅᕙᓂ ᓴᓇᔨᐅᑎᑕᐅᒐᓂ.  
 
ᑖᓐᓇ ᐊᑲᐅᖏᓐᓂᕆᓚᐅᖅᑕᖓ ᒪᑭᑎᑦᑎᖃᑕᐅᔪᓐᓇᑎᐊᕐᓂᕋᖅᑐᓂ ᐱᓚᐅᕋᓗᐊᕐᖓᑕ. ᑕᐃᒪᐃᑦᑐᒐᓚᐃᑦ 
ᓄᓇᑦᑎᓐᓂ ᖃᐅᔨᒪᒐᑦᑎᒍ. ᓯᓚᑎᑦᑎᓃᓐᖔᖅᑐᓂᒃ ᑎᑭᑦᑐᒐᓛᓗᓐᓂᒃ ᐃᓚᖓᒍᑦ ᑮᓇᐅᔭᖅᑐᕈᑎᖃᑐᐃᓐᓇᐸᒻᒪᑕ.  
 
ᑖᓐᓇᓕ ᒥᓂᔅᑕ ᑖᒃᓱᒥᖓ ᑲᔪᓯᒋᐊᑦᑎᐊᖁᓪᓗᒍ ᐊᒻᒪᓗ ᐃᑲᔪᖅᓰᓗᐊᖑᓱᒃᑲᒃᑯᓕ ᓄᓇᑦᑎᓐᓂ ᑕᐃᒫᒃ 
ᐱᓪᓚᑦᑖᖅᑐᖃᕈᓐᓇᓕᕐᖓᑦ ᓄᓇᑦᑎᓐᓂ ᑎᑭᑦᑐᖃᓗᐊᖏᒃᑲᓗᐊᕐᓗᓂ ᑭᓯᐊᓂ ᑲᒪᔨᐅᒐᔭᖅᑐᓂᒃ.  
 
ᐅᐊᑦᑎᐅᒐᔭᖅᑐᓂᒃ, ᐸᐃᑉᐹᖃᖅᓯᒪᔪᑦ ᑕᐃᒪᐃᑦᑐᖅᑕᖃᑐᐃᓐᓇᖅᑲᑦ ᒪᑭᑎᑦᑎᔪᓐᓇᓕᕐᖓᑕ ᐊᓪᓛᑦ. ᒪᑯᓂᖓ 
ᐊᕙᓗᐊᓂᒃ, ᒪᑐᒥᖓ ᒪᓐᓇ ᖃᓄᑭᐊᖅ ᑕᐃᔭᐅᓲᖅ ᑭᓱᓪᓚᑦᑖᖑᒐᓗᐊᖅ. ᓇᖓᖅᑎᕆᔨᓂᒃ,  
 
ᐊᓪᓛᑦ ᑕᐃᒪᐃᑦᑐᓂᒃ ᑎᑭᑎᑦᑎᖃᑦᑕᕐᓂᕋᐃᓚᐅᕐᖓᑕ ᐅᕝᕙ ᓄᓇᑦᑎᓐᓂ ᓇᖓᑦᑎᕆᔪᓐᓇᑐᖅᔪᐊᕐᕌᓗᐃᑦ 
ᑕᒪᑐᒥᖓ ᖃᖓᑦᑕᐅᓯᕆᐊᖃᑦᑐᑎᒃ, ᑐᔪᕐᒥᕕᒻᒦᒋᐊᓖᑦ, ᓂᕆᔾᔪᑎᖃᕆᐊᓖᑦ.  
 
ᑕᒪᓐᓇ ᑐᑭᓯᒍᓐᓇᖏᓐᓇᑦᑎᒍ ᑕᐃᒪᐃᓕᖓᑎᓪᓗᒍ ᐅᖃᐅᓯᕆᓯᒪᔭᐃᑦ ᐊᑐᖅᑕᐅᒋᐊᑦᑎᐊᖁᓪᓗᒍᓕ 
ᐅᖃᕈᒪᑐᐃᓐᓇᖃᑖᖅᑐᖓ. ᓄᓇᑦᑎᓐᓂᒥᐅᑕᐃᑦ ᐊᑐᖅᑕᐅᖃᑦᑕᓕᖅᑲᑕ ᐱᐅᓂᖅᓴᐅᔫᑎᒋᓪᓗᒍ. ᑕᐃᒪᑐᐊᖅ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑐᖓ ᑲᒪᒐᑦᑕ ᐅᖃᐅᓯᒃᓴᐅᔪᓂᒃ 2011-2012 
ᐊᑭᑐᔪᖅᑐᕈᑎᓄᑦ. ᑖᓐᓇ ᓴᓂᕐᕚᔪᒃᓯᒪᒻᒪᑦ ᑭᓯᐊᓂ ᒥᔅᑕ ᑰᓕ ᑖᑉᓱᒧᖓ ᑭᐅᑎᓐᓂᐊᖅᑲᕋ ᐊᓯᐊᓄᑦ 
ᐱᕙᓪᓕᐊᓂᐊᕋᑦᑕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᓴᓂᖅᑯᑦᑎᒍ ᐅᖃᐅᑎᓚᖓᔮᓗᒋᔭᕐᒪ. ᑕᐃᒃᑯᐊ ᐅᖃᐅᓯᕆᔭᑎᑦ 
ᐱᐅᒋᓪᓚᕆᒃᑕᒃᑲ. ᑕᒪᒃᑯᐊ ᐊᓂᒍᕐᔫᒥᒃᐸᑕ ᐱᑦᑎᕆᐊᖏᑦᑐᑦ ᑖᒃᑯᐊ ᓯᕗᓂᒃᓴᕗᑦ ᓄᓇᕗᑦ ᓱᓕ ᐊᑯᓂᒐᓛᒃ 
ᑕᒫᓃᓐᓂᐊᖅᐸᓪᓚᐃᖕᒪᑕ ᓄᓇᓖᓪᓗ.  
 
ᑕᒪᒃᑯᐊ ᐃᖅᑲᓇᐃᔭᖅᑎᑦ ᒥᒃᓵᓄᑦ ᐋᖅᑮᑦᑎᐊᕆᐊᖃᓚᖓᔪᑦ ᒐᕙᒪᑦ ᓯᕗᓂᒃᓴᒥ ᑐᕌᖅᑐᓂᒃ. ᐊᑯᓂᓗᐊᖅ 
ᐊᖏᓗᐊᖅᑐᓂᒃ ᑮᓇᐅᔭᓂᒃ ᑕᐅᓄᖓ ᓅᑉᐸᓪᓕᐊᖔᑐᐃᓐᓇᖃᑦᑕᕐᒪᑕ ᓲᕐᓗ ᑯᕕᑐᐃᓐᓇᖅᖢᓂ ᓴᓇᔾᔪᑕᐅᔪᑦ 
ᐃᓄᐃᑦ ᓄᓇᖓᓃᒍᓐᓃᖅᖢᑎᒃ.  
 
ᐊᒻᒪ ᑕᒫᓂᕐᒥᐅᑕᐅᖏᑦᑐᖅ ᑖᒃᓯᖐᔭᓗᐊᖃᑦᑕᖏᖦᖢᑎᒃ, ᓂᐅᕕᑲᑕᓗᐊᕋᑎᒡᓗ ᓂᐅᕕᐊᒃᓴᖁᑎᑦᑎᓐᓂᒃ. ᑕᒪᓐᓇ 
ᐱᑦᔪᑎᒋᓪᓗᒍ ᑕᒪᓐᓇ ᐃᖅᑲᓇᐃᔭᕐᓂᖅ, ᒪᓕᒐᖃᑦᑎᐊᓕᕐᔫᒥᒋᐊᖃᕐᓂᐊᖅᑕᕗᑦ ᑕᒪᒃᑯᐊ ᑳᓐᑐᓛᒃᓲᖑᔪᑦ ᒥᑭᑦᑐᑦ 
ᓴᓇᔪᓐᓇᓚᑦᑖᓕᖅᑎᓪᓗᒋᑦ ᐊᓯᐊᓂ ᓴᓇᕝᕕᒃᓴᖃᓗᐊᖏᓐᓇᑦᑕ.  
 
ᑖᓐᓇ ᐃᓱᒪᒋᒋᐊᓪᓚᕆᓚᖓᔭᕋᓕ, ᖃᓄᖅ ᐊᑯᓂᐅᑎᒋᔪᖅ ᑕᒫᓃᓐᓂᐊᕐᒪᑕ ᖃᐅᔨᒪᓐᖏᒃᑲᓗᐊᖅᑐᒍᑦ. ᑭᓯᐊᓂ 
ᑕᒪᒃᑯᐊ ᓇᒻᒥᓂᕆᔭᐃᑦ ᐃᓚᖏᑦ ᐊᖏᔫᒐᒥᒡᓕ ᐱᒡᒍᓴᐅᔾᔪᐊᕈᓐᓇᖃᑦᑕᖅᑐᑦ. ᐃᓚᖏᑦ ᐱᔪᓐᓇᕐᓂᖃᕐᒥᒻᒪᑦ 
ᒐᕙᒪᒃᑯᓐᓂ ᑳᓐᑐᕌᓕᐊᖑᓗᑎᒃ ᐊᒻᒪᓘᓐᓃᑦ ᑕᐃᑯᖓ ᓇᒻᒥᓂᕆᔭᒧᑦ ᐊᑕᐅᓯᕐᒧᑦ ᑐᕌᖅᑐᖅ ᐊᑕᐅᓯᕐᒧᑦ ᐱᔭᐅᓂᖅ 
ᐊᔾᔨᒌᓐᖏᑦᑐᑦ ᐃᓕᖅᑯᓯᐊ ᐊᑐᕈᓐᓇᕋᑦᑎᒍ. 
 
ᑕᕝᕙᓃᓐᓂᐊᕐᓂᕋ ᖃᐅᔨᒪᓐᖏᒃᑲᓗᐊᖅᑐᖓ, ᑭᓯᐊᓂ ᑖᒃᑯᐊ ᓯᕗᓕᖅᑎᐅᖃᑕᐅᑎᓪᓗᖓ ᐅᖃᐅᓯᕆᖃᑦᑕᖅᑕᕋ 
ᐊᔪᕈᓐᓃᖅᑎᒋᐊᒃᑲᓐᓂᓚᐅᕐᓚᕗᑦ ᑕᒪᒃᑯᐊ ᓄᓇᓕᓐᓂ ᒪᑭᑎᑦᑎᔪᓐᓇᖅᓯᒻᒪᑕ ᑕᐃᒪ ᓇᓪᓕᐅᒃᑯᒫᖃᕈᓐᓇᕐᓂᕐᒧᑦ 
ᒪᓕᒋᐊᓖᑦ ᐃᓛᓐᓂᒃ ᑕᒪᒃᑯᐊ ᓇᓪᓕᐅᒃᑯᒫᖃᕆᐊᖃᕐᓂᖏᑦ ᐊᔪᕈᑕᐅᑲᐃᓐᓇᖅᑎᑦᑎᓲᖑᒐᓗᐊᑦ. ᑭᓯᐊᓂ 

ᐋᖅᑭᒋᐊᕐᕕᖃᖅᑐᐃᓐᓇᐅᒻᒪᑕ ᑖᓐᓇ ᖁᔭᓐᓇᒦᕈᒪᔭᒋᑦ ᓴᖅᑭᒃᑲᕕᐅᒃ. ᐊᖏᖃᑎᒋᑦᑎᐊᖅᑕᒋᑦ ᑖᒃᓱᒥᓐᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᐃᔅᓯᕙᐅᑕᐅᑲᐃᓐᓇᖅᑐᖓ ᐊᐱᖅᑯᑕᐅᕙᓕᕐᖓᑕ ᐃᓚᖏᑦ ᑖᒃᑯᐊ 
ᐃᓇᓚᐅᕋᑦᑎᒍ ᐅᕙᒍᑦ ᓵᖓᓃᑦᑐᑦ ᖃᐅᔨᒋᐊᓵᕈᓐᓇᕐᒪᖔᑕ. ᑖᒃᑯᐊᖃᐃ ᐱᓗᐊᖅᑐᒥ 700-ᖑᓗᐊᖅᑐᑦ ᑖᒃᑯᐊ 
ᐃᓪᓗᔅᓴᐃᑦ ᓇᒦᓕᕐᒪᖔᑕ ᓇᓪᓕᐊᑦ ᐱᔭᕇᖅᑕᐅᓯᒪᓕᕐᒪᖔᑕ ᑖᓐᓇ ᑭᐅᔭᐅᔪᓐᓇᓗᐊᓐᖏᒻᒪᑦ ᐃᑉᐸᔅᓴᖅ. 
 
ᐊᒻᒪᓗ ᑖᒃᑯᐊ ᐃᓐᓄᓚᐅᖅᑐᑎᒍ ᐅᓪᓗᒥ ᑭᐅᔪᓐᓇᖅᓯᓂᐊᕐᒪᖔᑕ ᖃᐅᔨᒋᐊᖅᑳᑲᐃᓐᓇᕈᒪᔪᖓ ᑖᒃᑯᐊ ᑕᒫᓃᑦᑐᑦ 
ᖃᐅᔨᓴᖅᓯᒪᒻᒪᖔᑕ ᖃᓄᐃᓕᖓᒻᒪᖔᑕ ᑖᒃᑯᐊ ᓴᓇᔭᐅᒋᐊᓚᐅᖅᓯᒪᔪᑦ. ᐱᔭᕇᖅᑕᐅᓯᒪᔪᑦ 
ᐅᓄᕐᓂᖅᓴᐅᓕᖅᑑᒐᓗᐊᑦ ᑭᓯᐊᓂ ᓇᒦᓪᓚᕆᒻᒪᖔᑕ ᑭᐅᔭᐅᔪᓐᓇᓚᐅᓐᖏᒻᒪᑕ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᖅ, ᑕᐃᓐᓇ ᐃᒃᐸᒃᓴᖅ ᑐᓂᕐᕈᑎᒋᔪᒪᓚᐅᖅᑕᕋ ᓄᓇᓕᖕᓂᑦ ᐃᒡᓗᓕᐅᕐᓂᖅ 
ᖃᓄᐃᓕᖓᓕᕐᒪᖔᑕ. ᑕᐃᓐᓇ ᐊᑐᐃᓐᓇᕈᖅᑲᐅᔭᕋᓗᐊᕗᑦ ᐃᒡᓗᓕᐅᕐᓂᐅᑉ ᐱᔭᕇᖅᕕᒃᓴᑐᐃᓐᓇᖓ ᒪᓕᒃᖢᒍ. 
ᑖᒃᑯᐊ ᑮᓇᐅᔭᐃᐅᒪᓐᖏᒃᖢᒋᑦ. 
 
ᑕᐃᒃᑯᐊ ᖃᑦᓯ %-ᒥᒃ ᐱᐊᓂᒃᓯᒪᓕᕐᒪᖔᑕ ᑕᐃᒃᑯᐊ ᐅᓂᒃᑳᖅᓯᒪᔪᐃᑦ ᐃᑉᐸᒃᓴᖅ ᑕᐃᒪ ᐅᖃᓚᐅᕋᒪ 
ᓴᖅᑭᒍᒪᓪᓗᒋᑦ. ᐃᓄᒃᑎᑑᖓᓂᖓ ᐱᐊᓂᓐᖏᓗᐊᕌᖅᔪᒻᒪᑦ ᐱᐊᓂᒃᑕᕋᓗᐊᕗᑦ, ᐃᓄᒃᑎᑑᓕᕐᓂᖓ 
ᐱᐊᓂᒃᑕᐅᓂᐊᖅᑰᒻᒪᑕ ᖃᐅᑉᐸᑦ ᓴᖅᑭᒋᐊᓚᖓᓪᓗᒋᑦ ᑕᐃᒃᑯᐊ. 
 
ᓇᓕᐊᒃᑯᑐᐃᓐᓈᕋᓗᐊᖅᐸᑕ ᐊᑑᑎᖃᕐᓂᐊᖅᑐᑦ. ᑖᓐᓇ ᐊᖓᔪᖅᑳᖅ ᐅᖃᕈᒪᔭᒥᓂᒃ ᐅᓂᒃᑳᒃᑲᓐᓂᖁᔭᕋᓗᐊᕋ 
ᑖᒃᑯᐊ ᐊᐱᖅᑯᑎᒋᒍᕕᐅᒃ. ᑭᓯᐊᓂ ᑕᐃᒃᑯᐊ ᐊᒡᓚᒃᓯᒪᔪᑦ ᖃᐅᑉᐸᑦ ᐃᓄᒃᑎᑑᓕᖓᓂᖓ ᐃᓕᓯᒪᓐᖏᓪᓗᒍ 
ᐃᓕᔪᒪᒍᓐᓃᖅᑲᐅᒻᒥᒐᒃᑭᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐹᕆᐅ. 
 
ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᓇᓖᑦ ᐊᑐᓂ ᐃᓛᒃᑰᖅᓯᒪᔪᑦ ᑖᒃᑯᐊᓗ ᑲᒪᒋᔭᐅᕙᒃᑐᑎᑦ 
ᐊᕕᑦᑐᖅᓯᒪᔪᓂ. ᒥᔅᑕ ᑰᓕ ᐅᖃᖅᑲᐅᒻᒪᑦ ᑕᐃᒃᑯᐊ ᐃᓄᒃᑎᑑᖓᓕᖅᑎᑕᐅᒐᓱᒻᒪᑕ ᓴᖅᑭᓛᕋᑦᑎᒍ ᑕᐃᒃᑯᐊ 
ᐊᑐᐃᓐᓇᐅᓕᖅᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᑕᐃᒫᒃ ᐊᑐᐃᓐᓇᐅᓕᖅᑲᑦ ᒫᓐᓇ ᐊᐱᖅᑯᑎᒋᓗᐊᕈᓐᓃᖅᑕᕋ. ᑖᒃᑯᐊᓕ 
ᐃᓗᓕᖏᑦ ᐅᖃᐅᓯᕆᓚᐅᖅᑕᖏᑦ ᒥᓂᔅᑑᔫᑉ ᑖᒃᑯᐊᒎᖅ ᐃᓪᓗᓕᕆᔨᖅᔪᐊᒃᑯᑦ $10,900,000-ᓂᒃ 
ᓴᓂᕐᕙᐃᓯᒪᓂᐊᕐᖓᑕ ᑖᒃᑯᓄᖓ ᐊᓐᖑᑎᓯᒪᓐᖏᑦᑐᓄᑦ $50,000,000-ᓄᑦ. 
ᑕᐃᒪᐃᓛᒃ ᕿᓂᕆᐊᖃᕐᓂᐊᑐᔅᓴᐅᒻᒪᑕ ᖃᓄᒃᑲᓐᓂᖅ ᐊᑭᓕᖅᑕᐅᓂᐊᕐᒪᖔᑕ ᑖᒃᑯᐊ ᐊᓐᖑᑎᓯᒪᔾᔮᓐᖏᑦᑐᑦ 
ᑮᓇᐅᔭᓄᑦ. ᐃᓱᒪᖅᓴᖅᓯᐅᖅᓯᒪᒻᒪᖔᑕ ᖃᓄᒃᑲᓐᓂᖅ ᐃᒫᒃ ᐊᑭᑐᓗᐊᕐᓂᐊᓐᖏᒻᒪᖔᑕ ᑖᓐᓇ 
ᐊᐱᖅᑯᑎᒋᓗᐊᕈᒪᔭᕋ. 
 
ᐃᒫᒃ ᑕᒫᓂ ᐃᖃᓗᓐᓂ ᑕᑯᖃᑦᑕᖅᓯᒪᒐᒪ ᑕᒪᒃᑯᐊ ᓂᖃᐃᓱᖅᓯᒪᔪᑦ ᓱᒃᑯᐊᕿᖃᑦᑕᖅᓯᒪᔪᑦ 
ᐃᖅᑲᓇᐃᔭᖅᑎᑕᐅᓕᕋᐃᒻᒪᑕ. ᐃᒫᒃ ᑕᑯᒥᓇᖅᓯᑦᑎᐊᓲᖑᒻᒪᑕ ᑕᒫᓂ. ᑕᐃᒪᐃᖃᑦᑕᒃᑲᓐᓂᕈᓐᓇᕋᓗᐊᕐᒪᑕ 
ᓄᓇᓕᓕᒫᓂ ᐃᖅᑲᓇᐃᔭᖅᑎᑕᐅᑉᐸᑕ ᓇᓗᓇᓐᖏᑦᑐᖅ ᐊᑭᑭᓪᓕᒋᐊᕈᒍᓐᓇᖅᑐᑦ ᑖᒃᑯᓄᖓ ᐊᑭᓕᔅᓵᓗᓐᓄᑦ 
ᓄᐊᑉᐸᓪᓕᐊᔪᓄᑦ. 

ᑕᒪᒃᑯᐊ ᓂᖃᐃᑐᖅᐸᑦᑕᖏᑦ ᐃᓚᒋᐊᖅᑕᐅᑐᐃᓐᓇᕐᓗᑎᓪᓘᓐᓃᑦ ᑕᕝᕘᓇ ᐃᑲᔫᑎᐅᒃᑲᓐᓂᕈᓐᓇᕕᐅᑎᒻᒥᒻᒪᑦ 
ᐃᓕᓐᓂᐊᕈᑕᐅᒃᑲᓂᕐᓗᓂᓗ ᑖᒃᑯᓄᖓ ᐃᔅᓯᕚᑐᐃᓐᓇᕋᔭᓚᐅᖅᑐᒥᓂᕐᓄᑦ ᐃᓪᓗᒥᓂ. ᑕᐃᒫᒃ ᑖᓐᓇ 
ᐊᐱᖅᑯᑎᒋᑲᐃᓐᓇᕈᒪᔭᕋ ᐃᓱᒪᔅᓴᖅᓯᐅᕈᑎᔅᓴᑲᓐᓂᖅ ᐊᑭᑭᓪᓕᒋᐊᕈᑕᐅᒃᑲᓐᓂᕐᓂᐊᕐᖓᑦ ᑖᔅᓱᒧᖓ $50,000,000-
ᕌᓗᒻᒧᑦ. ᑖᓐᓇ ᐊᐱᖅᑯᑎᒋᖅᑳᖃᐃᓐᓇᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᖅ, ᑐᑭᓯᓐᓂᕈᒪ ᑕᐃᓐᓇ ᑐᑭᓯᕗᖓᖃᐃ, ᑕᐃᓐᓇ $50,000,000 ᑕᐃᓐᓇ 
ᐊᑐᒃᑲᓐᓂᕆᐊᖃᕋᑦᑎᒍᑦ $10,900,000-ᓂᒃ ᓇᓗᓇᐃᖅᓯᒐᓗᐊᖅᑐᒍᑦ. ᑖᓐᓇ $40,000,000-ᑲᓵᒃ 
ᐊᐱᖅᑯᑎᒋᕕᐅᒃ? 
 
ᑖᓐᓇᐅᓂᖅᐸᑦ, ᑕᐃᒪ ᐅᖃᓚᐅᕐᕋᒪ ᐃᑉᐸᔅᓴᖅ, ᒥᓂᔅᑕ ᑮᓇᐅᔭᓕᕆᓂᕐᒧᑦ ᓴᖅᑭᑲᓐᓂᓚᖓᔭᖓ. 
ᐅᖃᖃᑎᒌᑦᑎᓪᓗᑕᓕ ᑕᐃᒃᓱᒪᓂ ᑲᑎᒪᔨᕋᓛᓂᐅᕙᓪᓚᐃᔪᖅ ᓴᖅᑭᓐᓇᒪ ᑕᕝᕙᓂ ᐊᑭᑦᑐᓕᔪᒪᓐᖏᓐᓂᕈᑦᑕ ᑕᐃᒪ 
ᐅᖃᓐᖑᐊᓚᐅᖅᓯᒪᒐᑦᑕ ᑖᒃᑯᐊ ᓇᓕᐊᑐᐃᓐᓇᖅ ᐊᑐᕈᓐᓇᓚᖓᔭᖓ. ᑕᐃᒃᑯᐊᓗ ᐊᑭᑐᔪᖅᑐᕈᑎᒦᑦᑐᒐᓚᐃᑦ 
ᓱᓇᐅᓂᕋᖃᑦᑕᖅᑕᕗᓂᒃᑯᐊ ᐊᒥᐊᒃᑯᕕᓂᐅᔪᑦ ᐊᕐᕌᓂ ᐱᒋᐊᕐᓂᐊᓚᐅᖅᑐᕕᓃᑦ ᐊᖏᔪᒐᓚᐅᓪᓗᑎᖏᒃᑯᐊ 
ᑮᓇᐅᔭᓂᒃ ᓴᓂᖅᕙᐃᓯᒪᒐᑦᑕ. 
 
ᑕᒫᓐᓂ $90,000,000-ᓐᒐᓚᓐᓃᖃᑦᑕᐸᓪᓚᐃᒻᒪᕆᑦᑐᑦ ᐊᕐᕌᓂ ᓴᓇᔭᐅᓂᐊᕐᓚᐅᖅᑐᕕᓃᑦ ᓴᓇᔭᐅᖏᒃᑲᒥᒃ ᑖᓐᓇ 
ᑮᓇᐅᔭᖅ ᑕᐃᑲᓃᖏᓐᓇᖅᑐᓂ. ᑖᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᖓ ᑮᓇᐅᔭᓕᕆᔨᒃᑯᓃᓐᖔᖅᑑᑉ 
ᓇᓗᓇᓐᖏᑦᑐᖅ. ᑭᓯᐊᓂ ᑕᐃᒪ ᐅᓂᒃᑳᓚᖓᒻᒪᒍ ᐱᕕᒃᓴᖃᓕᕈᓂ ᒥᓂᔅᑕ ᑮᓇᐅᔭᓕᕆᓂᕐᒧᑦ. ᐅᕝᕙᓘᓐᓃᑦ 
ᐊᑭᑦᑐᓕᑲᐃᓐᓇᕐᓗᑕ ᐅᕝᕙ ᐊᒥᒐᓯᓂᖃᕈᒪᓚᐅᖏᓇᑦᑕ. ᑖᓐᓇ ᑖᒃᑯᐊ ᐃᓱᒪᒋᓚᖓᔭᖏᑦ ᑕᒪᓐᓇ ᐃᓱᒪᒋᓗᓂᐅᒃ. 
 
ᑭᓯᐊᓂ ᐃᒪᓐᓇᐃᓕᖓᓚᕗᒎᓚᓂᖅ ᐅᕙᖓ ᐊᔪᖅᑐᖓ. ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᑕᒪᑐᒥᖓ ᐱᓕᕆᒻᒪᕆᑦᑐᑦ 
ᑖᒃᓱᒥᖓ ᖃᐅᔨᒪᒐᓗᐊᖅᑐᖓ. ᑭᓯᐊᓂᓕ ᐆᒥᖓ ᐊᖏᐊᓂᓚᐅᖅᑐᒍᑦ ᑕᐃᑲᓂ ᑮᓇᐅᔭᓕᕆᔨᖅᔪᐊᓂ 
$50,000,000-ᖑᓪᓗᐊᓗᒋᑦ ᓴᖅᑭᑦᑎᓚᖓᔫᒐᓗᐊᑦ. ᑖᓐᓇ ᑭᓯᐊᓂ ᓇᑭᓐᖔᕐᓂᐊᕐᒪᖔᑕ ᑕᐃᓐᓇ ᒥᓂᔅᑕᐅᖃᑎᒐ 
ᒥᔅᑕ ᐲᑕᓴᓐ ᐅᓂᒃᑳᕈᓐᓇᓚᖅᑐᖅ ᐱᕕᒃᓴᖃᓕᕈᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃᑕᐅᖅ ᐃᑲᔪᕋᓱᒃᑐᖓ ᑕᐃᒫᒃ ᐃᓇᒋᐊᒃᑲᓐᓂᕋᓱᒃᑕᕋ ᑖᓐᓇ ᒥᓂᔅᑑᔪᖅ. 
ᖁᔭᒋᔭᕋ $10,900,000-ᓂᒃ ᓇᓂᓯᓯᒪᓕᕇᖓᑕ ᓇᒻᒥᓂᖅ. ᑖᒃᑯᐊᖃᐃ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 
ᐃᖅᑲᓇᐃᔭᖃᑎᒋᒃᑲᓂᕐᓗᓂᐅᒃ ᑕᒪᒃᑯᓄᖓ ᓂᖃᐃᓱᖅᐸᑦᑐᓄᑦ ᑖᒃᑯᐊ ᐃᖅᑲᓇᐃᔭᖅᑎᑖᕆᓇᓱᓪᓗᒋᑦ 
ᐃᓪᓗᓕᐅᕋᓱᓐᓂᐊᕐᓂᖏᓐᓂ. ᓂᖃᐃᓱᖅᐸᑦᑕᖏᑦ ᐃᓚᒋᐊᒃᑲᓂᐊᖅᔪᑐᐃᓐᓇᕐᓗᒋᑦ. ᑕᕝᕘᓇ 
ᐊᑭᑭᓪᓕᒋᐊᕈᑕᐅᒃᑲᓂᕕᔾᔪᐊᕈᓐᓇᕐᖓᑦ ᑖᒃᑯᓄᖓ ᐃᓪᓗᓕᐅᕋᓱᔾᔪᑕᐅᓂᐊᖅᑐᓄᑦ.  
 
ᑕᐃᒫᒃ ᑕᒪᓐᓇ ᐃᓕᑉᐸᓪᓕᐊᓂᖅ ᖁᕕᐊᓇᑦᑎᐊᕐᖓᑦ ᑕᒫᓂᓗ ᓇᒻᒥᓂᖅ ᐊᑐᖃᑦᑕᖅᓯᒪᓪᓗᒍ 
ᐊᑭᓕᖅᓱᖅᑕᐅᖏᒃᑲᓗᐊᖅᑐᖓ ᐃᓪᓗᓕᐅᖃᑕᐅᖃᑦᑕᖅᓯᒪᒐᒪ. ᐃᓕᓐᓂᐊᖅᑐᒋᕙᓚᐅᖏᒃᑲᓗᐊᕐᒥᔪᖓ 
ᑕᐃᒪᐃᑦᑐᓂᒃ ᑭᓯᐊᓂ ᐃᓕᒍᓐᓇᓂᕐᒥᔪᖓ. ᐊᔪᓐᓇᖏᒻᒪᑦ ᑕᐃᒫᒃ ᐱᓇᓱᐊᒡᒐᖅᑐᓂ. ᑕᐃᒫᒃ ᐃᓇᒋᐊᒃᑲᓂᖅᑲᕋ 
ᑖᓐᓇ ᒥᓂᔅᑑᔪᖅ. ᒥᓂᔅᑑᖃᑎᒥᓂᒃ ᐃᖅᑲᓇᐃᔭᖃᑎᖃᒃᑲᓂᖅᑲᑦ ᑖᓐᓇ $50,000,000-ᖃᐃ ᑐᖔᓃᒍᓐᓇᖅᑐᖅ 
ᑕᐃᒫᒃ ᐃᖅᑲᓇᐃᔭᖃᑎᒌᑦᑎᐊᖅᑲᑕ ᑖᒃᑯᐊ ᒐᕙᒪᒃᑯᑦ. ᐊᒡᒍᖅᓯᒪᒐᓗᐊᕐᓗᑎᒃ ᖃᓄᓕᒫᖅ ᕿᓂᕋᓱᓪᓗᑎᒃ 
ᐃᑲᔫᑎᒃᑲᓂᖅᓴᒥᒃ ᓄᓇᕗᒻᒥᐅᑕᓄᑦ ᐊᒻᒪᓗ ᐃᓪᓗᓕᐅᕋᓱᓐᓂᕐᒧᑦ. ᑕᐃᒫᒃ ᑖᓐᓇ ᑎᓕᒋᐊᒃᑲᓐᓂᓵᑐᐃᓐᓇᖅᑲᕋ ᐃᒫᒃ 
ᓇᓗᓇᐃᖅᑕᐅᓪᓚᕆᓚᐅᖏᓐᓂᖓᓂ ᑖᓐᓇ ᐃᓛᓗᐊ ᐊᑭᓕᒃᓴᐅᓂᐊᖅᑑᑉ. ᑕᐃᒫᒃ ᑖᓐᓇ 
ᓇᓗᐃᒃᑲᓐᓂᕈᒪᑐᐃᓐᓇᕋᑖᖅᑕᕋ ᒥᓂᔅᑑᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᒃᓴᑐᐃᓐᓇᖅ. ᑭᐅᔪᒪᒍᕕᐅᒃ ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᑖᓐᓇ ᐃᑲᔪᖅᑐᐃᑎᓪᓗᑎᒃ ᖁᔭᓐᓇᒦᓪᓚᕆᑦᑕᑦᑎᒋᑦ. ᑕᐃᒪ ᐅᖃᓚᐅᕐᕋᑦᑕ 
ᒥᓂᔅᑕᖓ ᑮᓇᐅᔭᓕᕆᓂᕐᒧᓪᓗ ᐅᖃᓚᐅᖅᖢᓂ ᑖᒃᑯᐊ ᑕᐃᒪᓐᓇ ᐊᑭᑐᔫᒐᓗᐊᑦ. ᑭᓯᐊᓂ ᐅᖃᓚᐅᕐᒪᑦ ᐃᒫᒃ, 

ᐃᓪᓗᑦ ᑖᒃᑯᐊ ᓇᓗᓇᐃᕌᓂᖅᑲᐅᔭᕘᓚᓪᓗᓂ ᒥᓂᔅᑕᐃᑦ ᑲᑎᒪᔨᖏᑦ ᓴᓇᔭᐅᒋᐊᖃᒻᒪᑕ ᓴᓇᔭᐅᓚᖓᔪᑦ, 
ᐱᐊᓂᒋᐊᖃᒻᒪᑕ ᓄᓇᕗᑦᒥᐅᑦ ᐃᓪᓗᖃᕆᐊᖃᒻᒪᑕ. ᑖᓐᓇ ᖁᔭᓐᓇᒦᕈᑎᒋᓯᒪᔭᕗᑦ. ᑖᒃᑯᐊᓗ ᐅᖃᐅᓯᕆᔭᑎᑦ 
ᐃᓱᒪᔅᓴᖅᓯᐅᕈᑎᒋᒃᑲᓂᕐᓂᐊᕐᕋᑦᑎᒍ ᖁᔭᓐᓇᒦᒃ ᑕᒪᑐᒥᖓ ᑐᓂᒃᑲᓐᓂᕋᑦᑎᒍ. ᑕᐃᒪᑲᐃᓐᓇᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒪᒃᐱᒐᖏᑎᒎᕐᓂᐊᓕᕐᖓᑕ ᐱᒋᐊᕐᓗᑕ J-3-ᒥᑦ. 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᓇᐃᓪᓕᒋᐊᖅᓯᒪᔪᑦ ᑲᑎᑦᑐᒋᑦ ᐊᑭᑐᔫᑎᓄᑦ. $23,894,000. ᑖᒃᑯᐊ ᐃᓛᒃᑰᑎᖅᑐᑦ 
ᐊᑐᓃᖅᑐᑦ ᓄᓇᓖᑦ ᓇᓗᓇᐃᖅᓯᒪᔪᑦ ᑕᓕᖅᐱᐊᓂ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᖅᑐᖓ ᐃᖅᑲᓇᐃᔭᖅᑎᓄᑦ ᐃᓪᓘᔪᓂᑦ. 
ᐃᓪᓗᓕᕆᔨᖅᔪᐊᒃᑯᑦ ᑖᒃᑯᐊ ᓇᓗᓇᐃᖅᓯᒪᓂᕆᔭᖏᓐᓂ ᓇᓗᓇᐃᖅᓯᓯᒪᒻᒪᑕ ᐊᑭᑭᓐᓂᖅᓴᐅᒻᒪᑕ ᓄᑖᖑᔪᓂᑦ 
ᐃᓪᓗᓂᑦ. ᓱᒻᒪᒪᑯᐊ ᑕᐃᒪᐃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᐅᕆᐅᓪ.  
 
ᐱᐅᕆᐅᓪ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᒪᒃᐱᒐᕐᒥᑦ ᕿᓂᕋᓱᑲᐃᓐᓇᕋᒪ. ᓇᓗᓇᐃᖅᓯᒪᔪᓂᑦ $380,000-
ᓂᑦ ᐊᑕᐅᓯᕐᒧᑦ ᐃᓪᓗᒧᑦ ᑲᑎᓐᖓᔪᓂᑦ $760,000-ᖑᓪᓗᓂ ᑲᑎᓐᖓᔫᓐᓄᒃ. ᑖᓐᓇ ᐊᑦᑐᐊᓂᖃᖅᑐᖅ ᓄᓇᕗᒻᒥ 
ᐅᓂᒃᑳᓕᐊᖑᓯᒪᔪᒥᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐅᖃᖅᓯᒪᖅᑲᐅᒐᕕᑦ, ᑕᐃᒪᓕ ᓂᕆᐅᒍᓐᓇᖅᐱᑕ ᑖᒃᑯᐊ 
ᐅᖓᑕᐅᓕᒃᑲᔭᕆᕗᖅᑲᐃ ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᐃᓪᓗᓴᐅᒐᔭᖅᑐᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᐅᕆᐅᓪ.  
 
ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂᓕ ᑮᓇᐅᔭᓂ ᒪᓕᓐᓂᐊᖅᑐᑦ ᑕᐃᒃᑯᓂᖓ 
ᐊᑐᓪᓚᕆᑦᑐᓂᑦ ᑮᓇᐅᔭᓂᑦ ᑖᒃᑯᓄᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓴᓂᑭᓗᐊᕐᒧᓪᓗ ᐱᓗᐊᖅᑐᒥ ᓇᓗᓇᐃᖅᓯᒍᓐᓇᖅᑭᑦ 
ᖃᓄᐃᓕᖓᓕᕐᒪᖔᑕ ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐅᔪᑦ ᓴᓂᑭᓗᐊᕐᒥ?  
 
ᑐᑭᓯᐅᒪᒐᒃᑯ ᐃᓕᓐᓂᐊᕐᕕᔪᒧᑦ ᓄᑖᖑᔪᖅ ᐱᔭᕇᖅᑕᐅᔪᒫᕐᓂᐊᕐᒪᑦ ᑏᓯᕝᕙᒥ ᐊᒻᒪᓘᓐᓃᖃᐃ ᔮᓐᓄᐊᕆᒥ 
ᐊᑐᖅᑕᐅᒋᐊᓕᕈᓐᓇᕋᔭᖅᑐᓂ. ᑭᓯᐊᓂ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐅᔪᖅ ᓴᓇᔭᐅᒐᑎᑦ. ᖃᐅᔨᒪᓪᓗᖓᓗ 
ᒫᓐᓇᐅᔪᖅ ᖃᓪᓗᓈᓂᑦ ᑎᑭᑉᐸᑦᑐᑦ ᑲᑎᓐᖓᑎᑕᐅᖃᑦᑕᕐᖓᑕ ᐃᓪᓗᒥ ᖃᐅᔨᒪᖃᑦᑕᐅᑎᓐᖏᑎᐊᖅᑎᓪᓗᒋᑦ. ᑕᐃᒪ 
ᖃᐅᔨᒍᒪᔪᖓ ᖃᖓ ᐃᓪᓗᓕᐅᕋᔭᕐᒪᖔᑕ ᐃᖅᑲᓇᐃᔭᖅᑎᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. ᒥᔅᑕ ᐱᐅᕆᐅᓪ. 
 
ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓴᓂᑭᓗᐊᕐᒥ ᑕᓪᓕᒪᐅᔪᑦ ᑲᑎᓐᖓᔪᑦ ᓴᓂᑭᓗᐊᕐᒥ ᓱᓕ 
ᐱᒋᐊᖅᓯᒪᓐᖏᑦᑐᖅ.  
 
ᑕᐃᒪ ᐱᓇᓱᐊᕈᓯᐅᓛᖅᑐᒥ ᐃᓚᔅᓴᖏᑦ ᑎᑭᒍᒫᕐᓂᐊᖅᐳᑦ. ᖃᐅᔨᒃᑲᓐᓂᕋᓱᒃᑲᓐᓂᕋᓗᐊᖅᑐᒍᑦ ᑕᐃᒃᑯᐊ 
ᐃᓪᓗᔅᓴᖃᑦᑎᐊᕋᔭᕋᓗᐊᕐᒪᖔᑕ ᐃᓕᓐᓂᐊᕐᕕᖓ ᒪᑐᐃᖅᑲᑦ. ᐊᒻᒪᓗ ᕿᑭᖅᑕᓂ ᐃᓕᓐᓂᐊᕐᓂᓕᕆᔨᒃᑯᑦ 
ᐊᓪᓚᕝᕕᖓᓂ ᐅᖃᖃᑎᖃᖃᑦᑕᖅᑐᒍᑦ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ, ᑕᐃᒪ ᓂᕆᐅᑉᐱᑖ ᓴᓇᔭᐅᒋᐊᓛᕐᖓᑕ ᑕᐃᒃᑯᐊ 
ᐃᓪᓗᔅᓴᐃᑦ ᐅᐱᕐᖓᔅᓵᖅ ᐅᕝᕙᓘᓐᓃᑦ ᐅᒥᐊᖅᔪᐊᒃᑯᑦ ᑎᑭᓯᒪᔪᐃᓐᓇᐅᓕᖅᑲᑕ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᐅᕆᐅᓪ.  
 
ᐱᐅᕆᐅᓪ (ᑐᓵᔨᑎᒍᑦ): ᖃᐅᔨᒪᓐᖏᑦᑐᒍᑦ ᒫᓐᓇᐅᔪᖅ. ᓂᕆᐅᒃᑲᓗᐊᖅᑐᒍᑦ ᐅᑭᐊᔅᓵᒥᖃᐃ ᑕᒫᓂ 
ᐱᒋᐊᕈᓐᓇᕋᔭᕆᐊᖏᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ 
ᓇᐃᓪᓕᒋᐊᖅᓯᒪᔪᑦ. ᐅᐊᑦᑎᐊᕈᐊᐃ ᒪᒥᐊᓇᖅ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓚᒃᑲᓐᓂᑐᐃᓐᓇᕐᓗᒍ ᓴᓂᑭᓗᐊᕐᒥᐅᑦ 
ᐊᐱᖅᑯᑎᒋᕋᑖᖅᑕᖓᓄᑦ ᒥᔅᑕ ᕕᐅᕆᐅᒧᑦ.  
 
ᑐᓴᕈᒪᓯᑳᓪᓚᒃᑲᒪ ᐅᖃᓚᐅᖅᑎᓪᓗᑎᑦ, ᐊᐱᕆᔪᒪᓕᑳᓪᓚᒃᑲᒪ ᓇᓕᐊᓐᓄᑦ ᖃᓄᖅᑑᕈᑕᐅᒐᔭᖅᑐᓂᒃ. ᑖᓐᓇ 
ᑐᓴᖅᑎᑦᑎᔾᔪᑎᒋᔪᓐᓇᖅᑭᐅᒃ ᐅᕙᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᔅᑕ ᕕᐅᕆᐅ. 
 
ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᔭᕗᑦ ᒪᑯᐊ ᐃᓪᓗᓕᕆᔨᒃᑯᓐᓂᑦ ᐃᓄᖃᓐᖏᑦᑐᑦ 
ᐃᓪᓗᖁᑎᒋᔭᐅᔪᑦ ᑕᒪᒃᑯᐊᓗ ᐃᓐᓄᑦᑕᐅᓯᒪᓐᖏᑦᑐᑦ ᐃᓪᓗᖃᖅᑐᓄᓪᓘᓐᓃᑦ ᐊᒻᒪᓘᓐᓃᑦ ᑐᔪᕐᒥᕕᓐᓂᑦ. 
ᕿᒥᕐᕈᒋᓪᓗᑕᓗ ᐊᓯᖏᓐᓂᑦ ᐃᓪᓗᔅᓴᐅᔪᓂᑦ ᑎᑭᓯᒪᕙᒌᖅᑐᓂᒃ ᐊᑐᑲᐃᓐᓇᕐᓗᑕᖃᐃ 
ᐱᒋᐊᖅᓴᕋᐃᒍᓐᓇᓂᖅᓴᐅᒐᔭᖅᑐᒍᑦ ᓴᓇᓂᕐᒧᑦ ᐃᓪᓗᔅᓴᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ 
ᑲᑎᓕᒫᖅᑐᒋᑦ ᐊᑭᑐᔪᖅᑐᕈᑎᓄᑦ ᐊᑐᕈᒫᕐᓂᐊᖅᑐᑦ $23,894,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-2-ᒨᕐᓗᑕ, ᐅᑎᕐᓗᑕ. ᓇᓗᓇᐃᖅᓯᒪᓂᖏᑦ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᓇᓗᓇᐃᖅᓯᒪᔪᑦ ᐊᑭᑐᔫᑎᓄᑦ ᑲᑎᑦᑐᒋᑦ ᐊᑐᕐᓂᐊᖅᑐᑦ $23,894,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᐱᔭᕇᕋᑦᑎᒍ. 
ᒥᓂᔅᑕᐅᔪᖅ ᒪᑐᓯᔾᔪᑎᖃᕈᒪᕚ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖓᓂᖃᑦᑎᐊᖅᑐᑕ 
ᐅᖃᖃᑎᒌᑦᑎᐊᖃᑦᑕᕐᓂᕗᑦ ᖁᔭᒋᔭᕋ. ᑐᓴᐅᒪᑎᑦᑎᖃᑦᑕᓂᐊᖅᑯᒍᑦ ᐊᓯᔾᔨᖅᑐᖃᖅᑲᑦ, 
ᑭᖑᕙᕆᐊᖅᑐᖃᖅᑲᓪᓘᓐᓃᑦ. ᑐᓴᐅᒪᑎᑦᑎᖃᑦᑕᓂᐊᖅᑯᒍᑦ ᐅᕝᕙᓘᓐᓃᑦ ᑖᒃᑯᐊ ᐅᖃᖃᑎᒌᒍᑎᒋᖃᑦᑕᕋᑖᖅᑕᕗᑦ 
ᐊᑑᑎᖃᖅᑐᒻᒪᕆᐅᒻᒪᑕ. ᐊᒻᒪᓗ ᐊᔅᓱᐊᓗᒃ ᐃᑲᔪᕐᓂᖃᕋᔅᓯ ᑖᔅᓱᒧᖓ.  
 
ᐊᒻᒪᓗ ᖃᖓᑐᐃᓐᓇᑦᑎᐊᖅ ᐅᐸᒐᔅᓴᐅᒐᑦᑕ ᐊᑐᐃᓐᓇᐅᓪᓗᑕᓗ. ᐊᕐᕌᒎᒃ ᒪᕐᕈᑲᓵᒃ 
ᐱᔭᔅᓴᓕᒻᒪᕆᐊᓘᓐᖑᓱᒻᒥᒐᑦᑕᐃᓛᒃ. ᑕᐃᒃᑯᐊ ᐱᔭᕇᖅᑕᐅᕕᐅᓯᒪᖁᔭᐅᔪᑦ ᒐᕙᒪᑐᖃᒃᑯᓐᓂᑦ ᐊᖑᒻᒪᑎᓇᓱᓪᓗᒋᑦ 
2012-ᒥ. ᐄ, ᐊᔅᓱᕈᑦᑎᐊᕐᓂᐊᖅᑐᒍᑦ ᐃᒃᓯᕙᐅᑖᖅ, ᐃᓕᔅᓯᓄᓪᓗ ᐃᑲᔪᖅᑕᐅᔪᒻᒪᕆᐊᓘᒐᑦᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᕈᒪᓪᓗᑎᓪᓗ ᑖᒃᑯᐊ ᐊᐱᖅᓱᕈᓐᓃᔾᔮᓐᖏᑦᑐᒍᑦ 
ᐃᓪᓗᓕᕆᔨᖅᔪᐊᒃᑯᓐᓄᑦ.  
 
-ᐃᖅᓱᖅᑏ, ᑖᒃᑯᐊ ᐃᑲᔪᓚᐅᕐᒥᒃᑭᑦ ᐊᓂᑎᓪᓗᒋᑦ.  
 
ᖁᔭᓐᓇᒦᒃ. ᒥᓂᔅᑕ ᑐᑐ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᑦ ᐅᖃᐅᓯᕐᖓᐅᑎᖏᓐᓂᑦ ᐅᖃᖁᓪᓗᒍ.  
 
ᒪᓕᒐᒃᓴᖅ 38 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2011-2012 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᕖᓐᖔᓗ, ᐃᒃᓯᕙᐅᑖᖅ. ᖁᕕᐊᑦᑎᐊᖅᑐᖓ ᐅᓪᓗᒥ 
ᐅᖃᐅᓯᖃᕈᓐᓇᕋᒪ 2011-12 ᐃᓕᓐᓂᐊᕐᓂᓕᕆᔨᒃᑯᑦ ᐊᑭᑐᔫᑎᓄᑦ ᐊᑐᕈᒫᕐᓂᐊᖅᑕᖏᓐᓄᑦ.  
 
ᑲᑎᒪᔨᕋᓛᓄᑦ ᐅᖃᓕᒪᔭᖅᑐᖅᓯᒪᓪᓗᖓ ᐃᓕᓐᓂᐊᕐᓂᓕᕆᓂᐅᑉ ᒥᔅᓵᓄᑦ ᐊᑑᑎᖃᓪᓚᑦᑖᕐᒪᑕ 
ᐃᓕᓐᓂᐊᕐᓂᓕᕆᓂᖅ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖅᑐᕈᑎᖏᓐᓂᑦ ᐊᑭᑐᔫᑎᓄᑦ ᐃᓚᒋᔭᐅᓪᓚᕆᒻᒪᑦ. 
ᐱᓕᕆᕝᕕᑦᑎᓐᓂ 25-ᓂ ᓄᓇᓕᓐᓂ ᐊᑐᐃᓐᓇᐅᒻᒪᑕ 43-ᖑᓪᓗᑎᒃ ᐃᓕᓐᓂᐊᖅᕕᑯᑎᖏᑦ ᓄᓇᕗᑦᒥ. 
ᑕᐃᒪᐃᓐᓂᖓᓄᑦ ᐊᑭᑐᔫᑎᓄᑦ ᐊᒥᓲᖃᑦᑕᖅᑯᑦ ᐃᓕᓐᓂᐊᕐᓂᓕᕆᓂᐅᑉ ᐃᓪᓗᖁᑎᖏᓐᓂᒃ ᐱᓕᕆᔾᔪᑎᔅᓴᓂᒃ 
ᓄᓇᓕᓕᒫᓂ. 
 
ᒫᓐᓇ 8,676-ᖑᒻᒪᑕ ᐃᓕᓐᓂᐊᖅᑎᑦ ᒥᑭᓛᓂᑦ ᒍᕋᐃᑦ 12-ᒧᑦ. 1.510 ᕿᑎᕐᒥᐅᓂ, 2,889 ᑭᕙᓪᓕᕐᒥ ᐊᒻᒪ 
4,268 ᕿᑭᖅᑕᓂ ᐃᓕᓐᓂᐊᖅᑐᖁᑎᖏᑦ. ᑖᒃᑯᐊ ᐃᓕᓐᓂᐊᕐᓂᓕᕆᔨᕐᑯᑦ ᑐᒃᓯᕌᖏᑦ ᐊᑭᑐᔫᑎᓄᑦ 
ᐊᑐᕈᒫᓐᓂᐊᖅᑐᓄᑦ 2011-2012, $10,152,000-ᖑᒻᒪᑕ. ᐊᒻᒪ ᑕᐃᒃᑯᐊ ᐱᓕᕆᐊᖑᖃᑦᑕᖅᑐᑦ ᑖᕗᖓᓕᒫᓲᑦ 
ᑮᓇᐅᔭᖅᑐᕈᑎᔅᓴᖏᑦ $50,190,000 2012-2013-ᒥ ᑎᑭᓪᓗᒍ 2015-2016-ᒧᑦ. ᑖᓐᓇ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᐊᖏᓐᓂᒃ ᒐᕙᒪᒃᑯᓂᓪᓕᒫᖅ ᒪᓕᒐᓱᐊᖅᑐᑦ ᑮᓇᐅᔭᖅᑐᕈᑎᒋᕙᓪᓕᐊᔭᑦᑎᓐᓂᒃ. 
 
ᐃᒃᓯᕙᐅᑖᖅ, $10,000,000 ᑖᒃᑯᐊ ᐊᕐᕌᒎᓂᐊᖅᑐᒥᒃ ᐊᕕᑦᑐᖅᑕᐅᓂᐊᕐᒪᑕ ᐱᓕᕆᐊᒃᓴᓄᑦ ᐊᑦᔨᒌᖏᑦᑐᓄᑦ. 
ᑕᐃᓐᓇ ᓄᑖᖅ ᐱᓕᕆᐊᕐᖑᓂᐊᖅᑐᖅ ᓇᐅᔮᓂ ᑐᓵᕕᒃ ᐃᓕᓐᓂᐊᕐᕕᒃᓴᖅ. ᑖᒃᑯᐊ ᑕᐃᓐᓇ ᐃᓕᓐᓂᐊᖅᕕᖓ 
ᓂᓪᓂᐅᓗᐊᕐᖓᑦ ᐱᕕᑭᓐᓂᖓᓄᑦ 272-ᖑᒻᒪᑕ ᐃᓕᓐᓂᐊᖅᑏᑦ ᐅᕝᕙᓗ 130% ᑖᒃᑯᐊ ᐊᑐᕈᓐᓇᕐᓂᖏᑦ 
ᐃᓂᖏᓐᓂᒃ ᑕᑕᓗᐊᓪᓚᕆᒻᒪᑦ 263-ᓂᒃ ᐃᓕᓐᓂᐊᖅᑎᖁᑎᖃᑦᑎᓪᓗᒋᑦ. 
 
ᐃᒃᓯᕙᐅᑖᖅ, ᐸᕐᓇᒃᑐᒍᑦ $50,000-ᓂᒃ ᐊᕐᕌᒍᒥ ᐱᒋᐊᕈᑎᐅᓂᐊᖅᑐᒥᒃ ᑐᒃᓯᕋᖅᑐᑕ. ᐃᒃᓯᕙᐅᑖᖅ, ᐱᓕᕆᕝᕕᕗᑦ 
ᖃᐅᔨᓴᖁᔨᓂᐊᕐᒥᒻᒪᑕ ᐃᓕᓐᓂᐊᖅᕕᓕᒫᒥ ᒫᓂ 2010-2011 ᐊᕐᕌᒍᖓᓂ ᖃᓄᐃᓕᖓᓕᕐᒪᖔᑕ 
ᐃᓕᓐᓂᐊᖅᕕᖁᑎᕗᑦ ᑐᐊᕕᓐᓇᑐᒃᑯᑦ ᑕᕝᕙᑦᑕᐅᑎᒋᓘᓐᓃᑦ ᑕᐃᒃᑯᐊ ᐋᖅᑭᒋᐊᖅᑕᐅᒋᐊᖃᖃᑦᑕᓚᐅᖅᑐᑦ 
ᑕᐃᒫᑦᑕᐅᖅ ᐋᖅᑭᒋᐊᕆᐊᖃᕐᓂᐊᕐᑐᔅᓴᐅᒥᒻᒪᑕ ᐱᑕᖃᐅᑉᐸᑦ. 
 
ᑖᒃᑯᐊ ᓱᕋᓚᐅᖏᓐᓂᖏᓐᓂ ᐋᖅᑭᒃᓱᖃᑦᑕᕈᒪᒐᑦᑎᒍ ᖃᓄᐃᖏᑦᑎᐊᖁᓪᓗᒋᑦ ᐃᓕᓐᓂᐊᖅᑐᖁᑎᕗᑦ 30-43-ᓂᒃ 
ᐃᓕᓐᓂᐊᖅᕕᒃ ᖃᐅᔨᓴᖅᑕᐅᓯᒪᓕᖅᑐᑦ. ᑖᒃᑯᐊ ᖃᐅᔨᓴᕋᓱᒃᑐᑦ ᐊᑯᓂᐅᓂᖅᓴᐅᒻᒪᑕ ᐱᑐᖃᐅᓂᖏᓐᓄᑦ 
ᐃᓕᓐᓂᐊᖅᕖᑦ. ᐊᒻᒪᑦᑕᐅᖅ ᐸᓐᓇᒃᓯᒪᒻᒥᔪᒍᑦ ᐅᓪᓗᒥᒃ ᐊᑕᐅᓯᕐᒥᒃ ᐃᓕᓐᓂᐊᕐᕕᒻᒥᖄᑦᑕᕐᓂᐊᖁᓪᓗᑕ 
ᓂᐊᓚᐅᕐᕋᓗᐊᕐᕋᑦᑕ ᒪᕐᕉᓐᓂᒃ ᐅᓪᓘᓐᓂᒃ ᑎᓴᒪᓂᓪᓘᓐᓂᑦ ᖃᐅᔨᓴᕆᐊᖃᖅᓯᒪᒐᑦᑕ ᑖᒃᑯᓂᖓᑦᑕᐃᓐᓇᖅ 
ᐋᖅᑭᒋᐊᕆᐊᓕᓐᓂᒃ. 
 
ᓴᓇᔭᐅᑎᐊᖃᑦᑕᖏᑦᑐᑦ ᒪᑯᐊ ᕿᓗᐊᖑᔭᐃᑦ ᓱᕋᔅᓯᒪᔪᑦ ᕿᓪᓛᖅᑐᑦ, ᓴᓂᔾᔭᐃᒃᑯᑏᑦ, ᕿᓪᓛᕇᒃᑯᑏᑦ ᒪᑯᐊᒐᓚᐃᑦ 
ᓴᓇᒋᐊᖃᒻᒪᑕ. ᐊᒻᒪᑦᑕᐅᖅ ᖃᑦᑎᕈᑏᑦ ᐊᒻᒪᓗ ᐃᑭᑦᑐᖃᓕᖅᐸᑦ ᑎᒻᒥᑳᕈᒫᓐᓂᐊᖅᑐᑦ ᐱᑐᖃᐅᓕᖅᑐᑎᒃ. 
ᐊᒻᒪᑦᑕᐅᖅ ᑎᒥᒥᒍᑦ ᐊᔪᕈᑎᓖᑦ ᐃᑲᔪᖅᑕᐅᒋᐊᓖᑦ ᐃᖅᑲᓇᐃᔭᖅᑎᖏᓪᓗ ᐊᑐᐃᓐᓇᐅᒋᐊᖃᑦᑐᑎᒃ. ᐊᒻᒪᓗ ᑖᒃᑯᐊ 
ᐱᒻᒪᕆᐅᔪᑦ ᐆᓇᖅᑐᖃᐅᑏᑦ ᐊᐅᓚᐅᑏᓪᓗ ᓴᓇᒋᐊᖃᕆᓪᓗᑎᒃ, ᐃᓛᒃ ᖃᐅᔨᓴᖅᑕᐅᒋᐊᖃᕆᓪᓗᑎᒃ 
ᐱᑐᖃᐅᓕᕐᓂᖏᓐᓄᑦ ᓴᓇᔭᐅᒋᐊᓖᓪᓗ ᐃᓕᓐᓂᐊᕐᕕᒻᒥ. ᕿᖓᐃᑦ, ᐊᓂᐊᕆᕖᑦ ᐊᓯᖏᓪᓗ ᑕᐃᒃᑯᐊ 
ᐅᖅᑰᓴᐅᑎᒧᑦ ᓱᓪᓗᓕᖏᓐᓄᓪᓗ ᑐᕌᖓᔪᑦ.  

ᑕᕝᕙ ᓇᓗᓇᐃᖅᓯᒪᔭᕗᑦ ᐃᓕᓐᓂᐊᕐᓂᓕᕆᔨᒃᑯᑎᒍᑦ ᑖᒃᑯᐊ ᓄᓇᓕᑦ ᒐᕙᒪᒃᑯᓂᓪᓗ ᐱᔨᑦᓯᖅᑏᑦ 
ᓇᓚᐅᒃᑖᑎᑦᑎᓂᒃᑯᑦ ᑳᑦᑐᓛᒃᑖᑎᑦᑎᓇᓱᓐᖑᓱᒻᒪᑕ ᐊᒻᒪ 2011-2012-ᒥ 43-ᖑᒻᒪᑕ ᐃᓕᓐᓂᐊᖅᕖᑦ 
ᓴᓇᔭᐅᒋᐊᕆᐊᓖᑦ. ᑮᓈᐅᔭᓂᒃ ᐊᑐᕈᒫᓐᓂᐊᖅᑐᓂᒃ $1,500,000-ᓂᒃ ᓴᓂᖅᕙᐃᓯᒪᔪᒍᑦ ᐃᓛᒃ ᑐᒃᓯᕋᖅᑐᒍᑦ. 
ᐊᒻᒪᑦᑕᐅᖅ ᐃᓕᓐᓂᐊᖅᕖᑦ ᓴᓇᔭᐅᖃᑦᑕᖁᓪᓗᒋᑦ ᐱᑐᖃᓐᖑᓗᐊᓚᐅᖏᓐᓂᖏᓐᓂ. ᐊᖏᖅᑕᐅᓚᐅᕐᒪᑦ ᒥᓂᔅᑕᐅᑉ 
ᑐᒡᓕᐊᓄᑦ. 
 
ᐆᑦᑑᑎᒋᓪᓗᒍ, ᒪᑯᐊ ᐊᓗᕐᓘᔭᐅᑏᑦ, ᓇᑏᓪᓗ ᐊᓯᔾᔨᕆᐊᓖᒃ ᐊᐅᓱᐃᑦᑐᒥᒃ, ᐃᒡᓗᓕᒃᒥ, ᑭᓐᖓᓂ, ᓴᓂᕋᔭᕐᒥ, 
ᑖᒃᑯᐊ ᐃᓕᓐᓂᐊᖅᑎᖁᑎᕗᑦ ᐅᓗᕆᐊᓇᖅᑐᒦᖁᓇᒋᑦ ᐃᓕᓐᓂᐊᖅᕕᖏᓐᓂ. ᑲᑎᓪᓗᒋᑦ ᐊᑭᖃᕐᓂᐊᖅᑐᑦ 
$555,000-ᓂᒃ ᑖᒃᑯᐊ ᓴᓇᔾᔪᑎᔅᓴᐃᑦ ᓴᓇᔭᐅᓂᖏᓪᓗ. ᐆᓇᖅᑐᖃᐅᑏᑦ ᑖᒃᑯᐊ ᐊᐅᔭᖅ ᑖᒃᑯᐊ ᐊᐅᔭᖅ 
ᑎᑭᑎᑕᐅᓚᐅᕐᒪᑕ ᐊᒻᒪ ᐊᓯᔾᔨᖅᑕᐅᓯᒪᓕᖅᑐᑦ ᓴᓂᕋᔭᒻᒥ, ᒥᑎᒪᑕᓕᐅᓪᓗ ᐃᓕᓐᓂᐊᕐᕕᖏᓐᓂ. ᐅᖅᑯᓴᕐᓂᖅ 
ᐊᓱᔾᔫᒥᐅᓕᖅᑐᖅ. ᐊᑭᖃᓚᐅᖅᑐᖅ $390,000-ᓂᒃ.  
 
ᐃᒃᓯᕙᐅᑖᖅ, ᓴᓂᕝᕙᐃᓯᒪᒻᒥᔪᒍᑦ $1,500,000-ᓂᒃ ᑖᒃᑯᐊ ᒪᑭᒪᐃᓐᓇᕈᑎᔅᓴᖏᓐᓂ ᐋᓐᓂᐊᕐᕖᑦ ᐊᒻᒪᓗ 
ᐃᓪᓗᖅᔪᐊᖅ ᕿᑭᖅᑕᖅ ᐃᓕᓐᓂᐊᕐᕕᐋᓗᐊᓂ ᐅᖅᓱᖅᑑᒥ. ᑖᒃᑯᐊ ᓇᓗᓇᐃᖅᑕᐅᓚᐅᕐᖓᑕ ᓴᓇᒋᐊᓖᑦ 
ᐅᓗᕆᐊᓇᖅᑐᒦᖁᓇᒋᑦ ᐊᑦᑕᓇᖅᑐᒦᖁᓇᒋᓪᓗ ᐃᓕᓐᓂᐊᖅᑏᑦ. 2011/2012 ᐊᕐᕌᒍᖓᓂ 
ᐋᖅᑭᒋᐊᕈᑕᐅᓂᐊᓚᐅᖅᑐᑦ ᐅᖓᕙᕆᐊᖅᑕᐅᓯᒪᓕᕐᒥᒻᒪᑕ 2012/2013 ᐊᕐᕌᒍᖓᓄᑦ.  
 
ᐃᒃᓯᕙᐅᑖᖅ, ᑖᒃᑯᐊ ᐊᑭᑐᓂᖅᓵᔪᖅᔪᓐᓄᑦ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᔅᓴᑕᖃᕐᒥᒻᒪᑦ ᒥᑭᑦᑑᑕᐅᓂᖅᓴᐅᒐᓗᐊᓂᑦ 
ᐊᑭᑐᔫᑎᓂᑦ ᓴᓇᔾᔪᑎᐅᓂᐊᖅᑐᓂᑦ ᓄᓇᕗᑦ ᐃᓗᐊᓂ. ᐱᔭᕆᐊᔅᓴᖅ ᐅᓗᕆᐊᓇᖅᑐᒥᔭᐃᕈᑏᑦ 
ᐊᑦᑕᓇᖅᑐᒦᕐᔭᐃᕈᑎᐅᒻᒪᑕ. ᐊᒻᒪ ᑖᒃᑯᐊ ᑐᒃᓯᕋᖅᓯᒪᔪᖃᓐᖏᑦᑐᑦ ᐊᑭᑐᔫᑎᑎᒍᑦ ᐸᕐᓇᐅᑎᖏᑦ.  
 
ᐱᓕᕆᐊᔅᓴᐃᑦ ᐊᖏᖅᑕᐅᓯᒪᒻᒪᑕ ᒥᓂᔅᑕᐅᑉ ᑐᒡᓕᐊᓄᑦ ᐊᕐᕌᒍᑎᓐᓂ ᐊᑭᑐᓂᖅᓵᖅᔪᓐᓂᑦ ᐱᓕᕆᐊᖑᓂᐊᖅᑐᑎᑦ 
ᑕᕝᕙᓂ ᐃᖃᓗᒃᑑᑎᐊᕐᒥ $90,000, ᐃᖃᓗᐃᑦ ᐊᖅᓴᕐᓃᑦ ᐱᓐᖑᐊᕐᕕᖓ ᖁᐊᖅᑕᖅᑎᒐᓚᑕᐅᓂᖓ $11,000, 
ᐃᒡᓗᓕᒑᖅᔪᒃ ᕕᒃᑐ ᓴᒻᒧᑦᑐᖅ ᐃᓕᓐᓂᐊᕐᕕᖓ ᐊᒥᒐᓚᐅᕐᓂᖓᓄᑦ ᐊᓇᕐᕕᖓᓄᑦ $6,000, ᓄᓇᕗᒻᒥ ᑕᒫᓂ 
ᑲᑎᑦᓱᐃᓂᕐᒧᑦ ᑐᓴᒐᒃᓴᓕᐊᖑᓯᒪᔪᓂᑦ $8,000, ᑲᖏᖅᖠᓂᕐᒥ ᐊᓪᓚᕝᕕᒻᒥ ᑐᓴᐅᒪᖃᑦᑕᐅᑎᓂᕐᒧᓪᓗ ᐅᐊᔭᓂᑦ 
$28,000. ᐃᓄᒃᓱᒃ ᐃᓕᓐᓂᐊᕐᕕᐋᓗᐊ ᓱᓕ ᐋᖅᑭᒋᐊᖅᑕᐅᖏᓐᓇᓂᐊᕐᒪᑦ ᑕᕝᕙᓂ ᐊᕐᕌᒍᑦᑎᓐᓂ 2011/2012-ᒥ 
ᐸᕐᓇᔅᓯᒪᔭᕗᑦ. 2011-ᒥ ᑕᕝᕙᓂ ᓇᑎᓕᕆᔭᐅᓂᐊᕐᒪᑦ ᐊᒥᐊᖅᑕᐅᓗᓂᓗ. ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᓂᑦ 
ᐊᑐᕈᒫᕐᓂᐊᖅᑐᓂ ᓴᓂᕝᕙᐃᓯᒪᔪᑦ $3,450,000-ᓂᒃ ᑕᕝᕙᓂ ᐊᕐᕌᒍᑦᑎᓐᓂ ᐱᓕᕆᔾᔪᑎᔅᓴᓂᑦ.  
 
ᐃᒃᓯᕙᐅᑖᖅ, ᓈᒻᒪᓈᖅᓯᒪᔪᑦ ᐃᓄᒃᓱᒻᒥ ᐋᖅᑭᒋᐊᖅᑕᐅᓂᔅᓴᖓ ᐊᒻᒪ ᐱᒋᐊᖅᑕᐅᓚᐅᖅᑐᖅ ᐊᐅᔭᖅ ᐅᑯᐊ 
ᐋᖅᑭᒋᐊᖅᑕᐅᓂᖏᑦ: ᐊᐅᐸᕈᔪᒃᑑᑉ ᒥᔅᓵᓂ ᐋᖅᑭᒋᐊᕆᐊᓖᑦ. ᐊᒻᒪ ᓄᑖᒥᑦ ᐃᔅᓯᕙᐅᑕᕐᒥᑦ ᐅᕝᕙᓘ ᐊᓇᕐᕕᒻᒧᑦ 
ᐃᖏᑦᑎᐊᕈᑎᒥᒃ ᑎᒥᒥᒍᑦ ᐱᒡᒐᖅᑐᓄᑦ ᐃᑲᔫᑎᔅᓴᖅ ᐃᖅᑲᓇᐃᔭᖅᑎᔅᓴᖓᓄᓪᓗ ᐊᒻᒪ ᓄᑖᓂᑦ ᒪᑐᓕᐅᖅᑕᐅᓗᑎᑦ, 
ᑎᒥᒥᒍᑦ ᐊᔪᕈᑎᓕᓐᓄᑦ ᐊᓇᕐᕕᒋᔭᐅᔪᓐᓇᖅᑐᒥ, ᑐᓴᐅᒪᖃᑦᑕᐅᑎᓂᕐᒧᓪᓗ ᑐᕌᖓᔪᓂᑦ.  
 
ᑖᒃᑯᐊ ᒥᐊᓂᕆᔾᔪᑎᔅᓴᕆᒐᓱᐊᕋᑦᑎᒍ ᐊᑭᑐᔫᑎᑎᒍᑦ ᓯᕗᓪᓕᐅᑎᒍᒪᔭᑦᑎᓐᓄᑦ ᑲᑎᖅᓱᐃᓇᓱᐊᕋᑦᑕ ᕼᐊᒻᒪᓚᒃᑯᓐᓂ, 
ᐃᓕᓐᓂᐊᕐᓂᓕᕆᔨᒃᑯᓐᓂ, ᓄᓇᓕᓐᓂ ᐃᓕᓐᓂᐊᕕᓐᓂ, ᓄᓇᓖᓪᓗ ᒐᕙᒪᒃᑯᓪᓗ ᐱᓕᕆᔨᖏᓐᓂ. ᑖᒃᑯᐊ 
ᐱᔭᕆᐊᑐᔪᕈᓘᔭᐅᒻᒪᑕ ᖃᐅᔨᓴᕆᐊᖃᖅᑕᕗᑦ ᑲᑎᖅᓱᐃᒋᐊᖃᕋᑦᑕ ᖃᓄᖅ ᐃᓕᓐᓂᐊᕐᕕᓐᓂ ᐊᑐᖅᑕᐅᕙᓪᓕᐊᔪᑦ. 
ᑖᓐᓇ ᑎᒥᑕᖓᓗ ᐃᓕᓐᓂᐊᕐᕕᐅᑉ ᖃᓄᑎᒋ ᒪᑭᒪᑦᑎᐊᖅᑎᒋᓕᕐᒪᖔᑦ.  
 
ᐃᒃᓯᕙᐅᑖᖅ, ᑖᒃᑯᐊ ᑐᒃᓯᕋᓚᐅᕐᒥᔪᒍᑦ ᑐᒃᓯᕋᐅᑎᓂᑦ ᕿᒥᕐᕈᓚᐅᕐᒥᔪᒍᑦ ᕙᓯᖅᑲᐅᑎᓂᑦ ᐃᓄᑦᑕᐅᑎᔅᓴᓂᑦ ᕙᓯᓂᑦ. 
ᑖᒃᑯᐊ ᐅᓄᖅᓯᒋᐊᑳᓪᓚᔅᓯᒪᓕᕐᒥᒪᑕ ᕙᓯᖃᕐᑎᑦᑎᓂᐅᕙᑦᑐᖅ ᓄᓇᓕᓐᓂ ᐊᕐᕌᓂ ᕿᒥᕐᕈᓚᐅᖅᑐᒍᑦ. ᓄᑖᓂ 
ᕙᓯᑖᖅᓯᒪᓕᖅᑐᑦ ᐸᓐᓂᖅᑑᒥ ᐊᒻᒪᑦᑕᐅᖅ ᑎᒥᒥᒍᑦ ᐊᔪᕈᑎᓕᓐᓄᑦ ᐅᖅᓱᖅᑑᒥ, ᒥᑦᑎᒪᑕᓕᒻᒥᓗ ᓄᑖᒥᑦ 
ᕙᓯᑖᓚᐅᖅᑐᑦ ᐃᒃᐱᐊᖅᔪᒻᒥᓗ ᐊᐅᓪᓛᖅᑕᐅᓪᓗᓂ. ᑖᒃᑯᐊ, ᐃᒃᓯᕙᐅᑖᖅ, ᓄᑖᒥ ᐊᕐᕌᒍᒥ ᑐᒃᓯᕋᐅᑎᒋᔭᕗᑦ 
ᐊᓯᔾᔨᐸᓪᓕᐊᔪᒪᒐᓗᐊᕋᑦᑎᒍ ᓄᑖᕈᕆᐊᕐᓗᒋᓪᓘᓐᓃᑦ ᐱᑐᖃᐅᓗᐊᓕᖅᑐᑦ ᕙᓰᑦ.  
 
ᐃᒃᓯᕙᐅᑖᖅ, ᐅᓄᖅᓯᒋᐊᖅᓯᒪᒻᒪᑕ ᐊᐅᓚᔾᔪᑏᑦ ᕙᓯᓄᑦ ᑕᕝᕙᓂ ᐊᕐᕌᒍᑦᑎᓐᓂ ᐃᓕᓐᓂᐊᕐᓂᓕᕆᔨᒃᑯᑦ 
ᑐᓂᓯᓯᒪᓕᖅᑐᑦ ᐊᐅᓚᔾᔪᑎᔅᓴᓂᑦ 6%-ᒥ 105%-ᒧᑦ ᐊᑭᑦᑐᕆᐊᖅᓯᒪᒻᒪᑕ 2009-ᒥᓂᑦ ᕙᓯᓕᕆᓂᕐᒧᑦ 
ᐊᑭᓕᖅᓱᕆᐊᓖᑦ. ᑖᓐᓇ ᓇᓗᓇᓐᖏᑦᑐᖅ ᐊᕐᕌᒍᑦᑎᓐᓂᑦ ᐊᒡᒋᖅᑐᓂᒃ ᐊᑭᑦᑐᖅᐸᓪᓕᐊᓂᐊᕐᒥᔪᑦ.  

ᐊᒻᒪ ᐃᒃᓯᕙᐅᑖᖅ ᑐᓴᖅᑎᑦᑎᒋᐊᕈᒪᒋᓪᓗᖓ ᒪᓕᒐᓕᐅᖅᑎᐅᖃᑎᓐᓂᑦ ᖃᑦᑎᑲᓪᓚᓐᓂᑦ 
ᐋᖅᑭᒋᐊᖅᐸᓪᓕᐊᓂᐅᔪᓂᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᐅᑉ ᐃᓪᓗᖁᑎᖏᓐᓂᑦ ᓴᓇᒋᐊᕆᐊᓕᓐᓂᑦ. ᐲᑕ ᐱᑦᓯᐅᓛᖅ 
ᐃᓕᓐᓂᐊᕐᕕᖓ ᑭᓐᖓᕐᓂ ᐊᐅᔭᖅ ᐱᔭᕇᖅᑕᐅᔪᒻᒫᖅᑐᖅ ᐊᒻᒪ ᐃᓕᓐᓂᐊᕐᓂᓕᕆᔨᒃᑯᑦ $50,000-ᓂᑦ 
ᓴᓂᕐᕙᐃᓚᐅᕐᒥᔪᑦ ᐊᕐᕌᒎᓂᐊᖅᑐᒧᑦ ᓇᓪᓕᐅᒃᑯᒫᖃᐅᑎᔅᓴᓄᑦ.  
 
ᓄᐃᔮᖅ ᐃᓕᓐᓂᐊᕐᕕᖓ ᓴᓂᑭᓗᐊᕐᒥ ᒥᑭᓗᐊᓕᓚᐅᕐᒪᑦ ᐃᓕᓐᓂᐊᖅᑎᖏᑦ ᐃᓯᖅᐸᓪᓕᐊᔪᑦ ᒪᓕᑦᑐᒋᑦ ᓄᑖᒥᑦ 
ᐃᓕᓐᓂᐊᕕᔅᓴᒥᑦ ᓴᓇᓂᐊᔪᒻᒪᑕ. ᐊᐅᔭᖅ ᐱᒋᐊᓚᐅᖅᑐᑦ. ᓂᕆᐅᑦᑐᒍᑦ 2010-ᒥ ᑎᓯᐱᕆᐅᓕᖅᑲᑦ 
ᐱᔭᕇᖅᑕᐅᓛᕆᐊᖓ. $50,000-ᓂᒃ ᓇᓪᓕᐅᒃᑯᒫᔅᓴᖏᓐᓂᑦ ᐱᒃᑲᓐᓂᕆᐊᖃᕐᓂᐊᖅᑐᑦ. 
 
ᐃᓄᒃᓱᐃᑦ ᐃᓕᓐᓂᐊᕐᕕᖓ ᕿᑭᖅᑕᖅᔪᐊᓂ ᐃᓚᖏᐊᕆᐊᖃᓚᐅᕐᒥᒻᒪᑦ ᐋᖅᑭᒋᐊᕆᐊᖃᖅᑐᓂᓗ ᑕᐃᓐᓇ 
ᐃᓕᓐᓂᐊᕐᕕᖓ. ᓂᕆᐅᑦᑐᒍᑦ, ᐃᓛᒃ ᓴᓇᒋᐊᖅᑕᐅᓚᐅᕐᖓᑦ 2009-ᖑᑎᓪᓗᒍ ᐊᐅᔭᖓᓂ ᐱᒋᐊᖅᑕᐅᔪᒻᒪᑦ 
ᓂᕆᐅᑦᑐᒍᑦ ᑕᕝᕙᓂ ᐊᕐᕌᒍᑦᑎᓐᓂ ᐱᔭᕇᕋᔭᕆᐊᖓ. $242,000-ᕌᖅᑐᑎᒃ ᐊᕐᕌᒍᑦᑎᓐᓂᑦ. 
 
ᐃᒃᓯᕙᐅᑖᖅ, ᑕᐃᒪ ᐅᖃᖃᑦᑕᖅᓯᒪᒐᒪᐃᓛᒃ ᑖᒃᑯᐊ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᐃᑦ ᒥᒃᓴᐅᓴᔅᓯᒪᔪᒍᑦ 
ᒪᓕᑦᓴᐃᓐᓇᕆᐊᖃᕋᓗᐊᕋᑦᑐᒍ ᐅᖓᑕᐅᔾᔨᖃᑦᑕᕆᐊᖃᓐᖏᓇᑦᑕ ᐊᑐᕈᒫᕐᓂᐊᖅᑐᖁᑎᑦᑎᓐᓂᑦ. 
ᐊᑲᐃᓪᓕᐅᕈᑎᖃᖃᑦᑕᕋᑦᑕ ᐊᑭᓕᖅᓱᕆᐊᓕᓐᓄᑦ. ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓪᓗᓕᕆᓂᕐᒧᓪᓗ, ᐃᓪᓗᖅᔪᐊᓄᓪᓗ 
ᐊᐅᓚᐅᑎᖏᓐᓂᑦ ᓴᓇᓂᕐᒧᑦ. ᐊᒻᒪ ᑖᒃᑯᐊ ᒫᓐᓇ ᐃᓚᒋᐊᓖᑦ ᓄᑖᓪᓗ ᐃᓪᓗᓕᐅᕆᐊᓖᑦ ᐱᖁᑎᖅᔪᐊᑦ.  
 
ᐃᒃᓯᕙᐅᑖᖅ, ᖁᕕᐊᑉᐳᖓ ᐃᓕᓐᓂᐊᕐᓂᓕᕆᔨᒃᑯᑦ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᔅᓴᒥᑦ 2011-12-ᒧᑦ 
ᐅᖃᐅᓯᕆᓯᒪᓪᓗᒋᑦ ᐅᓪᓗᒥ. ᐊᕐᕌᒍᓂᓗ ᑎᓴᒪᐃᑦ ᐃᓗᐊᓂ ᐊᑐᖅᑕᐅᓂᐊᖅᑐᑎᒃ, ᓂᕆᐅᓐᓂᖃᑦᑎᐊᖅᐳᖓ 
ᐊᐱᖅᑯᑎᓂᒃ ᐅᖃᐅᔅᓴᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᖃᐅᔨᓯᒪᕖᑦ? ᑲᑎᒪᔨᕋᓛᑦ ᓈᒻᒪᓴᖅᑳᑦ ᖃᐃᖁᓯᒪᔭᖏᑦ 
ᑕᐅᕗᖓ ᐃᖏᒋᐊᖅᑐᖁᓪᓗᒋ?  
 
ᐃᖅᓱᖅᑏ, ᐃᑲᔪᑲᐃᓐᓇᒃᑭᑦ.  
 
ᒥᔅᑕ ᑐᑐ, ᑕᕝᕙᓃᖃᑎᑎᑦ ᖃᐅᔨᒃᑲᐅᑎᑲᐃᓐᓇᒃᑭᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᓴᐅᒥᓐᓂᑦ ᒥᔅ ᑳᑎ ᐅᑉᐱᒃ, ᒥᓂᔅᑕᐅᑉ ᑐᒡᓕᐊ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖃᐅᔨᒪᑦᑎᐊᖅᑕᓯ. ᐃᒃᓯᕙᐅᑕᖓᑦ ᐃᓅᓯᕐᒥᑦ ᖃᓄᓐᖏᑦᑎᐊᕋᓱᓐᓂᕐᒧᑦ ᑲᑎᒪᔨᕋᓛᓄᑦ, 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᒪᑐᐃᖅᓯᒋᐊᕈᑎᓂᒃ ᐅᖃᐅᓯᖃᕈᓐᓇᕋᒪ ᑭᒡᒐᖅᑐᖅᑐᒋᑦ 
ᐃᓅᓯᕐᒥᑦ ᖃᓄᐃᓐᖏᑦᑎᐊᕋᓱᓐᓂᕐᒧᑦ ᑲᑎᒪᔨᕋᓛᑦ. ᐃᓱᒪᔅᓴᖅᓯᐅᕈᑎᖃᓕᖅᑎᓪᓗᑕ ᐃᓕᓐᓂᐊᕐᓂᓕᕆᔨᒃᑯᑦ 
ᑐᒃᓯᕋᐅᑎᖏᓐᓂᑦ 2011-12-ᒧᑦ $10,152,000-ᓂᒃ ᐊᑭᑐᔫᑎᓄᑦ.  
 
ᐃᒃᓯᕙᐅᑖᖅ, ᐃᓕᓐᓂᐊᕐᓂᓕᕆᔨᒃᑯᑦ ᐊᑭᑐᔫᑎᓄᑦ ᒥᒃᓴᐅᓴᒃᓯᒪᔭᖏᑦ 2011-12-ᒥ 7-ᓄᑦ ᓄᓇᓕᓐᓄᑦ 
ᓇᓗᓇᐃᖅᑕᐅᓯᒪᔪᓂᑦ ᐱᖃᓯᐅᔾᔨᓯᒪᒻᒪᑕ ᐊᕐᕌᒍᓂᑦ ᐊᓂᒍᖅᑐᓂᒃ ᐱᒋᐊᖅᑕᐅᓚᐅᖅᑐᓂᑦ. ᐊᒻᒪ ᑕᓪᓕᒪᑦ 
ᓇᓪᓕᐊᓐᓂᑦ ᓄᓇᓕᓐᓂᑦ ᓴᓇᓂᐊᕐᒪᖔᑕ ᐅᖃᖅᓯᒪᒐᑎᒃ. ᑖᒃᑯᐊ ᐅᔾᔨᕈᓱᓐᓂᐊᖅᑐᒍᑦ ᑭᓐᖓᕐᓂ, ᐃᓪᓗᓕᒻᒥ, 
ᓴᓂᑭᓗᐊᕐᒥᓗ ᑖᒃᑯᐊ ᓄᓇᓖᑦ ᐱᖓᓱᑦ ᑐᒃᓯᕋᖅᓯᒪᒻᒪᑕ ᐃᓕᓐᓂᐊᕐᕕᖏᑦ. ᐋᖅᑭᒋᐊᖅᑕᐅᓂᐊᕋᓗᐊᖅᑐᓂ 
ᐃᖃᓗᓐᓂ. ᐊᕐᕌᒍᓂᑦ ᐊᒥᓱᓂᑦ, ᐅᓄᖅᑐᓂᑦ ᐱᔭᕇᖅᑕᐅᒐᓱᓐᓂᐊᕆᓪᓗᑎᒃ, ᑕᕝᕙᓴᐃᓐᓇᕐᓗ ᕿᑭᖅᑕᖅᔪᐊᕐᒥ 
ᐊᕐᕌᒍ ᑭᖑᓪᓕᖅᐹᖓᓂ ᐱᔭᕇᖅᑕᐅᓇᓱᐊᕐᒪᑦ ᐃᓕᓐᓂᐊᕐᕕᓕᐊᖑᔪᖅ. ᐊᒻᒪ ᓇᐅᔮᓂ ᐱᒋᐊᕐᓂᐊᓕᖅᑐᓂ 
ᑎᑎᕋᐅᔭᖅᑕᐅᓂᖓ ᐃᓪᓘᑉ ᓴᓇᒪᓂᔅᓴᖓᑕ. ᑖᒃᑯᐊ ᐱᓕᕆᐊᔅᓴᐃᑦ ᓈᒻᒪᓈᖅᑕᖅᓯᒪᒋᐊᖃᕐᓂᖃᖃᑦᑕᕐᒪᑕ 
ᐅᓪᓗᖅᓯᐅᑎᑎᒍᑦ. ᑲᑎᒪᔨᕋᓛᑦ ᑲᔪᖏᑦᑐᐃᕗᑦ ᒥᓂᔅᑕᒥᒃ ᑐᓴᐅᒪᑎᑕᐅᖃᑦᑕᖁᓪᓗᑕ ᐅᖓᕙᕆᐊᖅᑕᐅᓂᐊᖅᑲᑕ 
ᐊᓯᔾᔨᓂᐊᖅᐸᓪᓗ ᐸᕐᓇᐅᑏᑦ. 
 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓱᒫᓘᑎᖃᒻᒪᑕ ᑐᓴᐅᒪᑎᑕᐅᑦᓯᐊᖃᑦᑕᖏᓐᓂᖏᓐᓂᒃ ᓄᓇᓖᑦ ᐊᒻᒪ ᓄᓇᓖᑦ 
ᐃᓕᓐᓂᐊᕐᓂᓕᕆᔨᖏᑕ ᑲᑎᒪᔨᖏᑦ ᐱᓕᕆᐊᒃᓴᓄᑦ ᓇᓗᓇᐃᖅᑕᐅᓯᒪᔪᓂᒃ 2012-2016 ᐃᓗᐊᓂ ᐊᑭᑐᔫᑎᓄᑦ 
ᐸᕐᓇᐅᑎᓂ ᐊᕐᕌᒍᓄᑦ ᑕᓪᓕᒪᓄᑦ. 
 
ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓄᑦ ᐆᑦᑑᑎᒋᓪᓗᒍ ᐅᖅᓱᖅᑑᒥ ᐅᖓᕙᕆᐊᖅᑕᐅᖏᓐᓇᕐᒪᑦ 2004-ᒥ 
ᐱᒋᐊᓚᐅᖅᓯᒪᔪᒐᓗᐊᖅ. ᖃᑦᓯᐊᑎᒻᒪᕆᑦᑐᑎᖅᑲᐃ ᑖᕙᓂ ᓴᓇᒋᐊᓚᐅᖅᓯᒪᔪᒐᓗᐊᑦ ᑲᔪᓯᔾᔮᖏᒻᒪᒡᒎᖅ ᐊᕐᕌᒍᖓᓂ 
2011-2012. ᐊᒻᒪ ᑕᐃᒃᑯᐊ ᓴᓇᔾᔪᑎᔅᓴᐅᒐᓗᐊᑦ ᑕᐃᒪᐃᓕᖓᑐᐃᓐᓇᑎᓪᓗᒋᑦ ᓱᕋᑦᑎᖅᑕᐅᑐᐃᓐᓇᕆᐊᖃᒻᒪᑕ 
ᐅᕝᕙᓗ ᑎᒡᓕᒐᖅᕕᐅᓗᑎᒃ. ᑕᐃᒪᐃᒃᑲᓗᐊᖅᑎᓪᓗᒍ ᑕᐃᒃᑯᐊ ᐋᖅᑭᒋᐊᕆᐊᓖᑦ ᑐᐊᕕᓐᓇᑐᒃᑯᑦ 
ᑕᐃᑲᐅᓕᕋᓗᐊᕐᒥᑎᓪᓗᒋᑦ ᑕᐃᒪᐃᓕᖓᑐᐃᓐᓇᕐᒥᔪᑦ ᑖᒃᑯᐊ ᐱᓕᕆᐊᕐᖑᒋᐊᓕᐅᒐᓗᐊᑦ.  
 
ᐃᒃᓯᕙᐅᑖᖅ, ᐃᒡᓗᓂ ᐊᑭᑭᔾᔫᒥᔪᓂᒃ ᐃᓪᓗᖃᕐᓂᖅ ᐃᓕᓴᐃᔨᓄᑦ ᐃᖅᑲᓇᐃᔭᖅᑎᓄᑦ ᐅᖃᐅᓯᐅᖃᑦᑕᖅᓯᒪᒻᒪᑦ 
ᓄᓇᕗᑦ ᓄᓇᓕᖏᓐᓂ. ᑲᑎᒪᔨᕋᓛᑦ ᑐᑭᓯᓯᒪᑦᑎᐊᖅᑐᑦ ᐃᓱᒪᔅᓴᖅᓯᐅᕈᑎᖃᓐᓂᑎᓐᓂᑦ ᐃᓪᓗᓕᕆᓂᕐᒥᒃ 
ᐊᑲᐃᓕᐅᕈᑎᖃᕋᑦᑕ ᒫᓐᓇ. ᑲᔪᖏᑦᑐᐃᕗᖓ ᒥᓂᔅᑕᒥᒃ ᑕᐃᒃᑯᐊ ᒥᓂᔅᑕᐃᓪᓗ ᑲᑎᒪᔨᖏᑦ ᓇᓗᓇᐃᖅᓯᖁᓪᓗᒋᑦ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐃᓪᓗᑭᔅᓴᕐᓂᐅᑉ ᒥᒃᓵᓄᑦ. ᑖᒃᑯᐊ ᐊᒃᑐᐃᓯᒪᓪᓚᕆᒻᒪᑕ ᐱᔨᑦᑎᕈᑏᑦ ᑲᔪᓯᑎᑕᐅᓂᖏᑦ 
ᐊᒻᒪ ᐱᒻᒪᕆᐅᔪᑎᓂᒃ ᐃᓕᓐᓂᐊᕐᓂᓕᕆᓂᕐᒥ ᐋᓐᓂᐊᕐᓂᓕᕆᓂᕐᒥᓗ.  
 
ᑖᒃᑯᐊ ᑲᑎᒪᔨᕋᓛᑦ ᖁᔭᓕᔪᑦ ᒥᓂᔅᑕ ᓇᓗᓇᐃᖅᑐᐃᖃᐅᒻᒪᑦ ᒥᑭᑦᑑᑕᐅᓂᖅᓴᓄᑦ ᐊᑭᑐᔫᑎᓄᑦ 
ᐊᑐᖅᑕᐅᓂᐊᖅᑐᓂᒃ. ᐊᒻᒪ ᑮᓇᐅᔭᐃᑦ ᑲᔪᓯᑎᑕᐅᕙᓪᓕᐊᓂᐊᕐᓂᖏᓐᓂᒃ. ᑭᓯᐊᓂᓕ ᑲᑎᒪᔨᕋᓛᑦ ᐊᑐᓕᖁᔨᕗᑦ 
ᒥᓂᔅᑕᒧᑦ ᑖᒃᑯᐊ ᓇᓗᓇᔭᖅᓯᒪᑦᑎᐊᖅᑐᑦ ᑎᑎᖅᑲᑦᑕᖏᑦ ᐊᒻᒪᓗ ᑭᓱᒧᑦ ᐊᑐᕐᓂᕐᒪᖔᑕ ᐃᒻᒥᒃᑰᖅᑕᕐᓗᑎᒃ 
ᓇᓗᓇᐃᖅᑕᐅᖁᓪᓗᒋᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᐊᕐᒪᑕ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᑐᐃᓯᐊᖅᑐᑦ ᑖᒃᑯᐊ ᑖᕗᖓᓕᒫᖅ ᓴᓇᔭᐅᒋᐊᖃᖃᑦᑕᖅᑐᑦ 
ᐋᖅᑭᒋᐊᕆᐊᖃᓕᕋᐃᒻᒪᑕ ᐋᖅᑭᒋᐊᖅᑕᐅᖃᑦᑕᖁᓪᓗᒋᑦ. ᑖᒃᑯᐊ ᐅᓗᕆᐊᓇᖅᑐᒦᖁᓇᒋᑦ ᐋᓐᓂᐊᓇᖅᑐᒦᖁᓇᒋᓪᓗ 
ᐃᖅᑲᓇᐃᔭᖅᑎᕗᑦ. ᑲᔪᖏᑦᑐᐃᕗᑦ ᒥᓂᔅᑕᒥᒃ ᐃᖅᑲᓇᐃᔭᖅᖏᓐᓂᓪᓗ ᐱᓕᕆᖃᑎᒋᔭᐅᖁᓪᓗᒋᑦ ᓄᓇᓕᑦ ᐊᒻᒪ 
ᓄᓇᓖᑦ ᐃᓕᓐᓂᐊᕐᓂᓕᕆᔨᖏᑦ. ᐊᒻᒪ ᑲᑎᒪᔨᕋᓛᑦ ᑐᑭᓯᒻᒪᑕ ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᓐᓂᖃᕆᐊᖃᒻᒪᑕ 
ᖃᓄᐃᓕᔪᖃᓚᐅᖅᑎᓐᓇᒍ ᐃᓕᓐᓂᐊᖅᕖᑦ ᖃᐅᔨᓴᖅᑕᐅᕙᓪᓗᑎᒃ ᐊᒻᒪ ᑎᒥᒥᒍᑦ ᐊᔪᕈᑎᖃᑦᑐᓂᒃ ᐃᑲᔫᑎᐅᒋᐊᓖᑦ 
ᐋᖅᑭᓱᖅᑕᐅᓗᑎᒃ ᐃᓕᓐᓂᐊᕐᕕᒻᒥ. 
 
ᑐᑭᓯᓪᓗᑕᓗ ᑖᒃᑯᐊ ᐋᖅᑭᒋᐊᕆᐊᓕᑦ ᐊᒻᒪ ᐋᖅᑭᒋᐊᖅᓯᒪᖏᑉᐸᑕ ᐊᒃᑐᐃᓂᖃᕐᓂᐅᓴᑐᐃᓐᓇᒥᒻᒪᑕ. ᒥᓂᔅᑖ 
ᐱᓂᐊᕐᓂᕗᑦ ᑕᐃᒪᐃᓕᖓᑦᑕᖅᐳᖅ. ᐃᒃᓯᕙᐅᑖᖅ, ᐱᔭᕇᖅᐳᖓ 2011-2012 ᐊᑭᑐᔫᑎᓄᑦ ᒥᒃᓴᐅᓴᔭᐅᓯᒪᓴᔪᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐅᖃᐅᓯᖃᑦᑎᓪᓗᑕ. ᖁᔭᓐᓇᒦᒃ, ᐊᐱᖅᑯᑎᖃᓐᓂᐊᑐᔅᓴᐅᒻᒥᔪᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒪᓕᓪᓗᒍ 77(2), ᐃᒃᓯᕙᐅᑕᖅ ᐃᓱᒪᔅᓲᑎᒋᒻᒪᒍ 
ᒪᓕᒐᓕᐅᖅᑎ ᐊᑕᐅᓯᐊᖏᓪᓗ ᓂᓪᓕᕈᓐᓇᖅᑐᖅ. ᑭᓯᐊᓂ ᐃᓘᓐᓇᑦᑎᐊᑐᑦ ᒪᓕᒐᓕᐅᖅᑎᓕᒫᑦ ᓂᓪᓕᕈᒪᔪᑦ 
ᓂᓪᓕᓚᐅᖅᑎᓪᓗᒋᑦ ᓂᓪᓕᓕᖅᑭᒍᓐᓇᖅᑐᑦ ᓇᓪᓕᒃᑭᑕᕐᓗᒋᑦ ᐱᓕᕆᕝᕖᑦ ᐊᐅᓚᓂᖏᓐᓄᑦ ᐅᖃᐅᓯᒃᓴᖃᑉᐸᑕ 
ᒪᑐᐃᖅᓯᒍᑎᓄᑦ. ᒥᔅᑕ ᕋᑉᐹᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᕈᒪᓪᓗᖓ ᒥᓂᔅᑐᒥᒃ, ᑖᒃᑯᐊᓗ ᐃᖅᑲᓇᐃᔭᖅᑎᖏᑦ ᑕᒫᓃᖃᑕᐅᔪᑦ. ᒪᑉᐱᒐᖅ 1-ᒥ 
ᐅᖃᐅᓯᓐᖓᐅᑎᓐᓂ ᑕᕝᕙᓂ ᖃᐅᔨᓴᕐᓂᓚᐅᕐᕋᑦᓯ ᓄᓇᕘᑦ ᐃᓗᐊᓂ ᖃᓄᐃᓕᕐᒪᖔᑕ ᐃᓕᓐᓂᐊᖅᕖᑦ. 30 
ᐱᔭᕇᖅᓯᒪᓕᖅᑐᑦ ᑖᒃᑯᓇᓐᖓᑦ 43-ᓂᑦ. ᖃᖓ ᐱᔭᕇᓐᓂᐊᖅᑐᒋᕕᒋᑦ ᖃᐅᔨᓴᖅᑕᐅᒋᐊᓖᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐊᑲᒋᖏᑕᖅᔪᐊᕆᕙᔪᓪᓗᒍ ᒪᑉᐱᒐᖏᑦ 
ᑎᑎᕋᖅᓯᒪᖏᑦᑐᑦ ᑕᐃᒪᐃᑎᑦᑎᓕᕐᓂᕐᒥᒐᑦᑕ ᒪᒥᐊᓇᐅᒐᓗᐊᖅ ᓈᓴᐅᓯᓕᖅᓱᐃᓯᒪᓛᓕᖅᑯᒍᑦ. 
 
ᑐᑭᓯᓯᒪᔪᖓ ᑕᕝᕙᓂ ᔮᓐᓄᐊᕆᐅᓚᐅᓐᖏᓂᖓᓂ ᑎᓴᒪᒃᑲᓐᓃᑦ ᖃᐅᔨᓴᖅᑕᐅᒌᕐᓂᐊᖅᑐᑦ ᐃᓕᓐᓂᐊᕐᕖᑦ ᐊᒻᒪ 
ᓂᕆᐅᑦᑐᒍ ᐅᑭᐊᔅᓵᖅ ᐱᔭᕇᖅᓯᒪᔪᐃᓐᓇᐅᓛᖏᑦ ᖃᐅᔨᓴᕆᐊᓖᑦ ᐃᓕᓐᓂᐊᕐᕖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒍᓐᓇᖅᑮᑦ ᓇᓪᓕᐊ ᐱᔭᕇᖅᓯᒪᒻᒪᖔᑕ ᓄᓇᓖᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. ᓇᓂᒋᐊᖃᕋᒃᑯ. ᑕᐃᒃᑯᐊ 
ᒥᑦᑎᒪᑕᓕᒻᒥ ᒪᕐᕉᒃ ᖃᐅᔨᓴᖅᑕᐅᓯᒪᔫᒃ, ᒪᕐᕉᒃ ᑭᓐᖓᕐᓂ, ᐱᖓᓱᑦ ᑲᖏᖅᓯᓂᕐᒥ, ᒪᕐᕉᒃ ᐃᖃᓗᒃᑑᑦᑎᐊᕐᒥ, ᒪᕐᕉᒃ 
ᖃᒪᓂᑦᑐᐊᕐᒥ, ᐊᒻᒪᓗ ᒪᕐᕉᒃ ᖁᕐᓗᑑᒥ ᐱᔭᕇᖅᑕᐅᓯᒪᓕᖅᑐᑦ ᖃᐅᔨᓴᖅᑕᐅᓂᖏᑦ ᐅᓪᓗᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 13 ᐱᔭᕇᖅᓯᒪᓕᕐᖓᑕ, 13-ᑲᓐᓃᑦ ᖃᐅᔨᓴᖅᑕᐅᒋᐊᓖᑦ? 
ᐅᖃᖅᑲᐅᒐᕕᑦ ᐅᑭᐊᔅᓵᖑᓛᖅᑐᒃᑯᑦ ᑭᓯᐊᓂ ᐱᔭᕇᖅᑕᐅᔪᔅᓴᐅᓛᕐᒪᑕ. ᐅᑕᖅᑭᓂᐊᖅᐱᓰ ᐱᔭᕇᖅᑕᐅᒐᓱᓐᓂᖏᓐᓂ 
ᖃᐅᔨᓴᖅᑕᐅᒋᐊᓕᓐᓂ ᑕᐃᔅᓱᒪᓂᑐᖃ ᑭᓯᐊᓂ ᓴᓇᔭᐅᒋᐊᓕᑕᐃᓐᓇᕋᔭᖅᐸᑦ ᐋᖅᑭᒋᐊᕆᐊᓖᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ. ᑕᐃᒪ ᓴᓇᒋᐊᖃᖅᐸᓪᓕᐊᓂᖏᑦ 
ᓴᖅᑭᐸᓪᓕᐊᔪᑦ ᒪᓕᓪᓗᒋᑦ ᓴᓇᔭᐅᕙᓐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᓕᐅᖅᓯᒪᕕᓰ ᑲᔪᓯᑎᑕᐅᒍᑎᔅᓴᖏᓐᓂ ᐃᓕᓐᓂᐊᕐᕖᑦ 
ᖃᓄᐃᓐᓂᖏᑦ ᒪᓕᓪᓗᒋᑦ? ᐸᕐᓇᐅᑎᖃᓐᖏᑯᔅᓯ ᐋᖅᑭᓱᐃᓛᖅᑭᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᔪᓯᑎᑦᑎᒋᐊᕈᑎᔅᓴᓄᑦ 
ᐸᕐᓇᐅᑏᑦ ᐱᔭᕆᐊᔅᓴᓄᑦ ᐸᕐᓇᐅᑏᑦ ᐃᓕᓐᓂᐊᕐᕕᓐᓄᑦ ᓴᓇᔾᔪᑎᔅᓴᐃᑦ ᐋᖅᑭᒋᐊᕆᐊᓕᓐᓄᑦ ᓂᕆᐅᑦᑐᒍᑦ 
ᐸᕐᓇᐅᑏᑦ ᑕᖅᑭᐅᓂᐊᖅᑐᒥ ᒪᕐᕉᓐᓂᓪᓘᓐᓃᒃ ᐱᔭᕇᖅᑕᐅᓂᐊᖅᑐᑦ.  
 
ᑕᐃᒃᑯᐊ ᑭᖑᓪᓖᑦ ᖃᐅᔨᓴᖅᑕᐅᒌᖅᐸᓪᓕᐊᔪᑦ ᒪᓕᓪᓗᒋᑦ ᑕᐃᒫᔅᓴᐃᓐᓇᖅ ᕿᒥᕐᕈᕙᓪᓕᐊᓂᐊᖅᑕᕗᑦ ᓇᓪᓕᐊ 
ᐱᒋᐊᖅᑳᖅᑕᐅᔪᔅᓴᐅᒻᒪᖔᖅ ᓴᓇᔪᖃᕆᐊᖃᖅᐸᑦ ᐊᑲᐃᓪᓕᐅᕈᑎᖃᖅᐸᑕ. ᐊᒻᒪᓗ ᐃᒃᓯᕙᐅᑖᖅ, 
ᐊᑯᓂᐅᓗᐊᓚᕿᔪᖅ ᐃᓚᖏᑦ ᐊᑲᐃᓪᓕᐅᕈᑏᑦ ᓴᓇᔭᐅᓚᕿᖃᑦᑕᕐᖓᑕ ᑕᕝᕙᑦᑕᐅᑎᒋ ᖃᐅᔨᓴᖅᐸᓪᓕᐊᓂᖏᓐᓂ 
ᓴᓇᔭᐅᔪᓐᓇᕐᓂᖏᑦ. ᑕᐃᒫᒃ ᐊᑯᓂᐅᓗᐊᓚᕿᕙᑉᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᖃᐅᔨᓴᖅᑕᐅᓂᖏᑦ ᓴᓇᒋᐊᓖᑦ ᖃᐅᔨᓴᖅᑕᐅᔪᕕᓃᑦ 13-
ᓂᑦ ᐃᓕᓐᓂᐊᕐᕕᓐᓂᑦ. ᖃᐅᔨᔪᖃᖅᓯᒪᕚ ᐊᖏᔪᐋᓗᓐᓂᑦ ᓴᓇᔭᕆᐊᓕᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ, ᐃᒃᓯᕙᐅᑖᖅ, ᓇᓗᓇᐃᖅᑕᐅᓯᒪᔪᑦ 
ᑕᕝᕙᓂ ᐅᖃᐅᓯᕐᖓᐅᑎᓐᓂ ᒪᑐᐃᖅᓯᒋᐊᕈᑎᓂᑦ ᐅᖃᐅᓯᕆᖅᑲᐅᔭᒃᑲ. ᓴᓇᓯᒪᑦᑎᐊᖃᑦᑕᖏᑦᑐᑦ ᒪᑯᐊ 
ᐋᖅᑭᐅᒪᐃᓐᓇᕆᐊᓖᑦ, ᕿᓪᓛᕇᒃᑯᑏᑦ, ᒪᑯᐊᒐᓚᐃᑦ ᐊᓯᔾᔩᓐᓇᕆᐊᓖᑦ, ᐊᖑᒪᑎᑦᑎᑕᐅᖃᑦᑕᓂᓐᖏᒻᒪᑕ.  
 
ᑕᐃᓐᓇ ᐃᓪᓗᒥ ᓴᓇᔨ ᐊᐱᕆᔭᐅᒻᒪᑦ ᐃᓚᖓ ᕿᖓᒃᑯᑦ ᐊᓂᐊᑎᕆᒋᐊᓕᓐᓂ ᓱᓪᓗᓕᖓ ᓇᒦᒻᒪᖔ 
ᖃᐅᔨᒪᓚᐅᓐᖏᒻᒪᓪᓘᓐᓃᑦ ᐊᐅᓚᐅᑎᖃᕐᕕᒦᑦᑐᖅ. ᒪᑯᐊ ᐃᓚᖏᑦ ᐅᖓᕙᕆᐊᖅᑕᐅᑐᐃᓐᓇᖃᑦᑕᕐᓂᑯᐃᑦ 
ᓴᓇᔭᐅᔪᓐᓇᐃᓕᒐᐃᒐᒥᖃᐃ ᐃᓚᖏᑦ ᑕᐃᒪᐃᒻᒪᑕ.  
 
ᐃᓛᓐᓂᑯᓪᓘᓐᓃᑦ ᐋᖅᑭᒋᐊᕌᖅᔪᑐᐃᓐᓇᕆᐊᓖᑦ ᒪᑯᐊ ᐃᓕᓐᓂᐊᕐᕕᐅᑉ ᓇᑎᖓ ᐅᕝᕙᓗ ᑐᓐᖓᕕᖓ, 
ᐃᓪᓗᐃᓘᓐᓃᑦ ᖁᕝᕙᕆᐊᖅᑕᐅᖅᑳᓚᐅᖅᑐᑎᑦ ᓇᓕᒧᓕᖅᑎᑕᐅᑕᐃᓐᓇᖃᑦᑕᓚᐅᕐᒪᑕ ᓇᑎᖏᑦ, ᓇᓕᒧᑦᑎᐊᖏᒧᑦ 
ᓴᓗᒻᒪᕆᐊᖅᑕᐅᓪᓗᑎᑦ ᐋᖅᑭᒋᐊᖅᑕᐅᓪᓗᑎᑦ ᐃᓚᖏᓪᓗ ᐅᖅᑰᓴᐅᑎᖏᑦ ᐋᖅᑭᒋᐊᕆᐊᓖᑦ.  
 
ᑕᐃᒃᑯᐊ 90-ᐳᓴᓐᑎᖏᓐᓂᑦ ᐃᓕᓐᓂᐊᕐᕖᑦ ᐊᑲᐃᓪᓕᐅᕈᑎᖃᖃᑦᑕᓚᐅᖅᑐᑦ ᒪᑐᖏᓐᓂᑦ ᑕᑦᑐᕿᔭᑦᑐᓂᑦ, 
ᒪᑐᐃᑦᑎᐊᕈᓐᓇᖏᑦᑐᓂᑦ. 
 
ᒪᔪᕋᐅᑎᖏᓪᓗ ᑎᒍᒻᒥᕕᖏᓪᓗ ᒪᔪᕋᐅᑎᖏᑦᑕ ᐋᖅᑭᒋᐊᕆᐊᖃᖅᐸᑦᑐᑎᑦ, ᑕᐃᒫᒃ ᖃᐅᔨᓴᖅᐸᓕᐊᓪᓗᑎᑦ 
ᓴᓇᔭᐅᕙᓪᓕᐊᓚᐅᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐊᔾᔨᒋᖏᑕᖓ ᐱᔾᔪᑎᒋᓪᓗᒍ ᑕᕝᕙᓂ ᒪᑉᐱᒐᖅᑎᓐᓂ 
ᐅᖃᐅᓯᕐᖓᐅᑎᒋᖅᑲᐅᔭᕐᓂᑦ. ᑕᐃᒪ ᐊᒥᓱᓐᖑᖅᐸᓪᓕᐊᓕᕐᒪᑕᒎᖅ ᑖᒃᑯᐊ ᑮᓇᐅᔭᑦ ᐊᑐᖅᑕᐅᕙᑦᑐᑦ ᐸᓰᑦ 2009-
ᖑᓚᐅᖅᑐᒥᑦ.  
 
ᑖᓐᓇ ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖃᐃ ᓱᖕᒪᑦ ᐅᓄᖅᓯᒋᐊᖅᓯᒪᒻᒪᕆᖕᒪᑕ ᑖᒃᑯᐊ ᑮᓇᐅᔭᑦ ᐊᐅᓚᒍᐊᑏᑦ ᐸᓯᓄᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᒃᑯᐊ ᑳᓐᑐᕌᖅᑕᐅᖃᑦᑕᕐᒪᑕ. 
ᑖᒃᑯᐊ ᓇᖕᒥᓂᖅ ᐱᓕᕆᕝᕕᖃᖅᑐᑦ ᑕᐃᒪᓐᓇ ᐸᓯᓂᑦ ᐊᖁᑎᐅᖃᑦᑕᕐᒪᑕ ᑕᒪᒃᑯᐊ ᓄᓇᓕᖏᓐᓂᑦ ᐊᓯᖏᓐᓂ 
ᐃᓚᖏᓐᓂ ᐊᑭᑐᓂᖅᓴᐅᓪᓗᑎᑦ ᐱᖃᑦᑕᕐᒪᑕ.  
 
ᑕᒪᒃᑯᐊ ᖃᐅᒻᒪᖅᑯᑎᖏᓐᓄᓪᓗ ᐊᓯᖏᓐᓄᑦ ᐊᑭᑐᓂᖅᓴᐅᓪᓗᑎᑦ ᐃᓚᖏᓐᓂ ᓄᓇᓕᖕᓂᑦ ᐊᓯᖏᓐᓂᑦ 
ᐱᓗᐊᖅᑐᒥᑦ. ᑕᒪᒃᑯᐊ ᐊᔾᔨᒌᖏᓗᐊᕐᓂᖏᓐᓄᑦ ᐊᑭᖏᑦ ᑖᒃᑯᐊ ᓄᓇᓕᖕᓂ ᐊᑭᑐᓗᐊᕐᓂᖏᓐᓄᓪᓗ ᑕᒪᒃᑯᐊ 
ᐱᔾᔪᑎᖃᖅᑐᑦ ᓇᖕᒥᓂᕐᓗ ᑳᓐᑐᕌᖃᖅᑐᑦ ᐸᓯᓕᕆᔨᐅᖃᑦᑕᕐᓂᖏᓐᓄᑦ, ᐃᓚᖏᑦ ᐊᑭᑐᓂᖅᓴᐅᖕᒪᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᖑᓪᓕᖅᐹᖅ ᑖᓐᓇ ᐊᐱᖅᑯᑎᒋᔪᒪᓪᓗᒍ. ᑕᒪᒃᑯᐊ 
ᐅᓄᖅᓯᒋᐊᖅᓯᒪᓂᖏᑦ ᑮᓇᐅᔭᑦ ᐸᓯᓄᑦ ᐊᑐᖃᑦᑕᖅᑐᑦ. ᑖᒃᑯᐊᖃᐃ ᐸᓰᑦ ᓄᑕᐅᖏᓗᐊᕐᓂᖏᖅᑲᐃ 
ᐱᔾᔪᑎᒋᔭᐅᖃᑦᑕᕆᕙᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᓐᓇ ᑐᑭᓯᐅᒪᒐᒪ ᑕᒪᒃᑯᐊ 
ᓄᑕᐅᖏᓗᐊᕐᓂᖏᑦ ᐱᔾᔪᑎᒋᔭᐅᓗᐊᖅᑰᖏᑦᑐᑦ. ᑕᐃᒪ ᐅᖃᓚᐅᕋᒪ ᒪᑐᐃᖅᓯᒍᑎᒋᔭᕋᓂ.  

ᑕᒪᒃᑯᐊ ᐸᓯᒋᔭᖅᐳᑦ ᑐᒃᓯᕋᕐᕕᐅᖏᒃᑯᑦᑕ ᐸᓯᒃᑲᓂᕐᓂᑦ ᐊᑐᖅᑕᐅᑲᓐᓂᑐᒃᓴᐅᒐᔭᖅᑐᓂᑦ ᓄᓇᓖᑦ 
ᕿᒥᓂᕈᓂᐊᖅᑕᕗᑦ ᓇᓪᓕᐊᖏᑦ ᓄᑖᓂᑦ ᐱᑎᑕᐅᒍᓐᓇᕋᔭᕐᒪᖔᑕ ᐋᖅᑭᓱᖅᑕᐅᒋᐊᖃᕐᒪᖔᑕᓗ ᐊᐅᓚᐅᑎᖏᑦ 
ᐸᓰᑦ. ᐊᑯᓂ ᐋᖅᑭᒃᓱᖅᑕᐅᓇᓵᖃᑦᑕᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. ᐊᑎᖁᑎᖃᕈᓐᓃᕋᒪ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᑐᓐᖓᓱᖁᑦᑎᐊᖃᒃᑲ ᑕᒫᓃᑦᑐᑦ. ᑖᒃᑯᐊᖃᐃ ᕿᒥᕈᐊᒐᑦ 
ᐅᖃᓕᒫᖅᑕᒥᓂᖏᑦ ᑖᑦᓱᒪ ᒥᓂᔅᑕᐅᑉ ᑖᒃᑯᐊ ᓯᕗᓪᓕᖅᐹᒋᒐᔭᖅᑕᖓ ᒪᑉᐱᒐᖏᑦ. ᑖᒃᑯᐊ ᐅᖃᖅᓯᒪᒻᒪᑕ 
ᓇᐅᔮᓂᒡᒎᖅ ᑖᓐᓇ ᐃᓕᓐᓂᐊᕐᕕᒃ ᐊᓐᖑᑎᓯᒪᒍᓐᓃᕐᖓᑦ ᐃᓕᓐᓂᐊᕆᐊᖅᐸᑦᑐᓄᑦ, ᐃᓐᓂᐅᖅᐸᓕᖅᑐᑎᑦ.  
 
ᑖᓐᓇ ᖃᓄᑎᒋ ᑕᐃᒪᐃᓐᓂᐊᕐᒪᖔᖅ ᐃᓐᓂᐅᖃᑦᑕᕐᓂᖅ ᑕᕝᕙᓂ ᖃᐅᔨᒋᐊᒃᖄᑲᐃᓐᓇᕈᒪᔪᖓ ᖃᖓᓕ ᑖᒃᑯᐊ 
ᐱᕕᑐᔫᒥᔪᓂᑦ ᐃᓚᔭᐅᒃᑲᓐᓂᓵᓛᕐᒪᖔᑕ ᓯᕗᓂᑦᑎᓐᓂ ᐊᐱᖅᑯᑎᒋᖅᑳᑲᐃᓐᓇᕈᒪᔭᕋ ᑕᐃᓐᓇ ᑭᒡᒐᑐᖅᑎᑯᓗᐊ 
ᑕᒫᓃᒍᓐᓇᖏᒻᒪᑦ ᐅᓪᓗᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᑲᓂ ᐃᓕᓐᓂᐊᕐᕕᒃ ᓇᐅᔮᓂᑦ 
ᖃᓄᐃᓗᐊᖏᑦᑑᒐᓗᐊᖅ ᑭᓯᐊᓂ ᐃᓕᓐᓂᐊᕆᐊᖅᓯᒪᔪᑦ ᐊᒥᓱᓐᖑᖅᐸᓪᓕᐊᑐᐃᓐᓇᕐᒪᑕ, 
ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕆᐊᖃᕐᓂᐊᖅᐳᖅ.  
 
ᒫᓐᓇ ᐃᓕᓐᓂᐊᕐᕕᖕᓂ 103-ᐳᓴᓐᖑᖕᒪᑕ, 263 ᐃᓕᓐᓂᐊᕆᐊᖅᑐᑦ ᐅᓄᕐᓂᖃᖅᖢᑎᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᐱᕙᓪᓕᐊᓂᖃᓚᐅᕐᒪᑕ ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᒃᑯᓪᓗ ᐱᓕᕆᖃᑎᒋᓗᒋᑦ ᑕᐃᒃᑯᐊ 
ᐸᕐᓇᒃᐸᓪᓕᐊᑎᑕᐅᓂᐊᕐᒪᑕ ᐅᐸᒃᑕᐅᓗᑎᑦ ᖃᐅᔨᓴᖅᑕᐅᓗᓂ ᐃᓕᓐᓂᐊᕐᕕᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕ ᑖᒃᑯᐊ ᒪᑉᐱᕈᑎᖏᑦ 
ᕿᒥᕐᕈᐊᖅᑐᒋᑦ ᐅᖃᖅᓯᒪᒐᓗᐊᕐᖓᑕ 272-ᖑᓂᕋᐃᓪᓗᓂ ᑭᐅᓪᓗᓂ ᐅᖃᓕᕆᓪᓗᓂ 285-ᖑᓕᕐᖓᑕᒎᖅ 
ᐅᓄᖅᓯᑲᓐᓂᖅᑐᑎᒃ ᐃᓐᓄᐃᓯᑲᓐᓂᕆᓪᓗᑎᓪᓗ.  
 
ᑖᓐᓇ ᑭᐅᔾᔪᑎᖓ ᑐᓵᓪᓗᒍ, ᐊᐱᕆᖅᑲᐅᒐᓗᐊᕋᒪ ᑖᒃᑯᐊ ᐸᕐᓇᒍᑎᐅᒻᒪᑕ ᑮᓇᐅᔭᑦ ᓴᓂᕐᕙᒃᑕᐃᑦ 
ᐊᕐᕌᒍᒋᓂᐊᖅᑕᑎᓐᓂ ᑭᓯᐊᓂᓕ ᖃᖓᑭᐊᖓᐃ ᑕᒪᓐᓇ ᐃᓚᒋᐊᕋᓱᓐᓂᖅ ᐃᓕᓐᓂᐊᕐᕕᒻᒧᑦ ᐱᕕᑐᔅᓯᒋᐊᕋᓱᓐᓂᖅ 
ᖃᖓᓕᑭᐊᖓᐃ ᐱᔭᕇᖅᕕᒃᓴᖃᕋᔭᕋᓗᐊᖅᐸ.  
 
ᑖᒃᑯᐊ ᓇᐅᔮᕐᒥᐅᑕᖁᓗᐃᑦ ᖃᐅᔨᒪᑦᑎᐊᕐᓂᐊᕐᖓᑕ ᐅᑕᖅᑭᑐᐃᓐᓇᓗᐊᖏᓪᓗᑎᒃ ᓯᕗᓂᒃᓴᒥᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐋᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ $1.2 ᒥᓕᐊᓐ ᑖᓐᓇ ᐸᕐᓇᒍᑎᒃᓴᐅᓂᐊᕐᒪᑦ 
2012-2013-ᖃᐃ ᓴᓇᔭᐅᓂᐊᕐᓗᓂ ᐃᓕᓐᓂᐊᕐᕕᒃ ᓄᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᑕᐃᒫᒃ ᑕᑯᔪᒪᑦᑎᐊᓛᖅᑐᖓ ᓇᒥᑐᐃᓐᓇᑦᑎᐊᖅ 
ᓄᓇᓕᓐᓂ ᐃᓕᓐᓂᐅᖁᔨᓐᖏᑦᑎᐊᕋᑦᑕ ᐃᓕᓐᓂᐊᖅᑐᑯᓗᐃᑦ ᓯᓐᓈᕋᓱᐃᓐᓇᕆᐊᖃᕋᑦᑎᒍ 
ᐃᓂᓪᓚᖓᑦᑎᐊᖁᓪᓗᒋᑦ.  

ᐄ, ᑖᒃᑯᐊᓕ ᒪᑉᐱᕈᑎᖏᓐᓄᑦ ᐱᔭᕇᑲᐃᓐᓇᖅᑐᖓ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᐱᑦᔪᑎᒋᓪᓗᒋᑦ ᒥᔅᑕ ᑐᑑ ᒪᑐᐃᕈᑎᖏᑦ ᐅᖃᐅᓯᖃᕐᒪᑦ 
ᐅᕙᓂ ᑮᓇᐅᔭᓂᒃ ᐊᐱᕆᒍᒪᓪᓗᒍ ᒥᓂᔅᑕ ᑰᓕ ᐅᖃᓪᓚᖃᑎᖃᖅᑲᐅᒻᒪᑦ ᑕᒪᒃᑯᓂᖓ ᓄᑕᐅᒍᓐᓃᐸᓪᓕᐊᔪᓂᒃ 
ᐃᓪᓗᓂᒃ ᓄᓇᕗᒥ.  
 
ᑕᐃᒪᓐᓇᓴᐃᓐᓇᑦᑕᐅᖅ ᐅᖃᖅᑑᔮᕋᕕᑦ ᐃᓕᓐᓂᐊᕐᕖᑦ ᓄᑖᖑᒍᓐᓃᖅᐸᓪᓕᐊᓂᖏᓐᓄᑦ ᐸᕐᓇᒃᓯᒪᔪᖃᖅᐱᓰ 
ᖃᓄᐃᓕᐅᕐᓂᐊᖅᐱᓯᓗ ᑖᒃᑯᐊ ᐃᓕᓐᓂᐊᕐᕖᑦ ᓄᑖᓐᖑᖅᑎᑕᐅᔪᓐᓇᖁᓪᓗᒋᑦ.  
 
ᑖᒃᑯᐊ ᓯᕗᓪᓕᖅᐸᐅᑎᑕᐅᔪᒃᓴᐅᖕᒪᑕ ᐃᒃᐱᐊᖅᔪᒃ, ᑖᓐᓇ ᓄᑖᖑᖕᒪᑦ ᐃᓕᓐᓂᐊᕐᕕᒡᔪᐊᖓ ᑕᐃᑲᓃᑦᑐᖅ. 
ᓂᓐᓂᐅᖅᐸᓪᓕᐊᓕᖅᖢᓂᓗ. ᒥᔅᑕ ᓂᖏᐅᖓᓐᑕᐅᖅ ᐊᐱᖅᓱᕈᑎᖃᖃᑦᑕᖅᓯᒪᓪᓗᓂ ᐊᑯᓂᐅᔪᒃᑯᑦ ᑕᒫᓐᓈ 
ᐸᕐᓇᒃᓯᒪᒍᑎᒋᕕᓯᐅᒃ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᑕᐃᒪ ᐊᑦᔨᒌᖏᑦᑐᓂᒃ 
ᐱᑦᔪᑎᖃᕐᒪᑕ ᐊᑐᖃᑦᑕᖅᑕᑦᑎᓐᓂ ᓲᕐᓗ ᓇᓪᓕᐊᖏᑦ ᓯᕗᓪᓕᖅᐸᐅᑎᑕᐅᓂᐊᕐᒪᖔᑕ ᓴᓇᔭᐅᕝᕕᐅᓂᐊᕐᒪᖔᑕ 
ᐃᓇᖏᖅᑕᐅᓂᐊᕐᒪᖔᑕᓘᓐᓃᑦ, ᐅᐃᒍᒋᐊᖅᑕᐅᓂᐊᕐᒪᖔᑕᓘᓐᓃᑦ ᓇᓂᑐᐃᓐᓇᖅ ᓄᓇᓕᖕᓂ ᓄᓇᕗᑦᒥ.  
 
ᑖᓐᓇ ᐊᑐᖅᑕᐅᓂᖏᓪᓗ ᖃᓄᑎᒋ ᐱᑦᔪᑎᒋᔭᐅᖃᑦᑕᕐᒪᑕ ᖃᑦᓯᓂᒡᓗ ᐃᓕᓐᓂᐊᖅᑐᓄᑦ ᐃᓯᖅᑕᐅᓂᐊᕐᒪᖔᑕ 
ᑖᒃᑯᐊᓗᒃᑖᑦ ᐱᓯᒪᒐᑦᑎᒍ ᐊᑭᑐᔫᑎᓄᑦ ᐊᑐᕋᒃᓴᖁᑎᑦᑎᓃᑦᑐᓂᒃ ᑕᐃᒪᓐᓇ ᓯᕗᓪᓕᖅᐸᐅᑎᑦᑎᖃᑦᑕᖅᐳᒍᑦ 
ᓇᓪᓕᐊᖏᑦ ᓴᓇᔭᐅᖅᑳᕆᐊᖃᕐᓂᐊᕐᒪᖔᑕ.  
 
ᐄ, ᑕᐃᒪ ᑮᓇᐅᔭᖅᑕᖃᕐᒪᑦ ᑖᓐᓇ ᐱᑦᔪᑎᒋᒻᒪᕆᒃᑲᑦᑎᒍᑦᑕᐅᖅ ᑕᒪᒃᑯᐊ ᑮᓇᐅᔭᑦ ᐅᖃᖅᑲᐅᒐᒪ ᑮᓇᐅᔭᖅ ᑭᓯᐊᓂ 
ᓴᓇᒍᓐᓇᖃᑦᑕᕋᑦᑕ ᑕᒪᒃᑯᓂᖓ ᐸᕐᓇᒃᓯᒪᒍᑎᑦᑎᓐᓂᒃ ᓇᓪᓕᐊᖏᑦ ᓯᕗᓪᓕᖅᐸᐅᓂᐊᕐᒪᖔᑕ ᓇᓗᓇᐃᔭᖅᓯᓗᓂ 
ᖃᐅᔨᒐᓱᒋᐊᖃᖃᑦᑕᕋᑦᑕ ᓇᓪᓕᐊᖏᑦ ᓯᕗᓪᓕᖅᐸᐅᓪᓚᕆᒋᐊᖃᕐᒪᖔᑕ.  
 
ᑖᒃᑯᐊ ᑐᑭᓯᒋᐊᕈᑎᓕᒫᑦ ᑕᐃᒪᐃᑦᖢᑎᒃ ᑕᕝᕙᓂ ᐃᓕᓐᓂᐊᕐᕕᒃ ᐱᑦᔪᑎᒋᓪᓗᒋᑦ. ᓇᓗᓇᐃᔭᐃᖏᓐᓇᕈᒪᓪᓗᑕᓗ 
ᓇᓪᓕᐊᖏᑦ ᓯᕗᓪᓕᖅᐸᐅᑎᑕᐅᒋᐊᖃᕐᒪᖔᑕ ᐊᒻᒪᓗᒃᑕᐅᖅ ᑮᓇᐅᔭᖅᑕᖃᖅᐸᑦᑕᐅᖅ ᑭᓯᐊᓂᐅᖕᒥᔪᖅ, 
ᑲᔪᓯᖃᑦᑕᖅᐳᒍᑦ ᑕᐃᒫᒃ. ᑮᓇᐅᔭᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊᓕ ᖃᐅᔨᓴᖅᑕᐅᓂᖏᑦ ᐊᒻᒪᓗ ᖃᐅᔨᓴᖅᑎ 
ᐱᑦᔪᑎᒋᓪᓗᒋᑦ. ᑖᓐᓇ ᑳᓐᑐᓛᒃᑎᓅᑦ ᑲᒪᒋᔭᐅᖃᑦᑕᖅᐹ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᓃᓐᖔᖅᑐᓂᒃ 
ᓄᓇᓕᖕᓅᑦᑐᖃᖃᑦᑕᖅᐸ ᖃᐅᔨᓴᕆᐊᖅᑐᖅᑐᑎᒃ ᐃᓕᓐᓂᐊᕐᕕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᑕᒪᓐᓇ ᑳᓐᑐᕌᑎᒧᑦ ᐱᓕᕆᐊᕆᔭᐅᖃᑦᑕᕐᒪᑦ ᓇᖕᒥᓂᖅ ᐱᓕᕆᕝᕕᖃᖅᑐᓄᑦ. ᑳᓐᑐᕌᑎᑦᑎᔨᐅᖃᑦᑕᖅᑐ 
ᐃᓗᖏᓐᓄᑦ-ᓕᕆᔨᒃᑯᓐᓄᑦ ᐋᑐᕚᒥᐅᑕᐃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᒐᕙᒪᒃᑯᑦ ᐅᖃᐅᓯᖃᖃᑦᑕᖅᓯᒪᒻᒪᑕ ᐊᔾᔨᒌᓐᖏᑦᑐᑦ 
ᐃᖅᑲᓇᐃᔭᕐᕕᖏᑦ ᐱᓕᕆᖃᑎᒌᖃᑦᑕᕈᒪᓪᓗᑎᑦ. ᑖᒃᑯᐊ ᓄᓇᓕᖕᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ ᓄᓇᕗᒻᒥ.  
 
ᑕᐃᒪᓐᓇ ᑲᒪᒋᔭᖃᕈᓐᓇᕋᓗᐊᕐᒪᑕ ᐱᖁᑎᒋᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᔾᔪᑎᒋᓪᓗᒋᑦ ᐃᒡᓗᖅᔪᐊᖁᑎᒋᔭᖏᑦ 
ᑕᐃᒪᓐᓇᑦᑕᐅᖅ ᐃᒡᓗᓕᕆᔨᒃᑯᑦ ᐱᓕᕆᕙᓪᓕᐊᖕᒪᑕ.  
 
ᑕᐃᒪᓐᓇ ᑳᓐᑐᕌᑎᑦ ᐃᑲᔪᖅᑕᐅᕚ ᐊᓯᖏᓐᓄᑦ ᐱᓕᕆᕕᐅᔪᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑐᐊᑦ 
ᑖᒃᑯᐊᑐᐊᑦ ᐱᖁᑎᖏᓐᓂ ᖃᑦᑎᓂᓪᓗ ᐊᕐᕌᒍᖃᓕᕐᒪᖔᑕ ᑲᒪᒋᔭᖃᖃᑦᑕᖅᑳᑦ ᐅᕝᕙᓘᓐᓃᑦ ᐱᓕᕆᖃᑎᒌᒃᐱᓰ 
ᐊᓯᖏᓐᓂ ᑖᒃᑯᓂᖓ ᐃᖅᑲᓇᐃᔭᕐᕕᖕᓂ ᒐᕙᒪᒃᑯᓐᓂ ᓄᓇᕗᒻᒥ ᐱᓕᕆᖃᑎᖃᖃᑦᑕᖅᐱᓰ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᒥᖃᑦᑕᓚᐅᖅᓯᒪᒐᓗᐊᕐᒪᑦ. ᑭᓯᐊᓂ 
ᐃᒃᓯᕙᐅᑖᖅ, ᑖᓐᓇ ᑳᓐᑐᕌᑎᐅᔪᖅ ᑐᒃᓯᕋᓚᐅᖅᓯᒪᒐᑦᑕ ᑳᓐᑐᕌᑎᒃᓴᒥᑦ ᑕᐃᒪᓐᓇ ᖃᐅᔨᓴᖅᑎᒃᓴᐅᒐᔭᖅᑐᒥ 
ᐃᓕᓐᓂᐊᕐᕕᖕᓂ.  
 
ᑖᓐᓇ ᑳᓐᑐᕌᑎᐅᔪᖅ ᐱᓕᕆᑎᑕᐅᔪᖅ ᐱᓕᕆᑎᑕᐅᖕᒥᔪᖅᑕᐅᖅ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᓪᓗ. 
ᑕᐃᒪᓐᓇ ᐱᖁᑎᓂᑦ ᑲᒪᔨᐅᑎᑕᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᑖᓐᓇ ᐱᐅᔪᒻᒪᕆᐅᕗᖅ. ᑕᐃᒪᓐᓇ ᐱᓕᕆᖃᑎᒌᑦᑎᐊᕐᒪᑕ ᐊᓕᐊᓇᐃᓕᖅᐳᖅ. ᐃᒪᓐᓇ ᑮᓇᐅᔭᓂᑦ 
ᐊᑐᑐᐃᓐᓇᖅᑑᔮᖃᑦᑕᕋᑦᑕ ᑐᑭᓯᒋᐊᕈᑎᒃᓴᖃᕐᕕᖅᑰᕋᔅᓯ ᐃᒪᓐᓇ ᑎᑎᕋᕐᕕᐅᖃᑦᑕᖅᑎᓪᓗᒍ ᑕᒪᓐᓇ 
ᐊᑭᑐᕙᓪᓚᐃᖕᒪᑦ ᒥᓕᐊᓐ ᑮᓇᐅᔭᓂᑦ ᐊᑐᖃᑦᑕᖅᐸᓪᓚᐃᒐᔅᓯ.  
 
ᐊᔾᔨᒌᓐᖏᑦᑑᒻᒪᑖ ᐅᕝᕙᓘᓐᓃᑦ ᖃᐅᔨᒋᐊᕐᕕᒋᖃᑦᑕᖅᐱᓯᐅᒃ ᓄᑖᖑᒍᓐᓃᖅᐸᓪᓕᐊᓂᖏᑦ ᓇᓪᓕᐊᖏᑦ ᓄᓇᓕᖕᓂ.  
ᑕᕝᕙᓂᔅᓴᐃᓐᓇᖅ ᑎᑎᕋᖅᑕᐅᔅᓴᐃᓐᓇᖃᑦᑕᖅᐸ ᑕᕝᕙᓂ ᐊᑕᐅᓯᕐᒥ ᐃᓗᓕᖃᖅᖢᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐃᐊᓕᐊᑦ.  
 
ᑕᐃᒪᓐᓇ ᐅᐱᕆᔭᐅᕋᑖᕋᑦᑕ, ᖁᕕᐊᓇᖅ ᑕᐃᒪᓐᓇ ᐊᓕᐊᓇᐃᒍᓱᖕᒪᑦ. ᐱᓕᕆᖃᑎᒌᒋᐊᖃᕐᓂᑦᑎᓐᓄᑦ ᑐᓴᕋᒥ 
ᐊᓕᐊᓇᐃᒍᓱᕋᑖᕐᒪᑦ. ᑐᑭᓯᐅᒪᖃᑦᑕᐅᑎᒋᐊᖃᕋᑦᑕ ᑖᒃᑯᐊ ᐊᑐᖃᑦᑕᖅᑐᑦ ᐊᒻᒪᓗᑦᑕᐅᖅ ᑖᒃᑯᐊ ᒐᕙᒪᒃᑯᑦ 
ᐱᓕᕆᐊᖃᖃᑦᑕᖅᑐᑦ.  
 
ᖃᐅᔨᕙᓪᓕᐊᓕᕋᑦᑕᐃᓛᒃ ᑕᐃᒪᓐᓇ ᖃᐅᔨᓴᖃᑦᑕᑎᓪᓗᑕ ᖃᓄᐃᑉᐸᓪᓕᐊᒍᑎᓯᒪᔭᑦᑎᓐᓂ. ᓯᕗᒨᒃᐸᓪᓕᐊᔪᒍᑦ 
ᑕᒪᓐᓇ ᐃᖢᐊᖏᑦᑐᑦ ᐃᖢᐊᖅᓯᕚᓪᓕᕋᓱᐊᖅᖢᒋᑦ. ᑐᑭᓯᐅᒪᓪᓗᖓᓗᑦᑕᐅᖅ ᑖᒃᑯᐊ ᑐᑭᓯᒋᐊᕈᑎᒃᓴᕗᑦ ᒥᑭᔫᖕᒪᑦ 
ᐃᒻᒪᖃ $8,000-ᕌᑐᐃᓐᓇᓚᐅᖅᑐᑦ ᐋᖅᑭᒃᓱᖅᑕᐅᓪᓗᓂ ᒥᓕᐊᕌᓐᖏᑦᑐᖅ.  
 
ᐃᒪᓐᓇ ᐊᑲᐅᓂᖅᓴᒥ ᐊᑐᕈᓐᓇᕋᓗᐊᖅᑐᒍᑦ $8,000-ᕌᓚᐅᖅᑑᒐᓗᐊᖅ ᑐᑭᓯᒋᐊᕐᕕᒃᓴᕆᖃᑦᑕᖅᑕᕗᑦ 
ᐋᖅᑭᒃᓱᖅᑕᐅᓪᓗᓂ.  

ᑕᐃᒪᓐᓇ ᐅᓂᒃᑳᓕᐅᖅᑕᐅᓯᒪᔪᑦ ᑕᕝᕗᖓ ᐃᓕᔭᐅᕙᓪᓕᐊᖃᑦᑕᖅᑐᑦ ᑐᑭᓯᒋᐊᖁᑎᒃᓴᖅᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ. ᑕᒪᓐᓇ 
ᐃᓱᒫᓗᒍᑎᒋᔭᐅᖕᒪᑦ ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᑎᓪᓗᒍᓗ ᐃᓕᓐᓂᐊᖅᑎᑕᐅᑦᑎᐊᕆᐊᖃᕐᒪᑕ ᓱᕈᓰᑦ ᑕᖅᑳᓂ. 
 
ᐃᓕᓴᐃᔨᕗᑦ ᖁᕕᐊᓱᒃᑎᒐᓱᒋᐊᖃᕋᑦᑎᒍ ᐃᒪᓐᓇ ᐃᒡᓗᑭᒃᓴᖅᑎᑕᐅᖃᑦᑕᖅᖢᑎᒡᓗ 
ᐃᒡᓗᒥᐅᖃᑎᒌᑦᑎᑕᐅᖃᑦᑕᖅᖢᑎᓪᓗ ᐱᖕᒪᑕ.  
 
ᑕᐃᒃᑯᐊ ᐃᓄᐃᑦ ᐃᓕᓴᐃᔩᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᓄᒃᑎᕈᒪᓚᐅᕐᒪᑕ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᖃᓄᖅ ᐊᑯᓂᐅᔪᒃᑯᑦ ᐸᕐᓇᒃᓯᒪᒍᑎᖃᖅᐱᓰ ᑕᒪᑐᒪ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑕ ᒥᒃᓵᓄᑦ ᐱᔾᔪᑎᖃᖅᑐᓂᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑲᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᐃᐊᓕᐊᑦ 
ᑕᐃᒪᓐᓇ ᐃᓱᒪᖕᒪᑦ ᑕᐃᒫᒃᑎᑐᑦ ᓄᓇᕗᒻᒥ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᖕᓂ ᑲᑐᔾᔨᖃᑎᒌᒃᑯᖏᑦ 
ᑕᐃᒪᓐᓇᑦᑕᐅᖅ ᐊᐱᖅᓱᕈᓘᔭᓚᐅᕐᒪᑕ ᐅᓪᓛᖅ ᑲᑎᒪᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᑐᓴᖅᑎᑦᑎᖃᑦᑕᕐᒪᑕ, ᒪᓕᒐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᓇᓪᓕᐊᑐᐃᓐᓇᕐᓗ 
ᐃᖅᑲᓇᐃᔭᕐᕕᐅᔪᑦ ᒐᕙᒪᒃᑯᑦ ᐃᓗᐊᓂ ᐸᕐᓇᒃᐸᓪᓕᐊᓕᕌᖓᑦᑕ ᓲᕐᓗ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᑦ, 
ᑐᒃᓯᕋᕆᐊᖃᖃᑦᑕᕋᑦᑕᐃᓛᒃ ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᓐᓄᑦ.  
 
ᑕᒪᒃᑯᐊ ᐃᒡᓗᓕᕆᔨᖅᔪᐊᒃᑯᑦ ᐃᖅᑲᓇᐃᔭᖅᑏᑦ ᐃᓪᓗᖏᓐᓂᑦ ᑲᒪᔨᐅᖕᒪᑕ. ᑖᓐᓇ ᒥᔅᑕ ᕋᒻᐸ ᐊᐱᕆᓚᐅᕐᒪᑦ 
ᓄᑖᕐᒥᑦ ᐃᓕᓐᓂᐊᕐᕕᒃᑖᕐᓂᐊᕐᒪᑕ ᓴᓂᑭᓗᐊᕐᒥ ᐃᒡᓗᒃᓴᖃᕋᓗᐊᕐᒪᖔᑕ ᓴᓇᔭᐅᓂᐊᖅᑐᓂᒃ.  
 
ᑕᐃᒪ ᑕᒪᓐᓇ ᐱᓕᕆᐊᕆᕙᓪᓕᐊᔭᖅᐳᑦ ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ ᐱᓇᓱᖃᑎᒋᓪᓗᒋᑦ ᐊᒻᒪᓗᑦᑕᐅᖅ 
ᐱᖃᑖᑦᑕᐅᖅ ᑖᓐᓇ ᐱᓕᕆᐊᕆᖃᑦᑕᕐᒥᔭᖅᐳᑦ ᒐᕙᒪᒃᑯᑦ ᐃᒡᓗᖁᑎᒋᔭᖏᑐᐃᓐᓇᐅᓐᖏᑦᑐᖅ ᑖᒃᑯᐊᑦᑕᐅᖅ 
ᐊᑐᑦᑕᐅᖅ ᐊᑐᖅᑐᐊᖅᑕᕗᑦ ᐱᑕᖃᕐᒥᖕᒪᑕ.  
 
ᐄ, ᑕᒪᓐᓇ ᐃᓕᓴᐃᔨᓄᓪᓗ ᐊᓯᖏᓐᓄᓪᓗ ᐃᖅᑲᓇᐃᔭᖅᑎᓄᑦ ᑕᒪᒃᑯᐊ ᐅᖃᐅᓯᕆᔭᐅᖃᑦᑕᕐᒪᑕ, ᑕᒪᒃᑯᐊ ᓲᕐᓗ 
ᓇᖕᒥᓂᖃᖅᑐᑦ ᐃᒡᓗᓂᒃ ᑕᒪᒃᑯᓂᖓ ᐊᑐᖅᑐᐊᖅᑕᐅᔪᓂᒃ ᒐᕙᒪᒃᑯᓐᓄᑦ ᓄᑖᓐᖑᖅᑎᕆᔾᔫᒥᖃᑦᑕᕆᐊᖃᕐᓂᖏᓐᓄᑦ 
ᐅᖃᐅᓯᖃᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᑖᓐᓇ ᑕᒪᒃᑯᐊ ᐅᐊᔭᓕᕆᔭᐅᖃᑦᑕᖅᑐᑦ 
ᐱᔾᔪᑎᒋᓪᓗᒋᑦ ᐅᖃᐅᓯᕆᔭᐅᖃᑦᑕᓚᐅᖅᓯᒪᖕᒪᑦ ᑕᒪᒃᑯᓂᖓᑦ ᓲᕐᓗ ᖃᕆᑕᐅᔭᒃᑰᕈᑎᓂᒃ ᐅᐊᔭᓂᒃ 
ᐃᓕᐅᖅᑲᕐᕕᐅᔪᓐᓇᖁᓪᓗᒋᑦ ᐃᓕᓐᓂᐊᕐᕖᑦ. 
 
ᖃᕆᑕᐅᔭᒃᑯᑦ ᐱᑐᒃᓯᒪᑎᑕᐅᔪᓐᓇᖁᓪᓗᒋᑦ, ᑖᓐᓇ ᐃᓱᒪᒋᔭᐅᔪᓐᓃᑦᑎᐊᒻᒪᕆᒃᐹ ᓄᓇᕗᓕᒫᒥ ᐅᕝᕙᓘᓐᓃᑦ 
ᓄᖑᑎᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑲᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ, ᐸᕐᓇᒃᓯᒪᒍᑎᖃᓚᐅᕋᑦᑕ ᑖᒃᓱᒥᖓ 
ᑕᕝᕙᓂ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ ᒥᑭᔫᑎᓂᒃ ᐅᖃᐅᓯᕆᔭᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. ᐅᖃᐅᓯᒃᓴᖃᒃᑲᓐᓂᖅᐲᑦ ᒥᔅᑕ ᑐᑐ? 
 
ᐊᖓᔪᖅᑲᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ ᐅᖃᖅᑲᐅᒐᒪ ᒪᑐᐃᖅᓯᒍᑎᓐᓂᑦ 
ᑲᖏᖅᖠᓂᕐᒥᑦ $28-ᑕᐅᓴᕌᓛᕐᒪᑦ ᑕᒪᓐᓇ ᐅᐊᔭᓕᖅᓱᐃᓂᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. ᒥᔅ ᐅᒡᔪᖅ. 
 
ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᐊᐱᕆᔪᒪᔭᕋ ᑕᐃᑲᓂ ᐅᖅᓱᖅᑑᒥ ᕿᑭᖅᑕᖅ ᐊᖏᔪᒃᖠᕐᓄᑦ ᐃᓕᓴᕐᕕᒃ. 
$1.5-ᒥᓕᐊᓐ ᖃᐅᔨᓴᕈᑕᐅᓂᐊᒻᒪᑦ ᐅᓗᕆᐊᓇᓐᖏᒻᒪᖔᑦ ᐅᑉᓗᒥᒧᓪᓗ ᑎᑭᓯᒪᓗᓂ ᐅᓗᕆᐊᓇᖏᔾᔪᑎᒃᓴᐃᑦ. ᑖᒻᓇ 
2011-2012-ᒥ ᖃᐅᔨᓴᖅᑕᐅᓂᐊᖅ? ᑕᐃᒪᓐᓇ ᑐᑭᓯᑦᓯᐊᖅᑯᖔ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᔩᓂ ᐊᐱᖅᓱᕐᒪᑦ. ᑕᐃᒪ, 
2011-2012, $1.5-ᒥᓕᐊᓐ-ᕌᕐᓂᐊᖅᑐᓂᑦ ᐋᓐᓂᐊᕐᓇᖃᓐᖏᒃᑲᓗᐊᕐᒪᖔᑦ ᐃᒡᓗᖅᔪᐊᕐᓗ 
ᓴᓇᔭᐅᑦᑎᐊᖅᓯᒪᒐᓗᐊᕐᒪᖔᖅ ᕿᑭᖅᑕᖅ ᐃᓕᓐᓂᐊᕐᕕᔾᔪᐊᖓ ᐅᖅᓱᖅᑑᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᒃ.  
 
ᐅᒡᔪᒃ: ᖁᔭᓐᓇᒦᒃ ᑐᑭᓯᑦᑎᐊᕈᒪ. ᑕᐃᒃᑯᐊ ᐅᓗᕆᐊᓇᕈᑕᐅᔪᑦ ᐃᓪᓗᐊᖅᓴᖅᑕᐅᖅᑳᖅᑎᓪᓗᒋᑦ ᐊᓪᕌᒍᖕᒥᒃᐸᑦ 
ᓄᑖᓐᖑᖅᑎᖅᑕᐅᓗᓃ, ᑕᐃᒪᓐᓇᐅᔪᒃᓴᐅᕗᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐃᓚᖓ ᑐᑭᓯᕋᑖᓐᖏᓐᓇᒃᑯ ᑖᒃᑯᐊ 
ᓴᓇᔭᐅᓂᐊᖅᑐᖅ ᐊᕐᕌᒍᒧᑦ ᑭᖑᕙᕆᐊᖅᑕᐅᓚᐅᖅᑐᖅ 2011/2012-ᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᒃ. ᐊᑎᖅᑕᖃᕈᓐᓃᕋᒪ ᐊᐱᖅᓱᕈᒪᔪᓂᑦ. ᑕᐃᒪ ᒪᒃᐱᒐᕐᓂᑦ 
ᐱᓕᕆᐊᖃᕐᓂᐊᓕᖅᐳᒍᑦ. ᒪᒃᐱᒐᖅ E-3 ᐱᒋᐊᕐᓗᒍ ᐃᓕᓐᓂᐊᖅᑐᓕᕆᓂᖅ. ᐱᔨᑦᓯᕋᖅᑎᖏᑦ. ᐊᑭᑐᔫᑎᓄᑦ 
ᐊᑐᖅᑐᒃᓴᐃᑦ ᑲᑎᓪᓗᒋᑦ. $10,152,000. ᑕᕝᕙᓂ E-4-ᒦᑦᑐᑦ ᐊᒡᒍᖅᓯᒪᓂᖏᑦ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕋᒪ ᒥᓂᔅᑕᒧᑦ. ᒪᕐᕉᒃ ᓄᑖᒃ ᐃᓕᓐᓂᐊᕐᕖᒃ 
ᓴᓇᔭᐅᓂᐊᕐᖓᑕ ᐊᕐᕌᒍᓂᑦ ᑕᓪᓕᒪᐅᓂᐊᖅᑐᓂᑦ. ᐊᓯᖏᑦ ᑖᒃᑯᐊ ᓄᓇᓕᐅᔪᑦ ᐃᓕᓐᓂᐊᕐᕕᓕᐅᕐᕕᐅᓂᐊᖅᐹᑦ 
ᓄᑖᓃᑦ ᓇᓪᓕᐊᖑᕙᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᕐᕌᒍᓂᑦ ᑕᓪᓕᒪᓂᑦ 
ᐸᕐᓇᒍᑎᒋᓯᒪᔭᑦᑎᓐᓂ ᓄᑖᓐᖑᖅᑎᑕᐅᓂᐊᖅᑐᑦ ᐃᓚᒋᐊᖅᑕᐅᓂᐊᖅᖢᑎᒡᓗ ᑖᒃᑯᐊ ᐃᓕᓐᓂᐊᕐᕖᑦ. ᒥᑭᑦᑐᒍᓘᖕᒪᑕ 
ᐅᖃᓕᒫᖅ, ᐊᕐᕕᐊᑦ ᐸᕐᓇᒡᕕᐅᓂᐊᖅᑐᖅ 2012/2013-ᒥᓗ. ᐊᕐᕕᐊᓪᓗ ᐃᒡᓗᓕᒡᓗ, ᐅᖅᓱᖅᑑᖅ ᐊᒻᒪᓗ 
ᖃᒪᓂᑦᑐᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᑖᖅ. ᖁᕕᐊᓱᒃᐳᖓ ᖃᒪᓂᑦᑐᐊᖅ ᑖᓐᓇ ᓇᓗᓇᐃᔭᖅᑕᐅᓯᒪᖕᒪᑦ 
ᐊᕐᕌᒍᓂ ᑕᓪᓕᒪᓂᑦ ᐸᕐᓇᑦᑕᐅᓯᒪᔪᓂᑦ. ᖃᖓ ᑕᐃᒪ ᖃᒪᓂᑦᑐᐊᕐᒥ ᐃᓕᓐᓂᐊᕐᕕᒃ ᖃᖓ ᐱᓕᕆᐊᕆᔭᐅᓂᐊᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒥᐊᒍᒪᒐᓗᐊᖅᑐᖓᑦᑕᐅᖅ 
ᓴᓪᓕᖅ ᐅᖃᕋᑖᖏᓐᓇᒃᑯ ᑕᕝᕙᓂ ᑎᑎᖅᑕᐅᖃᑕᐅᓯᒪᖕᒪᑦ. ᑕᐃᒪ ᒫᓐᓇ ᐸᕐᓇᔅᓯᒪᒍᑕᐅᓂᐊᖅᑐᑦ ᖃᒪᓂᑦᑐᐊᕐᒥ 
ᐃᓕᓐᓂᐊᕐᕕᒃ ᐸᕐᓇᑦᑕᐅᓂᐊᖅᑐᓂ 2013-2014-ᒥᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᑦ ᐊᐱᖅᑯᑎᒃᓴᖃᕋᒪ.. ᑖᓐᓇ ᓄᑖᖅ ᐃᓕᓐᓂᐊᕐᕕᒃ 
ᓴᓂᑭᓗᐊᕐᒥ ᐱᔾᔪᑎᒋᓪᓗᒍ. ᓴᓇᔭᐅᓂᐊᖅᐹ ᓴᓇᔭᐅᓂᕆᔭᖓ ᐅᖓᑖᓅᕈᔾᔭᐅᓂᖏᒃᑲᓗᐊᖅᐸᑦ ᑮᓇᐅᔭᖐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᑭᓯᐅᒪᓂᕆᔭᑉᐳᑦ ᒪᓕᓪᓗᒋᑦ ᒐᕙᒪᒃᑯᑦ 
ᒐᕙᒪᓕᕆᔨᒃᑯᓐᓄᑦ ᑖᒃᑯᐊ ᐅᖓᑖᓅᕈᔾᔭᐅᔾᔭᖏᑦᑐᑦ ᑮᓇᐅᔭᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᑖᒃᑯᐊ ᐋᖅᑭᓱᖅᑕᐅᓂᖏᑦ, ᐋᖅᑭᓱᖅᑕᐅᓂᕆᔭᖓ ᐃᓄᒃᓱᒃ ᐃᓕᓐᓂᐊᕐᕕᔾᔪᐊᖅ 
ᖃᐅᔨᒍᒪᒐᓗᐊᕐᕋᒪ ᑮᓇᐅᔭᕐᓂᒃ ᓴᓂᖅᕙᐃᓯᒪᔪᖃᒻᒪᑦ ᖃᖓ ᐱᐊᓂᓐᓂᐊᕐᕋᓗᐊᖅᐳᑭᐊᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐊᓂᒃᑕᐅᓂᐊᖅᑐᖅ 2012-2013-ᖑᓕᖅᐸᑦ. 
ᑕᐃᒪ ᐅᖃᖅᑲᐅᒐᒪ ᒪᑐᐃᕈᑎᓐᓂ ᑕᕝᕙᓂ ᐊᕐᕌᒍᒥ ᐊᑐᖅᑐᒥ ᐋᖅᑭᓱᖅᑕᐅᓯᒪᔪᑦ ᐃᓕᐅᖅᑲᑦᑕᐅᓂᖓ ᑕᐃᑲᓂ 
ᐱᓱᑦᓯᐊᕈᓐᓇᖏᑦᑐᓄᑦ ᒪᔪᕋᐅᑎ ᐊᒻᒪᓗᒃᑕᐅᖅ ᖁᐃᔭᖅᑐᖅᕕᖓ ᐊᒻᒪᓗᒃᑕᐅᖅ ᐃᓛᒃ ᖃᕆᑕᐅᔭᓕᕆᒍᑎᔅᓴᖅ. 
ᐊᕐᕌᒍᑉᐸᑦ ᐊᕐᕌᒍ ᐱᐊᓂᒃᑕᐅᓂᐊᖅᖢᑎᒃ ᐅᑯᐊ ᑖᒃᑯᐊ ᐃᓪᓗᕈᓯᖏᑦ ᓄᑖᓐᖑᖅᑎᑕᐅᓂᐊᖅᑐᑦ 
ᐊᒥᐊᖅᑕᐅᓪᓗᑎᓪᓗ ᐊᒻᒪᓗᒃᑕᐅᖅ ᑕᒪᓐᓇ ᐱᓱᒃᕕᖓ ᓯᓚᑖᓂ ᐊᒻᒪᓗ ᓄᑖᓂᒃ ᐃᓕᐅᖅᑲᕝᕕᐅᓗᑎᒃ ᓵᖏᑦ 
ᐊᒻᒪᓗ ᖁᐃᔭᖅᑐᕕᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᕐᓂᒃ ᐱᑕᖃᕈᓐᓃᕋᒪ ᐊᐱᕆᒍᒪᔪᓂᒃ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᒥᔅᑕ ᓯᐊᓪ. ᐃᓛᒃ ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᐊᕐᕌᒍᓄᑦ, ᐊᕐᕌᒍ ᓇᓪᓕᐊᓐᓄᑦ ᓴᓪᓕᖅ 
ᑕᐃᔭᐅᖏᑲᓴᑦᑑᔭᖅᑲᐅᓪᓗᓂ ᐃᓕᔭᐅᓯᒪᒻᒪᖔᑦ ᑐᑭᓯᒍᒪᒐᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᕝᕙᓂ ᑎᑎᖅᑲᐅᓯᒪᓂᖓ 
ᐸᕐᓇᒃᑕᐅᓂᐊᖅᑐᖅ ᐊᑭᑐᔫᑎᓄᑦ ᐊᑐᖅᑐᔅᓴᐅᓂᐊᖅᑐᓂᒃ 2014-2015. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓂᖏᐅᖓᓐ. ᑕᐃᒫ? ᑭᓇᒃᑲᓐᓂᖅ? ᐅᖃᐅᓯᒃᓴᖃᕈᓐᓃᖅᐸᑦ. E2-ᒧᑦ 
ᐅᑎᕐᓗᑕ. ᒪᒥᐊᓇᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᔨᑦᑎᕋᖅᑎᖏᑦ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ ᑲᑎᓪᓗᒋᑦ 
$10,152,000 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᐅᑎᕆᐊᓕᖅᑕ E2-ᒧᑦ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᑦ 
ᐊᑐᖅᑕᐅᓂᐊᖅᑐᑦ ᐊᑭᑐᔫᑎᓄᑦ, ᑲᑎᓪᓗᒋᑦ ᐊᑐᖅᑕᐅᓂᐊᖅᑐᑦ, $10,152,000 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᐊᖏᖅᐱᑖ ᑖᒃᑯᐊ ᐱᐊᓂᒃᑲᑦᑎᒍ ᐃᓕᓐᓂᐊᖅᑐᓕᕆᔨᒃᑯᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᖁᔭᓐᓇᒦᕈᒪᔭᕋ ᒥᓂᔅᑕ ᐃᖅᑲᓇᐃᔭᖅᑎᖓᓗ ᒪᑐᒍᑎᔅᓴᖃᑉᐲᑦ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲ ᑖᒃᑯᐊ 
ᐊᐱᖅᑯᑎᒋᔭᐅᖅᑲᐅᔪᑦ ᐊᒻᒪᓗ ᐃᒃᓯᕙᐅᑕᖅ ᐅᖃᖅᑲᐅᒻᒪᑦ ᒪᑐᐃᕈᑎᒋᔭᒥᓂ ᑲᑎᒪᔨᕋᓛᓂ, ᑲᑎᒪᔨᕋᓛᓄᑦ 
ᐅᖃᖅᑲᐅᒻᒪᑦ ᑖᒃᑯᐊ ᓄᑖᑦ, ᐃᓛᒃ ᓄᑖᓄᑦ ᐊᓯᔾᔨᕈᑕᐅᓂᐊᖅᑐᑦ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ 
ᐊᐱᖅᑯᑎᔅᓴᖃᑐᐊᕌᖓᑕ ᐊᐱᕆᒍᓐᓇᖃᑦᑕᓂᐊᖅᑐᓯ ᐊᒻᒪᓗᒃᑕᐅᖅ ᐅᓂᒃᑳᕈᑎᖃᖃᑦᑕᕐᓗᑕ ᐊᕐᕌᒍᑦ 
ᑎᓴᒪᐃᖅᑕᕐᓗᑕ. 
 
ᑕᐃᒪᓐᓇ ᖃᐅᔨᒪᑎᑕᐅᑦᓯᐊᕈᓐᓇᖁᓪᓗᓯ ᖃᓄᐃᑦᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᒻᒪᖔᑕ. ᐄ, 
ᑕᑯᔪᓐᓇᖃᑦᑕᓂᐊᕐᒪᑕ ᑲᑎᒪᔨᐅᔪᑦ ᖃᓄᐃᓕᐅᖅᐸᓪᓕᐊᒻᒪᖔᑕ ᓱᒻᒪᓪᓗ ᐃᒪᐃᓕᕐᒪᖔᑕ ᐊᒻᒪᓗ 
ᑐᓴᖅᑎᑦᑎᖃᑦᑕᕐᓂᐊᕐᕆᓪᓗᑕ ᐃᓕᒃᓯᓐᓂᒃ ᑕᒪᒃᑯᓂᖓ ᐱᐊᓂᒃᑕᐅᕙᓪᓕᐊᔪᓂᒃ ᐊᒻᒪᓗ 
ᑐᑭᓯᑎᑦᓯᖃᑦᑕᕐᒥᓗᑕᑦᑕᐅᖅ ᓯᕗᒧᒍᑎᒋᕙᓪᓕᐊᔭᑦᑎᓐᓂᒃ ᖁᔭᓐᓇᒦᒻᒪᕇᒃ ᐅᖃᐅᓯᖃᖅᑲᐅᒐᑦᓯ, 
ᐊᐱᖅᓱᖃᑦᑕᖅᑲᐅᒐᑦᓯᓗ. ᑕᐃᒪ ᓂᕆᐅᑉᐳᒍᑦ ᑕᐃᒪᐃᓕᐅᒃᑲᓐᓂᕈᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᕝᕗᖓᖅᑲᐅᒐᕕᑦ ᐊᒻᒪᓗ ᐃᖅᑲᓇᐃᔭᖅᑎᒋᔭᐃᑦ 
ᑲᑎᒪᑐᐃᓐᓇᖃᑕᐅᑎᓪᓗᑕ. ᐃᖅᓱᖅᑏ, ᐅᓇᖃᐃ ᐃᑲᔪᕈᓐᓇᖅᐱᒌᑦ ᐊᓂᒋᐊᓕᖅᑎᓪᓗᒋᑦ. ᖁᔭᓐᓇᒦᒃ. 
 
ᖁᔭᓐᓇᒦᒃ, ᑲᔪᓯᓂᐊᕐᕋᑦᑕ ᑖᓐᓇ ᐊᐱᕆᔪᒪᓪᓗᒍ ᒥᓂᔅᑕ ᑕᐹᖅᔪᒃ, ᒥᓂᔅᑕᕆᔭᐅᔪᖅ CLEY-ᑯᓐᓄᑦ Opening 
Comments-ᒋᔭᒥᓂᒃ ᑲᔪᓯᔫᓪᓗᐊᒻᒪᖔᑦ. 
 
ᒪᓕᒐᒃᓴᖅ 38 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2011-2012 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑖᒃᑯᐊ ᑲᑎᒪᔨᕋᓛᖑᔪᑦ. ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᐊᑭᑐᔫᑎᓂᒃ 2011-2012-ᒧᑦ ᐊᑐᕈᒪᒐᑦᑕ ᒪᕐᕈᐃᓕᖓᔫᓐᓂᒃ. ᐱᖃᑖ $60,000-ᒧᑦ 
ᑕᒪᒃᑯᓄᖓ ᓲᕐᓗ ᐋᖅᑭᒋᐊᕈᑎᔅᓴᓄᑦ ᑎᑎᕋᖅᕕᒃ ᐃᓗᐊᓐᓂ. ᐊᒻᒪᓗ $7 ᒥᓕᐊᓐ ᑖᒃᓱᒧᖓ ᑕᑯᔭᒐᖃᕝᕕᒃᓴᒥᒃ 
ᓄᓇᕗᑦᒥ. ᑕᒪᒃᑯᐊ ᑮᓇᐅᔭᖅᑖᕆᕙᑦᑕᕗᑦ ᐊᑭᑐᔫᑎᓄᑦ $60,000 ᑖᓐᓇ ᐊᑐᕈᒪᓂᐊᖅᑕᕗᑦ ᑕᒪᒃᑯᐊ 
ᓴᓇᔭᐅᒃᑲᓐᓂᖁᓪᓗᒋᑦ ᑎᑎᕋᖅᕖᑦ ᖃᒪᓂᖅᑐᐊᕐᒥ, ᐃᒡᓗᓕᒃᒥ, ᖁᓪᓗᖅᑐᒥ ᐊᒻᒪᓗ ᐃᖃᓗᓐᓂ. 
 
ᐊᒻᒪᓗ ᑕᒪᒃᑯᐊ ᐃᓗᓕᒃᓴᖏᑦ ᑎᑎᕋᖅᕕᐅᑉ ᐃᓗᓕᒃᓴᖏᑦ ᑕᒪᒃᑯᐊᓗ ᐃᒃᓯᕙᐅᑕᐃᓪᓗ, ᐊᓯᖏᓪᓗ ᑕᒪᒃᑯᐊ 
ᐱᔭᐅᔭᕆᐊᓖᑦ ᑕᕝᕙᓃᖃᓯᐅᑎᓗᑎᒃ. ᑖᓐᓇᓕ $7 ᒥᓕᐊᓐ ᓄᓇᕗᑦᒥ ᑕᑯᔭᒐᖃᕝᕕᒃᓴᒧᑦ ᑖᒃᑯᓄᖓᓕ 
ᑐᕌᖓᓂᐊᕐᒪᑦ ᑖᓐᓇ ᓲᕐᓗ ᑎᑎᕋᐅᔭᖅᑕᐅᓕᖅᐸᑦ ᑕᐅᑐᖅᑰᕈᓐᓇᖅᓯᖁᓪᓗᑕ ᖃᓄᐃᓕᖓᒐᔭᕐᒪᖔᑦ ᑖᓐᓇᓗ 
ᐱᔭᕆᐊᑐᔫᓂᐊᖅᑐᖅ ᓇᓗᓇᓐᖏᑎᐊᕐᒪᑦ. ᐊᒻᒪ ᑖᓐᓇ ᓴᓇᔭᐅᓕᖅᐸᑦ ᖃᓄᖅ ᑕᐅᑦᑐᖃᕋᔭᕐᒪᒑᑦ ᐃᒻᒪᖄ ᑕᖅᑭᓂᒃ 
12-ᔪᓄᓪᓂᓪᓘᓐᓃᑦ 18-ᓂᓘᓐᓃᑦ ᑖᓐᓇ ᐱᓕᕆᐊᕐᖑᓇᓱᒃᑲᔭᕐᒪᑦ ᑖᓐᓇ ᑮᓇᐅᔭᖅᑑᑎᒋᒐᔭᓐᖑᐊᕋᑦᑎᒍ ᓄᓇᕗᑦᒥ 
ᑕᑯᔭᒐᖃᕝᕕᒃ $8 ᒥᓕᐊᒥᑦ $9 ᒥᓕᐊᓐᓄᑦ ᑖᓐᓇ ᓱᕐᓗ ᑎᑎᕋᖅᑕᐅᓂᖓ. 
 
ᑕᒪᒃᑯᐊ ᐱᑐᐃᓐᓇᕆᐊᖃᓕᕈᑦᑎᒍ ᑕᐅᑐᓐᖑᐊᒍᓐᓇᖅᓯᒍᑦᑕ ᑎᑎᕋᐅᔭᖅᑕᐅᓯᒪᓂᖓ ᐃᓕᖅᑯᓯᓕᕆᔨᒃᑯᑦ ᑕᐃᒪ 
ᒫᓐᓇ ᐅᖃᓪᓚᖃᑎᖃᕆᐊᖃᓪᓚᕆᓐᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᓂᒃ ᖃᓄᕐᓗ ᑲᓇᑕᐅᑉ 

ᒐᕙᒪᒃᑯᖏᑦ ᑮᓇᐅᔭᓂᒃ ᐃᑲᔪᕈᓐᓇᕋᔭᕐᒪᖔᑦ ᑕᒫᓐᓇ ᓴᓇᔭᐅᓕᖅᐸᑦ. ᐊᐱᖅᑯᑎᔅᓴᖃᑐᐊᖅᐸᑦ ᑲᑎᒪᔨᕋᓛᓂᒃ 
ᑭᐅᓇᓱᒍᓐᓇᓂᐊᖅᐳᖓ, ᐃᒃᓯᕙᐅᑖᖅ ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐃᑲᔪᖅᑎᒋᓂᐊᖅᑕᓐᓂᒃ ᐊᓪᓕᕋᐅᔭᕐᒧᑦ ᑕᐃᑯᖓᖁᔨᕖᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐱᖃᑎᖃᕈᒪᕗᖓ ᑕᐅᓇᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᑲᑎᒪᔩᑦ ᑕᒪᑐᒥᖓ ᐱᖃᑎᖃᑦᑎᓪᓗᒍ ᓱᖁᑎᔅᓴᖏᑉᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᖅᑏ, ᐃᑲᔪᕈᕕᒋᑦ. 
 
ᖁᔭᓐᓇᒦᒃ. ᒥᓂᔅᑕ ᑕᐸᕐᔫᒃ ᐃᒻᒪᖄ ᑭᓇᒃᑯᓐᓂᑦ ᐃᒃᓯᕚᖃᑎᖃᒻᒪᖔᕐᐱᑦ ᓇᓗᓇᐃᖅᓯᕕᒋᒍᑦᑎᒍ ᐱᐅᓗᐊᖅᐳᖅ. 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑲᖅ ᓗᐃ ᑕᐹᖅᔪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᑦᑎᐊᓐᓃᑦᑐᖅ ᑐᖓᓕᕆᔭᕋ, ᓴᐃᒪᓐ ᐊᕙ 
ᑖᒃᑯᓂᖓ ᐃᓕᖅᑯᓯᓕᕆᔨᒃᑯᓐᓂᑦ. ᐊᒻᒪᓗ ᑖᓐᓇ ᖁᕕᐊᒋᑦᑎᐊᒻᒪᕆᒃᖢᒍ ᐊᕐᕌᒍᓕᒫᑲᓴᖕᒥᑦ 
ᐃᓕᐊᕐᔫᔅᓯᒪᐃᓐᓇᓚᐅᕐᒪᑕ ᐃᓕᖅᑯᓕᕆᔨᒃᑯᑦ.  
 
ᑖᓐᓇ ᑐᑭᒧᐊᒃᑎᑦᑎᔨᒋᓚᐅᖅᑕᕗᑦ ᒥᓂᔅᑕᐅᓪᓗᖓ ᑐᖓᓕᕆᓚᐅᖅᑕᕋ ᐋᓐᓂᐊᓕᑳᓪᓚᓚᐅᖅᓯᒪᖕᒪᑦ ᑕᐃᒪᓐᖓᓂᑦ 
ᐃᓇᖏᖅᑕᐅᓚᐅᓐᖐᓐᓇᕐᒪᑦ ᑕᐃᓐᓇ ᖁᕕᐊᒋᑦᑎᐊᖅᑕᕋ ᐃᓚᐅᒍᓐᓇᖅᓯᓚᐅᕐᒪᑦ. ᑖᒃᑯᓄᖓ ᑕᕝᕙ ᐃᓕᔅᓯᓐᓄᑦ 
ᑐᑭᓯᐅᒪᔭᐅᖁᓪᓗᒍ.  
 
ᑖᓐᓇ ᑐᖓᓕᕆᓂᐊᓕᖅᑕᕋ ᑖᒃᑯᓂᖓ ᐃᓕᖅᑯᓯᓕᕆᔨᒃᑯᓐᓂᑦ. ᐊᒻᒪᓗ ᑖᓐᓇ ᓴᐅᒥᓐᓃᑦᑐᖅ ᑖᒃᑯᓂᖓ ᑮᓇᐅᔭᑦ 
ᐊᐅᓚᑕᐅᓂᖏᓐᓄᑦ ᑲᒪᔨᒋᔭᕗᑦ ᓂᑭ ᓄᐄᔅ. ᑖᒃᑯᐊᖑᕗᑦ ᑕᕝᕙ ᐃᓕᖅᑯᓯᓕᕆᔨᒃᑯᓐᓃᓐᖔᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑲᑎᒪᔨᕋᓛᓂᑦ ᐃᓅᓯᓕᕆᓂᕐᒧᑦ ᐃᒃᓯᕙᐅᑕᕆᔭᐅᔪᖅ 
ᐅᖃᐅᓯᒃᓴᖃᕐᒪᖔᖅ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᐃᒃᓯᕙᐅᑖᖅ, ᒪᑦᓇᐅᔪᑎᑦ. ᐊᒻᒪᓗ ᒥᔅᑕ ᕚᔅ ᑕᒫᓃᓐᓇᕕᑦ ᖁᕕᐊᓇᑯᓂ ᐊᒻᒪᓗ ᒥᔅᑕ ᐊᕙ, ᐊᒻᒪᓗ 
ᒥᔅᑕ ᓄᐄᔅ, ᑕᐃᒃᑯᐊᓗ ᐅᖃᓗᒃᑎᕗᑦ. ᑕᐃᑦᑎᐊᓐᖏᓐᓂᕈᒃᑯ ᒪᒥᐊᓇᐅᒐᓗᐊᖅ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᖃᓄᐃᓐᖏᑎᐊᕐᓂᕐᒧᑦ ᕿᒥᕐᕈᓯᒪᔪᑦ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᑦ ᐊᑐᖅᑐᔅᓴᖁᑎᖏᓐᓂᑦ 2011-12-ᒧᑦ. ᖁᕕᐊᓱᒃᐳᖓᓗ ᐃᓱᒪᒋᓚᐅᖅᑕᑎᓐᓂᑦ.  
 
ᑲᑎᒪᔨᕋᓛᖑᔪᑦ ᐅᔾᔨᓱᖅᐳᑦ ᐱᓕᕆᕕᐅᔪᑦ ᑖᒃᑯᐊ ᐊᑭᑐᔪᖅᑐᕈᑎᔅᓴᐃᑦ 2011-12 $7-ᒥᓕᐊᓐ 60-ᑕᐅᓴᓐ. ᑖᒃᑯᐊ 
$7-ᒥᓕᐊᓐ ᓴᓂᕐᕙᖅᑕᐅᓯᒪᔪᑦ ᓄᓇᕗᒻᒥ ᐱᖁᑎᖃᖅᑎᓕᕆᔨᐅᒐᔭᖅᑐᒥᑦ ᐊᒻᒪ $60ᑕᐅᓴᓐ ᒥᑭᑦᑑᑎᓄᑦ.  
 
ᑖᓐᓇ ᖃᐅᔨᒪᕗᒍᑦ, ᑖᒃᑯᐊ 2010-11 ᑕᐃᒪᓐᓇᓗᐊᓂᑦ ᒥᒃᓴᐅᓴᔅᓯᓯᒪᓚᐅᕐᒥᒻᒪᑕ. $60-ᑕᐅᓴᓐ ᑖᒃᑯᐊ 
ᓴᓂᕐᕙᖅᑕᐅᓯᒪᔪᑦ ᒥᑭᑦᑑᑎᓄᑦ ᐊᑭᑐᔫᑎᓄᑦ ᐊᕐᕌᒍᑕᒫᑦ ᓴᓂᕐᕙᖅᑕᐅᓯᒪᕙᒻᒪᑕ ᐊᓪᓚᕕᓐᓄᑦ 
ᓴᓇᒋᐊᕈᑕᐅᓂᐊᖅᑐᓂᒃ ᓱᓇᒃᑯᑖᓂᓪᓗ ᓂᐅᕕᕐᓂᕐᒧᑦ.  
 
ᔫᓂᐅᑎᓪᓗᒍ ᑕᒪᓐᓇ ᐊᕐᕌᒍᒥ $7-ᒥᓕᐊᓐ ᓄᑦᑎᖅᑕᐅᓛᖅᑐᑦ ᐃᑦᑕᕐᓂᓴᓕᕆᔨᐅᒐᔭᖅᑐᒥᑦ 
ᐊᒥᒐᖅᓯᓂᕆᓚᐅᖅᑕᖓᓄᑦ ᓄᓇᕗᒻᒥ ᐃᓪᓗᓕᕆᔨᒃᑯᓐᓄᑦ. 
 
ᓯᕗᓪᓕᖅᐹᖑᓐᖏᑦᑐᒥᑦ ᑖᒃᑯᐊ ᓴᓂᕐᕙᖅᑕᐅᓯᒪᓕᖅᑐᑦ ᐊᒥᒐᖅᓯᒐᐃᒻᒪᑕ ᐊᓯᖏᓐᓂᑦ.  

ᐅᑐᐱᕆ 2000-ᖑᑎᓪᓗᒍ ᒐᕙᒪᒃᑯᑦ ᐅᖃᓚᐅᕐᒥᒻᒪᑕ ᐊᑯᓂᐅᓂᖓ ᑕᐃᒪᐃᓕᐅᕐᓗᑎᒃ ᐊᒻᒪᓗ ᐊᑭᑦᑐᐸᓪᓕᐊᓂᖓ 
ᐱᖁᑎᖅᔪᐊᖑᔪᓄᑦ ᐊᖏᕈᑕᐅᓯᒪᔪᑦ ᓄᓇᕗᒻᒥᐅᔪᖅ ᐊᑭᑐᔫᑎᓄᑦ ᐱᓕᕆᐊᓄᑦ $9-ᒥᓕᐊᖑᔪᑦ 
ᓴᓂᕐᕙᖅᑕᐅᓯᒪᓕᕆᕗᑦ ᑕᕝᕙᓐᖓᑦ. 
 
ᓵᑦᑎᓃᑎᓪᓗᒍ ᒥᓂᔅᑕᐅᔪᖅ ᐊᖏᓚᐅᖅᑐᖅ ᑖᒃᑯᐊ ᒐᕙᒪᒃᑯᓐᓂᑦ ᑮᓇᐅᔭᑎᒍᑦ ᐊᔅᓱᕈᕐᖓᑕ ᒐᕙᒪᒃᑯᓕᒫᓂᑦ. 
ᐊᒻᒪᓗ ᑲᑎᒪᔨᕋᓛᑦ ᖃᐅᔨᒪᔫᒐᓗᐊᑦ ᑕᒪᒃᑯᐊ ᐊᒥᒐᖅᓯᔾᔪᑕᐅᔪᑦ ᐊᐅᓚᑕᐅᔪᓐᓇᖏᒻᒪᑕ ᑖᒃᑯᓇᓐᖓᑦ ᑭᓯᐊᓂᓕ 
ᐅᑉᐱᕈᓱᓗᐊᓐᖏᓚᒍᑦ ᑖᒃᑯᐊ $70-ᒥᓕᐊᖑᔪᑦ ᓄᓇᕗᒻᒥ ᐃᑦᑕᕐᓂᓴᖃᕐᕕᐅᒐᔭᖅᑐᒥᑦ 
ᐊᑐᖅᑕᐅᓪᓚᕆᓐᓂᐊᕋᓗᐊᕐᒪᖔᑕ ᑕᒫᓂ ᐊᕐᕌᒎᔪᒥᑦ. 
 
ᐃᒃᓯᕙᐅᑖᖅ, ᐊᒻᒪᓗ ᑎᑎᕋᖅᓯᒪᔪᑦ 33.2.4 ᓄᓇᕗᒻᒥ ᓄᓇᑖᕈᑕᐅᓯᒪᔪᓂᑦ ᐅᖃᖅᓯᒪᒻᒪᑦ 
ᐱᑕᖃᕆᐊᖃᓪᓚᕆᓕᕐᖓᑦ ᐃᓪᓘᔪᓂᑦ ᓄᓇᕗᒻᒥ ᐱᐅᖅᓱᐊᖅᑕᐅᓂᖏᓐᓄᑦ ᑲᒪᒋᔭᐅᓂᖏᓐᓄᓪᓗ ᑕᒪᒃᑯᐊ 
ᐃᑦᑕᕐᓂᓴᐅᔪᑦ ᑎᑎᕋᖅᓯᒪᔪᓪᓗ ᑭᓱᑕᐃᓐᓇᐃᑦ.  
 
ᑕᐃᒪᐃᑦᑐᖃᕐᓂᕈᑦᑕ ᓄᓇᕗᒻᒥ ᐅᑎᖅᑎᑦᑎᒍᓐᓇᕋᔭᕋᑦᑕ ᓄᓇᕗᒻᒦᓐᖔᖅᓯᒪᔪᓂᑦ ᐃᑦᑕᕐᓂᓴᒻᒪᕆᐅᔪᓂᑦ ᑕᐃᒃᑯᐊ 
ᑕᐃᑲᓃᒻᒪᑕ ᓄᓇᑦᓯᐊᕐᒥ ᔭᓗᓇᐃᒥ ᑕᑯᔭᒐᖃᕐᕕᖓᓐᓂᑦ.  
 
ᐊᒻᒪᓗ ᑖᓐᓇ ᐅᔾᔨᖅᓱᓚᐅᕐᒥᔪᖅ ᑲᑐᔾᔨᖃᑎᒋᔭᐅᔪᑦ ᐊᒻᒪᓗ ᐊᑐᕐᓂᐊᖅᑐᓂᑦ ᒫᔅᓯ 31, 2012-ᒧᑦ.  
 
ᓈᒪᒃᑲᔭᕐᒪᖔᖅ ᖃᐅᔨᓴᕐᓂᐅᓚᐅᖅᑐᖅ ᓴᖅᑭᑕᐅᓚᐅᖅᑐᖅ ᔫᓂᒥᑦ 2003 ᑕᐃᒃᑯᐊ ᓇᑭᑦ ᐱᔭᐅᒐᔭᕐᒪᖔᑕ 
ᓴᖅᑮᓂᕐᒧᑦ ᓄᐊᑕᐅᓯᒪᔪᓂᑦ ᐃᑦᑕᕐᓂᓴᖃᕐᕕᐅᒐᔭᖅᑐᒧᑦ ᓄᓇᕗᒻᒥ.  
 
ᐆᑦᑑᑎᒋᓗᒍ, ᑲᓇᑕᒥ ᑕᑯᔭᒐᖃᕐᕕᐅᔪᖅ ᐋᑐᕚᒦᑦᑐᕐᖏᓛᒃ ᑖᓐᓇ ᐱᑕᖃᒻᒪᕆᒻᒪᑦᑕᐅᖅ ᑲᑎᒪᔨᕋᓛᖑᔪᓪᓗ 
ᑕᒪᒃᑯᓄᖓ ᐋᖅᑮᒍᒪᕗᑦ ᓄᐊᑦᑎᓂᕐᒧᑦ ᐊᒻᒪᓗ ᑐᓴᒃᑲᓐᓂᖃᑦᑕᕈᒪᕗᒍᑦ ᖃᓄᖅ ᑮᓇᐅᔭᓕᐅᕋᓱᓐᓂᐊᕐᒪᖔᑕ 
ᐃᑦᑕᕐᓂᓴᕐᕕᐅᒐᔭᖅᑐᒥ ᐊᒻᒪᓗ ᐊᓯᑦᑎᓂᖅᑲᐃ ᐱᖓᔪᐊᓐᓂ ᑮᓇᐅᔭᖃᖅᑎᑕᐅᓗᑎᑦ.  
 
ᒪᓕᒐᓕᐅᖅᑎᐅᔪᓪᓗ ᐅᔾᔨᕈᓱᒃᐳᑦ ᑕᒪᓐᓇ ᑲᔪᓯᑦᑎᐊᓂᖅᐸᑦ ᒐᕙᒪᑐᖃᒃᑯᓐᓂ ᑮᓇᐅᔭᖅᑎᑕᐅᒐᔭᖅᑐᑦ 
ᓇᓗᓇᐃᖅᓯᓯᒪᓗᑎᑦ ᑖᒃᑯᐊ ᒐᕙᒪᒃᑯᑦ ᒫᓐᓇᐅᔪᖅ ᖃᐅᔨᓇᓱᒻᒪᑕ ᑕᖅᑲᒃᑯᓇᓐᖓᑦ ᐃᑲᔪᖅᑕᐅᔪᓐᓇᕋᔭᕐᒪᖔᑕ 
ᓴᓇᔭᐅᒍᓐᓇᕋᔭᕐᒪᖔᖅ ᐊᓯᖏᓐᓂ ᐃᑲᔪᖅᑕᐅᓗᑎᑦ.  
 
ᒪᓕᒐᓕᐅᖅᑏᑦ ᐅᔾᔨᓱᖅᐳᑦ ᑭᓯᐊᓂ ᑐᑭᓯᐅᒪᑎᑕᐅᓗᐊᕌᓗᓐᖏᒻᒪᑕ ᖃᓄᓪᓚᕆᑦ ᑖᒃᑯᐊ $7-ᒥᓕᐊᓐ 
ᐊᑐᖅᑕᐅᒐᔭᕐᒪᖔᑕ. ᑖᒃᑯᐊᓗ ᓇᓗᓇᐃᖅᓯᕕᒋᓯᒪᔭᖏᑦ ᑖᔅᓱᒧᖓ ᐅᖃᖅᓯᒪᑐᐃᓐᓇᕐᖓᑕ ᐱᕙᓪᓕᐊᑎᑦᑎᓂᕐᒧᑦ 
ᑎᑎᕋᐅᔭᖅᑕᐅᓂᖓᓄᑦ ᓄᓇᕗᑦ ᐃᑦᑕᓂᕐᓴᖃᕐᕕᒻᒧᑦ.  
 
ᑲᑎᒪᔨᕋᓛᖑᔪᓪᓗ ᕿᓚᓈᖅᐳᑦ ᑐᓴᒃᑲᓐᓂᕈᒪᓂᐊᕆᐊᔅᓴᖅ ᖃᓄᖅ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓪᓚᕆᒃᑲᓐᓂᕋᔭᕐᒪᖔᑕ. ᒥᓂᔅᑕᐅᔪᑦ ᓵᑦᑎᓐᓃᑎᓪᓗᒍ ᑲᑎᒪᔨᕋᓛᓄᑦ ᐅᖃᐅᓯᖃᓚᐅᕐᒥᔪᒍᑦ 
ᐃᑦᑕᕐᓂᓴᖃᕐᕕᐅᔪᒃ ᑕᑯᓐᓈᔭᒐᖃᕐᕕᐅᓪᓗᓂᑦᑕᐅᖅ.  
 
ᐊᒻᒪᓗᑦᑕᐅᖅ ᓄᓇᕗᒻᒥ ᐃᑉᐱᒍᓱᓐᓂᖅᓴᐅᕙᓕᕐᖓᑕ ᑕᒪᒃᑯᓂᖓ ᑕᑯᓐᓇᖅᑕᐅᖃᑦᑕᕈᓐᓇᖅᓯᓗᑎᑦ ᓄᓇᕗᒻᒥ 
ᑕᐃᒃᑯᐊᓗ ᓇᓗᓇᐃᖅᓯᒪᔭᕆᐊᖏᑦ ᐅᖃᖅᓯᒪᒻᒪᑕ ᓄᓇᕗᒻᒥ ᐃᑦᑕᕐᓂᓴᖃᕐᕕᒃ ᐃᑲᔪᒻᒪᕆᒃᑲᔭᕐᒪᑦ ᓄᓇᕗᒻᒥ 
ᓴᓇᕙᑦᑐᓐᓄᑦ ᓴᓇᓐᖑᐊᐸᑦᑐᓄᓪᓗ ᐃᓕᖅᑯᓯᓕᕆᓂᕐᒧᓪᓗ.  
 
ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᖃᐅᔨᒋᐊᖁᔨᕗᑦ ᐊᔪᕐᓇᕋᔭᓐᖏᒻᒪᖔᖅ ᑲᑎᓐᖓᑎᑦᑎᑎᓪᓗᑎᑦ ᑕᒪᒃᑯᓂᖓ 
ᐊᔾᔨᒌᓐᖏᑦᑐᓂᑦ ᐊᑐᖅᑕᐅᒍᓐᓇᕐᓗᓂ.  
 
ᐃᒃᓯᕙᐅᑖᖅ, ᐱᖅᑯᓯᓕᕆᕕᒃ ᐃᓕᓐᓂᐊᕐᕕᐅᒐᔭᖅᑐᖅ ᑖᓐᓇ ᓂᕆᐅᒋᔭᐅᑦᑎᐊᖅᑐᖅ ᓴᓇᔭᐅᓂᖓ ᐱᖅᑯᓯᓕᕆᕕᒃ 
ᐱᒋᐊᓚᐅᖅᑐᖅ 2009 ᐊᒻᒪᓗ ᒪᓕᒐᓕᐅᖅᑏᑦ ᕿᓚᓈᖅᐳᑦ ᒪᑐᐃᕈᒫᕐᓂᖓᓂ 2011-ᒥ. ᐱᖅᑯᓯᓕᕆᕕᒃ 
ᐱᔭᕇᓕᖅᑎᓪᓗᒍ ᑐᓴᐅᒪᑎᑕᐅᖃᑦᑕᕈᒪᕗᒍᑦ ᖃᓄᐃᓕᐅᖅᐸᓪᓕᐊᓕᕐᒪᖔᑕ.  
 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᓕᓴᖅᓯᕗᑦ ᑕᒪᒃᑯᐊ ᐅᖃᓕᒫᕈᓐᓇᕆᐊᖃᕐᖓᑕ ᑎᑎᕋᕈᓐᓇᕐᓗᑎᑦ 
ᓄᓇᕗᒻᒥᐅᖑᔪᑦ ᑭᓯᐊᓂ ᑮᓇᐅᔭᖃᖅᑎᑎᓐᖏᒻᒪᑕ ᑕᒪᒃᑯᓄᖓ ᐅᖃᓕᒫᒐᖃᕐᕕᐅᔪᓂᑦ.  
 
ᓵᑦᑎᓃᒻᒥᑎᓪᓗᒍ ᒥᓂᔅᑕᐅᔪᖅ ᐊᖏᔪᖅᑲᐅᑎᖏᓪᓗ ᐅᖃᓚᐅᕐᖓᑕ ᐃᓱᒪᓂᐊᕐᓂᕋᖅᑐᑎᑦ ᑐᒃᓯᕋᖅᑕᐅᔪᓂᑦ 
ᑕᒪᒃᑯᓄᖓ ᐅᖃᓕᒫᒐᖃᕐᕕᐅᔪᓄᑦ ᐊᑭᑐᔪᖅᑐᕈᑎᓄᑦ.  
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ 2011-2012 ᐊᑭᑐᔪᖅᑐᕈᑎᔅᓴᓄᑦ ᐃᓕᖅᑯᓯᓕᕆᔨᒃᑯᓐᓂᑦ ᐊᒻᒪᓗ 
ᒪᓕᒐᓕᐅᖅᑏᑦ ᓇᒻᒥᓂᖅ ᐊᐱᖅᑯᑎᔅᓴᖃᕐᓂᐊᕐᒥᔪᑦ ᐅᖃᐅᓯᔅᓴᖃᕐᓗᑎᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᑕᐃᒪ ᐅᖃᕈᒪᕗᖓ ᐊᔪᕐᓇᖏᑉᐸᑦ ᑖᒃᑯᐊ ᒪᓕᓪᓗᒋᑦ 
ᒪᒃᐱᒐᖏᑦ ᐊᐱᖅᓱᖃᑦᑕᕐᓂᐊᕋᔅᓯ ᑖᒃᑯᓄᖓ ᐊᑭᑐᔫᑎᓄᑦ. ᑕᐃᒪ ᐅᖃᐅᓯᔅᓴᑐᐃᓐᓇᕐᓂᑦ ᐅᖃᐅᓯᔅᓴᓕᑦᑕᖃᖅᑲᑦ 
ᑖᒃᑯᓄᖓ ᐅᖃᐅᓯᕆᔭᐅᕋᑖᖅᑐᓄᑦ ᒪᑐᐃᖅᓯᔾᔪᑎᓄᑦ? ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑖᒃᑯᐊ ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ ᑐᓐᖓᓱᑦᑎᐊᕆᔅᓯ. ᑖᓐᓇᖃᐃ 
ᐊᐱᖅᑯᑎᒋᓗᐊᑲᐃᓐᓇᕈᒪᔭᕋ ᑖᒃᑯᐊ ᐸᕐᓇᐸᓪᓕᐊᒍᒪᒻᒪᑕ ᑕᑯᔭᒐᖃᕐᕕᒻᒥ ᐊᒻᒪᓗ ᑐᓴᖅᐸᑦᑐᑕ ᑕᒫᓐᖓᑐᐃᓐᓇᖅ 
ᓈᓚᐅᑎᒃᑯᑦ ᓄᐊᑦᑎᓇᓱᑦᑐᓂᑦ ᑮᓇᐅᔭᓂᑦ ᑕᑯᓐᓈᕆᐊᕐᕕᒻᒥ.  
 
ᑖᒃᑯᐊ ᐊᔾᔨᒌᐸᓗᑦᑑᔮᖅᑎᐊᖅᑐᑎᑦ ᑲᑎᖅᑎᕆᔪᒥᓇᕋᓗᐊᕐᖓᑎᒃ. ᑖᓐᓇ ᐃᒃᓯᕙᐅᑕᕗᑦ ᐅᖃᖅᑲᐅᒻᒪᑦ 
ᑲᑎᑎᑕᐅᒋᐊᖅᑑᔪᒪᑉᐸᑕᖃᐃ ᑕᒪᓐᓇ ᓴᓇᒐᓱᓐᓂ ᑕᐃᒪᐃᑦᑐᒥ ᑕᒫᓂ ᐱᔭᕆᐊᑭᓐᓂᖅᓴᐅᒐᔭᖅᑑᔮᕋᓗᐊᖅᑐᓂ.  
 
ᑖᓐᓇ ᒥᓂᔅᑕ ᐃᓇᓚᐅᖅᓯᒪᒐᑦᑎᒍ ᑖᒃᑯᓂᖓ ᐋᖅᑭᓱᐃᓇᓱᑦᑐᓂ ᐃᖅᑲᓇᐃᔭᖃᑎᖃᕆᐊᒃᑲᓐᓂᕈᓐᓇᕐᒪᖔᖅ.  
ᑖᓐᓇ ᐊᐱᕆᑲᐃᓐᓇᕈᒪᔭᕋ ᑕᒪᓐᓇ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᖅ ᒥᓂᔅᑕᐅᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑕᐃᓐᓇ ᓂᕈᐊᖅᑕᐅᖃᑎᒋᓯᒪᔭᕋ. 
ᑕᒪᓐᓇ ᑲᒪᒋᒋᐊᖅᓯᒪᔭᕗᑦ ᑕᐃᒃᑯᐊ ᑕᒪᑐᒥᖓ ᐃᓱᒪᔮᖅᑐᓂᓛᒃ ᑕᒪᒃᑯᓂᖓ ᓲᕐᓗ ᖁᓐᖏᐊᖅᑕᐅᕝᕕᒃᓴᒥᑦ 
ᓴᖅᑮᔪᒪᔪᑦ. ᑖᒃᑯᐊ ᖃᐅᔨᒋᐊᖅᓯᒪᔭᕗᑦ ᑭᓯᐊᓂ ᒫᓐᓇ ᐱᔭᒃᓴᖃᓗᐊᓚᐅᐱᓪᓚᖕᒪᑕ ᑲᑎᐊᓂᒍᓐᓇᓚᐅᓐᖏᓐᓇᑦᑕ 
ᑭᓯᐊᓂ ᓱᓕ ᑕᒪᓐᓇ ᐸᕐᓇᔅᓯᒪᔭᕗᑦ ᖃᓄᖅ ᑲᑐᔾᔨᖃᑎᒌᓪᓗᑕ ᓇᐅᒃᑯᓪᓗ ᐃᑲᔪᖅᑎᒌᓪᓗᑕ.  
 
ᑖᒃᑯᐊ ᐱᓕᕆᖃᑎᒋᔪᓐᓇᕋᔭᕐᒪᖔᑦᑎᒍ ᑕᐃᒃᑯᐊ ᑐᓴᐅᒪᓕᖅᖢᑎᒃ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᕗᑦ ᑎᓕᓯᒪᔭᒃᑲ 
ᑕᐃᒃᑯᓄᖓ ᐊᔪᓐᓇᕈᓐᓃᑐᐊᖅᐸᑦ ᖃᓄᖅᑑᖃᑎᖃᒃᑲᓐᓂᖁᓪᓗᒋᑦ ᑕᒪᓐᓇᓗ ᑲᒪᒌᓐᓇᕋᓱᓐᓂᐊᖅᑕᕗᑦ ᐊᒻᒪᓗ 
ᐃᑲᔪᖅᑎᒋᔪᒪᓪᓚᕆᓐᓂᐊᖅᑕᕗᑦ ᐃᑲᔪᕈᒪᓂᐊᖅᑕᕗᓪᓗ ᑕᒪᒃᑯᐊ ᓴᖅᑭᐸᓪᓕᐊᓇᓱᐊᖅᑎᓪᓗᒋᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐃᓛᒃ ᖁᔭᓐᓇᒦᒃ, ᒥᔅᑕ ᐅᑲᓕᖅ ᐊᐱᖅᑯᑎᔅᓴᖃᒃᑲᓂᕐᒪᖔᖅᐱᑦ. 
ᐊᐱᕆᒍᒪᔪᖃᒃᑲᓂᕐᒪᖔᑦ Members? General Comments-ᓂ ᐊᑎᖅᑕᖃᕈᓐᓃᕐᒪᑦ D3-ᒧᑦ 
ᑲᔪᓯᒋᐊᕈᓐᓇᖅᓯᒐᑦᑕ. ᑖᓐᓇ D3-ᒥᑦᑐᖅ, Culture, Language, Elders and Youth. (ᑐᓵᔨᒃᑯᑦ): 
ᓇᐃᓪᓕᒋᐊᖅᓯᒪᔪᑦ ᐊᖓᔪᖅᑳᖃᕝᕕᖓᓂ ᐊᑭᑐᔪᖅᑐᕈᑎᓄᑦ ᑲᑎᑦᑐᒋᑦ ᐊᑭᑐᔫᑎᓄᑦ, $60,000 ᑖᓐᓇ 
ᓱᖁᑎᒋᔭᐅᖏᒻᒪᖔᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑮᓇᐅᔭᖅᑖᑎᒃᑲᓐᓂᕆᐊᕐᕋᓱᕋᑖᕋᓗᐊᕋᑦᑎᒍ (ᐃᓪᓚᖅᑐᑦ) D5-ᒥ, Culture, Language, Elders 
and Youth Grand Summary, Culture Capital Expenditures, Total Capital Expenditures $7 
ᒥᓕᐊᓐ. ᐊᐱᖅᑯᑎᔅᓴᖅᑕᖃᒻᒪᖔᑦ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ. ᖃᒪᓂᖅᑐᐊᕐᒥ ᑕᐃᒍᑦᑕᕋᑦᑎᒍ ᑕᐃᓐᓇ Inuit Heritage Centre, ᐃᓄᒃᑐᓪᓗ 
ᑕᐃᔭᐅᕼᐅᑦᑎᒐᑦᑎᒃᑯ ᐃᑦᑕᕐᓂᕼᐊᖃᕝᕕᒃ. ᑖᒃᑯᐊ ᖃᒪᓂᖅᑐᐊᕐᒥᓪᓗ ᐃᒡᓗᓕᒃᒥᓪᓗ ᐱᑕᖃᕋᓗᐊᕐᒪᑎᒃ ᑭᕼᐃᐊᒥ 

ᖃᐅᓕᒍᐊᖅᑐᖓ ᐊᐱᕆᒍᐊᖅᑐᖓᓄ ᑕᒃᑯᐊ ᓄᑖᓂᒃ ᑕᑯᕋᓐᓈᕕᒻᒥᒃ ᐃᑦᑕᓂᕼᐊᖃᕝᕕᓐᓄᑦ ᐱᑕᖃᕐᓂᐊᕐᒪᖔᑦ. 
ᐅᕝᕙᓘᓐᓃᑦ ᐃᒡᓗᕕᓂᕐᓂᒃ ᑎᑎᕋᖅᕕᒐᔭᐅᕕᖓᓃᑦᑐᓂᒃ ᓄᑖᓐᖑᑦᑎᑦᑎᓂᐊᕐᒪᖔᑕ ᖃᓄᐃᓐᓂᐊᕐᒪᖔᑕ 
ᐊᐱᕼᐃᒍᐊᓚᐅᖅᑐᖓ ᐊᒻᒪᓗ ᐃᓚᒋᐊᖅᑑᓗᐊᒃᒪᖔᒍᑦ ᑕᐃᒃᑯᐊ ᐱᓕᕆᔨᑦ ᑕᐃᑲᓂ ᐱᓕᕆᐊᒃᓴᖃᕐᓂᐊᑦ 
ᐃᒡᓗᖃᕐᓂᐊᕐᒪᖔᑕ ᖃᒪᓂᖅᑐᐊᕐᒥᓗ ᐃᒡᓗᓕᒃᒥᓗ. ᒪ’ᓇᐅᔪᑎᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᐃᓐᓇᓕ ᓄᓇᕗᑦᒥ ᑕᑯᔭᒐᖃᕝᕕᒃᓴᖅ ᑕᕝᕗᖓ ᐃᖃᓗᓐᓄᑕᐃᓐᓇᖅ 
ᑕᕝᕗᖓᑦᑕᐃᓐᓇᕐᓕ ᑐᕌᖓᓪᓗᓂ. ᖃᒪᓂᖅᑐᐊᕐᓗ, ᐃᒡᓗᓕᒃᓗ ᑕᕝᕙᓃᖃᑕᐅᖏᑦᑐᑦ ᑕᐃᒃᑯᐊᓕ 
ᐱᖅᑯᓯᓕᕆᕕᒃᓴᒧᑦ ᐃᓛᒃ ᐱᓕᕆᖃᑎᒋᓂᐊᖅᑕᕘᒐᓗᐊᑦ ᑭᓯᐊᓂ ᑕᑯᔭᒐᖃᕝᕕᒧᓪᓕ ᐱᓕᕆᖃᑎᒋᖏᑕᕗᑦ ᑭᓯᐊᓂ 
ᖃᒪᓂᖅᑐᐊᕐᒥᐅᑦ ᑮᓇᐅᔭᓂᒃ ᐃᑲᔪᖅᑕᐅᔪᒪᓇᔭᖅᑐᒥᓂᐅᓐᓂᖅᐸᑕ ᑕᒪᒃᑯᓄᖓ ᑕᑯᔭᒐᖃᕝᕕᓐᓄᑦ 
ᑮᓇᐅᔭᖁᑎᖃᕋᑦᑕ Grants and Contributions ᑕᒪᒃᑯᓄᖓ ᑐᒃᓯᕌᖑᕙᑦᑐᓄᑦ ᑖᓐᓇ ᕿᒥᕐᕈᔭᐅᒍᓐᓇᑎᐊᖅᑐᖅ 
ᑕᒪᒃᑯᓄᐊ ᑐᕌᖓᔪᖅᑕᖃᒻᒪᑦ. ᑕᐃᒪ ᑎᑎᖅᖃᑦᑖᑐᐊᖅᐸᑕ ᑖᒃᑯᐊ ᐃᖅᑲᓇᐃᔭᖅᑎᕗᑦ ᑕᒪᑐᒥᖓ ᑲᒪᒋᐊᕈᓐᓇᖅᑐᑦ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ ᑕᐹᖅᔪᒃ. ᐊᐱᕆᔪᒪᖃᖅᑲᓂᖅᑰᖏᒻᒪᑦ. ᑖᓐᓇ Culture, Language, Elders 
Youth Summary, Culture and Heritage, ᓇᐃᓪᓕᒋᐊᖅᓯᒪᔪᑦ ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᑦ 
ᑲᑎᑦᑐᒋᑦ, ᐊᑐᕐᓂᐊᖅᑐᑦ $7 ᒥᓕᐊᓐ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᒪᑉᐱᒐᕐᒧᑦ D2. ᐱᓕᕆᕕᐅᔪᑦ ᐃᓕᖅᑯᓯᓕᕆᔨᒃᑯᑦ ᓇᓗᓇᐃᖅᓯᒪᓂᖏᑦ 
ᐊᑭᑐᔫᑎᓄᑦ ᐊᑐᕐᓂᐊᖅᑐᑦ, $7,060,000 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᐊᖏᖅᐱᓰ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᔭᕇᕋᑦᑎᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ ᐅᒃᑯᐊᓯᔾᔪᑎᒥᒃ ᐅᖃᐅᓯᒃᓴᖃᒻᒪᖔᕐᐱᑦ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᒃᑯᐊ ᑐᓴᐅᒪᑎᑦᑎᐊᓂᐊᖅᑕᕗᑦ ᐊᒻᒪᓗ ᑕᕝᕙᓂ ᐅᖃᐅᓯᕆᖅᑲᐅᔭᕋ 
ᑖᒃᑯᐊ ᑮᓇᐅᔭᐃᑦ ᐊᑐᕐᓂᐊᕐᕋᑦᑎᒍ ᑖᓐᓇ ᑕᐅᑐᖅᑰᓕᕈᓐᓇᖁᓪᓗᑕ ᖃᓄᐃᓕᖓᓇᔭᕐᒪᖔᑦ ᓴᓇᔭᐅᕌᓂᒃᓯᒪᓕᖅᐸᑦ 
ᑖᔅᓱᒧᖓ ᑎᑎᕋᐅᔭᖅᑕᐅᓂᖓᓄᑦ ᑐᕌᖓᓗᐊᕐᓂᐊᖅᖢᓂ. 
 
ᐊᒻᒪᓗ ᑖᔅᓱᒪ ᐃᒃᓯᕙᐅᑕᕆᔭᐅᔫᑉ ᐃᓅᓯᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᒨᓯᔅ ᐅᖃᐅᓯᒋᖅᑲᐅᔭᖓ 
ᐱᖅᑯᓯᓕᕆᕝᕕᒃᓴᖅ ᑐᓴᐅᒪᔭᐅᔪᒪᓪᓗᓂ. ᐅᖃᕈᓐᓇᖅᐳᖓ ᑕᐃᒪ ᐱᐊᓂᕝᕕᒃᓴᐅᑎᖃᖅᑐᖅ ᕕᕝᕗᐊᕆ 2011-
ᐅᓕᖅᐸᑦ ᑭᖑᕙᕆᐊᖅᓯᒪᒐᓛᕌᖅᔪᒻᒪᑦ ᑕᖅᑮᓐᓄᑦ ᒪᕐᕉᓐᓄᑦ ᐋᖅᑭᒃᓱᖅᑕᐅᒃᑲᓐᓂᕆᐊᖃᕐᓂᖓᓄᑦ. 
 
ᐊᒻᒪ ᓱᓕ ᑐᕌᒐᖃᖅᐳᒍᑦ ᐋᒐᔅᖑᓕᖅᐸᑦ ᐊᐅᔭᐅᓂᐊᖅᑐᒥ ᐊᕐᕌᒍ ᑕᒪᓐᓇ ᐃᖏᕐᕋᓯᒋᐊᕈᓐᓇᕋᔭᕐᒪᖔᑦᑕ 
ᐃᓕᓐᓂᐊᖅᑐᒃᓴᓪᓗ ᓇᓗᓇᐃᖅᑕᐅᓯᒪᓕᕐᓗᑎᒃ ᐃᓕᓴᐃᔨᔅᓴᐃᓪᓗ. ᑖᓐᓇ ᑲᔪᓯᑦᑎᐊᖅᑐᖅ ᐅᖃᐅᓯᐅᖅᑲᐅᓂᖓᓄᑦ 
ᓂᓪᓕᕈᑎᒋᑐᐃᓐᓇᖅᑕᕋ ᑐᓴᐅᒪᑎᑕᐅᓂᐊᕋᔅᓯ. 
 
ᐊᒻᒪ ᖁᔭᓐᓇᒦᖔᓯᑦ ᑲᑎᒪᔨᕋᓛᖑᖃᑎᒃᑲ ᑖᒃᑯᐊ ᑕᒪᑐᒥᖓ ᑲᔪᓯᑎᑕᐅᓂᐊᕋᑦᑕ. ᑕᒪᓐᓇ ᓂᕆᐅᒋᑦᑎᐊᖅᑕᕗᑦ 
ᐊᑯᓂᕈᓗᖏᓛᖅ ᐱᓕᕆᐊᕆᓕᕋᓗᐊᕋᑦᑎᒍ ᑭᓯᐊᓂ ᑮᓇᐅᔭᖅ ᐊᔪᕐᓇᕈᑕᐅᕙᒻᒪᑦ. ᑕᒪᓐᓇ 
ᐱᓕᕆᐊᕆᓪᓚᕆᓐᓂᐊᖅᑕᕗᑦ ᐊᒻᒪᓗ ᑐᖓᓕᕋ ᓇᓗᓇᓐᖏᑦᑐᖅ ᑕᒪᑐᒧᖓ ᐊᒃᓱᕈᒋᐊᓪᓚᒃᓯᒪᔮᕐᓂᐊᖅᑐᖅ. 
ᑖᔅᓱᒧᓐᖓ ᑕᕝᕙ ᖁᔭᓐᓇᒦᕈᒪᓪᓗᓯ ᐋᓯᑦ ᑐᓐᖓᓱᒃᑎᑕᐅᒐᒪ ᐃᓕᒃᓯᓐᓄᑦ. 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑐ ᑕᐹᖅᔪᒃ ᐊᒻᒪ ᐃᖅᑲᓇᐃᔭᖅᑎᑎᑦ. ᐃᖅᓱᖅᑏ, ᐃᑲᔪᕈᓐᓇᕈᕕᒋᑦ ᑖᒃᑯᐊ. 
ᖁᔭᓐᓇᒦᒃ. ᒥᔅᑐ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ ᐅᓪᓗᒥ ᐱᔭᔅᓴᕗᑦ ᓄᖑᔾᔫᒥᑲᐃᓐᓇᕐᒥᒻᒪᑕ ᑕᐃᒫᒃ ᑲᑎᒪᓂᖅᐳᑦ 
ᒪᑐᑲᐃᓐᓇᕈᒪᓕᕐᒥᔭᕋ ᓅᑦᑎᒋᐊᖅᑯᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᐱᒋᐊᖅᑎᑦᑎᔪᖃᕐᒪᑦ ᓄᖅᑲᖁᓪᓗᑕ ᐊᐃᕙᐅᑕᐅᔪᓐᓇᕋᓂᓗ. ᓈᒻᒪᓴᖅᑐᑦ 
ᐱᒋᐊᖅᑎᑕᒧᑦ. ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᐅᖅ ᑲᔪᓯᕗᖅ. ᓇᖏᖅᓯᓂᐊᓕᕆᕗᖓ ᓄᖅᑲᕐᓂᐊᓕᕋᑦᑕ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᖏᑦ. ᒥᔅᑐ 

ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᖅᓴᖅᓯᐅᖅᑲᐅᕗᑦ ᒪᓕᒐᒃᓴᖅᑦ 38-ᒥᒃ 
ᐊᑭᑐᔪᖅᑐᕈᑎᓄᑦ ᐊᒻᒪ ᓄᖅᑲᕈᒪᓕᖅᑐᑕ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᓚᐅᖅᑎᓪᓗᒋᑦ 
ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᐊᐃᐱᖅᑕᐅᕚ? ᒥᔅᑐ ᐅᑲᓕᖅ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᑦ ᐃᓵᓪᓕᑦ. ᓈᒻᒪᒃᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ. 
 
ᓈᓴᐅᑎᖓ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 22. (ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᔅᓴᐃᑦ ᐊᒃᑑᐸ 22-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 



ᕿᑎᖅᑰ, ᐅᑐᐱᕆ 21, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

55

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 42 - 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

 ᒪᓕᒐᒃᓴᖅ 41 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ 
ᐅᓪᓗᑐᐃᓐᓇᕐᒧᑦ ᐊᒃᑑᐸ 22, 10:00-ᒧᐊᖅᐸᑦ ᐅᓪᓛᒃᑯᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᐳᖅ 17:40ᒥ 
 



 

 

 


